
ᐊᐃᑉᐹᓂᒃ ᑲᑎᒪᓂᖅ ᐱᖓᓲᔪᖅᑐᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 25 

ᖁᑉᐱᕐᓂᓖᑦ 1550ᒥᒃ 1613ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᑑᓂ ᐋᖁᐊᖅ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᓄᕕᐱᕆ 7, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᓵᓚᒪᓐ ᒪᓕᑭ, 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ 

ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒡ 

ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 10:00ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): 

ᐱᒋᐊᕐᓂᐊᓕᖅᑎᓪᓗᑕ, ᒥᔅ ᕿᓕᖅᑎ, ᑐᒃᓯᐊᕐᓂᒃᑯᑦ 

ᐊᒻᒪᐃᔪᓐᓇᖅᐱᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ ᓄᓇᕗᑦᒥᐅᓕᒫᓄᑦ. 

ᐊᑐᐃᓐᓇᐅᒐᑦᓯ ᑕᐅᑐᑦᑐᓪᓗ.  

 

(ᑐᓵᔨᑎᒍᑦ) ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ 

ᓄᓇᕘᒧᑦ, ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 117 - 6(2): 

ᑲᑐᔾᔨᓪᓗᑎᒃ ᐊᐱᖅᑯᑎᖃᖅᑐᑦ ᑲᓇᑕᐅᑉ 

ᓯᕗᓕᖅᑎᖓᓄᑦ ᐃᒡᓗᓕᐅᕈᑎᓄᑦ ᑮᓇᐅᔭᓂᒃ 

(ᐊᕿᐊᕈᖅ, ᐸ) 

ᐊᖓᔪᖅᑳᖅ ᐸᐅᓗᓯ ᐊᕿᐊᕈᖅ: ᐅᓪᓛᒃᑯᑦ. 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔩ, ᐅᓪᓛᒃᑰᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᑕᕝᕗᖓ 

ᐳᓛᕆᐊᖅᓯᒪᔪᑯᓗᐃᑦ 

ᐊᒻᒪᓗ ᓄᓇᕗᒥᐅᑕᐃᑦ ᓈᓚᒃᑐᑦ. 

 

(ᑐᓵᔨᑎᒍᑦ) ᐅᖃᖅᑏ, ᓇᖏᖅᓯᕗᖓ 

ᑲᑎᒪᐅᑎᒋᕋᑖᓚᐅᖅᑕᑦᑎᓐᓂᒃ ᑲᓇᑕᐅᑉ 

ᓯᕗᓕᖅᑎᖓᓂᒃ.  

 

ᐃᓚᒋᔭᐅᓚᐅᖅᐳᖓ ᑲᑎᒪᖃᑎᒋᔭᐅᓪᓗᖓ 

ᐊᖓᔪᖅᑳᖓᓄᑦ ᑐᖏᓕᐊᓄᓪᓗ ᓄᓇᕗᑦ 

ᑐᓐᖓᕕᒃᑯᑦ. ᐅᖃᐅᓯᖃᓚᐅᖅᐳᒍᑦ ᐃᒡᓗᓕᕆᓂᖅ 

ᑐᐊᕕᕐᓇᖅᑐᓪᓚᕆᐅᓂᖓᓂᒃ. ᐃᒡᓗᓕᕆᓂᖅ 

ᐋᖅᑮᕙᓪᓕᐊᓂᖅ ᓄᓇᕗᒥ ᐃᑲᔪᕈᑎᖃᕐᓂᐊᖅᐳᖅ 

ᑲᓇᑕᐅᑉ ᓄᓇᖃᕐᓂᕋᕐᓂᖓᓂᒃ ᐅᑭᐅᖅᑕᖅᑐᒥ, 

ᓴᓐᖏᔪᑦ ᐱᓇᓱᒍᓐᓇᑦᑎᐊᖅᑐᑦ ᓄᓇᓖᑦ 

ᐃᑲᔪᖅᑕᐅᓲᖑᖕᒪᑕ ᐃᓂᓪᓚᖓᐅᑎᐅᔪᓄᑦ ᐃᓅᓯᕐᒥ. 

 

ᐅᖃᖅᑏ, ᑭᖑᓪᓕᕐᒥ ᑲᑎᒪᖃᑎᒋᓪᓗᒍ ᔭᔅᑎᓐ ᑐᕉᑑ 

ᐊᐱᕆᓚᐅᕐᒫᖓ ᒐᕙᒪᕗᑦ ᖃᓄᖅ 

ᐱᓕᕆᖃᑎᖃᑦᑎᐊᕐᒪᖔᑕ ᓄᓇᑦᑎᐊᑉ 

ᑎᒥᖁᑎᖏᓐᓂᒃ ᐸᕐᓇᐅᑎᐅᔪᒧᑦ ᐃᒡᓗᒧᑦ. ᐅᖃᖅᑏ, 

ᑲᑎᒪᖃᑎᒌᑦᑎᓪᓗᑕ ᐅᖃᐅᑎᔪᕙᕋ ᑲᓇᑕᐅᑉ 

ᓯᕗᓕᖅᑎᖓ ᑕᒪᒃᑯᐊ ᖃᓄᖅᑑᕈᑎᒋᕙᓪᓕᐊᔭᕗᑦ 

ᑐᑭᒧᐊᖃᑎᒌᖕᒪᑎᒃ. 

 

ᓄᓇᕗᑦ ᒐᕙᒪᒃᑯᑦ ᑐᓐᖓᕕᒃᑯᓪᓗ ᐊᓪᓚᕝᕕᖓᓄᑦ 

ᑎᑎᕋᓚᐅᖅᐳᒍᑦ ᑲᑐᔾᔨᓗᑕ $500 ᒥᓕᐊᓂᒃ 

ᐃᓱᒪᖅᓴᖅᓯᐅᕈᑕᐅᓛᖁᓪᓗᒍ ᒐᕙᒪᑐᖃᒃᑯᑦ 

ᑮᓇᐅᔭᖅᑐᕈᑎᒋᓂᐊᖅᑕᖏᓐᓂᒃ. ᑖᒃᑯᐊ 

ᐊᒡᒍᖅᑕᐅᔪᒫᖅᑐᑦ ᒐᕙᒪᖁᑎᑦᑕ ᐊᒻᒪ ᓄᓇᕗᑦ 

ᑐᓐᖓᕕᒃᑯᑦ ᑕᒪᒃᑯᐊ ᐊᔾᔨᐅᖏᑦᑐᒥᒃ 

ᑮᓇᐅᔭᖅᑖᕐᕕᐅᔪᓐᓇᕐᓗᑎᒃ. 

 

ᐅᖃᖅᑏ, ᐃᒡᓗᓕᕆᓂᖅ ᐊᖏᓂᖅᐹᖑᖃᑕᐅᔪᖅ 

ᓄᓇᕗᑦ ᒐᕙᒪᑦᑕ ᐃᓗᐊᓂ ᑲᑐᔾᔨᓗᑕ 

ᑲᑐᔾᔨᖃᑎᒌᓐᓂᒃᑯᑦ ᐊᖏᕐᕋᕆᔭᐅᔪᑦ 

ᐊᑑᑎᖃᓪᓚᕆᒻᒪᑕ ᖃᓄᐃᓐᖏᑦᑎᐊᕐᓂᕐᒥᒃ 

ᐃᓅᓯᕐᒥᒃ ᐊᒻᒪᓗ ᖃᓄᐃᓐᖏᑦᑎᐊᕐᓂᕐᒥᒃ ᐃᓅᓯᕐᒥᒃ 

ᐊᒻᒪᓗ ᐊᑯᑦᑐᓗᐊᕈᓐᓃᕐᔫᒥᓕᕐᓗᑎᒃ ᐃᒡᓗᖃᕐᓂᖅ 

ᐃᑲᔪᖅᑐᐃᓂᖃᕐᓂᐊᕐᒪᑦ ᐃᓕᓐᓂᐊᓂᕐᒥᒃ 

ᐃᓱᒪᓕᕆᓂᕐᒧᑦ ᑲᑏᖅᐹᓪᓕᖁᓪᓗᒋᑦ 

ᐊᔪᕈᑎᖃᖅᐸᑦᑐᑦ ᐊᒻᒪ ᐱᓂᕐᓗᕐᓂᐅᕙᒃᑐᑦ 

ᐃᒻᒥᓃᖅᐸᒃᑐᓪᓘᓐᓃᑦ. 

 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1551 

 

 

ᐅᖃᖅᑏ, ᖃᓄᖅᑑᕈᒪᓕᕐᒪᑕ ᐃᓄᐃᑦ ᒐᕙᒪᕗᑦ 

ᑕᑯᔪᒪᑦᑎᐊᖅᐳᒍᑦ ᑕᒪᒃᑯᐊ ᑭᓐᖑᖅᑕᐅᔪᑦ 

ᐊᖑᒻᒪᑎᒍᒪᓪᓗᒋᑦ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᑲᔪᓯᒍᓐᓇᑦᑎᐊᓕᕆᕗᓪᓗ ᐃᒡᓗᓕᐅᕐᓂᐊᖅᑐᑦ.  

 

ᐅᖃᖅᑏ, ᑲᓇᑕᐅᑉ ᓯᕗᓕᖅᑎᖓ ᐊᒻᒪᓗ ᑖᓐᓇ 

ᐅᖃᐅᑎᓚᐅᑦᑕᖓ ᒪᓕᒐᓕᕆᔨᕐᔪᐊᖁᑎᕗᑦ ᓗᐃᑦ 

ᐃᓪᓚᐅᑦ ᒐᕙᒪᑐᖃᒃᑯᑦ ᓴᖅᑭᓂᐊᖅᑐᑦ 

ᐃᒡᓗᓕᕆᓂᕐᒥᒃ ᐱᓕᕆᕙᓪᓕᐊᓗᑎᒃ. 

ᑲᑎᒪᓂᕆᕋᑖᓚᐅᖅᑕᕋ ᐋᑐᐋᒥ ᓂᕆᐅᑦᑎᐊᖅᐳᖓ 

ᑲᓇᑕᐅᑉ ᐃᑲᔪᖅᑐᐃᑦᑎᐊᕐᓂᐊᕐᓂᖓᓂᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᐅᑉ ᐅᖃᐅᓯᑦᑕᖏᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 118 - 6(2): 

ᐸᐃᑉᐹᖅᑕᕈᑎᑦ ᑭᖑᓪᓕᒻᒧᑦ 

ᓴᓇᔭᐅᖃᑦᑕᖅᑐᓄᑦ ᑲᒪᔨᐅᓂᒻᒧᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓛᒃᑯᑦ ᓄᓇᕗᒥᐅᑦ ᐊᒻᒪ 

ᒪᓕᒐᓕᐅᖅᑎᐅᖃᑎᒃᑲ. ᑕᕝᕙᓃᑦᑐᓪᓗ.  

 

(ᑐᓵᔨᑎᒍᑦ) ᐅᖃᖅᑏ, ᒐᕙᒪᕗᑦ 

ᐃᓕᓴᐅᑎᖃᑦᑎᐊᕈᒪᕗᑦ ᐃᑲᔪᖅᑐᐃᔪᒪᓪᓗᑎᒃ 

ᐱᓕᕆᔨᑦᑎᓐᓂᒃ, ᒪᓕᒐᓱᒃᖢᑕᓗ ᐃᓛᒃᑰᖅᑐᒥᒃ 23 

ᓄᓇᕗᑦ ᐊᖏᕈᑎᖓᓂ. ᓴᓐᖏᕚᓪᓕᖁᓪᓗᒋᑦ 

ᐃᖅᑲᓇᐃᔭᖅᑎᑦᑕ ᖃᐅᔨᒪᓂᖏᑦ ᐊᔪᖏᓐᓂᖏᑦ 

ᐱᕙᓪᓕᐊᓗᑎᒃ ᐃᖅᑲᓇᐃᔭᕐᕕᖕᒥᖕᓂ 

ᐱᕙᓪᓕᐊᑎᑦᑎᓂᖃᕐᓗᑎᒡᓗ ᑲᔪᓯᑎᑉᐸᒃᑕᖏᓐᓂᒃ 

ᒐᕙᒪᒃᑯᑦ, ᐱᓕᕆᐊᒃᓴᑎᒍᑦ ᐱᔨᑦᑎᕋᐅᑎᑎᒍᓪᓗ. 

 

ᐅᖃᖅᑎᑦᑎᔨ, ᖁᕕᐊᓱᒃᐳᖓ 2021-22 ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᑲᔪᖅᑐᐃᓚᐅᖅᐳᑦ 

ᐱᖓᓱᓂᒃ ᐃᓕᓴᕆᔭᐅᔾᔪᑎᑖᖅᑐᓂᒃ ᐳᖅᑐᓂᖅᐹᒥᒃ 

ᐃᓕᓐᓂᐊᕐᓂᕐᒥᒃ ᐃᓕᓐᓂᐊᕐᕕᒡᔪᐊᒃᑯᑦ 

ᖁᑦᑎᓐᓂᐹᖑᖃᑕᐅᔪᒥᒃ ᐱᔭᕇᖅᓯᓂᖅ 

ᐱᓕᕆᔪᓐᓇᕐᓂᕐᒥᒃ. ᑖᓐᓇ ᐊᖅᑯᑎᒋᓪᓗᒍ 

ᐃᖅᑲᓇᐃᔮᑎᒍᑦ ᐱᕙᓪᓕᐊᓂᐅᓇᓱᒃᑐᖅ 

ᐅᓄᖅᓯᕚᓪᓕᖁᓪᓗᒋᑦ ᐃᓄᐃᑦ ᐊᐅᓚᑦᑎᔨᐅᓂᕐᒥᒃ 

ᐊᖓᔪᖅᑲᐅᑎᐅᓂᕐᒥᒡᓗ. ᑕᒪᓐᓇ 

ᐱᕚᓪᓕᕈᑎᐅᓂᐊᖅᑐᖅ ᓴᖅᑭᑎᑦᑎᔾᔪᑎᐅᓗᓂᓗ 

ᐊᔪᖏᓐᓂᕐᒥᒃ ᐱᓕᕆᐊᖑᔪᓄᑦ ᐊᒻᒪᓗ 

ᐱᓕᕆᐊᒃᓴᐅᕙᒃᑐᓄᑦ ᒪᓕᒡᓗᒋᑦ ᐃᓄᐃᑦ 

ᐅᒃᐱᕆᔭᖏᑦ ᐱᖅᑯᓯᖏᑦ ᐊᒻᒪ ᐅᖃᐅᓯᖓᑦ. 

 

ᑖᓐᓇ ᑕᖅᑭᓄᑦ ᐊᕐᕕᓂᓕᖕᓄᑦ ᐊᑐᖅᑐᖅ 

ᐱᔪᓐᓇᑦᑎᐊᖅᑐᓂᒃ ᐊᐅᓚᑦᑎᔨᖃᕈᓐᓇᖁᓪᓗᒋᑦ 

ᓯᕗᓕᕈᓐᓇᑦᑎᐊᖅᑐᓂᒃ 

ᐅᐸᓗᖓᐃᖅᓯᒪᔪᓐᓇᑦᑎᐊᖅᖢᑎᒡᓗ ᓯᓚᕐᔪᐊᓕᒫᒥᒃ 

ᐃᓕᑕᕆᔭᐅᕙᑦᑐᓂᒃ ᐊᐅᓚᑦᑎᔪᓯᐅᕙᒃᑐᓄᑦ ᑕᒪᓐᓇ 

ᓇᓗᓇᐃᖅᓯᔾᔪᑎᐅᔪᖅ ᐊᑐᖅᑕᐅᕙᓪᓕᐊᓪᓚᕆᓕᕐᒪᑦ 

ᓇᖕᒥᓂᖃᖅᑐᓄᑦ ᐱᓕᕆᐊᖃᖅᐸᒃᑐᓄᑦ. 

 

ᑖᓐᓇ ᓯᕗᓪᓕᖅᐹᖅ ᐃᑲᔪᖅᑕᐅᓚᐅᖅᑐᖅ ᑖᓐᓇ 

ᐃᓛᒃᑰᕐᓂᖓ 23 ᐊᑐᖅᖢᒍ ᓄᓇᕗᑦ 

ᐊᖏᕈᑎᖓᓂᒃ, ᐊᑐᓕᖅᑎᑦᑎᔾᔪᑎ ᑮᓇᐅᔭᐃᑦ 

2015-ᒥ ᐊᖏᕈᑎᐅᓚᐅᖅᓯᒪᔪᑎᒍᑦ. ᑖᒃᑯᐊ 18-

ᖑᓚᐅᖅᑐᑦ ᐱᔭᕇᖅᓯᔪᑦ ᓄᓇᕗᓕᒫᒥᒃ. ᐊᐃᑉᐹᓂᒃ, 

ᐱᖓᔪᐊᓐᓂᓪᓗ ᒪᑐᐃᖓᓚᐅᖅᑐᖅ 

ᐃᖅᑲᓇᐃᔮᓕᒫᓄᑦ ᑮᓇᐅᔭᖃᖅᑎᑕᐅᓪᓗᑎᒃ 

ᓄᓇᕗᑦ ᒐᕙᒪᒃᑯᖏᓐᓄᑦ. 45 

ᐱᔭᕇᖅᓯᓚᐅᖅᑐᕕᓃᑦ. ᑲᑎᖦᖢᒋᑦ 63 ᓄᓇᕘᒥ 

ᐱᔭᕇᖅᓯᓯᒪᓕᖅᑐᑦ ᐃᓕᑕᕆᔭᐅᔾᔪᑎᑖᕐᓂᕐᒥᒃ 

ᖁᑦᑎᖕᓂᖅᐹᖑᖃᑕᐅᔪᒥᒃ ᐸᐃᑉᐹᖅᑖᖅᓯᒪᓕᖅᑐᑦ  

ᐱᓕᕆᐊᒥᒃ ᐊᐅᓚᑦᑎᔪᓐᓇᕐᓂᕐᒥᒃ.  

 

ᐅᖃᖅᑎᑦᑎᔨ, ᐃᓕᑕᕆᔭᐅᔾᔪᑎ 

ᖁᑦᑎᖕᓂᖅᐹᖑᖃᑕᐅᔪᒥ ᒫᔅᑐᔅᒥᒃ ᐃᓕᓐᓂᐊᕐᓂᖅ 

ᑕᑯᑎᑦᑎᕗᖅ ᒐᕙᒪᕆᔭᕗᑦ ᐃᓕᖏᖅᓱᖅᖢᑕ 

ᐃᓄᐃᑦ ᐃᖅᑲᓇᐃᔭᕐᓂᖅᓴᐅᓕᖁᓪᓗᒋᑦ 

ᐊᐅᓚᑦᑎᓂᖅᓴᐅᔪᑦ ᐃᓂᖏᓐᓂᒃ. ᐃᓄᐃᑦ 

ᓯᕗᓕᖅᑎᐅᕙᖕᓂᖏᑦ ᐱᒻᒪᕆᐅᓚᖓᖕᒪᑦ. 

ᓴᓇᒪᓂᖏᓐᓂᒃ ᐋᖅᑭᒃᑕᐅᕙᒃᑐᑦ ᐱᓕᕆᐊᒃᓴᐃᑦ 

ᓄᓇᕗᓕᒫᒥ ᑕᑯᑎᑦᑎᒍᑎᐅᓗᑎᒃ ᐃᓄᐃᑦ 

ᐅᒃᐱᕆᔭᖏᓐᓂᒃ ᐊᒻᒪᓗ ᐃᓚᓕᐅᖅᓯᓯᒪᓗᑎᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔨ. 

 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1552 

 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 119 - 6(2): ᐃᓄᒃᑎᑐᑦ 

ᐅᖃᐅᓯᓕᕆᓂᒻᒧᑦ ᐱᓕᒻᒪᒃᓴᐅᑎᓕᐊᑦ 

(ᖁᐊᓴ) 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᓪᓛᒃᑯᑦ ᑲᑎᒪᔨᐅᖃᑎᒃᑲ. 

ᓄᓇᕗᒻᒥᐅᑦ ᐱᓗᐊᖅᑐᒥᒡᓗ ᐃᒡᓗᓕᖕᒥᐅᑦ 

ᐃᓱᒪᒋᕙᒃᑲ ᐱᓇᓱᐊᕈᓯᐅᑉ ᓄᕐᖑᐊᓂ 

ᐃᓚᓐᖓᓵᖅᑎᓪᓗᒋᑦ. 

 

ᐅᖃᖅᑎᑦᑎᔨ ᐅᓪᓗᒥ ᓯᓚᕐᔪᐊᓕᒫᒥ ᐃᓄᐃᑦ 

ᐅᓪᓗᕆᖕᒪᒍ. ᖁᕕᐊᓱᒃᐳᖓᓗ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐊᒃᓱᕉᑎᖃᐃᓐᓇᕐᒪᑕ ᐃᓄᒃᑐᑦ 

ᐅᖃᓪᓚᖃᑦᑕᖁᔨᓂᕐᒥᒃ ᒐᕙᒪᐅᑉ ᐃᓗᐊᓂ 

ᐱᓕᕆᕝᕕᒐᓴᖏᓐᓂᓗ ᐊᒻᒪᓗ ᐃᓄᒃᑐᑦ 

ᐅᖃᓪᓚᒍᓐᓇᕐᓂᖅᓴᐅᕙᓪᓕᐊᖏᓐᓇᕐᒪᑕ 

ᐃᖅᑲᓇᐃᔭᕐᕕᒋᔭᐅᔪᓂᒃ ᐃᓄᒃᑐᑦ 

ᑐᑭᓯᔭᐅᔭᕆᐊᓕᖕᓂᒃ. 

 

ᐅᖃᖅᑎᑦᑎᔩ, ᒐᕙᒪᒋᔭᑦᑕ 

ᓯᕗᓪᓕᖅᐸᐅᑎᓯᒪᔭᖓᑦᑕ ᐃᓚᒋᖕᒪᒍ 

ᐱᓕᕆᐊᒃᓴᖃᖅᑎᓪᓗᑕ 

ᓴᖏᒃᑎᑦᑎᒃᑲᓐᓂᕆᐊᖃᕐᓂᕐᒥᒃ ᐃᓄᒃᑐᑦ ᐃᓄᐃᑦ 

ᐅᖃᐅᓯᖓᓂᒃ. ᐃᓕᖅᑯᓯᓕᕆᔨᒃᑯᑦ 

ᐱᓕᕆᖃᑎᒌᖕᓂᖏᑦ ᐊᖅᑯᑕᐅᓪᓗᓂ 

ᐅᖃᐅᓯᓕᕆᔨᐅᖃᑕᐅᔪᓂᒃ ᑲᑐᔾᔨᖃᑎᒌᒍᑕᐅᔪᖅ 

ᐃᓄᒃᑐᑦ ᐃᓕᓐᓂᐊᒐᒃᓴᐅᓇᔭᖅᑐᖅ 

ᐱᕈᖅᑎᑕᐅᒃᑲᓐᓂᕐᓗᑎᒃ ᐱᕕᖃᕐᓇᕐᓂᖅᓴᐅᓇᔭᕐᒪᑦ 

ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑐᑦ 

ᐱᔪᓐᓇᖅᓯᕚᓪᓕᕐᓂᕐᒧᑦ ᐅᖃᐅᓯᑦᑎᓐᓂᒃ 

ᐃᓕᓐᓂᐊᒃᑲᓐᓂᕐᓂᕐᒥᒃ. 

 

ᒫᓐᓇᐅᔪᖅ ᑎᓴᒪᓂᒃ ᐊᔾᔨᒌᖏᑦᑐᓂᒃ 

ᐃᓕᓐᓂᐊᒐᒃᓴᖅᑕᖃᖅᑐᖅ. ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ. ᐱᕈᕐᕕᒃ 

ᐃᓕᓐᓂᐊᕐᕕᖓᓂᒃ ᐃᓕᓐᓂᐊᖃᑦᑕᖅᖢᑎᒃ 

ᑖᒃᑯᓇᓂ ᐃᓕᓐᓂᐊᒐᒃᓴᐅᔪᑦ ᐃᓚᖃᖅᑐᑦ ᐃᑲᕐᕋᓄᑦ 

ᐱᖓᓱᓄᑦ ᐱᒋᐊᕈᑎ. ᐱᔭᕆᐅᕋᓱᓕᓵᖅᑐᓄᑦ 

ᐃᓄᒃᑐᑦ ᐅᖃᕈᓐᓇᖏᓪᓚᕆᒃᑐᓄᑦ. ᐊᒻᒪ 

ᐃᓄᖕᓄᓪᓚᕆᒃ ᑐᕌᖓᔪᓂᒃ ᐅᖃᐅᓯᑦᑕ 

ᑐᓐᖓᕕᖏᓐᓂᒃ 

ᑐᑭᓯᐅᒪᓂᖅᑖᕈᓐᓇᕈᑕᐅᒃᑲᓐᓂᕈᑕᐅᓲᑦ ᐃᓄᒃᑐᑦ 

ᐅᖃᐅᓯᖓᓂᒃ ᓴᖏᒃᑎᒋᐊᕈᑕᐅᕙᒃᖢᓂ. 

 

ᐅᖃᖅᑎᑦᑎᔩ, ᐃᓕᓐᓂᐊᖃᑦᑕᕐᓂᕐᒧᑦ 

ᐊᑐᐃᓐᓇᕈᖅᑎᑕᐅᔪᓕᒫᑦ ᑕᒪᐃᓐᓂᒃ ᑕᑕᓯᒪᓕᖅᑐᑦ. 

ᑕᐃᒃᑯᐊᓗ ᐃᑉᐸᒃᓵᒍᒃᑲᓐᓂᖅ 

ᐊᑐᐃᓐᓇᕈᖅᑐᒃᓴᐅᓛᕐᒥᔪᑦ 

ᐊᑎᓕᐅᕐᕕᐅᕙᓪᓕᐊᑐᐃᓐᓇᖅᖢᑎᒃ ᑕᑕᑉᐸᓪᓕᖕᒥᔪᑦ. 

ᐊᒃᓱᕈᖅᖢᑕ ᓄᓇᕗᑦ ᒐᕙᒪᖏᓐᓄᑦ 

ᐃᖅᑲᓇᐃᔭᖃᑕᐅᔪᓕᒫᑦ ᐊᑲᕐᕈᑎᖃᖁᕙᕗᑦ 

ᑖᒃᑯᓄᖓ ᐃᓕᓐᓂᐊᒐᒃᓴᐅᖃᑦᑕᕐᓂᐊᖅᑐᓂᒃ. 

 

ᐅᖃᖅᑎᑦᑎᔩ, ᐊᒃᓱᐊᓗᒃ ᑐᓐᖓᓱᒃᑎᑕᐅᓯᒪᔪᑦ 

ᑖᒃᑯᐊ ᐃᓕᓐᓂᐊᒐᐅᖃᑦᑕᓚᐅᖅᑐᑦ 

ᓂᕆᐅᖕᓂᖃᑦᑎᐊᕐᒥᔪᒍᑦᑕᐅᖅ 

ᐱᕕᒃᓴᖅᑕᖃᖃᑦᑕᓛᕐᓂᖓᓂᑦ 2023-ᒥ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᓯᖅᑎᒃᑯᓐᓄᑦ 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 120 - 6(2): ᑲᑎᑦᑐᖅ 

ᓄᓇᕘᑉ ᐅᐊᔭᖃᐅᑦ ᖃᐅᒻᒪᒥᒃ 

ᓴᓇᔭᐅᓂᕆᔮᑕ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑎ 

ᐊᒻᒪᓗ ᐅᓛᒃᑯᑦ ᒪᓕᒐᓕᐅᖅᑏᑦ ᓄᓇᕗᒻᒥᐅᑦ. 

 

(ᑐᓵᔨᑎᒍᑦ) ᐅᖃᖅᑎᑦᑎᔨ, ᐊᐅᔭᖅ ᑐᒃᓯᕋᐅᑏᑦ 

ᐃᓂᓪᓚᖓᐅᑎᒃᓴᑦ ᐅᐊᔭᑎᒍᑦ ᑲᑎᑦᑐᖅ 

ᖃᕋᓴᐅᔭᒃᑯᑦ ᐊᖅᑯᑏᑦ ᑲᓱᕈᑎᒃᓴᖏᓐᓄᑦ ᐃᒪᕐᔪᐊᑉ 

ᐃᖅᑲᖓᒎᖓᔪᒧᑦ ᐃᓱᓕᓚᐅᖅᑐᖅ ᓯᑎᐱᕆ 16, 

2022-ᒥ. ᐱᓕᕆᐊᒃᓴᖅ ᑖᓐᓇ ᑎᑎᕋᐅᔭᖅᑕᐅᓂᖓ 

ᓴᓇᔭᐅᓂᒃᓴᖓᓗ ᐋᖅᑭᒃᓱᖅᑕᐅᓂᖓᓗ 

ᑲᒪᒋᔭᐅᓂᒃᓴᖓᓗ ᑕᕆᐅᑉ ᐃᖅᑲᖓᒎᖅᑐᑦ 

ᓂᐅᕙᓐᓛᓐᒥᑦ ᓚᐸᑐᐊᒧᑦ ᐃᖃᓗᖕᓄᑦ ᑕᒪᒃᑯᐊ 

ᐱᔭᕆᑐᓂᐊᖅᑐᖅ ᐊᖏᓂᖓᓂ ᑕᒪᒃᑯᐊ 

ᕿᒥᕐᕈᔭᐅᓂᐊᕐᓂᖓᓄᑦ ᑐᒃᓯᕋᕈᑎᐅᔫᑉ 

ᐊᑕᖏᖅᓯᒪᓇᓱᒃᑐᓂᒃ ᐱᕙᓪᓕᐊᓂᐅᓇᓱᖕᒪᑦ 

ᑲᑐᔾᔨᖃᑎᖃᖅᖢᑕ $151.2 ᒥᓕᐊᓐ 

ᒐᕙᒪᑐᖃᒃᑯᓐᓂᖔᕐᓂᐊᖅᖢᑎᒃ ᐊᒻᒪ $50.4 

ᒥᓕᐊᓐ ᓄᓇᕗᑦ ᒐᕙᒪᒃᑯᖏᓐᓂᒃ.  

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᑎᔩ, ᑖᔅᓱᒪ 

ᐱᓕᕆᐊᒃᓴᐅᑉ ᐃᓚᒋᓪᓗᓂᐅᒃ 

ᑐᒃᓯᕋᐅᑎᓕᐅᕈᑎᔾᔪᑎᒥᒃ ᑐᓂᓯᓚᐅᖅᐳᑦ 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1553 

 

 

ᐊᐅᔭᖅ ᒪᑐᔭᐅᓯᒪᓕᖅᑐᓂᓗ. 

ᑎᑎᕋᐅᔭᖅᓯᒪᓂᖓᓄᑦ, ᓴᓇᔭᐅᓂᐊᖅᑐᓪᓗ, 

ᐋᖅᑭᒃᓱᐃᔨᑦ, ᓴᓇᓯᒪᓂᒃᓴᖓᓄᑦ ᓴᕕᒐᐅᔭᓄᑦ 

ᐃᓂᒋᔭᐅᓂᐊᖅᑐᓂᒃ ᐃᖃᓗᖕᓂ. ᑖᓐᓇ ᓴᕕᒐᐅᔭᓄᑦ 

ᐃᓂᒋᔭᐅᓂᐊᖅᑐᖅ ᐃᓪᓘᓪᓗᓂ ᐊᑕᓪᓗᓂ ᐃᒪᐅᑉ 

ᐃᖅᑲᖓᒎᖅᑐᒧᑦ ᐅᐊᔭᑯᑖᒃ ᓴᕕᒐᐅᔭᒧᑦ 

ᐃᓱᒋᔭᐅᓗᓂ ᐱᖁᑎᖏᓪᓗ ᑖᒃᑯᓄᖓ ᑐᕌᖓᔪᑦ 

ᐃᓂᒋᔭᐅᓗᓂ. ᑐᒃᓯᕋᐅᑎᑦ ᖃᐅᔨᓴᖅᑕᐅᔪᑦ 

ᑎᑎᕋᐅᔭᖅᓯᒪᓂᖓᓄᑦ, ᓴᓇᔭᐅᓂᐊᖅᑐᓪᓗ 

ᐋᖅᑭᒃᓱᐃᔨᑦ ᓴᓇᓯᒪᓂᒃᓴᖓᓄᑦ 

ᐱᐊᓂᒃᑕᐅᓯᒪᓕᖅᐳᖅ ᐊᒻᒪᓗ ᐱᓕᕆᐊᖑᔪᖅ 

ᑐᓂᔭᐅᓂᐊᖅᑐᓂ ᑕᖅᑭᓂᒃ ᐊᒡᒋᖅᑐᓂᒃ. 

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᑖᓐᓇ ᑐᒃᓯᕋᐅᑎᐅᔪᖅ 

ᑎᑎᕋᐅᔭᖅᑐᒃᓴᒥᒃ ᓄᓇᓕᓐᓂᒃ 

ᐅᖃᖃᑎᖃᖅᐸᓪᓕᐊᓂᐊᕐᓗᑎᒃ ᓄᓇᕗᒻᒥᐅᓄᑦ, 

ᓂᐅᕙᓐᓛᓐ ᓛᐸᑐᐊᒥᐅᓄᓪᓗ. ᒪᑐᓛᓕᖅᖢᓂᓗ. 

ᑎᑎᖃᐃᑦ ᐅᓂᒃᑳᕆᐊᕐᖓᐅᑏᑦ ᖃᐃᑕᐅᓯᒪᔪᑦ 

ᓄᓇᕘᒥ ᑲᔪᓯᖁᓪᓗᒍ ᑖᓐᓇ ᐱᓕᕆᐊᖑᔪᒪᔪᖅ.  

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎ, ᑖᓐᓇ ᐊᑦᑕᑕᕐᕕᒃ 

ᖃᓂᓪᓕᕚᓪᓕᕈᑕᐅᕗᖅ ᓱᒃᑲᓂᖅᓴᓂᒃ ᐊᒻᒪᓗ 

ᐊᑐᕈᓐᓇᑦᑎᐊᕐᓂᒃᓴᒥᒃ ᐊᑭᑐᓗᐊᖏᓐᓂᖅᓴᒥᒡᓗ 

ᐊᑐᐃᓐᓇᐅᑎᑦᑎᓕᖁᓪᓗᒋᑦ ᐃᑭᐊᖅᑭᕕᒃᑰᕈᑎᓂᒃ 

ᓄᓇᕗᒻᒥᐅᓕᒫᑦ ᓂᕆᐅᒃᐳᖓᓗ ᑕᑯᓛᕆᐊᒃᓴᖅ 

ᐃᑲᔫᑎᒃᓴᓂᒃ ᒐᕙᒪᒃᑯᑦ ᐱᔨᑦᓯᕋᐅᑎᖏᓐᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᐊᕐᕌᒍᓂᐊᖅᑐᓂᒃ 

ᐊᒡᒋᖅᑐᓂᒃ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᓄᓇᕗᑦ ᓯᓚᑦᑐᖅᓴᕐᕕᖓᓄᑦ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 121 - 6(2): 

ᓯᓚᑦᑐᖅᓴᕝᕕᐅᑉ ᐃᓕᑕᐅᔪᒃᓴᖏᓄᑦ 

ᐊᖓᔪᖅᑲᐅᑎᖏᑦ (ᒍᕌᔅ) 

 

ᐊᖓᔪᖅᑳᖅ ᐸᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐃᖃᓗᒃᑑᑦᓯᐊᖅ 

ᑲᑎᒪᔩᓪᓗ ᑕᒡᕙᓃᑦᑐᐃᓪᓗ. 

 

ᐅᖃᖅᑎ, ᐅᑉᓗᒥ ᐃᓄᐃᑦ ᐅᑉᓗᕆᔭᖓᑦ. ᑖᓐᓇ 

ᐅᑉᓗᖅ ᓇᓗᓇᐃᖅᑕᐅᓯᒪᑎᓪᓗᒍ ᓄᓇᕗᑦ 

ᓯᓚᑦᑐᖅᓴᕐᕕᖏᑦ ᐋᖅᑭᒋᐊᖅᓯᒪᔪᐃᑦ 

ᐃᓕᓐᓂᐊᕈᑎᖏᑦ. 

 

ᓄᓂᐊ ᐊᓄ’ᐃ ᑖᓐᓇ ᐊᖓᔪᖅᑳᖑᓚᐅᖅᑐᖅ 

ᓄᓇᓖᑦ ᐊᒻᒪ ᐃᓕᓐᓂᐊᖅᑐᐃᑦ ᐊᒡᒌᓯ 22, 2022-

ᖑᑎᓪᓗᒍ. ᑖᓐᓇ ᒥᔅ ᐊᓄ’ᐃ 

ᓯᓚᑦᑐᖅᓴᕐᕕᖕᒧᐊᖅᑐᖅ ᐃᓕᓐᓂᐊᖅᓯᒪᓪᓗᓂ 

ᑭᓐᑕᒑᑕᓐᒥ ᒍᕋᐃᑦ 12-ᒧᑦ ᐃᓕᓐᓂᐊᕈᑎᓂᒃ 

ᐱᓕᕆᐊᖃᖅᖢᓂ ᐃᓐᓇᐃᑦ ᐊᒻᒪ ᓄᓇᓕᖕᒥᐅᑕᐃᑦ 

ᐃᓕᓐᓂᐊᖅᑐᓕᕆᓂᕐᒧᑦ ᓄᓇᕘᒥᑦ. ᑕᒪᓐᓇ 

ᐱᓕᕆᔪᓐᓇᕐᓂᖓ ᐱᓕᕆᒃᑲᐅᓂᖓ ᓇᓗᓇᐃᖅᓯᔪᖅ 

ᑕᒪᓐᓇ ᐃᓄᐃᑦ ᖃᐅᔨᒪᔭᖏᑦ ᐃᓚᐅᔪᓐᓇᕐᒪᑕ 

ᐃᓕᓐᓂᐊᕐᓂᐅᑉ ᐃᓕᓐᓂᐊᖅᑎᑦᓯᓂᐅᑉ ᐃᓗᐊᓂ. 

 

ᐊᓪᐳᑦ ᓇᑦᓯᖅ ᑖᓐᓇᐅᑦᑕᐅᖅ 

ᐊᖓᔪᖅᑳᖑᓚᐅᕐᒥᔪᖅ ᖃᐅᔨᒪᔨᐅᔪᐃᑦ 

ᓴᓈᒃᑖᕈᓐᓇᖅᓯᓂᕐᒧᑦ ᐱᓕᕆᔾᔪᑎᓄᓪᓗ ᐊᒃᑑᐸ 

ᑕᒡᕙᓂ. ᒥᔅᑕ ᓇᑦᓯᖅ ᑖᓐᓇ ᓯᓚᑦᑐᖅᓴᕐᕕᖕᒧᑦ 

ᐃᓕᓐᓂᐊᖅᑎᑦᓯᓂᒃᑯᑦ ᐃᒃᓯᕙᐅᑕᐅᓪᓗᓂ ᑕᒪᒃᑯᐊ 

ᓴᓇᖃᑦᑕᖅᑐᐃᑦ ᓴᓇᔪᓕᕆᓂᕐᒧᑦ ᒥᒃᓵᓄᑦ 

ᖃᐅᔨᒪᓂᕆᔭᖓ, ᐱᓪᓗᒍ ᓯᓚᑦᑐᖅᓴᕐᕕᖕᒧᑦ. 

 

ᔮᑭ ᐳᕋᐃᔅ, ᑖᓐᓇᑦᑕᐅᖅ ᐊᖓᔪᖅᑳᑉ 

ᑐᖏᓕᕆᓚᐅᖅᑕᖓ, ᔫᓂ 2022-ᖑᑎᓪᓗᒍ, ᑖᓐᓇ 

ᑐᑭᒧᐊᒃᑎᑦᑎᔨᐅᓚᐅᖅᑐᖅ ᐊᑐᐊᒐᓕᕆᓂᕐᒥᒃ 

2019-ᒥ. ᒫᓐᓇ ᑖᓐᓇ ᓯᓚᑦᑐᖅᓴᕐᕖᑦ 

ᐊᐅᓪᓛᖅᑎᑦᑎᓂᕆᔭᖏᓐᓂᒃ ᓯᓚᑦᑐᖅᓴᕐᕕᖕᒥ 

ᐊᐅᓪᓛᖅᑎᑦᓯᓂᖏᓐᓄᑦ ᑐᕌᖓᔪᓂᒃ 

ᑲᒪᒋᔭᖃᕐᓂᐊᓕᖅᑐᖅ. 

 

ᑖᒃᑯᐊ ᐃᓚᒋᔭᖃᓕᖅᑐᐃᑦ ᐅᓖᐱᑲ ᒨᓐᔅ, 

ᐊᖓᔪᖅᑳᖅ, ᕕᐅᓇ ᐱᐅᒪᓐᑰᕆ ᐊᖓᔪᖅᑳᖅ 

ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪ 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1554 

 

 

ᐲᓯ ᐱᑦᓯᐅᓛᖅ ᐊᖏᔪᖅᑳᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᐃᓄᐃᑦ, 

ᐃᓕᓐᓂᐊᕐᕕᒡᔪᐊᓄᓪᓗ. 

 

ᐅᖃᖅᑎ, ᐊᒻᒪ ᖁᕕᐊᓱᒃᑐᖓ ᑖᒃᑯᐊ 

ᐃᓚᒋᔭᐅᑎᓪᓗᒋᑦ ᓯᓚᑦᑐᖅᓴᕐᕕᖕᒥ 

ᐃᓄᓗᒃᑖᖑᓕᖅᑐᐃᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᖁᓪᓕᖅ ᐆᒻᒪᖁᑎᓕᕆᔨᒃᑯᖏᓐᓄᑦ, ᒥᔅᑕ 

ᓯᒪᐃᓚᒃ. 

 

ᐊᖓᔪᖅᑳᑉ ᐅᖃᐅᓯᖓ 122 - 6(2): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᑎᓕᐊᖃᖅᑐᑦ ᓄᑖᒥᒃ 

ᐃᖅᑲᓇᐃᔭᖅᑎᑦ ᐊᖏᕈᑎᐊᓂᒃ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᐅᓪᓛᒃᑯᑦ ᐅᖃᖅᑎᑦᓯᔨ. ᖁᔭᓐᓇᒦᒃ, ᐅᑉᓗᒥ 

ᖁᕕᐊᓱᒃᑐᖓ ᑖᒃᑯᐊ ᐊᖏᕈᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᖏᖅᑕᐅᓚᐅᕐᒪᑦ 

ᖃᐅᒻᒪᖅᑐᑎᓕᕆᔨᒃᑯᑦ 2022. 160 

ᑲᑐᔾᔨᖃᑎᒌᒃᑯᑎᒍᑦ ᑭᒡᒐᑐᖅᑕᐅᔪᑦ ᐃᖅᑲᓇᐃᔭᖅᑏᑦ 

ᑖᒃᑯᐊ 9%-ᒥᒃ ᑮᓐᓇᐅᔾᔭᒃᓵᖏᑦ 

ᐊᑭᑦᑐᕆᐊᕐᓂᐊᖅᑐᑦ ᓯᑕᒪᑦ ᐊᕐᕌᒍᑦ ᐃᓗᐊᓂ. 

ᐊᖏᕈᑦ ᐱᐅᓂᖅᓴᐅᔪᖅ ᐃᖅᑲᓇᐃᔭᖅᑏᑦ 

ᐱᓕᕆᒃᑲᐅᔪᐃᑦ ᓄᓇᕗᑦ ᐃᓗᐊᓂ.   

 

ᑖᒃᑯᐊᓗ ᓇᓗᓇᐃᕈᒪᕙᒃᑲ ᐃᓕᑕᕆᓗᒋᑦ ᑖᒃᑯᐊ 

ᐃᖅᑲᓇᐃᔭᖅᑏᑦ ᖁᓪᓕᖅ ᐃᓄᔨ ᑯᐊᐳᕇᓴᒃᑯᑦ 

ᐊᖏᕈᑎᒥᒃ ᐊᖏᕈᓐᓇᓚᐅᕐᒪᑕ ᐱᖓᓱᐃᑦ ᐊᐃᕙᓃᑦ 

ᐃᓗᐊᓂ. ᑖᒃᑯᐊ ᓯᑕᒪᑦ ᐊᕐᕌᒍᓄᑦ ᐊᖏᕈᑦ 

ᐃᖅᑲᓇᐃᔭᖅᑏᓪᓗ ᐃᓗᓕᖃᖅᑐᖅ 

ᐱᕚᓪᓕᕈᑎᒃᓴᐃᑦ ᐊᔾᔨᒌᖏᑦᑐᐃᑦ ᐃᖅᑲᓇᐃᔭᖅᑏᑦ 

ᐃᑲᔫᓯᐊᖏᑦ ᐊᑭᓕᖅᑕᐅᓂᖏᑦ ᐱᒻᒪᕆᐅᖕᒪᑕ 

ᖁᓪᓕᒃᑯᓐᓄᑦ ᐅᓗᕆᐊᓇᖏᑦᑐᒥᒃ 

ᐃᖅᑲᓇᐃᔭᕐᕕᐅᔪᓐᓇᕐᓗᓂ. 

ᑖᓐᓇ ᐊᑎᓕᐅᖅᑕᐅᓂᖓ ᓂᕆᐅᒋᕙᕋ 

ᓯᕗᓂᑉᑎᓐᓂᒃ ᑕᐃᑲᓂ ᓇᓗᓇᐃᕐᓗᒋᑦ ᑖᒃᑯᐊ 

ᑲᑐᔾᔨᖃᑎᒌᑦ ᐃᖅᑲᓇᐃᔭᖅᑎᒥᖕᓂᒃ 

ᐱᓕᕆᓯᒪᑎᓪᓗᒋᑦ ᖁᓪᓕᒃᑯᓐᓄᑦ ᑭᒡᒐᖅᑐᖅᖢᒋᑦ, 

ᖁᓪᓕᖅ ᑯᐊᐳᕇᓴᓐ ᖁᔭᓐᓇᒦᒃ ᐃᑲᔪᖅᓯᒪᔪᑦ 

ᐊᐃᕙᓂᖃᖅᑎᓪᓗᒋᑦ ᐊᖏᕈᒻᒥᒃ ᑖᒃᑯᐊᓗ 

ᐃᖅᑲᓇᐃᔭᖅᑎᖏᑦ ᐅᓗᕆᐊᓇᖅᑐᒦᓐᖏᖁᓪᓗᒋᑦ 

ᖃᐅᒻᒪᖁᑎᖃᕐᓂᕐᒥᒃ ᓄᓇᕗᒻᒥ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᓯᑯᓕᓵᖅᑐᒃᑯᑦ ᐅᔾᔨᖅᓴᑦᑎᐊᓪᓕᑦ 

ᐃᖏᕐᕋᑲᑕᓐᓂᐊᖅᑐᑦ (ᐊᓇᕕᓗᒃ)  

 

ᐊᓇᕕᓗᒃ: ᐅᓪᓛᒃᑯᒦᒃ ᐳᓛᖅᑐᑦ. ᓇᓗᓇᐃᖅᐸᕼᐃ.  

 

ᐅᖃᕈᒪᔪᖓ ᖁᕐᓗᖅᑐᒥ ᓯᑯᕙᓪᓕᐊᓕᕐᒥᒻᒪᑦ ᑰᒐᒃᑯᑦ 

ᓯᕘᓇᕋᓐᓂᖅᖤᖅᐳᖅ. ᐸᓂᖕᒪ ᐅᖃᐅᖅᐸᖕᒪᖓ 

ᓯᑮᑑᖅᑐᑦ ᑰᖕᒥ ᐃᓚᖓᓂᒃ ᓯᑯ ᐊᐃᕈᖅᑏᕆᒃ 

ᐃᖏᕋᔮ ᓄᑕᖅᑲᑦ ᐅᖃᖅᐸᒡᓗᒋᑦ ᐱᐅᒐᐅᔭᖅᑐᑦ 

ᓯᑐᕋᐅᔭᖅᑐᓪᓗ ᑰᒐᕐᒥ ᐃᓚᖓ ᓯᑯᓪᓗᐊᕆᐅᑦᑐᒥᒃ 

ᐱᓚᒃᐸᖕᒪᑦ.  

 

ᑭᕼᐃᓯ ᐃᓚᖓᐃᕌᖓᓪᓗ ᓯᓚ, ᓯᑯ 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1555 

 

 

ᐅᓗᕆᐊᓇᖅᓯᓐᓇᒃᐸᖕᒪᑦ. ᐊᕐᓇᖅ ᐅᖃᕈᔪᖅ-ᒪᔪᖅ. 

ᖁᐊᓇᖅᑯᑎᑦ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᐸᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 147 - 6(2): 

ᓂᕈᐊᖅᑐᓕᕆᔨᑦ ᑭᒡᓕᖃᐅᓯᓕᕆᔨᑦ 

ᑲᒥᓴᓐᖓᑦ (ᕿᓕᖅᑎ)  

 

ᕿᓕᖅᑎ: ᐅᓪᓛᒃᑯᑦ. ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᓪᓗ ᖃᐃᓯᒪᔪᑦ ᑐᓐᖓᓱᑦᑎᐊᕆᔅᓯ 

ᐃᓕᓴᕐᓇᖅᑐᓯ. ᐅᓪᓛᒃᑯᑦ ᓄᓇᕘᒥᐅᑦ.  

 

ᐆᒥᖓᓕ ᓇᖏᖅᓯᔾᔪᑎᖃᖅᑐᖓ ᐱᔾᔪᑎᖃᖅᑐᖓ 

ᓂᕈᐊᕐᕖᑦ ᑭᓪᓕᓕᐅᖅᑕᐅᓯᒪᔪᓄᑦ ᕿᒥᕐᕈᔩᑦ 

ᒥᔅᓵᓄᑦ. ᐱᒋᐊᕈᑎᖃᕈᒪᓪᓗᖓ ᐆᒥᖓ (ᑐᓵᔨᑎᒍᑦ) 

ᑖᒃᑯᐊ ᑎᒃᑯᐊᖅᑕᐅᔪᐃᑦ ᑲᑎᒪᔨᓐᖑᖅᑐᐃᑦ 

ᑖᑦᓱᒧᖓ ᓄᓇᕗᒻᒦᓐᖔᖅᑐᐃᑦ 

ᐱᓕᕆᑦᓯᐊᕐᓂᐊᖅᑐᐃᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖅᑯᕐᒥᐅᑦ ᑭᒡᒐᖅᑐᖅᑕᒃᑲ 

ᑭᓐᖒᒻᒪᑦᑎᓯᒪᓂᕆᔭᖏᑦ ᐅᖃᓪᓚᕕᖃᕈᒪᓪᓗᑎᒃ 

ᑕᕝᕙ ᐅᑯᐊ ᓂᕈᐊᕐᕖᑦ ᑭᓪᓕᓕᐅᖅᑕᐅᓯᒪᓂᕐᒧᑦ 

ᕿᒥᕐᕈᔩᑦ ᐊᑐᐃᓐᓇᐅᓕᖅᑐᑦ 

ᑐᑭᓯᒋᐊᕐᕕᐅᔪᓐᓇᓕᕐᓂᖏᑦ.  

 

ᐊᑏ, ᖃᐅᔨᒃᑲᐃᒋᔅᓯ ᑖᒃᑯᓇᓐᖓᑦ ᐊᐱᖅᓱᕈᓐᓇᕐᓗᓯ 

ᐊᐱᖅᑯᑎᒋᓯᒪᔭᔅᓯᓂᓪᓗ ᖃᐅᔨᒃᑲᐃᒍᓐᓇᓂᕐᒥᑦ 

ᐊᑐᐃᓐᓇᐅᓂᖅᑕᖃᓕᕐᒪᑦ.  

 

(ᑐᓵᔨᑎᒍᑦ) ᒫᓐᓇᓗ ᑖᒃᑯᐊ ᒪᐃᔭᒋᔭᐅᔪᑦ 

ᑲᑎᒪᔨᒋᔭᐅᔪᖅ ᕿᑭᖅᑕᕐᔪᐊᖅ, ᑲᖏᖅᑐᒑᐱᒃ ᑖᒃᑯᐊ 

ᓴᖅᑭᖃᑕᐅᔪᒪᓗᑎᒃ ᓈᓚᓐᓂᖃᖅᑎᓪᓗᒋᑦ ᑖᒃᑯᐊ 

ᑭᓪᓕᓯᓂᐊᖅᑎᐅᔪᐃᑦ ᓂᕈᐊᖅᑕᐅᕕᐅᔪᓂᒃ.   

 

ᑖᒃᑯᐊ ᓇᓗᓇᐃᓐᖏᑦᑐᖅ ᐅᖅᑯᕐᒥᐅᑦ 

ᑕᐃᑲᓃᔅᓯᒪᓕᕐᒪᑦ 1999 ᐱᒋᐊᖅᖢᒍ 25 

ᐊᕐᕌᒍᑲᓴᐅᓕᖅᑐᐃᑦ.  

 

ᑖᒃᑯᐊ ᓂᕆᐊᖅᑕᐅᓯᒪᔪᓄᑦ ᑭᓪᓕᓯᓂᐊᖅᑐᐃᑦ 

ᖃᓄᖅ ᑭᓪᓕᖃᕐᓂᐊᕐᒪᖔᑦᑕ ᓂᕈᐊᖅᑕᐅᔪᐃᑦ ᐊᒻᒪ 

ᐊᑎᖏᑦ. ᑖᒃᑯᐊ ᑲᑎᒪᔩᑦ ᐃᓱᒪᒋᔭᖃᖁᓪᓗᒋᑦ 

ᑕᒪᒃᑯᐊ ᓄᓇᓖᑦ ᐊᑕᐅᓯᐅᓐᖏᑦᑐᐃᑦ 

ᑭᒡᒐᖅᑐᖅᑕᐅᓂᖏᑦ.  

 

ᐅᖃᖅᑏ, ᑐᑭᓯᐊᔪᖓ ᑕᒪᓐᓇ ᐊᔪᕐᓇᖅᑑᒻᒪᑦ 

ᑭᓯᐊᓂ ᐊᔪᕐᓇᓐᖏᑦᑑᓪᓗᓂ ᓄᓇᓖᑦ ᐊᑐᓂ 

ᑲᑎᒪᔨᖃᕈᓐᓇᖁᓪᓗᒋᑦ ᒪᓕᒐᓕᐅᕐᕕᐅᑉ ᐃᓗᐊᓂ. 

ᑕᒪᒃᑯᐊ ᐊᔾᔨᒌᓐᖏᑦᑐᐃᑦ ᓄᓇᓖᑦ ᐊᒥᓲᓂᖏᑦ, 

ᐊᒥᓲᓗᐊᓐᖏᖃᑦᑕᕐᒪᑕ.  

 

ᐅᖃᖅᑎ, ᐱᒻᒪᕆᐅᔪᖅ ᑖᒃᑯᐊ ᑭᓪᓕᓯᓂᐊᖅᑎᐅᔪᑦ 

ᓂᕈᐊᖅᑕᐅᔪᓄᑦ ᑖᒃᑯᐊ ᑐᓴᐅᒪᑎᑦᓯᓗᑎᒃ ᒪᐃᔭᓄᑦ 

ᑲᑎᒪᔨᓄᑦ ᐃᓄᓐᓄᓪᓗ ᑐᑭᓯᐊᒍᒪᒍᓐᓇᖁᓪᓗᒋᑦ 

ᖃᓄᖅ ᓂᕈᐊᖅᑕᐅᓯᒪᕝᕕᐅᔪᐃᑦ ᐊᖏᓂᖏᑦ 

ᐃᓱᒪᓕᐅᕈᑕᐅᖃᑦᑕᕐᒪᖔᑕ ᐊᒻᒪ ᖃᓄᖅ ᐊᒻᒪ 

ᖃᓄᐃᓘᕈᓐᓇᖏᒻᒪᖔᑕ.  

 

(ᑐᓵᔨᑎᒎᕈᓐᓃᖅᑐᖅ) ᒪᒥᐊᑉᐳᖓ, ᐱᕕᒃᓴᕋ 

ᐃᓱᒪᒋᔪᓐᓃᕋᑖᕋᒃᑯᑦ. ᐱᕕᖃᖅᑎᑕᐅᒃᑲᓐᓂᕈᒪᔪᖓ 

ᐃᓱᓕᑦᑎᔪᓐᓇᖁᓪᓗᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨ ᑐᔅᓯᕋᖅᑐᖅ 

ᐱᐊᓂᒍᒪᓪᓗᓂ ᐅᖃᐅᓯᕆᔭᖏᑦ. ᐋᒃᑳᖅᑐᖃᖅᐸ? 

ᐱᖃᓐᖏᑦᑐᖅ ᑲᔪᓯᔪᖅ. ᒥᔅ ᕿᓕᖅᑎ.  

 

ᕿᓕᖅᑎ: ᐅᖃᖅᑏ ᖁᔭᓐᓇᒦᓪᓗ 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1556 

 

 

ᐱᕕᖃᖅᑎᑕᐅᑦᑎᐊᕈᓐᓇᕋᒪ. 

ᐅᔾᔨᕈᓱᒍᓐᓃᑲᐃᓐᓇᕐᓂᕋᒪ.  

 

ᑖᒃᑯᐊ ᐱᔭᕇᕆᐊᕐᓗᒋᑦ, (ᑐᓵᔨᑎᒍᑦ) ᖃᓄᖅ 

ᓂᕆᐅᒋᓪᓗᒋᑦ ᑖᒃᑯᐊ ᑭᒡᒐᖅᑐᐃᔭᕗᑦ ᓄᓇᕗᒻᒥ.  

 

ᐅᖃᖅᑏ, ᑭᒡᒐᖅᑐᐃᔨᐅᓪᓗᖓ ᖁᕕᐊᓱᖅᑐᖓ 

ᐅᖅᑯᕐᒥᐅᑦ ᑭᒡᒐᖅᑐᕆᐊᔅᓴᒃ ᑖᒃᑯᐊ ᕿᑭᖅᑕᕐᔪᐊᖅ 

ᐊᒻᒪᓗ ᑲᖏᖅᑐᒑᐱᒃ.  

 

ᐊᕐᕌᒎᔪᒥ ᑖᒃᑯᐊ ᓂᕈᐊᖅᑕᐅᓯᒪᔪᓄᑦ 

ᑭᓪᓕᓯᓂᐊᖅᑏᑦ ᐱᓕᕆᑎᓪᓗᒋᑦ ᐱᒻᒪᕆᐅᔪᓂᒃ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭ, ᒥᔅᑕ ᓚᐃᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 148 - 6(2): 

ᓄᑖᕈᐃᓂᒻᒧᑦ ᐊᑐᐊᒐᖅ 

ᐆᒻᒪᖅᑯᓯᓕᐅᕆᔾᔪᑎᐅᑉ ᐊᑐᐊᒐᖓᓂ 

(ᓚᐃᑦᓯᑑᓐ)  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᓪᓗᒥ ᒪᑭᑦᑐᖓ ᓄᓇᕗᒻᒥ ᐆᒻᒪᖅᑯᑎᓄᑦ 

ᐊᑐᐊᒐᓕᕆᔪᒪᓪᓚᕆᒡᓗᑕ ᐊᒻᒪ ᓄᓇᕗᒻᒥᐅᓕᒫᓄᑦ. 

ᑕᒪᓐᓇ ᐱᓕᕆᖃᑎᒌᓐᖏᓐᓂᒃ ᐃᓄᐃᑦ 

ᖃᐅᔨᒪᖅᑯᑎᓕᕆᓂᐅᑉ ᐃᓗᐊᓂ. ᒪᐃ 2020 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᖓᑦ, 

ᒥᓂᔅᑕ ᐊᖏᖅᑕᐅᔪᒪᓚᐅᖅᑐᖅ ᐊᑭᑦᑐᕆᐊᕈᑦ.  

 

ᑖᒃᑯᐊ ᖃᐅᒻᒪᖅᑯᑏᑦ ᐃᖅᑲᓇᐃᔭᖅᑏᑦ 

ᓇᒻᒥᓂᕆᔭᐅᔪᓄᑦ ᒐᕙᒪᒃᑯᓂᓪᓕ ᑕᒪᓐᓇᓗ ᐅᖅᓲᑉ 

ᐊᑭᖓ 0.25 ᐊᑐᓂ ᐆᒻᒪᖅᑯᑎᖓ-ᖑᓪᓗᓂ. 

ᑕᓪᓕᒪᐃᑦ ᑖᒃᑯᐊ ᕿᒥᕐᕈᔨᐅᔪᐃᑦ ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑖᒃᑯᐊ 

ᐃᓱᒪᒋᔭᐅᔪᒥᒃ ᐋᒃᑳᓚᐅᖅᑐᐃᑦ ᐊᒻᒪ ᐱᔾᔪᑎᒋᔮ 

ᐊᑭᑦᑐᑉᐸᓪᓕᐊᓂᕆᔮ ᐊᑭᓗᓗᐊᓚᐅᕐᒪᑦ. ᐊᒻᒪ 

ᐅᖃᖃᑎᖃᓐᖏᓗᐊᖅᖢᑎᒃ ᐱᓚᐅᕐᒪᑕ.  

 

ᐊᒻᒪᓗ ᑕᐃᑲᓂ ᒥᓂᔅᑕ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᖓᒃᑯᓐᓄᑦ 

ᐊᖏᓚᐅᖅᑐᖅ ᑖᒃᑯᐊ ᐊᑭᑦᑐᕆᐊᕈᔭᐅᔪᐃᑦ ᐊᒻᒪᓗ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᖓᒃᑯᑦ 

ᓄᑖᒥᑦ ᐊᑭᓕᔭᐅᖃᑦᑕᕐᓂᐊᖅᑐᒥᒃ 

ᖃᐅᔨᒪᖅᑯᑎᓕᐅᕐᓂᕐᒧᑦ ᐱᔾᔪᑎᖃᖅᖢᑎᒃ. 

ᐅᐱᒍᓱᓪᓗᑎᒃ ᓴᖅᑭᑕᐅᖁᔭᐅᔪᐃᑦ. ᐊᒻᒪ ᓴᖅᑭᑕᕗᑦ 

ᐊᔾᔨᒌᓐᖏᑦᑐᓂᒃ ᖃᐅᔨᒪᖅᑯᑏᑦ, 

ᖃᐅᔨᒪᖅᑯᑎᓕᕆᔨᒃᑯᓐᓄᑦ ᐃᓱᒪᒋᔭᐅᑎᓪᓗᒋᑦ 

ᐊᑭᑦᑐᕋᐅᑎᓂᒃᑯᑦ ᕖᕝᕗᐊᕆ 2021 ᑖᒃᑯᐊ 90 

ᐅᓪᓗᐃᑦ ᑕᐃᑲᓐᖓᑦ ᐅᓂᒃᑳᖓ 

ᓴᖅᑭᒋᐊᖃᓚᐅᖅᑐᖅ. ᑭᓯᐊᓂ ᑖᓐᓇ ᐅᓂᒃᑳᖅ 

ᓴᖅᑭᖅᑎᑕᐅᓯᒪᓐᖏᒻᒪᑦ.  

 

ᐅᓪᓗᒥ ᒪᕐᕉᒃ ᐊᕐᕌᒍᐃᑦ ᒥᓂᔅᑕ ᓄᑖᒥᑦ 

ᐊᑭᑦᑐᕋᐅᑎᓂᕐᒧᑦ ᓴᖅᑭᖁᔭᐅᔪᐃᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᖓᑦ 

ᓴᖅᑭᑎᑦᑎᔭᕆᐊᖃᖅᑐᐃᑦ ᓱᓕ. ᖃᓄᖅ ᑖᒃᑯᐊ 

ᓴᖅᑭᑎᑦᑎᖃᑦᑕᕐᒪᖔᑕ ᐊᖏᖅᑕᐅᖁᔭᐅᔪᓂᒃ. 

ᐃᒻᒥᒎᖅᑐᒥᒃ ᖃᐅᔨᓴᖅᑕᐅᔪᖅ ᐊᖏᖅᑕᐅᖁᔭᐅᓪᓗᒥ 

ᑕᐃᒪᓐᓇᑦᑕᐅᖅ ᐊᑭᑦᑐᕋᐅᑎᐅᓂᖓᓂᒃ 

ᐊᔾᔨᒋᓚᐅᖅᑕᖓ ᑭᓯᐊᓂ ᑲᔪᓯᔪᓐᓇᓚᐅᓐᖏᒻᒥᔪᖅ.  

 

ᑖᒃᑯᐊ ᐃᒻᒪᕆᐅᔪᐃᑦ ᑐᒃᓯᕋᒃᑲᓂᖅᑐᖓ 

ᐱᐊᓂᒍᒪᓪᓗᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᑐᔅᓯᕋᖅᑐᖅ 

ᐊᖏᖅᑕᐅᔪᒪᓪᓗᓂ ᐱᐊᓂᒍᒪᓪᓗᓂ. 

ᐋᒡᒑᖅᑐᖃᖅᐸ? ᐱᑕᖃᓐᖏᒻᒪᑦ ᑲᔪᓯᓕ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ.  

 

ᑖᒃᑯᐊ ᖃᐅᔨᒪᖅᑯᑎᓕᐅᖅᑏᑦ ᐊᖏᕈᑎᖃᕐᒪᑕ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᖓᒃᑯᓐᓄᑦ 

ᑖᒃᑯᐊ ᓴᖅᑭᑕᐅᖁᔭᐅᔪᓂᒃ ᑲᑎᒪᔨᓂᒃ 

ᐊᑐᖃᑦᑕᖏᑦᑐᐃᑦ. ᑕᒪᒃᑯᐊ ᐊᑭᓗᒃᓯᒋᐊᕐᓂᖅ 

ᐅᖅᓱᐊᓗᒻᒥᒃ ᐊᐅᓚᑦᑎᓂᕐᒧᑦ ᐳᔪᕐᒥᒃ ᑖᒃᑯᐊ, 

ᑖᒃᑯᐊ ᐃᒻᒥᓄᒃ ᐊᐅᓪᓛᖅᖢᑎᒃ ᐱᖃᑦᑕᕐᒪ ᑕᒪᓐᓇ 

ᖃᐅᔨᒪᖅᑯᑎᓕᕆᓂᕐᒥᒃ ᓄᑖᓐᖑᕈᓐᓇᖅᑐᒥᒃ 

ᐊᑐᕆᐊᖃᕐᓂᕐᒥᒃ ᐊᑭᓗᑦᓯᒋᐊᕐᓂᕐᒧᓪᓗ ᐊᒻᒪᓗ 

ᐳᔫᓕᐅᓐᖏᓐᓂᖅᓴᐅᓂᕐᒥᒃ ᑲᓇᑕᐅᑉ ᒪᓕᒐᖏᑦ 

ᒪᓕᓪᓗᒋᑦ. 

 

ᐊᑦᑑᑉᐱᕆ 11-ᖑᑎᓪᓗᒍ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᖓᑦ ᑖᒃᑯᐊ 

ᑐᓴᕈᒪᓚᐅᖅᑐᐃᑦ ᐃᒻᒥᒍᑦ ᐊᑐᐊᒍᑦ Twitter ᐊᒻᒪ 

ᐃᑭᐊᖅᑭᕕᒃᑎᒃᑯᑦ. 9 ᐅᓪᓗᐃᑦ ᒪᑐᐃᖓᓚᐅᖅᑐᐃᑦ, 

9 ᐅᓪᓗᐃᑦ ᓈᒻᒪᓐᖏᑦᑐᖅ, ᓄᓇᕗᒻᒥᐅᑦ 

ᕿᒥᕐᕈᓗᑎᒃ ᐊᑐᐊᒐᓕᒻᒥᒃ ᐊᒻᒪ ᑭᐅᓗᑎᒃ. 

ᑐᓴᐅᒪᑎᑦᓯᓚᐅᓐᖏᑦᑐᐃᑦ ᖃᓄᖅ ᑕᒪᓐᓇ 

ᓴᖅᑭᑕᐅᓚᐅᕐᒪᖔᖅ.  

 

ᒫᓐᓇᒧᑦ ᑖᒃᑯᐊ ᖃᐅᔨᒪᖅᑯᑏᑦ ᐱᖁᔭᖏᑦ ᐊᒻᒪ 

ᓇᒻᒥᓂᖃᖅᑐᐃᑦ ᒐᕙᒪᒃᑯᓪᓗ 

ᐊᑭᓖᖃᑦᑕᕐᓂᐊᕐᓂᕋᖅᑕᖏᑦ ᐊᒻᒪ ᐃᒻᒥᒍᑦ 

ᖃᐅᔨᒪᖅᑯᑎᓕᐅᕈᓐᓇᖅᑐᐃᑦ ᓄᓇᕗᒻᒥᐅᑦ ᐱᓗᒋᑦ.  

ᑕᒪᓐᓇ ᖃᐅᒪᖅᑯᑎᓕᕆᓂᕐᒧᑦ ᐊᑐᐊᒐᓕᕆᓂᖅ 

ᐱᒻᒪᕆᐅᔪᖅ. ᑲᑦᓱᕐᓂᐊᕈᑦᑕ ᐳᔪᕐᒥᑦ ᐊᒻᒪ 

ᖃᐅᔨᒪᖅᑯᑎᒥᒃ ᐊᑐᓐᖏᓂᖅᓴᐅᓗᑕ ᐊᒻᒪ ᑖᒃᑯᐊ 

ᒐᕙᒪᒃᑯᑦ ᖃᐅᒪᖅᑯᑎᓕᕆᓂᕐᒧᑦ ᐊᑐᐊᒐᓕᕆᓂᕐᒧᑦ 

ᐃᑲᔪᖃᑦᑕᕆᐊᖃᖅᑐᐃᑦ. ᐃᓄᐃᑦ ᑲᑐᔾᔨᖃᑎᒌᖏᑦ 

ᑖᒃᑯᐊ ᐊᑭᓗᑦᑐᒧᑦ ᖃᐅᒻᒪᖅᑯᑎᒥᒃ 

ᓂᐅᕕᐊᔅᓴᖃᕈᓐᓇᕐᓂᕐᒥᑦ ᐊᒻᒪ ᐱᓕᕆᖃᑎᖃᕐᓗᑎᒃ 

ᐃᓄᓐᓂᒃ ᑐᓐᖓᕕᖃᕐᓗᑎᒃ.  

 

ᑖᒃᑯᐊ ᒐᕙᒪᒃᑯᑦ ᐃᒻᒥᒎᖅᑐᒥᒃ ᖃᐅᔨᒪᖅᑰᖅᑐᒥᒃ 

ᑲᑎᒪᔨᒃᑯᑦ ᐊᖏᖅᑕᖏᑦ ᐱᒻᒪᕆᐅᔭᕆᐊᖃᖅᑐᖅ. 

ᓇᓗᓇᐃᕈᒪᔪᖓ ᒥᓂᔅᑕᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᖓᑦ 

ᐊᐱᖅᓱᕐᓂᐊᕋᒃᑯ, ᐊᐱᖅᓱᕐᓇᖅᓯᑉᐸᑦ ᐅᒡᓗᒥ. 

ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑲᖏᖅᓯᓂᐅᑉ ᐅᐊᓐᓇᖓᓄᑦ ᐊᒻᒪ ᐃᒡᓗᓕᒑᕐᔪᒻᒧᑦ 

ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 149 - 6(2): 

ᑲᔪᓯᓂᖃᑦᑎᐊᖅᑐᕕᓃᑦ ᐸᖅᓴᐃᔨᑦ 

ᕿᓂᓐᓂᖓ (ᓴᒻᒧᖅᑐᖅ)  

 

ᓴᒻᒧᖅᑐᖅ: ᖁᔭᓐᓇᒥᒃ ᐅᑲᖅᑎ. ᐅᓪᓛᒃᑯᑦ 

ᑲᖏᖅᖠᓂᕐᒥᐅᑦ, ᐃᒡᓗᓕᒑᕐᔪᖕᒥᐅᑦ, ᓄᓇᕗᒻᒥᐅᑦ 

ᐊᒻᒪ ᑲᑎᒪᔨᐅᖃᑎᒃᑲ.  

 

(ᑐᓵᔨᑎᑦ) ᐅᓪᓛᖅ ᑕᐃᒪ ᐅᐱᒍᓱᒍᒪᒐᒪ 

ᕿᓂᖅᑎᐅᔪᓂᒃ ᑲᖏᖅᓯᓂᕐᒥᑦ. ᓇᓂᓯᓚᐅᕐᖓᑕ 

ᒪᒃᑯᑦᑐᒥᒃ. ᐅᓪᓗᒥ ᐊᑕᐅᓯᐅᓐᖏᒻᒪᕆᑦᑐᒥᑦ 

ᐊᓯᐅᓯᒪᑲᐃᓐᓇᓚᐅᖅᑐᒥᑦ ᖃᓄᐃᓐᖏᑦᑎᐊᖅᑐᓄᑦ 

ᐅᓐᓄᒃ ᓇᓂᔮᐱᐅᓚᐅᕐᖓᑦ. ᖁᔭᓐᓇᒦᒃ ᐅᖃᖅᑎ. 

 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1558 

 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ 

ᐅᖃᐅᓯᖏᑦ. ᐃᖃᓗᐃᑦ-ᓯᓈ ᒪᓕᒐᓕᐅᖅᑎᖓ, ᒥᔅ 

ᐳᕉᔅᑐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 150 - 6(2): 

ᐅᓇᑕᕕᔾᔪᐊᖅᑐᕕᓃᑦ ᐃᖅᑲᐅᒪᔭᐅᓂᖓ 

ᐅᓪᓗᖅ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓛᒃᑯᑦ 

ᓄᓇᕗᒻᒥᐅᑕᐃᑦ.  

 

ᒫᓐᓇ ᓂᑯᕕᒍᑎᖃᕈᒪᔪᖓ ᐅᖃᐅᓯᕆᓂᐊᕐᓗᒋᑦ 

ᐃᖅᑲᐅᒪᓐᓇᐅᓛᓕᕐᒥᒻᒪᑦ ᓅᕖᑉᐱᕆ 11-ᖑᓕᖅᑲᑦ 

ᑖᓐᓇ ᐃᖅᑲᐅᒪᓐᓇᐅᔪᖅ 

ᐅᓇᑕᖅᑎᐅᖃᑦᑕᖅᑐᒥᓂᕐᓄᑦ ᒫᓐᓇᓗ 

ᐅᓇᑕᖅᑐᔅᓴᐅᔪᓄᑦ. 

ᐅᓇᑕᖅᑎᑎᑦᑕᐃᓕᒪᓂᐅᔪᓄᓪᓗ. ᐅᖃᖅᑏ ᐃᑦᑐᕋ 

ᑕᐃᒍᒪᒐᒃᑯ ᑲᐱᑕᐃ ᕼᐊᓐᓄᕆ ᕗᐊᔅᕗᐊᑦ ᐳᕉᔅᑐ 

52ᓂᒃ ᖁᑭᐅᔾᔪᐊᖃᖅᑐᒥᓃᓪᓗ ᐊᒻᒪᓗ 

ᓄᓇᓯᐅᑎᖃᖅᑐᑎᒃ ᖁᑭᐅᔾᔪᐊᓕᓐᓂᒃ.  

 

ᐃᑦᑐᕋ ᓂᐅᖏᓚᐅᖅᓯᒪᔪᖅ ᐅᓇᑕᖅᑐᐊᓘᑎᓪᓗᒋᑦ 

ᕼᐊᐅᑦᔅᒪᓐ ᖃᖅᑳᓗᖏᓐᓂ 1945-ᒥ. ᐅᖃᖅᑎ, 

ᕿᑭᖅᑕᒥ ᔫᓯᒥ ᐃᓅᓚᐅᖅᓯᒪᔪᖅ 

ᓄᓇᒻᒪᕆᒻᒨᕆᐊᖃᓚᐅᖅᓯᒪᔪᖅ 

ᐋᓐᓂᐊᕕᓕᐊᕆᐊᖃᖅᑐᓂ ᐊᓪᓛᒃ ᑖᕗᖓ ᓘᑦᑖᒥ 

ᐸᐃᑉᐹᖅᑖᕆᐊᖅᑐᕆᐊᖃᓚᐅᖅᓯᒪᔪᖅ ᓂᐅᖏᒃ 

ᐱᕈᓕᖅᑭᔅᓯᒪᓐᖏᒻᒪᑦ ᓄᓇᓗᓇᐃᖅᓯᔭᖅᑐᖅᑐᓂ 

ᐊᔪᕈᑎᓕᒻᒧᑦ ᐊᑯᑦᑐᖅᓯᐅᑎᖓ 

ᓇᓗᓇᐃᒃᑯᑎᑖᕈᓐᓇᕐᓂᐊᕐᖓᑦ.  

 

ᑕᐃᒪ ᓂᐅᖓᐃᓛᒃ ᐱᕈᒃᑲᓐᓂᓚᐅᖅᓯᒪᓐᖏᓚᖅ 

ᐅᐱᓐᓇᕋᓂ. ᐃᓅᓇᓚᐅᖅᓯᒪᔪᒥᓂᖅ ᓄᕖᑉᐱᕆ 11-

ᒥᑦᑕᐅᖅ. ᑖᓐᓇ ᐅᓪᓗᖅ ᐱᒻᒪᕆᐊᓘᕗᖅ ᑕᐃᔅᓱᒧᖓ 

ᐊᕐᕌᒍᑕᒫᑦᑎᐊᖅ ᓚᓪᓕᐅᓐᓂᖅᓯᐅᑦᑎᐊᕆᑦ-

ᓚᖃᑦᑕᕈᓐᓇᖅᐸᓚᐅᕋᑦᑎᒍ, ᖁᔭᓐᓇᒦᖅᑐᑎᒍᓪᓗ.  

 

ᒪᕐᕉᒃ ᐃᕐᓃᒃᑲᒃ ᑕᒪᕐᒥᒃ ᐊᑎᖃᖅᑑᒃ ᐃᑦᑐᕐᒪ 

ᐊᑎᐊᓂᒃ, ᐋᓯᕙᒃ ᕼᐊᓐᓄᕆ ᒪᐃᐅᔅ ᕗᐊᔅᓕ ᐳᕉᔅᑐ. 

ᑕᐃᒃᑯᐊᓕᒫᑦᑎᐊᓪᓗ ᐱᔨᑦᑎᕋᖅᓯᒪᔪᐃᑦ 

ᐅᓇᑕᖅᑎᓪᓗᒋᑦ ᐅᓇᑕᓐᖏᒃᑲᓗᐊᖅᑎᓪᓗᒋᑦ 

ᖁᔭᓐᓇᒦᖅᑲᔅᓯ. ᐅᓪᓗᒥ ᐃᖅᑲᐅᒪᓐᓇᕐᓚᕗᑦ 

ᐳᐃᒍᑦᑕᑉᐱᐊᕋᑦᑎᒍ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ 

ᐅᖃᐅᓯᖏᑦ. ᖃᒪᓂᑦᑐᐊᖅ ᒪᓕᒐᓕᐅᖅᑎᖓ, ᒥᔅᑕ 

ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 151 - 6(2): 

ᐃᓅᓂᕆᔭᖓ ᐃᕐᖑᑕᖅᑖᕗᑦ ᐊᓐᓇᑯᓗᒃ 

(ᓯᒪᐃᓚᒃ)  

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ: ᒪ’ᓇ ᐅᖃᖅᑎ. 

ᐅᖃᓕᐊᓂᑦᓱᓪᓗᐊᕐᓂᕈᒪ. ᖁᕕᐊᓇᖅᑐᒥᑦ 

ᐅᖃᐅᕼᐃᖄᓪᓚᕈᐊᖅᐳᖓ. ᐃᑉᐸᒃᕼᐋᓂ ᐱᖃᑎᒐᓗ 

ᓂᖃᐃᑐᕐᓇᒥᑦ ᐅᓪᓛᒐᔮᓐᓈᒃᑯᑦ ᐅᕙᑉᑎᓐᓄᑦ 

ᖃᒪᓂᑦᑐᐊᕐᒥ ᓂᖃᐃᑐᕐᓇᕐᓂᕋᕌᖓᑦᑕ ᓯᕙᑖᕐᕕᖕᒥ. 

ᐃᕐᖑᑕᖅᑖᓕᓚᐅᖅᑐᒍᑦ. ᐸᓂᑦᓈᑖᓚᐅᕐᒪᑦ ᐱᖃᑎᒐ 

ᐊᖏᔪᖅᑎᖅᐹᖁᑖ.  

 

ᑕᐃᓐᓇ ᕋᐃᓕ ᑭᓐᖏᓕᕐᔪᐊᖅᑐᓐᖑᐊᖅ 

ᐃᓅᓚᐅᖅᑐᖅ. 6 ᐊᐅᓐᔅ 7 ᐊᐅᓐᔅᓂᓗ 

ᐅᖁᒪᐃᓐᓂᖃᖅᖢᓂᓗ. ᖁᕕᐊᕼᐅᒃᑐᒍᑦ 

ᐊᑯᓂᒍᕼᐅᑦᑐᔾᔫᔪᒍᑦ. ᐅᐃᓂᐹᒻᒥᒻᒪᑦ ᕼᐅᓕ 

ᑭᕼᐃᐊᓂ ᖃᓄᐃᓐᖏᑦᑎᐊᖅᑐᑦ. ᖃᒪᓂᑦᑐᐊᕐᒧᑦ 

ᑎᑭᑉᐸᑕ ᖁᕕᐊᓇᕐᔪᐊᕈᒫᖅᐳᖅ. ᑕᐃᒪ ᒫᑦᓇ 

ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ 

ᐅᖃᐅᓯᖏᑦ. ᐃᖃᓗᑦᑑᑦᑎᐊᑉ ᒪᓕᒐᓕᐅᖅᑎᖓ, ᒥᔅ 

ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 152 - 6(2): 

ᖁᕕᐊᓲᑎᒋᓚᓄᑦ ᓄᓇᖃᖅᑳᖅᓯᒪᔪᑦ 

ᐃᓄᖏᑕ ᐅᓪᓗᖓᒍᑦ (ᒍᕌᔅ)  

 

ᐊᖓᔪᖅᑳᖅ ᐹᒥᓛ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᒫᓐᓇ ᓂᓪᓕᐅᓂᖅᓯᐅᑦᑎᐊᖁᔨᒐᒪ ᒨᓇ 

ᐃᕕᒃ ᑲᓕᒐᕐᒥᒃ ᓈᓚᒃᑯᕕᑦ ᐅᓪᓗᖃᑦᑎᐊᕆᑦ.  

 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1559 

 

 

ᐊᒻᒪ ᐅᖃᕈᒪᒻᒥᒐᒪ ᐅᖃᖅᑎ ᓯᓚᕐᔪᐊᒥ ᐃᓄᐃᑦ 

ᐅᓪᓗᕆᒻᒪᒍ. ᐃᖃᓗᑦᑑᑦᑎᐊᕐᒥ ᐃᓄᐃᓐᓇᐃᑦ 

ᓄᓇᕗᒻᒥᐅᑕᐃᑦ, ᐃᓄᓕᒫᑦᑎᐊᑦ, ᐃᓄᐃᑦ 

ᓄᓇᖁᑎᖓᓂ, ᓯᓚᕐᔪᐊᓕᒫᒥ ᐅᓪᓗᕆᒻᒪᒍ. 

ᑭᒃᑯᓕᒫᑦᑎᐊᑦ ᐃᓄᐃᑦ, ᐊᑕᖏᑦᑎᐊᖅᑐᓯ ᐃᓄᐃᑦ, 

ᐃᓅᓂᑦᑎᓐᓂ ᐃᓴᔅᓯᒪᐃᓐᓇᕐᓂᐊᖅᑯᒍᑦ 

ᐅᐱᒍᓱᓪᓗᑕ ᑭᒃᑰᒻᒪᖔᑦᑕ ᐅᖃᖃᑎᒋᖃᑦᑕᕐᓗᒋᑦ 

ᐃᓐᓇᑐᖃᕗᑦ ᖃᐅᔨᒪᔭᕗᓪᓗ ᐃᓄᐃᑦ ᐃᓕᖅᑯᓯᖏᑦ 

ᓯᐊᕐᒪᖃᑦᑕᕐᓗᑎᒍᑦ ᐃᓕᕝᕕᒋᖃᑦᑕᕐᓗᒋᓪᓗ ᑕᐃᒃᑯᐊ 

ᖃᐅᔨᒪᓪᓚᕆᑦᑐᐃᑦ. ᖁᔭᓐᓇᒦᒃ ᐱᒻᒪᕆᐊᓗᒻᒥᒃ 

ᐱᓕᕆᓯᒪᒐᔅᓯ.  

 

ᓯᕗᓂᕆᓯᒪᔭᕗᑦ ᑕᐃᒃᑯᐊ ᐊᔪᕆᖅᓱᐃᔾᔨᒍᓐᓇᕐᖓᑕ 

ᓯᕗᓂᕆᓯᒪᔭᑦᑎᓐᓂᒃ ᖃᐅᔨᒪᔪᐃᑦ 

ᐊᔪᕆᖅᓱᐃᔾᔨᒍᓐᓇᕐᖓᑕ ᖃᓄᖅ ᐃᒻᒥᓂᒃ 

ᐃᓵᑦᓯᒪᑦᑎᐊᕐᓂᕐᒥᒃ, ᑲᔪᓯᑦᑎᐊᖏᓐᓇᕐᓂᐊᖅᑯᓯ 

ᐅᐱᒍᓱᓪᓗᓯ ᑭᒃᑰᒻᒪᖔᑦᓯ. ᖁᔭᓕᖃᑦᑕᕐᓗᒋᓪᓗ 

ᓯᕗᓂᕆᓯᒪᔭᓯ ᑕᒫᓃᑎᑦᑎᒻᒪᑕ. ᖁᔭᓐᓇᒦᒃ, 

ᐅᖃᖅᑎ. 

 

>>ᐸᑦᑕᑐᖅᑐᑦ  

  

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐅᖃᐅᓯᖏᑦ. 

ᖁᑎᑦᑐᖅ ᒪᓕᒐᓕᐅᖅᑎᖓ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 153 - 6(2): 

ᑕᐅᕕᒡᔪᐊᖅ ᑎᑭᐅᑎᒋᕗᖅ ᖁᑦᑎᒃᑑᑉ 

ᓄᓇᖏᓄᑦ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑕᒫᓂ ᐱᓇᓱᐊᕈᓯᕐᒥ 

ᖃᐅᓱᐃᑦᑐᖅ ᐊᒻᒪᓗ ᐊᐅᓱᐃᑦᑐᖅ ᓯᕿᓂᖓ 

ᓂᐱᒻᒥᖕᒪᑦ ᐊᒻᒪᓗ ᐱᓇᓱᐊᕈᓯᕆᓛᖅᑕᑦᑎᓐᓂᒃ 

ᐃᒃᐱᐊᔪᒃ ᑕᐃᒪᐅᓛᓕᕆᓪᓗᓂ. ᑖᕕᔾᔪᐊᕐᒧᑦ 

ᑎᑭᐅᑎᒻᒥᒻᒪᑕ ᑕᒫᓂ 

ᐃᖅᑲᐅᒪᔭᐅᑦᑎᐊᖃᑦᑕᕐᓂᐊᖅᐳᑦ.  

 

ᐊᒻᒪᓗ ᑕᒫᓂ ᑖᒃᑯᐊ ᒪᐅᓕᕆᐊᖅᓯᒪᑎᓪᓗᒋ ᓄᑲᕋ 

ᓯᑭᑑᖅᑖᕋᑖᑦᑎᐊᓚᐅᖅᑐᖅ ᐅᑭᐊᖅ ᐃᖏᕐᕋᓪᓗᓂ 

ᓵᑦᑐᓕᑳᓪᓚᒃᑲᒥ ᓯᑭᑑᖏᖅᓯᑲᓴᑦᑎᐊᓚᐅᕐᒪᑦ. 

ᑖᒃᑯᐊᓗ ᐊᖑᓇᓱᖃᑎᖏᑦ ᑐᐊᕕᖅᓱᑎᒃ 

ᐱᓕᕆᑲᐅᖅᑐᕋᒥᒃ ᖃᑭᑦᑕᐅᔪᓐᓇᓚᐅᕐᒪᑦ ᑖᒃᑯᐊ 

ᐊᖑᓇᓱᒃᑏᑦ ᐱᓕᕆᖃᑎᒌᓐᓂᖏᓐᓂᒃ ᐊᒃᓱᐊᓗᒃ 

ᖁᔭᒋᖃᑦᑕᑦᑕᖅᐸᒃᑲ.  

 

ᑖᒃᑯᐊ ᓂᕆᔭᔅᓴᖏᓐᓂᒃ ᕿᓂᕆᐊᖃᑦᑕᕐᒪᑕ 

ᑖᕕᔾᔪᐊᕋᓗᐊᖅᑎᓪᓗᒍ ᒫᓐᓇ ᑕᐃᒪ ᑕᖅᑭᖅ 

ᐃᓗᐃᑦᑑᓯᒪᑎᓪᓗᒍ ᓯᕿᓂᕆᔭᐅᖔᕐᓂᐊᓕᕐᒥᒻᒪᑦ. 

ᑕᒫᓂ ᓯᕿᓂᖃᖅᑐᕐᒥᐅᑕᐅᔪᓯ 

ᐃᖅᑲᐅᒪᑦᑎᐊᖃᑦᑕᕐᓂᐊᖅᑲᓯᐅᒃ ᑕᒃᐹᓃᑦᑐᐃᑦ. 

ᖃᓄᖅ ᐊᔪᓐᖏᔾᔪᑎᖏᓐᓂᒃ ᐊᒻᒪᓗ ᐃᓛᓐᓂᒃᑯᑦ 

ᑕᓚᐴᕐᔫᒥᖃᑦᑕᖅᓯᐅᒃ. ᑖᕕᔾᔪᐊᖅᑎᓪᓗᒍ ᓲᕐᓗ ᑎᒥ 

ᑕᖃᓇᖅᑐᐊᓘᖃᑦᑕᕐᒪᑦ ᑕᐃᒪᓐᓇᐃᑎᓪᓗᒍ. ᑕᒪᒃᑯᐊ 

ᐃᓚᕈᔪᒥᓂᒃ ᑐᓴᕋᐃᒐᒥᒃ ᖁᕕᐊᑦᑕᔾᔫᒥᖃᑦᑕᕐᒪᑕ 

ᑕᐃᒪᓐᓇᐃᑎᓪᓗᒋᑦ.  

 

ᑖᓐᓇ ᐃᖅᑲᐅᒪᔾᔪᑎᒋᔪᒪᓪᓗᒍ ᑕᒫᓂ ᐃᓪᓗᕐᔪᐊᕐᒥ 

ᑕᒪᒃᑯᐊ ᑖᕕᔾᔪᐊᖅᑐᒦᖃᑦᑕᖅᑐᐃᑦ 

ᐃᖅᑲᐅᒪᔭᐅᑦᑎᐊᖃᑦᑕᕐᓂᐊᖅᐳᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 154 - 6(2): 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 

ᓂᕈᐊᖅᑐᖃᓐᓂᕆᔭᖓ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑎ. 

ᐅᓪᓗᒥ ᓂᑯᕕᒃᐳᖓ ᐊᒻᒪᓗ ᐅᓪᓛᒃᑰᕈᒪᓪᓗᒋᑦ 

ᑭᒻᒥᕈᒻᒥᐅᑦ ᑭᓐᖓᕐᒥᐅᓪᓗ, ᐅᖃᖅᑎ ᐅᓪᓗᒥ 

ᓄᓇᕐᔪᐊᓕᒫᒥᑦ ᐃᓄᐃᑦ ᐅᓪᓗᕆᒻᒪᒍ.  

 

ᐃᓄᐃᑦ ᑲᑐᔾᔨᖃᑎᒌᖏᑦ ᓂᕈᐊᕐᓂᖃᓛᓕᕐᒥᒻᒪᑕ 

ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᒫᓐᓇᒧᑦ 

ᓇᓗᓇᐃᖅᑕᐅᓯᒪᓐᖏᑦᑐᒥᒃ 

ᐊᑎᓕᐅᕆᓯᒪᓕᖅᑑᒐᓗᐊᑦ ᑖᒃᑯᐊ ᓲᕐᓗ ᐅᓪᓗᒥ 5-

ᒨᓚᐅᓐᖏᓐᓂᖓᓂᑦ ᐊᑎᕐᒥᓂᒃ ᐲᖅᓯᔪᓐᓇᖅᑐᐃᑦ 

ᑭᓯᐊᓂ ᐃᓕᑕᕆᔪᒪᓪᓗᒋᑦ ᓂᕈᐊᖅᑕᐅᒐᓱᐊᖅᑐᐃᑦ 

ᐊᖓᔪᖅᑳᖑᓂᕐᒧᑦ ᐅᓛᔪᒃ ᐊᑭᓱᒃ ᐊᒻᒪᓗ ᐹᓪ 

ᐅᑲᓕᖅ. ᑭᓯᐊᓂᑦᑕᐅᖅ ᑖᒃᑯᐊ ᑭᓐᖓᕐᓂᑦᑕᐅᖅ 

ᐃᖅᑲᐅᒪᖃᑎᒋᑦᓯᐊᕈᒪᓪᓗᒋᑦ 

ᐃᓚᓐᖓᓚᐅᖅᑎᓪᓗᒋᑦ ᒫᑎᐅ ᓴᕕᐊᕐᔪᒃ 

ᔮᖑᓚᐅᖅᑐᒥᒃ ᑕᐃᑲᓂᑦᑕᐅᖅ ᑭᓐᖓᕐᓂ 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1560 

 

 

ᓂᕈᐊᕐᓂᖃᓛᕐᒪᑕ ᑲᑎᒪᔨᐅᒍᒫᕐᓂᐊᖅᑐᒥᒃ 

ᕿᑭᖅᑕᓂᒃᑯᓐᓄᑦ ᑖᒃᑯᐊ ᓂᕈᐊᕋᑦᓴᐅᔪᑦ 

ᓇᓗᓇᐃᕈᒪᓪᓗᒋᑦ ᒫᑕ ᔮ, ᐋᑕᒥ ᓄᓇ, ᐱᑦᓯᐅᓛᖅ 

ᐸᓪᓗᖅ, ᔩᒃ ᐃᔨᑦᓯᐊᖅ, ᐃᔨᑦᓯᐊᖅᓚᔭᐅᕙᑦᑐᖅ 

ᑕᐃᓐᓇ ᑖᒃᑯᐊᖑᓪᓗᑎᒃ. ᐅᖃᖅᑎ ᑖᓐᓇ 

ᓂᕈᐊᕐᓇᖅ ᐊᑐᖅᑕᐅᓛᕐᒪᑦ ᕿᑭᖅᑕᓂᒃᑯᓐᓄᑦ 

ᑎᓵᑉᕙ 12-ᖑᓕᖅᐸᑦ. 

ᖃᐅᔨᒪᔭᐅᒃᑲᓐᓂᖁᑐᐃᓐᓇᖅᓱᒍ ᓄᓇᖅᑲᑎᒌᓄᑦ 

ᐊᒻᒪᓗ ᑐᓐᖓᓱᖁᑦᓯᐊᕆᓪᓗᒍ ᑖᓐᓇ 

ᕿᑭᖅᑕᓃᒃᑯᓐᓄᑦ ᐃᑦᓯᕚᖃᑕᐅᔪᖅ ᐅᕙᓃᒻᒪᑦ 

ᔨᐊᕆ ᑑᕐᖔᓗᒃ. ᑐᓐᖓᓱᖁᑦᓯᐊᖅᐸᕋ ᐃᕐᓂᕇᒃ. 

ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ 

ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 155 - 6(2): 

ᐅᔾᔨᖅᓵᖃᓐᓂᖅ ᓇᕈᓂᐊᕈᔅᓯ ᓯᑯᓕᓵᖅᑐᒥᑦ 

ᑕᕆᐅᒃᑯᑦ (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᐅᓪᓛᓴᒃᑯᑦ 

ᐊᒥᑦᑐᕐᒥᐅᑦ ᒪᓕᒐᓕᐅᖅᑎᐅᖃᑎᒃᑲᓗ.  

 

ᐅᓪᓗᒥ ᓇᖏᖅᓯᔾᔪᑎᖃᕐᒥᔪᖓ ᐅᖃᖅᑎᑦᑎᔨ, ᑕᐃᒪ 

ᓄᓇᑦᑎᓐᓂ ᐊᒥᑦᑐᕐᒥ ᑕᒃᐹᓂ ᐃᒡᓗᓕᖕᒥ ᓯᑯᒧᑦ 

ᐃᑳᖅᐸᓪᓕᐊᓇᖅᓯᖕᖕᒻᒪᑦ 

ᐅᔾᔨᖅᓱᖁᑦᑎᐊᕋᓗᐊᖅᐸᔅᓯ ᑖᓐᓇ ᒪᓕᒐᓕᐅᖅᑎ 

ᖁᑦᑎᒃᑐᕐᒧᑦ ᐅᖃᕋᑖᖅᑐᖅ ᐊᖑᓇᓱᒃᑎᒥᒃ 

ᓯᑭᑑᖓᓂᒃ ᐊᓯᐅᔨᔪᖃᓵᕐᒪᑦ.  

 

ᐃᑳᕐᓂᐊᕌᖓᔅᓯ ᐃᓄᑑᓐᖏᓪᓗᓯ 

ᐸᕐᓇᒃᓯᒪᑦᑎᐊᕐᓗᓯ, ᓇᒦᒻᒪᖔᔅᓯ ᖃᐅᔨᔾᔪᑎᓂᒃ 

ᐊᒻᒪᓗ ᑕᒻᒪᕇᒃᑯᑎᓂᒃ ᓇᒃᓴᖅᐸᒡᓗᓯ.  

 

ᓯᑯᐃᓵᕌᖓᑦ ᐊᑦᑕᕐᓇᖃᑦᑕᕐᒪᑦ. 

ᑐᒃᑐᓕᐊᕈᒪᔪᒃᓴᐅᓕᕆᓪᓗᓯᓗ ᓲᖃᐃᒻᒪ. 

ᐊᑦᑕᕐᓇᖅᑐᒦᖁᔨᖏᖦᖢᖓᑦᑕᐅᖅ 

ᓂᑯᕕᔾᔪᑎᖃᖅᑐᖓ ᐅᖃᖅᑎᑦᑎᔨ. ᑖᔅᓱᒥᖓ 

ᐊᖑᓇᓱᒃᑎᐊᓐᓄᒃᐳᑦ ᐱᒻᒪᕆᐅᖕᒪᑕ ᑕᒫᓂ 

ᓄᓇᕘᒥᑦ. ᑕᒪᒃᑯᐊ ᓂᖀᑦ ᓂᐅᕕᐊᒃᓴᐅᖃᑦᑕᖅᑐᑦ 

ᐊᑭᑦᑐᖅᐸᓪᓕᐊᑎᓪᓗᒋᑦ ᐅᖅᓱᐃᓪᓗ ᑕᐃᒪᓐᓇ 

ᐅᔾᔨᖅᓱᑦᑎᐊᖁᔨᕗᖓ ᐸᕐᓇᒃᓯᒪᑦᑎᐊᖅᐸᒡᓗᓯ.  

 

ᐊᓐᓄᕌᓂᒡᓗ ᓇᒃᓴᒃᑲᓐᓂᖅᐸᓪᓗᓯ. ᑕᐃᒪᓐᓇ 

ᓇᖏᖅᓯᔾᔪᑎᖃᓵᖅᐳᖓ ᐊᒻᒪᓗ ᐆᒥᖓ 

ᐅᐱᒍᓱᒡᓗᖓ ᒪᓐᓇ ᐅᖃᐅᓯᕗᑦᑕᐅᖅ ᐅᓪᓗᒥ 

ᐃᓕᓴᕆᔭᐅᓯᒪᖕᒪᑦ ᓄᓇᕐᔪᐊᓕᒫᒥ ᐊᑏ 

ᐊᑐᒃᑲᓐᓂᖃᑦᑕᕐᓚᕗᑦ ᐱᓗᐊᖅᑐᒥᒃ ᒐᕙᒪᒃᑯᓐᓂᒃ 

ᑎᑎᕋᕐᕕᖏᓐᓂᒃ ᐊᑐᖅᑕᐅᒋᐊᒃᑲᓐᓂᖃᑦᑕᕐᓕ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᓈᓴᐅᑎᓕᒃ 4. ᑭᐅᔾᔪᑏ 

ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. ᒪᓕᒐᓕᐅᖅᑎ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 188 - 

6(2): ᐃᓄᐃᑦ ᐅᖃᐅᓯᖏᓄᑦ 

ᐱᔫᒥᓴᐃᔾᔪᑎᖓ ᐊᑐᐊᒐᖅ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑎ ᓂᑯᕕᑦᑐᖓ 

ᐅᓪᓗᒥ ᑭᐅᔾᔪᑎᒋᓚᐅᖅᑕᒃᑲ ᐃᓚᒋᐊᖅᑐᒋᑦ 

ᐅᑐᐱᕆ 31, 2022-ᒥᑦ ᑭᐅᔾᔪᑎᒋᔪᔭᓐᓂᒃ 

ᐅᖅᑯᕐᒥᐅᑦ ᒪᓕᒐᓕᐅᑎᖓᓂᒃ ᒥᔅ ᒥᐊᓕ 

ᕿᓕᖅᑎᒥᒃ.  

 

ᐅᖃᖅᑎ ᐃᖅᑲᓇᐃᔭᖅᑎᓂᒃ ᖃᐅᔨᓴᖃᑦᑕᕐᓂᖅ 

ᐃᓄᐃᑦ ᐅᖃᐅᓯᖏᓐᓂᒃ ᐊᑐᐊᒐᖓᓄᑦ 

ᐱᔭᕇᖅᑕᐅᖃᑦᑕᖅᑐᑦ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᒃᑯᓐᓄᑦ. ᑖᓐᓇ ᑎᒥᐅᔪᖅ 

ᖃᐅᔨᒃᑲᐃᓲᖅ ᖃᐅᔨᔭᒥᓂᕐᒥᓂᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᒻᒪ 

ᑮᓇᐅᔭᓕᕆᔨᒃᑯᓐᓄᑦ. ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑏᑦ ᑲᒪᔨᐅᔪᐃᑦ 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1561 

 

 

ᐸᕐᓇᓂᕐᒥᒃ ᖃᐅᔨᓴᖅᑕᐅᓛᖅᑐᓂᒃ ᓄᓇᓕᓐᓄᓪᓗ 

ᐳᓛᕆᐊᕐᓂᐅᓛᖅᑐᓂᒃ ᐊᒻᒪ ᖃᐅᔨᒃᑲᐃᓲᑦ 

ᐳᓛᕆᐊᓛᕐᓂᐊᕐᓂᕋᖅᑐᑎᒃ ᓄᓇᕗᑦ ᒐᕙᒪᒃᑯᑦ 

ᑐᓴᖅᑎᑦᓯᔾᔪᑎᖏᓐᓂᒃ ᐊᑐᖅᑐᑎᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑎᓄᑦ. ᒪᓕᒐᓕᐅᖅᑎ 

ᒥᓂᔅᑐᕆᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᐋᓐᓂᖅᑐᓕᕆᔨᒃᑯᓐᓄᓪᓗ, ᒥᔅ ᓇᑲᓱᒃ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 191 - 

6(2): ᐱᓕᕆᐋᖑᓯᒪᔪᑦ ᐃᖅᑲᓇᐃᔭᖅᑎᑦ 

ᐅᓗᕆᐋᓇᖅᑕᐃᓕᒪᓂᒻᒧᑦ ᐋᓐᓂᖅᑐᓪᓗ 

ᐊᑭᓕᐅᑎᖏᑕ ᑲᒥᓴᓐᖓᓂ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ 

ᑭᐅᔾᔪᑎᒃᑲᓐᓂᖅ.  

 

(ᑐᓵᔨᑎᒍᑦ) ᐅᖃᖅᑎ ᓂᑯᕕᒃᑲᓐᓂᖅᑯᖓ 

ᑭᐅᒃᑲᓐᓂᕋᓱᒃᑐᖓ ᑭᐅᔾᔪᑎᒋᔪᔭᕋ ᐃᓚᒋᐊᖅᑐᒍ 

ᐅᑐᐱᕆ 31, 2022-ᒥ. ᐊᐱᖅᓱᖅᑕᐅᓚᐅᖅᑎᓪᓗᖓ 

ᐃᖃᓗᐃᑦ-ᓯᓈ ᒪᓕᒐᓕᐅᖅᑎᖓᓄᑦ ᒥᔅ ᔭᓇᑦ 

ᐳᕉᔅᑐ.  

 

ᐃᖅᑲᓇᐃᔭᖅᑏᑦ ᐊᑦᑕᓇᖅᑐᓕᕆᔩᑦ 

ᑮᓇᐅᔭᖅᑖᖅᑎᑦᑎᔨᖏᓪᓗ ᐸᕐᓇᓲᖑᔪᑦ ᐊᒻᒪᓗ 

ᐸᕐᓇᑦᑐᑦ ᒪᓕᒐᕐᓂᒃ ᓴᖅᑭᓯᓛᕐᓂᐊᕐᓂᕋᖅᑐᑎᒃ 

ᓄᓇᕗᒻᒥᑦ ᓄᓇᑦᓯᐊᕐᒥᓗ ᐊᓯᔾᔨᖅᑕᐅᓪᓗᓂ 

ᐃᓐᓇᖅᓯᐅᑎᒃᓴᖏᑦ ᐃᖅᑲᓇᐃᔭᕐᕕᓐᓂᒃ 

ᐋᓐᓂᖅᑐᒥᓂᕐᓄᑦ ᐋᓐᓂᐊᑖᑐᒥᓂᕐᓄᓪᓗ 2023-24-

ᒥ. ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓕᕆᔨᒃᑯᑦ 

ᑮᓇᐅᔭᓕᕆᔨᖏᓪᓗ ᒪᓕᒐᕐᔪᐊᖓ 

ᐋᖅᑭᒋᐊᖅᑕᐅᔭᕆᐊᖃᓐᖏᑦᑐᕉᖅ. ᒪᑯᐊᒃᑕᐅᖅ 

ᐃᓱᒪᒃᑯᑦ ᐋᓐᓂᖅᑕᐅᖃᑦᑕᖅᑐᓄᑦ 

ᐃᖅᑲᓇᐃᔭᕐᕕᒻᒥᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 5. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ ᐳᓛᕐᕕᖓᓄᑦ. ᖃᒪᓂᑦᑐᐊᖅ 

ᒪᓕᒐᓕᐅᖅᑎᖓ, ᒥᔅᑕ ᓯᒪᐃᓚᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔩ. 

ᑖᒃᑯᐊ 

ᐃᓕᑕᕆᔪᒪᕙᒃᑲ ᖃᒪᓂᑦᑐᐊᕐᒥᒃ, 

ᖃᒪᓂᑦᑐᐊᕐᒥᐅᖃᑏᒃᑲ ᑖᑉᓇ ᕼᐊᐅᒥᕐᒦᑦᑐᖅ 

ᒪᐃᔭᕆᔭᖅᐳᑦ ᕆᑦᓱᒃ ᐊᖅᓴᕐᓂᖅ, ᐊᒻᒪ 

ᕼᐋᒻᒪᓚᒃᑯᓐᓂᒃ ᐊᐅᓚᑦᓯᔨᐅᔪᖅ ᓯᐅᓪᑕᓐ ᑐᐊᕆᔅ. 

ᐊᐅᓚᑦᓯᔨᒻᒪᕆᐅᔪᖅ ᐃᓚᖏᓐᓄᑦ ᖃᐅᔨᒪᖅᑰᒑ. 

 

>>ᐸᑦᑕᑐᖅᑐᑦ 

 

ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ 

ᐳᓛᖅᕕᖓᓄᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎᖓᓄᑦ, ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑎ. 

ᐅᖃᖅᑎ ᑖᓐᓇ ᑭᒻᒥᕈᒻᒥ ᒪᐃᔭᖓᑦ ᐃᓕᓴᕆᒍᒪᓪᓗᒍ 

ᑐᓐᖓᓱᖁᓪᓗᒍᓗ ᒪᓕᒐᓕᐅᕐᕕᒻᒧᑦ ᒪᓕᒃᑐᖅ ᓚᐃᑕ.  

 

ᐊᒻᒪᓗ ᐅᖃᖅᑎ ᒪᓕᒐᓕᐅᖅᑎᐅᑉ ᐅᖃᐅᓯᖏᓐᓂᒃ 

ᐅᖃᖅᑲᐅᒐᓗᐊᖅᑎᓪᓗᖓ ᐃᓄᐃᑦ ᑲᑐᔾᔨᖃᑎᒌᑦ 

ᓂᕈᐊᕐᓂᖃᓚᐅᖅᑎᓪᓗᒋᑦ ᑭᓯᐊᓂ ᑕᕝᕙᓃᓐᖏᒻᒪᑦ 

ᐃᓕᓴᕆᒍᒪᒐᓗᐊᖅᓱᒍ ᑭᓯᐊᓂ 

ᐊᑕᑐᐃᓐᓇᕐᓂᐊᖅᑐᖅ ᑖᓐᓇ, ᑖᒥ ᐋᑲᕙᒃ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ ᑭᒻᒥᕈᒻᒧᑦ 

ᑭᒡᒐᖅᑐᐃᔨᐅᓂᐊᖅᑐᖅ ᓇᓗᓇᐃᕈᒪᓪᓗᒍ. ᐅᖃᖅᑎ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᖁᑦᑎᒃᑐᖅ ᒪᓕᒐᓕᐅᖅᑎᖓ, 

ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ ᑕᑉᐹᓐᖓᑦ 

ᖁᑦᑎᑦᑐᒦᓐᖓᖅᑐᐊᐃᓐᓅᒻᒪᑦ ᐊᓕᐊᓇᐃᒋᓪᓗᒍ 

ᐊᒻᒪᓗ ᓄᑲᑉᐱᐊᑯᓘᓪᓗᓂ ᑕᒪᒃᑯᓂᖓ ᐱᓕᕆᔪᓂᒃ 

ᑕᐅᑐᒋᐊᖅᑐᖃᑕᓲᑯᓘᒻᒪᑦ. ᑖᓐᓇ ᐅᐱᒋᔪᒪᓪᓗᒍ 

ᓇᐃᑦ ᔫᓇᑕᓂ ᑐᕐᖔᓗᒃ, ᓇᖏᖅᓯᔪᓐᓇᕈᕕᑦ.  

ᐊᒻᒪᓗ ᑖᓐᓇ ᐊᑖᑕᖓ ᔨᐅᕆᒥ ᑐᕐᖔᓗ, 

ᐃᖅᑲᓇᐃᔭᖅᑎᑦᑎᐊᕚᓗᒋᓚᐅᖅᑕᕗᑦ ᒫᓐᓇ 

ᕿᑭᖅᑕᓃᒃᑯᓐᓄᑦ ᑲᑎᒻᒪᔨᐅᓕᖅᑐᖅ ᐃᒃᐱᐊᕐᔪᒻᒧᑦ 

ᐊᒻᒪᓗ 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1562 

 

 

ᑐᖓᓕᕆᔭᐅᓪᓗᓂ ᑖᒃᑯᓄᖓ ᕿᑭᖅᑕᓃᒃᑯᓐᓂᒃ 

ᑖᓐᓇ ᑲᑭᕙᒃᑯᓐᓂᒃ ᐃᔅᓯᕙᐅᑕᕆᔭᐅᓪᓗᓂ 

ᒫᓐᓇᐅᔪᖅ ᑕᐃᒪᓐᓇᐃᓕᖓᓪᓗᓂ. ᑖᒃᑯᐊ 

ᐅᐱᒋᔪᒪᕙᒃᑲ ᖁᔭᓐᓇᒦᖅᓱᒋᓪᓗ ᐃᒡᓗᖁᑎᖓᓄᑦ 

ᐃᓯᕈᓐᓇᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ 

ᒪᓕᒐᓕᐅᕐᕕᔅᓯᓐᓄᑦ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ 

ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎᑦᑎᔨ, 

ᐃᓕᑕᖅᓯᒐᔪᓗᐊᓐᖏᓐᓇᒪ ᑕᒡᕙᓂ ᐃᒡᓗᒥ 

ᐱᓕᕆᖃᑎᒋᖃᑦᑕᓚᐅᖅᑕᒃᑲ 

ᒪᐃᔭᐅᖃᑎᒋᖃᑦᑕᓚᐅᖅᑕᒃᑲ ᒪᖅᕉᒃ ᑕᒫᓃᒻᒪᑎᒃ 

ᐃᓕᑕᕆᔪᒪᓪᓗᒋᑦ ᓯᕗᓪᓕᖅ ᒪᐃᔭᒋᔭᐅᔪᖅ ᓴᓪᓕᕐᒧᑦ 

ᐅᐃᓕ ᓈᑯᓛᒃ. ᐊᒻᒪ ᐱᖃᑖ 

ᐱᓕᕆᖃᑎᒋᖃᑦᑕᓚᐅᕐᒥᔭᕋ ᕆᑦᓱᑦ ᐊᖅᓴᕐᓂᖅ. 

ᐊᒻᒪ ᑖᓐᓇ ᓄᑕᕋᐅᑎᓪᓗᖓ ᓇᐅᔮᓂ 

ᑎᑎᕋᖅᑎᐅᖃᑦᑕᓚᐅᖅᓯᒪᔪᖅ ᓯᐅᓪᑕᓐ ᑐᐊᕆ. ᐊᒻᒪ 

ᐃᓚᒋᔭᒃᑲ ᑕᒫᓃᒻᒥᖕᒪᑕ ᐃᓕᑕᕆᔪᒪᒋᓪᓗᒋᑦ ᔨᐃᐅᒥ 

ᑑᕐᖔᓗᒃ ᐊᒻᒪᓗ ᐃᕐᓂᖓ ᓇᐃᑦ ᑑᕐᖔᓗᒃ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᓯ 

ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᖁᔭᓐᓇᒦᓪᓗ ᐱᕕᖃᖅᑎᑕᐅᒐᒪ. 

ᑐᓐᖓᓱᒋᔅᓯ ᑕᕝᕙᓃᑦᑐᑦ ᐱᓗᐊᖅᑐᒥᒃ ᑕᐃᒃᑯᐊ 

ᑲᑎᒪᔭᖅᑐᖅᐸᓪᓕᐊᔪᑦ. ᕼᐋᒻᒪᓚᒃᑯᓐᓄᑦ ᓄᓇᕘᒥᑦ 

ᐃᓕᓴᖅᓯᒍᒪᒻᒥᒐᒪ ᐸᓂᖅᑑᒥ ᐊᓪᓚᑦᑎᒋᖃᑦᑕᖅᑕᕗᑦ 

ᐊᓪᓚᕕᒻᒥ. ᐊᓪᓚᑦᑎᒻᒪᕆᕗᑦ ᔭᐃᒥ ᐃᕕᒃ, ᑖᓐᓇ 

ᑕᖃᔪᓐᓇᖏᑐᐃᓐᓇᐸᒻᒪᑦᑕᐅᖅ ᐱᓕᕆᒃᑳᓗᒃ 

ᐃᓕᓴᕆᔪᒪᕙᕋ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᓯ 

ᒪᓕᒐᓕᐅᕐᕕᔅᓯᓐᓄᑦ. ᐊᑎᖁᑎᖃᕈᓐᓃᕋᒪ 

ᓈᓴᐅᑎᓕᒃ 5ᒧᑦ. ᓈᓴᐅᑎᓕᒃ 6. ᐅᖃᐅᓯᒃᑯᑦ 

ᐊᐱᖅᑯᑎᑦ. ᐃᖃᓗᐃᑦ-ᑕᓯᓗᖕᒧᑦ ᒪᓕᒐᓕᐅᖅᑎ, 

ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 243 - 6(2): ᖃᓄᐃᓕᖓᓕᓐᓂᖓ 

ᓄᓇᕘᑉ ᐃᓕᓴᐃᔨᒃᓴᓄᑦ 

ᐃᓕᓐᓂᐊᖅᑎᑦᑎᔾᔪᑖ ᑕᑯᒃᓴᐅᑎᑕᖓ 

(Hᐃᒃᔅ) 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓇ 

ᐊᐱᖅᑯᑎᒋᔪᒪᔭᕋ ᓄᓇᕗᒻᒥᑦ ᓯᓚᑦᑐᖅᓴᕐᕕᒃᑯᑦ 

ᒥᓂᔅᑕᖓᓐᓄᑦ. ᐃᓕᓴᐃᔨᓐᖑᕆᐅᖅᓴᕐᓂᕐᒧᑦ 

ᐃᓕᓴᖅᑏ ᒥᒃᓵᓄᑦ.  

 

ᐅᖃᖅᑎ, ᔫᓐᖑᓚᐅᖅᑐᒥ ᓄᓇᕗᒻᒥᑦ 

ᓯᓚᑦᑐᖅᓴᕐᕕᒃᑯᓂᒃᑯᐊ ᖁᓕᓂᒃ ᓄᓇᓕᓐᓂᒃ 

ᐃᓚᓯᓂᐊᓚᐅᕐᒪᑕ ᐃᓕᓴᐃᔨᓐᖑᕆᐅᖅᓴᕐᓂᕐᒧᑦ 

ᐃᓕᓐᓂᐊᕈᑎᒃᓴᑦ 20-ᐅᓕᖅᖢᑎᒃ ᑕᐃᒃᑯᐊ 

ᐃᓕᓴᐃᔨᓐᖑᕆᐅᖅᓴᕐᓂᕐᒧᑦ ᐃᓕᓐᓂᐊᕈᑏᑦ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ 

ᖃᑦᓰᑦ ᐃᓕᓐᓂᐊᕆᐊᕐᒪᖔᑦ ᑖᒃᑯᓄᖓ 

ᐃᓕᓴᐃᔨᓐᖑᕆᐅᖅᓴᕐᓂᕐᒧᑦ ᐃᓕᓐᓂᐊᕈᑎᓂᒃ? 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᓯᓚᑦᑐᖅᓴᕐᕕᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᒡᓗ ᑖᓐᓇ ᐊᐱᖅᑯᑎᒋᒐᖕᓂ. 

ᒪᕐᕉᖏᒃᑯᐊᒃ ᓄᓇᓖᒃ, ᑕᓗᕐᔪᐊᖅ ᖁᕐᓗᖅᑑᕐᓗ 

ᐃᓕᓴᐃᔨᓐᖑᕆᐅᖅᓴᕐᓂᕐᒥᒃ ᐃᓕᓐᓂᐊᕈᑎᒃᓴᓂᒃ 

ᐱᖃᓐᖏᑦᑐᑦ. ᓯᕗᓂᒃᓴᑦᑎᓐᓂ ᐆᒃᑐᒃᑲᓐᓂᓛᖅᑐᑦ 

ᑕᒪᓐᓇ ᐃᓕᓐᓂᐊᕐᓇᐅᑉ ᐊᕐᕌᒍᐊ ᐃᓱᓕᒃᐸᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓂᕆᐅᓐᓂᐊᖅᐳᖓᑦᑕᐅᖅ ᐊᒥᓲᓂᖏᑦ 

ᐃᓕᓐᓂᐊᖅᑏᑦ ᒥᓂᔅᑕᒥᓐᖔᖅᑐᑦ. ᐅᖃᖅᑎ, 

2019ᖑᑎᓪᓗᒍ, ᐊᓯᔾᔨᕐᓂᖃᓚᐅᖅᑐᖅ 

ᑮᓇᐅᔭᖃᖅᑎᑦᑎᔪᒥᑦ ᓯᓚᑦᑐᖅᓴᕐᕕᔾᔪᐊᕐᒥᑦ 

ᕆᔭᐃᓇᒥᑦ ᒪᒧᐊᕆᐅᓪ ᓯᓚᑦᑐᖅᓴᕐᕕᔾᔪᐊᖓᓄᑦ. 

ᒫᓐᓇᓕ ᒪᕐᕉᓐᓂᒃ ᐊᔾᔨᒌᓐᖏᑦᑑᓐᓂᒃ 

ᐆᑦᑑᑎᑕᖃᓕᖅᐳᖅ ᑲᓇᑕᒥ 

ᐃᓕᑕᕆᔭᐅᔾᔪᑎᑖᖁᓪᓗᒋᑦ ᐃᓕᓴᐃᔨᐅᓂᕐᒧᑦ. 

ᐃᓚᖏᑦ ᓯᕗᓪᓕᖅᐹᒥ 

ᐃᓕᑕᕆᔭᐅᔾᔪᑎᑖᖅᓯᒪᓕᖅᖢᑎᒃ, ᐊᕐᕌᒍᒥᒃ 

ᐊᑕᐅᓯᕐᒥᒃ, ᐃᓚᖏᓪᓗ ᐅᑭᐅᖕᓄᑦ ᒪᕐᕉᖕᓄᑦ. 

 

ᑖᓐᓇ ᒥᓂᔅᑕᒋᔭᐅᔪᖅ ᑐᓴᖅᑎᑦᑎᔪᓐᓇᖅᐸ 

ᒪᓕᒐᓕᐅᕐᕕᖕᒥᒃ ᑭᓱᓂᒃ ᐊᓯᔾᔨᕐᓂᕆᔭᐅᔪᓂᒃ 

ᐱᑕᖃᓕᓚᐅᕐᒪᖔᑦ ᑕᑭᔪᒃᑯᑦ ᑕᒪᒃᑯᐊ 

ᐃᓕᓐᓂᐊᖅᑏᑦ ᐊᑐᕆᐊᖃᖅᐸᒃᑕᖏᓐᓂᒃ 

ᐱᔭᕇᖅᓯᔾᔪᓯᐊᖅ ᓯᕗᓪᓕᖅ ᐃᓕᓐᓂᐊᕐᓂᓕᕆᓂᕐᒧᑦ 

ᓇᓗᓇᐃᒃᑯᑕᖅᑖᕐᓂᐊᕐᓗᑎᒃ, ᖃᓄᑐᐃᓐᓇᕐᓗ 

ᐊᓯᔾᔨᕐᓂᕆᔭᐅᔪᓂᒃ ᐊᔪᕈᓐᓃᖅᓴᒐᒃᓴᓄᑦ 

ᐱᔭᐅᔭᕆᐊᓕᖕᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᓚᑦᑐᖅᓴᕐᕕᒃᑯᓐᓄᑦ 

ᒪᓕᒐᓕᐅᖅᑎ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᓄᓇᕗᑦ ᓯᓚᑦᑐᖅᓴᕐᕕᒃ 

ᐊᖏᕈᑎᓂᒃ ᓂᐅᕙᓐᓛᓐᒥᐅᓂᒃ ᓚᐸᑐᐊᒥᐅᓂᒡᓗ 

ᐊᑎᓕᐅᖃᑎᖃᖅᓯᒪᖕᒪᑕ 

ᐃᓕᓴᐃᔨᓐᖑᕆᐅᖅᓴᓂᕐᒧᑦ ᐃᓕᓐᓂᐊᖅᑐᑦ ᑕᐃᒃᑯᐊ 

ᐊᑕᐅᓯᒃᑲᓐᓂᕐᒥᒃ ᐊᕐᕌᒍᒥ ᐃᓚᔭᐅᓪᓗᑎᒃ 

ᐃᓕᓐᓂᐊᕈᑎᒃᓴᖏᑦ. ᒫᓐᓇ ᐊᕐᕌᒍᓄᑦ ᑕᓪᓕᒪᓄᑦ 

ᐋᖅᑭᒃᓯᒪᔪᓂᒃ ᐃᓚᓕᐅᔾᔨᔪᒪᔪᒍᑦ ᑎᓴᒪᐃᓐᓇᐅᖕᒪᑕ 

ᒫᓐᓇ, ᑕᓪᓕᒪᓄᑦ ᐊᕐᕌᒍᓄᑦ ᐋᖅᑭᒍᒪᔭᕗᑦ. 

ᑕᐃᒃᑯᐊᓗ ᐊᑐᐃᓐᓇᕈᖅᑎᑕᐅᓯᒪᔪᑦ 16-ᖑᕗᑦ 

ᓄᓇᓖᑦ ᐃᓕᓴᐃᔨᓐᖑᕆᐅᖅᓴᓂᕐᒧᑦ 

ᐃᓕᓐᓂᐊᕈᑎᒃᓴᓂᒃ ᐊᑐᐃᓐᓇᕈᐃᕕᐅᓯᒪᔪᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ 

ᐊᐱᖅᑯᑎᖕᓄᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᐃᒻᒪᓕᕋᒪᓕ ᖁᓕᐅᖅᑲᐅᖕᒪᑕᒎᕐᖏᒃᑯᐊ ᓄᑖᑦ 

ᐃᓕᓐᓂᐊᕐᕕᐅᓯᔪᑦ ᐃᓕᓴᐃᔨᓐᖑᕆᐅᖅᓴᕐᓂᕐᒥᒃ 

ᖁᕐᓗᖅᑑᕐᓗ, ᑕᓗᕐᔪᐊᖅ, ᑖᒃᑯᐊᒃ 

ᐱᓐᖏᑕᑐᐊᕆᓪᓗᒋᑦ. ᓈᓴᐅᑎᖏᑦ 

ᑕᐃᒫᑦᑎᐊᖑᔪᓇᖏᒻᒪᑕ. ᐅᖃᖅᑎ, 

ᐊᓯᔾᔨᖅᓯᓂᐊᓕᕌᖓᑦᑕ ᐅᕝᕙᓘᓐᓃᑦ 

ᐊᕐᕌᒍᒃᑲᓐᓂᕐᒥᒃ ᐃᓚᓯᓂᐊᕈᑦᑕ ᐃᓕᓐᓂᐊᕈᑎᒃᓴᓂᒃ 

ᐅᐸᓗᖓᐃᔭᐃᑦᑎᐊᖅᓯᒪᖃᑦᑕᕆᐊᖃᕋᑦᑕ. 

ᑐᑭᖃᖅᑐᖅ 18ᖑᓂᖏᓐᓂᒃ, ᒥᓂᔅᑕ 

ᐅᖃᕋᑖᕆᓪᓗᓂ 16ᒎᖅ ᓄᓇᓖᑦ, ᓇᓗᓕᕈᔪᒃᑲᒪ 

ᐅᖃᖅᑎ.  

 

ᐅᖃᖅᑎ, ᐃᓕᓐᓂᐊᕈᑎᒃᓴᓕᒫᑦ ᑕᐃᒃᑯᐊ 

ᓴᖅᑭᔮᕆᐊᓖᑦ 

ᐊᑐᐃᓐᓇᕈᖅᑎᑕᐅᓯᒪᔪᐃᓐᓇᐅᒐᓗᐊᕐᒪᖔᖏᑦᑕ 

ᑐᓴᖅᑎᑕᐅᓯᒪᒐᒪ ᐃᓕᓐᓂᐊᕈᑎᒃᓴᑦ ᐃᓚᖏᑦ 

ᐲᔭᖅᑕᐅᖕᒪᑕ ᐃᓕᓐᓂᐊᕐᕕᖕᓂᒃ ᓄᓇᓕᖕᓂ 

ᐊᓯᖏᓐᓂ ᑮᓇᐅᔭᓕᕆᓂᕐᒧᓪᓗ ᐃᑲᔫᑏᑦ 

ᐃᓕᓴᖅᑐᓄᑦ ᐊᕐᕌᒍᓄᑦ ᐃᓕᓐᓂᐊᕐᓂᖏᓐᓄᑦ 

ᐋᖅᑭᒃᑕᐅᓯᒪᖕᒪᑕ. ᑕᓪᓕᒪᓐᖑᕐᓂᐊᕐᒪᑕ ᑕᐃᒃᑯᐊ 

ᐃᓕᓐᓂᐊᕆᐊᖃᕐᓂᐊᖅᑕᖏᑦ ᐊᕐᕌᒍᑦ 

ᐃᓱᓕᑦᑕᕐᕕᖃᖏᖦᖢᑎᒡᓕ ᐃᓄᐃᑦ. 

 

ᑭᓯᐊᓂ ᓄᓇᕗᒻᒥᐅᑦ ᐃᓅᖏᑦᑐᑦ 

ᐃᓱᓕᑦᑕᕐᕕᓕᐅᖅᑕᐅᓯᒪᖕᒪᑕ ᐊᒻᒪᓗ 

ᐃᓕᓴᐃᔨᖑᕈᒪᔪᑦ ᐃᓅᖏᑦᑐᑦ ᑕᒪᔾᔭᐅᖕᒥᖕᒪᑕ 

ᐃᓅᓯᓕᒫᖅ ᑕᒫᓂ ᐃᓅᓂᑰᒐᒥᒃ ᑕᒫᓂ 

ᐱᕈᖅᓴᕐᓂᑯᐃᑦ ᑕᐃᒪ ᓇᖕᒥᓂᖅ ᐊᑭᓕᖅᓱᕐᓗᓂ 

ᑭᓯᐊᓂᐅᓂᐊᓕᕆᕗᖅ ᓲᖃᐃᒻᒪ ᑎᓴᒪᐃᓐᓇᕐᓄᑦ 

ᐃᓕᓐᓂᐊᕈᑎᒃᓴᓄᑦ ᐊᑐᖅᑐᒃᓴᐃᑦ 

ᐋᖅᑭᒃᑕᐅᖃᑦᑕᖅᓯᒪᖕᒪᑕ. 

 

ᒥᓂᔅᑕᖃᐃ ᖃᓄᖅ 

ᐃᖅᑲᓇᐃᔭᖃᑎᖃᕐᓂᐊᖅᐸ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑕᐃᒃᑯᐊ ᐃᓕᓴᖅᑏᑦ 

ᓄᓇᕗᒥᐅᑕᐅᔪᑦ ᐃᓱᓕᑦᑎᓇᓱᖕᓂᓕᒫᖏᓐᓄᑦ 

ᑎᑭᓪᓗᒋᑦ ᐃᑲᔪᖅᑕᐅᖃᑦᑕᕈᓐᓇᕐᓂᐊᕐᒪᑕ 

ᑮᓇᐅᔭᖅᑎᒍᑦ. ᓯᓚᑦᑐᖅᓴᕐᕕᒃᑯᓪᓕ ᑕᐃᒪ 

ᖃᓄᐃᓕᖓᓂᐊᓕᖅᐸᑦ ᑕᐃᒃᑯᐊ 

ᐃᓱᓕᑦᑎᔪᓐᓇᑦᑎᐊᕐᓂᐊᕐᒥᖕᒪᑕ ᐃᓅᖏᑦᑐᑦ 

ᐃᓕᓐᓂᐊᖅᑕᒥᖕᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓯᓚᑦᑐᖅᓴᕐᕕᒃᑯᓐᓄᑦ, 

ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐊᒻᒪᓗ ᖁᔭᓐᓇᒦᖅᖢᒍ ᑖᒃᑯᐊ 

ᐃᓗᓕᑯᓘᔭᖃᐅᖅᑐᑦ ᐊᐱᖅᑯᑎᒋᖕᒪᒋᑦ. 

ᐃᓕᓴᐃᔨᓐᖑᕆᐅᖅᓴᕐᓂᐅᑉ ᒥᒃᓵᓄᑦ. 

ᓯᓚᑦᑐᖅᓴᕐᕕᒃᑯᑦ ᐃᑲᔪᕈᒪᑦᑎᐊᖅᑐᑦ 

ᐃᓕᓴᖅᑎᓕᒫᓂᒃ ᐱᖃᑎᒋᓗᒋᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ.  

 

ᒫᓐᓇ ᐊᖏᕈᑏᑦ ᐃᒪᐃᓕᖓᔪᑦ 

ᓇᓗᓇᐃᒃᑯᑕᖃᕐᓗᑎᒃ ᐃᓕᓴᐃᔨᖑᕐᓂᐊᕈᕕᑦ 150-

ᓂᒃ ᐃᑲᕐᕋᓂᒃ ᐃᓕᓐᓂᐊᕆᐊᖃᖅᑐᑎᒃ. 

ᑖᓐᓇᐅᖅᑲᐅᖕᒥᑎᓪᓗᒍ, 

ᐃᖅᑲᓇᐃᔭᖃᑎᖃᕈᓐᓇᕐᓂᐊᖅᑐᒍᑦ ᐃᓕᓴᖅᑏᑦ 

ᑮᓇᐅᔭᖅᑎᒍᑦ ᐃᑲᔫᑎᒃᓴᓕᕆᔨᖏᓐᓂᒃ.  

ᐸᐃᑉᐹᖅᑖᕈᓐᓇᕐᓂᐊᕐᒪᑕ ᐊᒻᒪᓗ ᑮᓐᓇᐅᔭᖅᑎᒍᑦ 

ᐃᑲᔪᖅᑕᐅᓗᑎᒃ. ᒫᓐᓇ ᑕᒪᓐᓇ ᐱᓕᕆᐊᕆᔭᕗᑦ 

ᐊᒻᒪᓗ ᖃᐅᔨᒪᓪᓗᖓ ᑕᒪᓐᓇ ᐊᕐᕌᒍᑦ ᑕᓪᓕᒪᑦ 

ᓄᑖᖑᖕᒪᑦ ᑭᓯᐊᓂᑦᑕᐅᖅ ᐃᓕᓴᖅᑎᓂᒃ 

ᐃᑲᔪᕈᒪᑦᑎᐊᖅᑐᒍᑦ ᑮᓇᐅᔭᓪᓗ ᑕᕝᕙᓃᓪᓗᑎᒃ 

ᐃᓱᓕᑦᑎᑦᑎᐊᕈᓐᓇᕐᓂᐊᒪᑕ ᐃᓘᓐᓇᖏᑦ 

ᐃᓕᓴᐃᔨᓐᖑᕋᓱᒃᑐᑦ. 

 

ᑲᔪᓯᓗᖓ, ᑕᐃᒪᐃᑦᑐᒥᒃ ᑕᑯᔪᒪᔪᒍᑦ. 

ᓯᕗᒧᐊᒃᐸᓪᓕᐊᔾᔪᑎᒋᔪᒪᓪᓗᑎᒍᓪᓗ ᑕᐃᒃᑯᐊ 

ᐃᓕᓴᐃᔩᑦ ᐃᓕᓐᓂᐊᖅᑐᑦ ᐊᑲᐅᖏᓕᐅᕈᑎᖃᖅᐸᑕ 

ᖃᖓᑐᐃᓐᓇᑦᑎᐊᖅ ᑐᒃᓯᕋᐅᑎᓂᒃ 

ᑕᑯᑎᑕᐅᖃᑦᑕᕈᒪᔪᒍᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ. ᒥᔅ ᓄᑕᕋᖅ. 

 

ᐊᐱᖅᑯᑦ 244 - 6(2): ᐱᖁᔭᓂᒃ 

ᐊᑐᖅᑎᑦᑎᑎᐊᕋᓱᐊᓐᓂᒻᒥᒃ 

ᐱᒋᐊᖅᑕᐅᓯᒪᔪᓄᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᒥᑦᑎᒪᑕᓕᖕᒥᐅᑦ 

ᐅᓪᓗᒃᑰᖅᐸᒃᑲ, ᒪᓕᒐᓕᐅᖅᑎᐅᖃᑎᒃᑲ 

ᖁᓐᖏᐊᖅᑐᓪᓗ.  

 

ᐅᓪᓛᖑᔪᖅ ᐊᐱᖅᓱᕐᓂᐊᖅᑕᕋ ᒥᓂᔅᑕ 

ᒪᓕᒐᓕᕆᔨᒧᑦ. ᐃᓱᒫᓘᑎᒋᓪᓗᒍ ᒪᓕᒐᕐᓂᒃ 

ᐊᑐᓕᖅᑎᑦᑎᓂᕐᒧᑦ ᐃᒥᐊᓗᖕᓂᒃ ᐊᒻᒪᓗ 

ᐋᖓᔮᕐᓇᖅᑐᓂᒃ ᓂᐅᕕᐊᒃᓴᖃᖃᑦᑕᕐᓂᕐᒧᑦ. ᑖᓐᓇᓗ 

ᐃᓱᒫᓘᑎᒋᔭᐅᖃᑦᑕᕐᒪᑦ ᓄᓇᕘᓕᒫᒥᒃ ᐃᓐᓇᕐᓄᑦ 

ᐱᓗᐊᖅᑐᒥᒃ ᑲᑎᒪᓪᓗᑕ ᑕᒫᓂ 

ᐃᖃᓗᖕᓃᓐᓂᑦᑎᓐᓂ ᑕᓚᕘᖅᑕᐅᓚᐅᕐᒥᔪᖓ 

ᒥᑦᑎᒪᑕᓕᖕᒥᑦ ᐃᓱᒫᓘᑎᒋᔭᐅᓪᓗᓂ ᑖᓐᓇ. 

 

(ᑐᓵᔨᑎᒍᑦ) ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ 

ᒫᓐᓇᕈᓘᓚᐅᖅᑐᖅ ᑎᑎᕋᖃᑦᑕᓚᐅᖅᑕᓐᓂᒃ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓚᐅᖅᓯᒪᒐᒪ ᐱᔾᔪᑎᓕᒃ 

ᑎᑎᖃᓂᐊᕐᕕᓂᒃ ᐊᒻᒪᓗ ᓄᓇᖃᖅᑳᖅᓯᒪᔪᑦ 

ᓴᐃᒻᒪᖃᑎᒌᖕᓂᕐᒧᑦ ᑐᑭᒧᐊᕈᑎᖏᓐᓂᒃ. 

 

ᑖᓐᓇ ᒥᓂᔅᑕ ᖃᐅᔨᒪᔪᖅ ᑖᒃᑯᐊ ᑎᓴᒪᐃᓕᖓᖕᒪᑕ 

ᑐᑭᒧᐊᕈᑏᑦ:  

 

“ᐃᖅᑲᓇᐃᔭᖃᑎᒋᓪᓗᒋᑦ ᓄᓇᓕᖕᓂ ᓯᕗᒃᑲᖅᑕᖅᑏᑦ 

ᐊᒻᒪᓗ ᓄᓇᖃᖅᑳᖅᓯᒪᔪᑦ ᐸᓖᓯᒃᑯᑦ 

ᑎᑎᖃᓂᐊᕐᕕᒃᑯᑦ ᐊᒃᓱᕈᒃᑲᓐᓂᕐᓂᐊᖅᑐᑦ 

ᐊᑦᑕᕐᓇᖏᓐᓂᖅᓴᒦᖁᓪᓗᒋᑦ ᓄᓇᓖᑦ. 

ᐃᓚᓕᐅᑎᓗᒋᑦ ᒪᑯᐊ ᐊᐅᓪᓚᖅᑎᑕᐅᔪᓐᓇᖏᑦᑐᑦ 

ᑎᑎᖃᒃᑯᕕᒃᑎᒍᑦ ᓲᕐᓗ ᐃᒥᐊᓗᐃᑦ ᐊᒻᒪᓗ 

ᓯᑯᒥᑦᑎᓪᓗᑎᒃ ᓱᕐᕋᖕᓇᖅᑐᑦ ᐃᓯᕈᓐᓇᕐᓂᐊᖏᒻᒪᑕ 

ᓄᓇᓕᖕᓄᑦ.” 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ 

ᐃᖅᑲᓇᐃᔭᖃᑎᖃᕐᒪᖔᑦ ᑎᑎᖅᑲᕐᓂᐊᕐᕕᒃᑯᓐᓂᒃ 

ᐸᓖᓯᒃᑯᓐᓂᓪᓗ ᐱᔾᔪᑎᒋᓪᓗᒍ 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1565 

 

 

ᐃᒥᐊᓗᖕᓂᒃ ᓂᐅᕐᕈᑎᖃᖃᑦᑕᖅᑐᑦ ᐊᒻᒪᓗ 

ᓱᕐᕋᖕᓇᖅᑐᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᒪᓕᒐᓕᕆᓂᕐᒧᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. 

ᐃᒥᐊᓗᖕᓂᒃ ᓂᐅᕐᕈᑎᖃᖃᑦᑕᕐᓂᖅ ᐊᒻᒪᓗ 

ᓱᕐᕋᖕᓇᖅᑐᓂᒃ ᓄᓇᕗᒻᒧᑦ ᐃᓯᖁᓇᒋᑦ. ᐅᓪᓗᒥᒧᑦ 

ᑎᑭᖦᖢᒍ ᐱᓕᕆᕕᒃᐳᑦ ᑐᓴᒐᒃᓴᓂᒃ ᐅᓄᖏᑦᑐᓂᒃ 

ᐱᓯᒪᔪᑦ ᓄᓇᕗᒻᒧᑦ ᑐᕌᖓᔪᓂᒃ ᐅᕝᕙᓘᓐᓃᑦ 

ᑐᑭᒧᐊᒍᑏᑦ ᑎᑎᖅᑲᕐᓂᐊᕐᕕᖕᓄᑦ. ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᑎᑎᖅᑲᕐᓂᐊᕐᕕᒃᑯᓐᓂᒃ 

ᐅᖃᓪᓚᖃᑎᖃᐃᓐᓇᖅᑐᒍᑦ.  

 

ᓄᓇᕗᑦ ᒪᓕᒐᓕᕆᔨᒃᑯᑦ ᐊᖏᖅᓯᒪᑦᑎᐊᖅᖢᑎᒡᓗ 

ᐃᖅᑲᓇᐃᔭᖃᑎᖃᕈᒪᓪᓗᑎᒃ 

ᐊᑦᑕᕐᓇᐃᖅᓯᒪᑦᑎᐊᖁᓪᓗᒋᑦ ᐃᓄᐃᑦ. 

ᒫᓐᓇᕈᓘᓚᐅᖅᑐᖅ ᒥᓂᔅᑕᒧᑦ ᑎᑎᕋᓚᐅᖅᓯᒪᔪᖓ 

ᓄᓇᕗᑦ ᐅᖃᓪᓚᖃᑎᖃᕆᐊᖁᓪᓗᒋᑦ ᑖᒃᑯᐊ 

ᑐᑭᒧᐊᒍᑏᑦ ᐱᔾᔪᑎᒋᓪᓗᒋᑦ. ᑕᒪᓐᓇ ᐱᕐᔪᐊᖑᖕᒪᑦ 

ᑕᐃᒪᐃᒋᐅᖏᖦᖢᓂᓗ ᐅᖃᐅᓯᕆᔭᐅᒋᐅᖏᖦᖢᓂᓗ 

ᑕᐃᒪᓐᓇ ᑕᒪᓐᓇ ᐊᒃᓱᕉᑎᒋᓪᓚᕆᒃᑕᕗᑦ. ᑕᐃᒪᑐᖅ 

ᒫᓐᓇᕈᓗᒃ ᑐᓴᖅᑎᑕᐅᓴᕋᐃᓛᖅᐳᒍᑦ 

ᑎᑎᖅᑲᓂᐊᕐᕕᒃᑯᓐᓄᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᓄᓇᓕᒃᐳᑦ 

ᐊᒃᓱᕈᕐᒪᑕ. ᐊᒃᓱᕈᖅᑐᑦ ᐃᒥᐊᓗᖕᒧᑦ 

ᑎᑭᔾᔪᔾᔨᖃᑦᑕᖅᑐᑦ ᑕᐃᒃᑯᐊ (ᑐᑖᔨᒃᑯᑦ) 

ᑎᑎᖅᑲᒃᑯᕕᒃᑎᒍᑦ (ᑐᓵᔨᑎᒎᕈᓐᓃᖅᑐᖅ) 

ᖃᐅᔨᓴᖅᑕᐅᒃᑲᓐᓂᕆᐊᖃᓪᓚᑦᑖᖅᑐᑦ.  

 

(ᑐᓵᔨᑎᒍᑦ) ᒥᓂᔅᑕ ᖃᐅᔨᒪᖕᒪᑦ ᐱᓕᕆᕕᐊᑕ 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 

ᐅᖃᖅᓯᒪᖕᒪᑕ ᑕᒪᑐᒪᓂ ᐊᒡᒋᖅᑐᒥ 2023-24-ᒥ 

ᓯᕗᓪᓕᐅᔾᔨᓯᒪᓪᓗᑎᒃ “ᐃᖅᑲᓇᐃᔭᖃᑎᖃᕐᓗᑎᒃ 

ᐸᓖᓯᒃᑯᓐᓂᑦ ᐱᕋᔭᒃᑕᐃᓕᒪᓂᕐᒧᑦ ᑐᑭᒧᐊᕈᑎᓂᒃ 

ᐋᖅᑭᒃᓯᔪᓐᓇᕐᓂᐊᕐᒪᑕ ᐊᑐᓕᖅᑎᑦᑎᓗᑎᒡᓗ.” 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓ ᑖᓐᓇ 

ᑐᑭᒧᐊᒍᑦ ᓱᕐᕋᖕᓇᖅᑐᓕᕆᔪᖅ 

ᓂᐅᕐᕈᑎᖃᖃᑦᑕᕐᓂᕐᒧᓪᓗ ᑐᕌᖓᔪᖅ ᖃᓄᑎᒋ 

ᐱᔭᕐᓂᔾᔮᖏᓚᖅ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᓂᕐᒧᑦ, 

ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᕈᒪᓪᓗᒍ ᑖᓐᓇ 

ᐊᐱᕆᖅᑲᐅᔪᖅ. ᐅᖃᖅᑲᐅᒐᒪ, ᓴᖅᑭᑦᑎᓚᐅᖅᑐᒍᑦ 

ᑕᐃᒃᑯᐊ ᐅᖃᓪᓚᖃᑎᒋᕙᓪᓕᐊᓕᖅᑕᕗᑦ ᐸᓖᓯᒃᑯᑦ 

ᑎᑎᖅᑕᕐᓂᐊᕐᕕᒃᑯᓪᓗ ᐊᑕᐅᓯᐅᖏᑦᑐᓂᒃ 

ᕿᒥᕐᕈᓇᒃᑐᒍᑦ. ᑕᒪᓐᓇ ᐅᖃᐅᓯᕆᔭᕗᑦ 

ᐃᓚᓕᐅᖦᖢᑎᒍᑦ ᑖᒃᑯᐊ ᓂᐅᕐᕈᑎᖃᖅᐸᒃᑐᑦ 

ᓱᕐᕋᖕᓇᖅᑐᓂᒡᓗ ᓂᐅᕐᕈᑎᖃᖅᐸᒃᑐᑦ 

ᐅᓄᕈᓐᓃᒃᑲᓐᓂᖁᓪᓗᒋᑦ ᑖᒃᑯᐊ ᑐᑭᒧᐊᒍᑏᑦ 

ᐅᖃᐅᓯᕆᔭᖏᑦ ᐃᓱᓕᓯᒪᓕᖅᑐᖅ. ᐊᒻᒪ ᓄᑖᓂᒃ 

ᓴᓇᕙᓪᓕᐊᓯᔪᒍᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ 

ᑭᖑᓪᓕᖅᐹᖅ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒃ 

ᒥᓂᔅᑕ. ᖃᐅᔨᑎᑕᐅᓛᖅᑐᒃᓴᐅᕗᒍᑦ ᐋᖅᑭᒋᐊᕈᔅᓯᐅᒃ 

ᑕᐃᖕᓇ.  

 

(ᑐᓵᔨᑎᒍᑦ) ᐅᑎᕆᐊᕐᕕᒋᔪᒪᒐᒃᑯ ᐅᖃᐅᓯᕆᔪᒪᓪᓗᒍ 

ᑕᒪᓐᓇ ᐱᕋᔭᒃᑕᕕᓂᕐᓄᑦ ᐊᖅᓵᖅᓯᓂᐅᕙᒃᑐᖅ 

ᐱᖁᑎᒋᔭᓂᒃ ᒪᓕᒐᖅ ᐊᕐᕌᒍᓂ ᐊᑐᓕᔪᖕᒪᑦ. ᒥᓂᔅᑕ 

ᖃᐅᔨᒪᒻᒪᑦ ᑖᓐᓇ ᒪᓕᒐᖅ ᐋᖅᑭᒃᑕᐅᓯᒪᖕᒪᑦ 

“ᑮᓇᐅᔭᓂᒃ ᓄᐃᑦᑎᔾᔪᑎᐅᔪᓐᓇᖅᓯᓗᓂ.” 

ᐊᖅᓵᖅᓯᓐᓂᕌᖓᑕ ᑮᓇᐅᔭᓂᒃ ᐱᕋᔭᖕᓂᒃᑯᑦ 

ᑮᓇᐅᔭᓕᐊᕕᓂᕐᓂᒃ.  

 

ᒐᕙᒪᒃᑯᑦ ᑮᓇᐅᔭᓕᐅᖅᐸᖕᒪᑕ ᑎᒍᓯᒪᔭᕌᖓᒥᒃ 

ᐱᖁᑎᓂᒃ ᑮᓇᐅᔭᓕᐅᕈᑕᐅᓐᓂᕈᑎᒃ ᐱᕋᔭᖕᓂᒃᑯᑦ 

ᑮᓇᐅᔭᐃᓪᓗ ᐊᑐᖅᑕᐅᔪᓐᓇᓲᖑᓪᓗᑎᒃ ᓄᓇᓕᖕᓄᑦ 

ᖃᓄᐃᖏᑦᓯᐊᕐᓂᕐᒧᑦ ᑎᒥᐅᔪᓄᓪᓗ ᓄᓇᕘᒥ. 

 

ᒥᓂᔅᑕᐅᔪᖅ ᐅᖃᕈᓐᓇᖅᐸ, ᖃᔅᓯᑦ ᑮᓇᐅᔭᑦ 

ᑐᓂᔭᐅᓯᒪᓕᖅᐸᑦ ᑖᔅᓱᒪᐅᑉ ᒪᓕᒐᐅᑉ ᐊᑖᒍᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᓂᕐᒧᑦ ᒥᓂᔅᑕ, 

ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑖᒃᑯᐊ ᐊᒡᓚᒡᕕᖓᑦ 

ᐊᖅᓵᖅᓯᕙᒃᑐᑦ ᐱᕋᔭᖕᓂᒃᑯᑦ ᐱᔭᒥᓂᕐᓂᒃ. 

ᐃᓕᓐᓂᐊᖅᑎᑦᑎᔾᔪᑎᖃᖅᐸᓪᓕᐊᓕᕐᒥᒐᑦᑕ 

ᐸᓖᓯᒃᑯᑦ ᐱᒋᐊᖃᑎᒋᓚᐅᖅᑐᒋᑦ ᑕᒪᒃᑯᐊ 

ᒪᓕᒃᑕᐅᕙᓪᓕᐊᔪᓐᓇᑦᑎᐊᖁᓪᓗᒋᑦ ᑭᒃᑯᓕᒫᓄᑦ. 

ᒫᓐᓇᒧᑦ ᑎᑭᑦᑐᒍ ᒪᕐᕉᒃ ᑕᐃᒪ 

ᐅᖃᐅᓯᐅᓯᒪᓪᓗᐊᑕᖅᑐᒃ ᐃᖅᑲᖅᑐᐃᕕᒃᑯᓪᓗ 

ᐃᓱᒪᓕᐅᕈᑕᐅᓯᒪᒐᑎᐅᖕᒪᑕ ᒫᓐᓇᒧᑦ 

ᑮᓇᐅᔭᖅᑕᖏᑦᑐᖅ ᓱᓕ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅ ᐳᕉᔅᑐ. 

 

ᐊᐱᖅᑯᑦ 245 - 6(2): ᐱᓕᕆᐋᖑᓯᒪᔪᑦ 

ᐃᖅᑲᓇᐃᔭᖅᑎᑦ ᐅᓗᕆᐋᓇᖅᑕᐃᓕᒪᓂᒻᒧᑦ 

ᐋᓐᓂᖅᑐᓪᓗ ᐊᑭᓕᐅᑎᖏᑕ ᑲᒥᓴᓐᖓᓂ 

(ᐳᕉᔅᑐ) 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. 

ᐊᐱᖅᑯᑎᒃᑲ ᑐᕌᖅᑐᖅ ᑖᒃᑯᐊ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᖅᑐᓕᕆᔨᒃᑯᖏᓐᓄᑦ. ᐅᑐᐱᕆ 31-ᒥ 

ᑐᓴᕈᒪᔪᔭᓐᓄᑦ ᐊᓕᐊᓇᐃᑦ ᑭᐅᔭᐅᓯᒪᖕᒪᑦ 

ᐊᐱᖅᑯᑎᒐ. 

 

ᑖᒃᑯᐊ ᓇᒡᒐᔾᔭᐅᒥ ᑕᑯᓇᒃᖢᒋᑦ ᐅᑐᐱᕆ 31-ᒥ 

ᑲᑎᒪᔾᔪᑎᕕᓂᕗᑦ, ᑕᑯᒐᒪ 

ᒥᓂᔅᑕᐅᑉ ᑭᐅᔾᔪᑎᒋᔭᕕᓂᖓ 

ᐊᐱᖅᑯᑎᒋᓚᐅᖅᑕᓐᓄᑦ ᑭᓯᐊᓂ, ᑖᒃᑯᐊ 

ᑐᓴᕋᓱᒃᑕᓐᓅᖓᓐᓂᖏᒻᒪᑕ. ᑐᑭᓯᓇᑦᑎᐊᕐᓂᐊᕐᒪᑦ, 

ᒥᓂᔅᑕᐅᔪᖅ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᖅᑐᓕᕆᔨᒃᑯᖏᓐᓄᑦ, ᓇᓗᓇᐃᖅᓯᓕᑐᖅ 

ᖃᑦᓯᐊᖅᑎ ᑲᑎᖃᑎᖃᓲᖑᕙ ᓄᓇᕗᒻᒥ ᓄᓇᑦᓯᐊᒥ 

ᒥᓂᔅᑕᕆᔭᐅᔪᒧᑦ ᑲᒪᒋᔭᖃᖅᐸᑦᑐᒧᑦ ᑖᒃᑯᓇᖓᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ 

ᓇᓪᓕᐅᒃᑯᒫᖅᑐᓕᕆᔨᐅᔪᓂᒃ? ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᖅᑐᓕᕆᔨᒃᑯᖏᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

(ᑐᓵᔨᑎᒍᑦ) ᑲᑎᖃᑦᑕᖅᑐᒍᑦ ᑕᖅᑭᑦ ᓯᑕᒪᑦ 

ᐊᓂᒍᕋᐃᒻᒪᑕ ᐊᕐᕌᒍᑉ ᐃᓗᐊᓂ. ᑕᐃᒫᒃ 

ᑭᐅᒍᓐᓇᖅᐳᖓ ᑲᑎᒪᓲᖑᓂᑦᑎᓐᓂᒃ ᑕᖅᑭᑦ ᓯᑕᒪᑦ 

ᐊᓂᒍᕌᖓᑕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᒃ ᑭᐅᓂᕆᔭᕐᓄᑦ. ᑖᒃᑯᐊ ᑲᑎᒪᔾᔪᑎᑦᑎᓂ 

ᐅᖃᓕᒫᖅᖢᖓ ᐃᒪᐃᓕᖓᖕᒪᑦ, “ᑲᑎᓲᖑᓂᔅᓯᓐᓂᒃ 

ᑕᖅᑭᑦ ᑎᓴᒪᑦ ᐊᓂᒍᕌᖓᑕ,” ᑖᓐᓇ ᓱᓕᖕᒪᖔᑦ 

ᑎᑎᕋᖅᓯᒪᓂᖓ ᓇᓗᓇᐃᖅᓯᕕᐅᑦᑎᐊᕈᒪᕋᑖᕋ. 

 

ᐅᖃᖅᑎᑦᑎᔨ, ᑖᓐᓇ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᖅᑐᓕᕆᓂᕐᒧᑦ ᒪᓕᒐᖅ, ᓈᓴᐅᑎᖓ 84 

ᐊᓪᓚᕝᕕᓕᕆᓂᕐᒥᒃ ᐅᖃᐅᓯᖃᕐᒪᑦ, “ᑖᒃᑯᐊ 

ᐊᐅᓚᑦᓯᔩᑦ 7-ᖑᓪᓗᑎᒃ ᑲᑎᒪᔨᑦ.” ᒥᓂᔅᑕᐅᔪᑦ 

ᖃᑦᓯᑦ ᑲᑎᒪᔨᐅᔪᓂᑦ ᓄᓇᕗᒥᐅᑕᐅᕙᑦ ᐊᒻᒪ 

ᖃᓄᑎᒋ ᑲᑎᒪᔨᐅᔪᒫᕐᓂᐊᖅᓯᒪᕙᑦ? ᖃᓄᑎᒋ 

ᐱᔨᑦᓯᖅᐸᑦ? ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑎᓄᑦ 

ᓇᓪᓕᐅᒃᑯᒫᖅᑐᓕᕆᔨᒃᑯᖏᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᒋᐊᕋᕕᑦ. 

ᓄᓇᕗᑦ ᑭᒡᒐᑐᖅᑕᐅᑦᑎᐊᖅᓯᒪᖃᑦᑕᓚᐅᖏᒻᒪᑦ 

ᐊᓪᓚᕕᑦᑎᓐᓂ ᑕᒫᓂ ᐱᕈᖅᐸᓪᓕᐊᔪᖅ ᐊᒻᒪᓗ 

ᐃᖅᑲᓇᐃᔭᖅᑎᒥᒃ ᐃᓚᒃᑲᓐᓂᖅᓯᒪᑦᑕᖅᑯᒍᑦ. 

ᐊᓪᓚᕝᕕᖓ ᑕᐃᒫᒃ 

ᐋᖅᑭᔅᓱᖅᑕᐅᕙᓪᓕᐊᓯᒪᓚᐅᖅᑐᖅ ᑕᒫᓂ 

ᐃᖃᓗᓐᓂᑦ ᓄᓇᑦᓯᐊᕐᒥ ᑕᐃᒃᑯᐊ ᖃᔅᓯᐅᓂᖏᑦ 

ᑐᑭᓯᑦᑎᐊᒃᑲᓐᓂᕆᐊᓕᒃᑲ ᐅᑎᕐᕕᒋᓂᐊᖅᑲᕋ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᓪᓗᒍ 

ᐊᐱᖅᑯᑎᒋᓗᒍ ᒥᔅ ᐳᕉᔅᓱ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. 

ᒥᓂᔅᑕ ᐊᖏᕈᑎᐅᔪᖅ ᓄᓇᕗᒻᒥ ᐃᖅᑲᓇᐃᔭᖅᑎ 

ᓇᓪᓕᐅᒃᑯᒫᖅᑐᓕᕆᓂᕐᒧᑦ ᒪᓕᒐᖅ 

ᐊᖏᕈᑎᖃᖅᓯᒪᖕᒥᖕᒪᑕ ᓄᓇᑦᓯᐊᕐᒥ ᑖᓐᓇ 

ᓈᓴᐅᑎᖓ 84(4)-ᒦᒻᒪᑦ ᐅᖃᖅᓯᒪᖕᒪᑦ, 

“ᐊᖏᕈᑎᐅᔪᖅ ᓄᓇᑦᓯᐊᒥ 168 ᒪᓕᒐᔅᓯᐅᒃ ᐊᑖᒍᑦ 

ᐊᑐᖅᑕᐅᓕᖅᐸᒃ, ᑖᒃᑯᐊ ᐊᐅᓚᑦᓯᔩᑦ ᑲᑎᒪᔩᑦ 

ᑎᒃᑯᐊᖅᑕᐅᓯᒪᔪᑦ ᐊᐅᑖᒍᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᓇᓪᓕᐅᒃᑯᒫᖅᑐᓕᕆᔨᒃᑯᑦ 

ᒪᓕᒐᖓᑕ (ᓄᓇᑦᓯᐊᕐᒥ)...” ᐃᓚᖓ(ᐃ) 

ᑎᑎᕋᖅᓯᒪᓪᓗᓂ “ᐅᖃᖃᑎᖃᖅᐸᓪᓕ ᒥᓂᔅᑕᐅᔪᒥᑦ 

ᓄᓇᕗᑦ ᑲᒪᔨᐅᔪᒥᒃ ᒪᓕᒐᒥᒃ 

ᑎᓕᓯᓚᐅᓐᖏᓐᓂᖓᓂᒃ ᑲᑎᒪᔨᐅᓂᐊᖅᑐᒥᒃ 

ᐃᒃᓯᕙᐅᑕᐅᓂᐊᖅᑐᒥᒃ.”  

 

ᑐᑭᓯᓇᑦᑎᐊᖁᓪᓗᒍᖃᐃ ᐃᒫᒃ, ᒥᓂᔅᑕᐅᔪᖅ ᑖᓐᓇ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᓪᓗ 

ᓇᓪᓕᐅᒃᑯᒫᖅᑐᓕᕆᔨᒃᑯᑦ ᑲᒥᓴᖓᑦ ᓄᓇᕗᒻᒥ 

ᐊᑐᓕᖁᔨᒍᓐᓇᕐᓗᑎᒃ ᑎᒃᑯᐊᖅᑕᐅᖁᔭᒥᓂᒃ 

ᑖᒃᑯᓄᖓ ᑲᑎᒪᔨᓄᑦ. ᐃᓱᒪᓕᐅᕈᑕᐅᓕᔭᕋᖅᖢᓂᓗ 

ᓄᓇᑦᓯᐊᑉ ᒥᓂᔅᑕᖓᓐᓄᑦ. ᑕᐃᒪᓕ ᒥᓂᔅᑕᐅᔪᖅ 

ᓄᓇᑦᑎᓯᐊᒥ ᐃᓱᒪᒃᓴᖅᓯᐅᖅᑎᓪᓗᒍ ᑭᒃᑯᑦ, ᑭᓇ 

ᐃᒃᓯᕙᐅᑕᐅᓂᐊᕐᓂᖓᓂᒃ ᐃᒪᐃᒐᔪᒻᒪᑦ ᓄᓇᑦᓯᐊᒥ 

ᐱᔪᒥᒐᔪᓯᒻᒪᑦ.  

 

ᒥᓂᔅᑕ ᐅᖃᕈᓐᓇᖅᐸ 

ᐅᖃᖃᑎᖃᕈᓐᓇᖅᐸᓪᓕᐊᓯᒪᒻᒪᖔᑕ ᐃᒃᓯᕙᐅᑕᔅᓴᖅ 

ᑎᒃᑯᐊᖅᑕᐅᓂᔅᓴᖓ ᓄᓇᕗᒻᒥ ᓇᓪᓕᖅᐸᑦ 

ᐃᒃᓯᕙᐅᑕᐅᑉ ᐃᓂᒃᓴᖓ, 

ᐃᒃᓯᕙᐅᑕᖅᑕᖃᓚᐅᖅᓯᒪᓐᖏᒻᒪᑦ 

ᓄᓇᕗᒻᒦᓐᖔᖅᑐᒥᒃ ᑖᒃᑯᓄᖓ 

ᓇᓪᓕᐅᒃᑯᒫᖅᑐᓕᕆᔨᒃᑯᖏᓐᓄᑦ ᐅᓪᓗᒥᒧᑦ? 

ᖁᔭᓐᓇᒥᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑎᓄᑦ 

ᓇᓪᓕᐅᒃᑯᒫᖅᑐᓕᕆᔨᒃᑯᖏᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑕᐃᒃᑯᐊ ᐅᖃᐅᓯᕆᓗᒋᑦ 

ᐱᓕᕆᖃᑎᒋᖃᑦᑕᕋᑦᑎᒍ ᓄᓇᑦᑎᐊᖅ, ᐊᒻᒪᓗ 

ᓄᓇᕗᑦ ᑖᔅᓱᒥᖓᔅᓴᐃᓐᓇᖅ ᕿᒥᕐᕈᔨᐅᖃᑦᑕᕐᖓᑕ 

ᐋᓐᓂᖅᑐᓕᕆᓂᕐᒧᑦ ᐱᓕᕆᔨᐅᔪᐃᑦ.  

 

ᑖᒃᑯᐊ ᓄᓇᑦᓯᐊᕐᒥ ᐊᒥᓲᓂᖅᓴᒥᒃ ᑲᒪᒋᔭᖃᖅᐸᒻᒪᑕ 

ᓄᓇᕘᒥ ᖃᑦᑏᓐᓇᐅᓂᖅᓴᐅᓪᓗᑎᒃ ᑭᓯᐊᓂ ᓇᒻᒪᖓ 

ᐊᓯᔾᔨᐸᓪᓕᐊᖏᓐᓇᕐᒥᔫᒐᓗᐊᖅ. ᑖᒃᑯᐊ ᓄᓇᕘᒥ 

ᑲᒪᔨᐅᖃᑦᑕᖅᑐᐃᑦ ᐱᓕᕆᐊᖏᑦ 

ᐊᖏᔪᐊᓘᓐᖏᒻᒪᑕ ᐃᓛᒃ ᐊᒥᓲᖃᑦᑕᖏᒻᒪᑕ.  

 

ᑖᓐᓇ ᑕᑯᔭᐅᒋᐊᒃᑲᓐᓂᕈᓐᓇᕋᔭᕐᒥᔪᖅ 

ᑐᑭᒧᐊᑦᑎᑦᑎᔨᖓᓂᒃ ᑭᒡᒐᖅᑐᐃᔨᒥᒃ 

ᐱᖃᕆᐊᖃᖅᑲᑕ ᐃᖃᓗᓐᓂ ᐊᒥᓂᖏᑦ ᑲᒪᒋᔭᖏᑦ 

ᕿᒥᕐᕈᔭᐅᖃᓯᐅᔾᔭᐅᒋᐊᖃᕋᔭᕐᒥᒻᒪᑕ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᐃᕕᓕᕐᒧᑦ, ᒥᔅᑕ ᒪᓕᑭ. 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1568 

 

 

 

ᐊᐱᖅᑯᑦ 246 - 6(2): ᐳᐃᔾᔪᕋᕐᕕᒃ / 

ᐊᔾᔨᒌᓐᖏᑦᑐᓄᑦ ᐊᑑᑎᓕᒃ ᐃᒡᓗᔾᔪᐊᖅ 

(ᒪᓕᑭ) 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᐱᖅᑯᑎᒃᓴᖃᕈᒪᔪᖓ ᒐᕙᒪᒃᑯᑦ 

ᐱᔨᑦᑎᕋᖅᑎᖏᓐᓄᑦ ᓄᓇᓕᖕᓄᑦ.  

 

ᐅᖃᖅᑎᑦᑎᔩ, ᐳᔾᔪᕋᕐᕖᑦ 

ᐃᓕᓐᓂᐊᕈᑕᐅᕚᓪᓕᕈᓐᓇᕐᒪᑕ ᓄᓇᓕᖕᓂᒃ ᖃᓄᖅ, 

ᐊᔪᕈᓐᓃᖅᐹᓪᓕᕈᓐᓇᕐᒪᑕ ᐊᒻᒪ ᐅᑯᐊ ᓴᓪᓕᕐᒦᑦᑐᐃᑦ 

ᑐᒃᓯᕋᖅᓯᒪᖕᒪᑕ ᑲᑎᓐᖓᔪᒥᒃ ᐃᒡᓗᖁᑎᑖᕈᒪᓪᓗᑎᒃ 

ᕼᐊᒻᒪᓚᑦ ᑎᑎᕋᕐᕕᒋᓗᓂᐅᒃ, ᐳᐃᔾᔪᕋᕐᕕᐅᓗᓂ 

ᐊᒻᒪ ᐱᓐᖑᐊᕐᕕᒃᑕᖃᕐᓗᓂ ᑖᔅᓱᒥᖓ ᑲᑎᓐᖓᔪᒥᒃ 

ᐱᔪᒪᓯᒪᖕᒪᑕ.  

 

ᒐᕙᒪᒃᑯᖃᐃ ᒥᓂᔅᑕᖓ ᑖᔅᓱᒥᖓ 

ᐱᓕᕆᐊᖃᖅᓯᒪᖕᒪᖔᑦ ᑐᑭᓯᐊᓪᓚᖅᑳᕐᓗᖓ 

ᐊᐱᖅᑯᑎᒃᓴᖃᒃᑲᓐᓂᖅᑐᖓ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑲᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐅᖃᖅᑎᖅ. ᖁᔭᓐᓇᒦᓪᓗ ᐊᐃᕕᓕᐅᑉ 

ᒪᓕᒐᓕᐅᖅᑎᖓ ᑖᑦᓱᒥᖓ ᐊᐱᖅᓱᖅᑎᓪᓗᓂ. 

ᑕᒪᒃᑯᐊ ᕼᐊᒻᒪᓚᐅᑉ ᐱᖁᑎᖏᓐᓂᒃ 

ᑐᑦᓯᕋᖃᑦᑕᖅᑎᓪᓗᒋᑦ ᕿᒥᕐᕈᖃᑦᑕᓲᕆᔭᕋᓗᐊᕗᑦ 

ᑕᒪᒃᑯᐊ ᐊᒥᓲᖃᑦᑕᖅᑎᓪᓗᒋᑦ. ᑐᑦᓯᕋᐅᑏᑦ ᐊᒻᒪᓗ 

ᑭᓯᐊᓂᑦᑕᐅᖅ ᐊᑭᑐᔪᖅᑐᕈᑎᓂᒃ.  

 

ᓇᓗᓇᐃᔭᖅᐸᓪᓕᐊᖃᑦᑕᖅᑎᓪᓗᓂ ᑕᐃᑲᓂ ᓴᓪᓕᕐᒥ 

ᑕᐃᓐᓇ ᑐᑦᓯᕋᐅᑎᒃ ᓇᒦᓕᕐᒪᖔᖅ 

ᑐᑭᓯᒋᐊᑦᓯᐊᕆᐊᓕᒐ. 

ᐊᒻᒪ ᑭᓯᐊᓂᓗ ᐅᖃᖅᑎ ᐃᖅᑲᐅᒪᓪᓗᖓ 

ᑲᑎᓐᖓᔪᒥᒃ ᐊᔾᔨᒌᓐᖏᑦᑐᓂᒃ ᐊᓪᓚᕝᕕᐅᓗᓂ, 

ᐱᖑᐊᕐᕕᐅᓗᓂ ᐊᓯᖓᓂᑦᑕᐅᖅ ᓄᓇᓕᓐᓂᑦᑕᐅᖅ 

ᕿᒥᕐᕈᓂᖃᖅᑐᖅᑲᑉᐸᓪᓕᐊᓚᐅᖅᓯᒪᑎᓪᓗᓂ 

ᐃᖅᑲᐅᒪᓪᓗᒍ ᑕᒪᓐᓇ. ᑭᓯᐊᓂ ᓇᒦᓕᕐᒪᖔᖅ 

ᑐᑭᓯᒋᐊᑦᑎᐊᕆᐊᖃᕋᔭᖅᑕᒐ ᐊᒻᒪᓗ 

ᐅᑎᕐᕕᒋᒐᔭᖅᑐᒍ ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐃᓚᒋᐊᕈᑎᖕᓄᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ ᑖᔅᓱᒥᖓ ᑭᐅᒋᐊᕈᓐᓇᕐᒪᑦ. ᐅᖃᖅᑎᑦᑎᔩ, 

ᐊᑭᓗᖕᓂᖅᓴᐅᔪᓐᓇᖅᑰᕐᒪᑦ ᑕᐃᒪᓐᓇ ᐊᖏᑎᒋᔪᒥᒃ 

ᓴᓇᓯᒪᓗᓂ ᓄᓇᓕᖕᓄᑦ ᐱᕙᓪᓕᕈᐅᔪᓐᓇᕐᓗᓂ 

ᐃᓄᓗᒃᑖᓄ ᓄᓇᓕᖕᓃᑦᑐᓄᑦ ᐊᑕᐅᓯᕐᒧᑦ 

ᐅᐸᒍᑎᒍᓐᓇᕐᓗᑎᒃ. ᐱᕚᓪᓕᕈᑕᐅᔪᓐᓇᓪᓚᕆᖕᒪᑦ 

ᓄᓇᓕᖕᓄᑦ. ᑖᒃᑯᐊ ᑐᒃᓯᕋᖅᑕᐅᓯᒪᔪᑦ ᓄᓇᓕᖕᓂ 

ᕿᒥᕐᕈᔭᐅᑦᑎᐊᒃᑲᓐᓂᖁᔭᒃᑲ ᒐᕙᒪᒃᑯᓐᓄᑦ. 

ᑕᐃᒪᐃᓕᑎᓪᓗᖑ ᐅᖃᖅᑎᑦᑎᔩ, ᒐᕙᒪᒃᑯᖃᐃ 

ᑖᔅᓱᒥᖓ ᐃᑲᔪᖅᑐᐃᒃᑲᓐᓂᕈᓐᓇᖅᐸᑦ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐃᕕᓕᕐᒧᑦ 

ᐊᐱᖅᓱᒋᐊᓪᓚᒻᒪᑦ ᑕᒪᓐᓇ. ᐅᖃᖅᑎ, ᑖᒃᑯᐊ 

ᕼᐊᒻᒪᓚᒃᑯᑦ ᑐᑦᓯᕋᐅᑎᖏᓐᓂᒃ 

ᓇᓗᓇᐃᔭᖃᑦᑕᕐᒪᑕᑦᑕᐅᖅ ᓇᓪᓕᐊᓐᓂᒃ 

ᓯᕗᓪᓕᐅᔾᔨᖁᔨᒻᒪᖔᑦᑕ, ᐅᖃᖅᑏ, ᑖᒃᑯᐊ 

ᕿᒥᕐᕈᒋᐊᑦᓯᐊᕆᐊᖃᕐᓂᐊᖅᑕᕗᑦ ᓲᕐᓗ ᐃᓚᖏᑦ 

ᓄᓇᓖᑦ ᑲᑎᓐᖓᔪᒥᒃ ᐱᔪᒪᔭᖃᖅᑎᓪᓗᒋᑦ 

ᑕᒪᒃᑯᐊᓗ ᓈᓴᕐᓗᒋᑦ ᖃᑦᑎᐅᒻᒪᖔᑕ 

ᑎᑎᕋᐅᔭᖅᓯᒪᒋᐊᖃᖅᐸᒻᒪᑕᑦᑕᐅᖅ 

ᑲᔪᓯᓚᐅᓐᖏᓐᓂᕐᒥᓂᒃ. ᑭᓯᐊᓂ ᑖᓐᓇ ᒫᓐᓇ 

ᐃᒻᒥᒃᑰᖓᔪᓂᒃ ᓴᓇᖃᑦᑕᕋᑦᑕ. ᓲᕐᓗ ᐆᑦᑑᑎᒋᓗᒍ 

ᕼᐊᒻᒪᓚᒃᑯᓐᓂᒃ ᓴᓇᒐᑦᑕ ᓴᓂᑭᓗᐊᕐᒥ, ᑖᓐᓇ 

ᐊᓪᓚᕝᕕᐅᑐᐃᓇᕋᔭᖅᑐᓂ ᐊᒻᒪᓗ ᐃᒻᒪᖄ 

ᓯᕗᓂᑦᑎᐊᑦᑎᓐᓂ ᑕᒪᓐᓇ 

ᕿᒥᕐᕈᔭᐅᒋᐊᒃᑲᓐᓂᕈᒫᖅᑐᔅᓴᐅᕗᖅ ᑲᑎᓐᖓᔪᒥᒃ. 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1569 

 

 

ᐳᔾᔪᕋᕐᕕᐅᓗᓂᓘᓐᓃᑦ ᐊᓪᓚᕕᐅᓗᓂ ᐊᒻᒪᓗ 

ᐱᓐᖑᐊᕐᕕᖃᕐᓗᓂ. ᐃᒪᐃᓐᓇᐃᑦᑐᓂᒃ 

ᑕᑯᓯᒪᓐᓇᕋᓗᐊᕐᒪᑕ.  

 

ᑭᓯᐊᓂᑦᑕᐅᖅ ᐊᖏᓪᓕᕙᓪᐊᓕᖃᑦᑕᒥᒻᒪᑕ ᑖᑦᓱᒪ 

ᐊᑭᖓᒍᑦ, ᑭᓯᐊᓂ ᑖᓐᓇ 

ᕿᒥᕐᕈᒋᐊᑦᓯᐊᕆᐊᖃᕋᔭᖅᑕᕗᑦ ᖃᓄᑎᒋᑦ 

ᐊᑦᑐᐃᓂᖃᕋᔭᕐᒪᖔᖅ ᑖᒃᑯᐊ ᓄᓇᓖᑦ 

ᐱᔪᒪᒋᐊᖃᖅᑎᓪᓗᒋᑦ ᑕᐃᒪᓐᓇᐃᑦᑐᓂᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐃᓚᒋᐊᕈᑎᓄᑦ 

ᑭᖑᓪᓕᖅᐹᖅ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᑎᑦᑎᔩ. ᐅᖃᖅᑎᑦᑎᔩ, 

ᐅᖃᖅᑲᐅᒐᒪ ᐊᑭᓗᖕᓂᖅᓴᐅᔪᓐᓇᖅᑰᖅᑐᖅ 

ᐊᑕᐅᓯᖅ ᑖᓐᓇ ᐃᓪᓗᕐᔪᐊᖅ ᓴᓇᔭᐅᑎᓪᓗᒍ 

ᐱᕚᓪᓕᕈᑕᐅᔪᓐᓇᓪᓚᕆᒡᓗᓂ ᓄᓇᓕᖕᓄᑦ. 

ᑕᐅᑐᓐᖓᖅ ᓄᓇᓖᑦ ᐱᔨᑦᑎᕋᖅᑕᐅᖏᓐᓂᖅᓴᐅᔪᑦ 

ᓄᑕᐅᓐᖏᑦᑐᓂᒃ ᐱᖁᑎᖃᖅᑎᓪᓗᒋᑦ ᑖᔅᓱᒥᖓ 

ᑕᑯᔪᒥᓇᕋᓗᐊᕐᒪᑦ ᓄᓇᓕᖕᓄᑦ 

ᐱᕚᓪᓕᕈᑕᐅᔪᓐᓇᖅᑐᓂᒃ ᐃᑲᔫᑕᐅᓂᐊᖅᑐᓂᒃ 

ᓄᓇᓕᕋᓛᖑᓂᖅᓴᐅᔮᖅᑐᓄᑦ. ᑖᓐᓇ 

ᐃᓱᒪᒃᓴᖅᓯᐅᕈᑕᐅᑦᑎᐊᖁᔭᕋ ᒐᕙᒪᓄᑦ ᑖᒃᑯᓄᖓ 

ᓄᓇᓕᐊᓛᖑᓂᖅᓴᐅᔪᑦ ᑐᒃᓯᕌᖏᑦ 

ᓴᓂᕐᕙᒃᑕᐅᓯᒪᓂᖅᓴᐅᖃᑦᑕᕐᒪᑕ ᑖᒃᑯᓄᖓ 

ᐊᖏᓂᖅᓴᓄᑦ ᓄᓇᓕᖕᓄᑦ ᐱᓂᖅᓴᐅᓪᓗᑎᒃ.  

 

ᒫᓐᓇ ᑕᑯᒃᓴᐅᑦᑎᐊᕐᒪᑦ ᑖᓐᓇ. 

ᓄᓇᓕᐊᓛᖑᓂᖅᓴᐅᔪᐃᑦ ᐃᓛᒃ, ᐅᖃᖅᑲᐅᒐᒪ 

ᐅᖃᖅᑎᑦᑎᔩ, ᒐᕙᒪᒃᑯᑦ ᑖᔅᓱᒥᖓ 

ᐊᔭᐅᖅᑐᒃᑲᓐᓂᖁᕙᒃᑲ ᐱᓕᕆᐊᖃᖁᓪᓗᒋᑦ ᐊᒻᒪᓗ 

ᑖᔅᓱᒪ, ᒥᓂᔅᑕᐅᖃᐃ ᐅᑎᕐᕕᒋᔪᓇᖅᐹᖓ 

ᑎᑎᕋᕐᕕᒋᔪᓐᓇᓛᖅᐹᖓ ᓇᓃᓕᕐᒪᖔᑦ ᑖᓐᓇ 

ᑐᑭᓯᒍᓂᐅᒃ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᓯᖅᑎᒃᑯᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐅᖃᖅᑎ. ᑖᓐᓇᓗ ᒪᓕᒐᓕᐅᖅᑎᐅᖃᑎᒐ 

ᐊᐃᕕᓕᕐᒧᑦ ᐊᐱᖅᓱᖅᑎᓪᓗ ᐊᒻᒪᓗ 

ᐊᖏᖅᑕᐅᔪᒪᓪᓗᓂ, ᑖᓐᓇ ᐊᖏᕈᒪᕙᕋᑦᑕᐅᖅ 

ᑎᑎᕋᕐᕕᒋᔪᓐᓇᕐᓂᐊᖅᑐᒍ ᑕᐃᒃᑯᐊ ᓇᓃᓕᕐᒪᖔᑕ.  

 

ᐅᖃᖅᑎ, ᐅᖃᕆᐊᓪᓚᒡᓗᖓᖃᐃ 

ᐊᑭᓗᓐᓂᖅᓴᐅᒐᔭᕐᓂᖓᓂᒃ ᑕᐃᒪᓐᓇ 

ᐃᓱᒪᖃᕋᓗᐊᕐᒪᑦ ᑭᓯᐊᓂᑦᑕᐅᖅ 

ᐅᖃᕈᓐᓇᖅᑐᖃᕆᓪᓗᓂ ᓲᕐᓗ ᑕᒪᓐᓇ 

ᐃᓪᓗᓕᕆᓂᖅ ᐱᕙᓪᓕᐊᒐᓱᐊᖅᑕᑎᓐᓂᒃ, 

ᐆᑦᑑᑎᒋᓗᒍ $1000 ᐊᑕᐅᓯᖅ ᑭᑉᐹᕆᒃᑐᒧᑦ 

ᐊᓯᒐᓪᓗᐊᒧᑦ. ᑕᐃᒪᓐᓇ ᐋᖅᑭᑦᓯᒪᔪᓂᒃ 

ᓂᐅᕕᖃᑦᑕᕈᒪᓐᖏᓐᓂᕋᓚᐅᕋᑦᑕ. ᑭᓯᐊᓂᑦᑕᐅᖅ 

ᐊᑭᑭᓐᓂᖅᓴᓂᑦᑕᐅᖅ ᐱᔪᒪᓂᖃᓚᐅᖅᑎᓪᓗᒋᑦ 

ᑕᒪᓐᓇ ᐊᑭᖃᖏᑦᑐᓂᒃᑕᐅᖅ 

ᕿᒥᕐᕈᒋᐊᖃᖃᑦᑕᕋᔭᕋᑦᑕ ᑖᓐᓇ ᐃᓪᓗᕐᔪᐊᖅ 

ᐊᓪᓚᕕᐅᒐᓗᐊᕈᓂᓘᓐᓃᑦ, 

ᐳᐃᔾᔪᕋᕐᕕᐅᒐᓗᐊᕈᓂᓘᓐᓃᑦ, 

ᐱᓐᖑᐊᕐᕕᐅᒐᓗᐊᕈᓂᓘᓐᓃᑦ. ᐊᖏᓪᓕᕙᓪᓕᐊᒍᓂ 

ᑕᐃᒪᓐᓇᑦᑕᐅᖅ ᐊᑭᖓᑦᑕᐅᖅ 

ᐊᖏᓪᓕᖃᓯᐅᑎᒐᔭᕐᒪᑦ. ᑕᒪᒃᑯᐊ 

ᕿᒥᕐᕈᑦᓯᐊᕆᐊᖃᕋᔭᖅᑕᕗᑦ ᑭᓯᐊᓂ 

ᐅᖃᒃᑲᓐᓂᕐᒥᓗᒍ ᐅᑎᕐᕕᒋᓂᐊᖅᑲᕋ ᑎᑎᖅᑲᑎᒍᑦ. 

ᒪᓕᒐᓕᐅᖅᑎᐅᖃᑎᒐ ᐊᐃᕕᓕᕐᒧᑦ 

ᒪᓕᒐᓕᐅᖅᑎᐅᖃᑎᒐ ᐊᐃᕕᓕᖕᒧᑦ. ᖁᔭᓐᓇᒦᒃ 

ᐅᖃᖅᑎ. 
 

ᐅᖃᖅᑎ (ᑐᓵᔨᑎᒍᑦᓱ: ᐅᖃᓯᐅᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᒪᓂᕋᔭᒃ, ᒥᔅᑕ ᓚᐃᓯᑑᓐ. 
 

ᐊᐱᖅᑯᑦ 247 - 6(2): ᐅᑭᐅᖅᑕᖅᑐᒥ 

ᐆᒻᒪᖅᑯᓯᕆᓂᒻᒧᑦ ᑮᓇᐅᔭᖁᑎᒃᓴᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᓪᓗᒥ ᓄᓇᓕᓐᓄᑦ ᒐᕙᒪᒃᑯᑦ ᐱᔨᑦᑎᕋᖅᑏᑦ.  
 

ᒥᓂᔅᑕ ᖃᐅᔨᒪᒻᒪᑦ ᐃᑲᔪᖅᑎᐅᔪᒐᒪ ᓴᓐᖏᔫᔪᒥᒃ 

ᓂᐱᖃᑦᑎᐊᕐᑐᒥᒡᓗ ᐃᑲᔪᖅᑐᐃᓂᖕᒥᑦ ᐊᓯᐊᒍᑦ 

ᐆᒻᒪᖅᑯᑎᓕᐅᖕᓂᖕᒥᑦ ᐊᑐᒃᑲᓐᓂᕈᓐᓇᖅᑐᓂᒡᓗ 

ᐆᒻᒪᖅᑯᑎᓂᑦ ᐱᒋᐊᖅᑕᓂᑦ ᓱᕈᐃᕚᓪᓕᖁᓪᓗᒍ 

ᓄᓇᕗᑦ. 
 

ᒥᓂᔅᑕ ᖃᐅᔨᒪᖕᒪᑦ, ᑲᓇᑕᒥ-ᓄᓇᕗᒻᒥ 

ᐃᓚᓕᐅᔾᔭᐅᓯᒪᔪᖅ ᒪᕐᕈᐃᓕᖅᑲᖓᓪᓗᓂ 

ᐊᖏᖃᑎᒌᒍᑕᐅᓯᒪᔪᖅ ᑲᓇᑕᒥ 

ᑮᓇᐅᔭᖅᑐᕈᑎᖃᕐᓂᖅ ᐊᐅᓚᔪᓐᓇᐅᑎᓄᑦ 

ᐱᓕᕆᐊᖅ ᐊᑎᓕᐅᖅᑕᐅᓚᐅᖅᓯᒪᖕᒪᑦ 2018-ᒥ 

ᐊᑐᐃᓐᓇᕈᖅᑎᑦᑎᓪᓗᓂᓗ $175 ᒥᓕᐊᓐ-ᒧᑦ 

ᑎᑭᓪᓗᒍ ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᑦ. 
 

ᐃᓚᖓᑦ ᐱᔾᔪᑎᒋᓪᓗᐊᑕᖅᑕᖓ "... ᐃᑲᔪᖅᓱᕐᓗᒋᑦ 

ᓅᑕᐅᔪᑦ, ᐊᑕᖏᕐᓗᒍ ᐃᓚᐃᓐᓇᖓᓘᓐᓃᑦ, 

ᐅᖅᓱᐊᓗᒃᓴᓂᓐᖔᖅᑐᓂᒃ ᓄᓇᒥᓐᖔᖅᑐᓂᒃ." 

 

ᐅᖃᖅᑎ, ᑐᑭᓯᐅᒪᓂᕋ ᒪᓕᒃᖢᒍ ᑖᒃᑯᐊ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐃᓱᒪᓕᐅᖃᑦᑕᕐᒪᑕ 

ᓇᓪᓕᐊᒃ ᑎᒥᐅᔪᑦ ᐃᑲᔪᖅᑕᐅᓂᐊᕐᒪᖔᑕ 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1570 

 

 

ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᖏᑎᒍᑦ 

ᐊᒻᒪᓗ ᑐᑭᓯᐅᒪᓂᕋ ᒪᓕᒃᖢᒍ ᑖᒃᑯᐊ ᑎᒥᐅᔪᑦ 

ᑮᓇᐅᔭᓂᒃ ᑐᓂᔭᐅᓯᒪᓕᖅᑐᑦ ᐅᓪᓗᒥᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ, ᑖᒃᑯᐊ 

ᑮᓇᐅᔭᓂᒃ ᐊᑐᖃᑦᑕᕐᒪᑕ ᐅᖅᓱᐊᓗᓕᐅᕈᑎᒃᓴᓂᒃ.  

 

ᐊᐱᕆᔪᒪᔭᕋ ᒪᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᓪᓚᕆᒃ ᓄᓇᕗᖅ ᒐᕙᒪᒃᑯᖏᑦ 

ᖃᐅᔨᖃᑦᑕᕐᒪᖔᑕ ᖃᓄᖅ ᐃᓕᖅᑲᐃᓂᐊᕐᒪᖔᑕ 

ᑕᕝᕚᓐᖔᕐᒪᖔᑦ ᐅᑭᐅᖅᑕᖅᑐᒥ 

ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᖏᑎᒍᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᖅᑯᑎᐊᓄᑦ. 

ᐅᖃᖅᑏ, ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ 

ᑮᓇᐅᔭᖏᑦ ᐱᓕᕆᖃᑎᒋᓪᓗᑎᒍ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ ᑕᒪᒃᑯᓄᖓ  

ᐊᖏᕈᑎᐅᑉ ᐃᓗᐊᓂ ᐊᐅᓚᔪᓐᓇᐅᑎᓕᕆᔩᑦ 

ᑲᓇᑕᒥᑯᓐᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓᑦ. ᑖᒃᑯᐊ ᓇᓗᓇᐃᖅᓯᔨᐅᔪᑦ 

ᐱᓕᕆᐊᒃᓴᐅᔪᐃᑦ ᓯᕗᓪᓕᐅᑎᑕᐅᔪᐃᑦ ᑖᒃᑯᐊ 

ᑮᓇᐅᔭᐃᑦ ᐃᓗᐊᓂ. ᑖᒃᑯᐊ ᓇᓗᓇᐃᖅᓯᓯᒪᔪᐃᑦ 

$175-ᒥᓕᐊᓐ ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒧᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩᑦ. 

ᐅᖃᖅᑎᑦᓯᔨ, ᑲᑎᒪᔨᐅᖃᑎᒃᑲ 

ᐊᐱᖅᑯᑎᖃᖃᑦᑕᕋᓗᐊᕐᒪᑕ  

ᖃᓄᐃᓕᖓᓕᕐᓂᖏᑦ ᐊᓯᖔᖏᑦ ᐊᒻᒪ 

ᐊᑐᒃᑲᓐᓂᕈᓐᓇᖅᑐᑦ ᐆᒻᒪᖅᑯᑎᓄᑦ 

ᐱᓕᕆᐊᖑᕙᓪᓕᐊᔪᒪᔪᑦ ᑭᒡᒐᖅᑐᖅᑕᖏᓐᓂᒃ.  

 

ᐅᑭᐊᒃᓵᖅ ᑲᑎᒪᓕᕋᑖᖅᑎᓪᓗᑕ, 

ᒪᓕᒐᓕᐅᖅᑎᐅᖃᑎᒐ ᐃᖃᓗᖕᓄᑦ 

ᐅᖃᐅᓯᖃᓚᐅᕐᒪᑦ ᐃᓄᓕᒫᖅᑎᑦᑎᓂᐅᑉ ᒥᒃᓵᓄᑦ 

ᐅᖃᐅᓯᖃᓚᐅᕋᑦᑕ ᐅᖃᐅᓯᖃᖅᑐᑕ 

ᐃᑯᒻᒪᖅᑯᑎᓕᐅᕈᓐᓇᓂᕐᒥᒃ ᐃᖃᓗᖕᓂ, ᐊᒻᒪ 

ᒪᓕᒐᓕᐅᖅᑎᐅᖃᑎᒐ ᐊᕐᕕᐊᑦ ᓂᒋᐊᓄᑦ, ᐊᒻᒪ 

ᑕᓯᐅᔭᕐᔪᐊᒧᑦ ᐅᖃᐅᓯᖃᖅᓯᒪᔪᐃᓐᓇᐅᖕᒪᑕ 

ᐊᓯᐊᒍᑦ ᐆᒻᒪᖅᑯᑎᖃᕐᓂᕐᒧᑦ ᐱᓕᕆᐊᓂᒃ ᓇᖕᒥᓂᖅ 

ᓂᕈᐊᖅᑎᒋᔭᖏᓐᓂᒃ. 

 

ᐅᖃᖅᑏ, ᐊᒥᓱᑲᓪᓚᐅᔪᑦ ᐱᓕᕆᐊᖑᔪᑦ 

ᑲᒪᒋᔭᐅᒻᒪᑕ ᓄᓇᓕᓐᓂ ᒐᕙᒪᐅᔪᓄᑦ ᐊᒻᒪᓗ 

ᐃᓄᐃᑦ ᓇᒻᒥᓂᖁᑎᖏᓐᓄᑦ ᑲᑐᔾᔨᖃᑎᒌᓄᑦ. 

ᑐᑭᓯᐅᒪᓂᕋ ᒪᓕᒃᖢᒍ ᑖᒃᑯᐊ ᑲᓇᑕᒥ Hᐋᒻᓚᐃᑦ 

ᐃᓄᐃᑦ ᑲᑐᔾᔨᖃᑎᒌᖏᑦ ᐱᔪᓐᓇᕐᒪᑕ 

ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᓂᒃ. 

 

ᐊᐱᕆᔪᒪᔭᕋ ᒥᓂᔅᑕ: ᖃᓄᕐᓕ ᕼᐋᒻᓚᕗᑦ ᐊᒻᒪᓗ 

ᐃᓄᐃᑦ ᓇᖕᒥᓂᖁᑎᖏᑦ ᑲᑐᔾᔨᖃᑎᒌᑦ 

ᖃᓄᐃᓕᐅᕆᐊᖃᖅᐸᑦ ᑖᒃᑯᐊ ᐃᓄᐃᑦ-ᐊᐅᓚᑕᐅᔪᑦ 

ᓄᓇᓕᖕᓂ ᐊᑐᒃᑲᓐᓂᕈᓐᓇᖅᑐᑦ ᐆᒻᒪᖅᑯᑎᓄᑦ 

ᐱᓕᕆᐊᑦ ᐃᓱᒪᒋᔭᐅᖁᓪᓗᒋᑦ ᓂᕈᐊᖅᑎᓪᓗᒋᑦ 

ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᓂᒃ? 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒐᕙᒪᒃᑯᓐᓄᑦ 

ᓄᓇᓕᖕᓄᑦ ᐱᔨᑦᑎᕋᖅᑏᑦ, ᒥᔅᑕᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒃ ᒪᓕᒐᓕᐅᖅᑎ 

ᐊᐱᖅᑯᑎᐊᓄᑦ. ᐅᖃᖅᑎ, ᒪᑐᐃᖓᔪᒍᑦ 

ᐃᓱᒪᒋᔪᓐᓇᖅᑕᕗᑦ ᐊᓯᖏᑦ ᐃᓯᒪᒋᔭᐅᔪᐃᑦ 

ᖃᐅᒻᒪᖅᑯᑎᐅᓕᐅᕈᑕᐅᔪᓐᓇᖅᑐᐃᑦ. ᓄᑖᖑᔪᐃᓪᓗ 

ᓴᖅᑭᐸᓪᓕᐊᔪᐃᓪᓗ ᖃᐅᔨᒪᖅᑯᑎᓕᐅᕈᑏᑦ ᓄᑖᑦ. 

ᓄᓇᕗᓗᑦᑖᖅ ᑕᐅᑐᓪᓗᒍ ᑲᔪᓯᔪᒍᑦ. 

ᐱᓕᕆᖃᑎᒋᔭᕗᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᒃᑯᑦ ᓇᓗᓇᐃᖅᓯᕙᓪᓕᐊᑎᓪᓗᒋᑦ ᐊᓯᖏᑦ 

ᐊᔾᔨᐅᖏᑦᑐᐃᑦ ᐱᓕᕆᐊᖑᔪᓐᓇᖅᑕᐃᑦ 

ᓯᕗᓂᑉᑎᓐᓂ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᒃ 

ᐃᓚᒋᐊᕈᑦ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 

ᑯᔭᓐᓇᒦᒡᓗ ᒥᓂᔅᑕ ᑭᐅᔪᓐᓇᕐᒪᑦ. ᑖᒃᑯᐊ ᐊᕐᕌᒍᐃᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᔪᕐᓇᖅᑐᒃᑰᖅᓯᒪᖕᒪᑕ 

ᐊᑭᑦᑐᕋᐅᑎᓂᕐᒧᑦ ᑭᖑᕙᕆᐊᕈᑏᑦ 

ᑖᒃᑯᐊ ᐃᒻᒥᓂᒃ ᖃᐅᒻᒪᖅᑯᑎᓕᐅᕈᓐᓇᖅᑐᐃᑦ ᐋᒃᑎ 

ᐆᒻᒪᖅᑯᑎᓄᑦ ᑮᓇᐅᔭᖏᑦ ᐱᔾᔪᑎᒋᓗᒋᑦ.  

 

ᐅᖃᖅᑏ, ᐅᑭᐊᒃᓵᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂ ᓈᓚᐅᑎᒃᑰᓚᐅᖅᑐᖅ ᑖᒃᑯᐊ 

ᑮᓇᐅᔭᖃᖅᑎᑦᓯᖏᑦᑐᐃᑦ ᑮᓇᐅᔭᖅ 

ᖃᐅᒻᒪᖅᑯᑎᓕᐅᕐᓂᕐᒧᑦ ᐊᓯᖏᓐᓄᑦ.  

 

ᑖᓐᓇ ᒥᓂᔅᑕ ᒐᕙᒪᒃᑯᑦ ᓄᓇᓕᖕᓄᑦ ᐱᔨᑦᑎᕋᖅᑐᐃᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᐊᖅᑕᐅᓯᓚᔪᑦ 

ᑮᓇᐅᔭᐃᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐊᔪᕐᓇᖅᑐᒃᑰᖅᑎᓪᓗᒋᑦ ᐱᐊᓂᒐᓱᒃᑎᓪᓗᒋᑦ 

ᐱᓕᕆᐊᕆᔭᒥᖕᓂᒃ. ᒥᓂᔅᑕ ᐊᓯᐊᓂᒃ 

ᐃᓱᒪᓕᐅᕈᓐᓇᖅᐹ ᑖᒃᑯᐊ ᐋᒃᑎ ᐆᒻᒪᖅᑯᑎᓄᑦ 

ᑮᓇᐅᔭᖏᑦ ᓇᖕᒥᓂᖃᖅᑐᓄᒃ ᑕᖅᑳᓂ 

ᐱᓕᕆᐊᖑᑎᑕᐅᓪᓗᑎᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒐᕙᒪᒃᑯᑦ 

ᓄᓇᓕᖕᓄᑦ ᐱᔨᑦᑎᕋᖅᑐᐃᑦ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ ᑮᓇᐅᔭᐃᑦ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᐱᔾᔪᑎᒋᓗᒋᑦ 

ᐊᐱᖅᑯᑎᒋᔮᓄᑦ. ᐃᓱᒪᒋᔪᓐᓇᖅᑕᕗᑦ ᓯᕗᒻᒧᐊᕐᓗᓂ 

ᐊᑐᐃᓐᓇᐅᔪᖃᕐᒪᑦ ᐊᖏᔪᓂᒃ 

ᖃᐅᒻᒪᖅᑯᑎᓕᐅᕐᓂᕐᒧᑦ ᐊᔾᔨᒋᔭᐅᖏᑦᑐᓂᒃ 

ᑮᓇᐅᔭᕐᓗ ᐃᑲᔪᕈᓐᓇᖅᑐᑦ ᑖᒃᑯᐊ ᐊᒥᒐᕐᓂᐅᔪᐃᑦ 

ᓄᓇᕗᑦᒥᑦ ᑖᒃᑯᐊ ᐳᔪᕈᐃᒃᑯᒻᒥᒃ ᑲᒪᒋᔭᖃᕐᓂᖅ 

ᑕᒪᓐᓇ ᐱᓕᕆᐊᕗᑦ ᐱᓕᕆᐊᕆᕙᓪᓕᐊᔭᕗᑦ 

ᓴᖅᑭᔮᖅᑎᓪᓗᒍ. ᒐᕙᒪᒃᑯᓐᓂᑐᐃᓐᓇᐅᖏᑦᑐᖅ 

ᑕᖅᑳᖓᓪᓗ Hᐋᒪᓚᑦ ᖑᔪᓂᒡᓗ 

ᐱᓕᕆᖃᑎᒋᓂᐊᖅᑕᕗᑦ ᑖᒃᑯᐊ. 

ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐱᓕᕆᖃᑎᒋᔭᕗᑦ ᑖᒃᑯᐊ ᓇᓕᐊ 

ᓯᕗᓪᓕᐅᖁᔭᐅᖕᒪᖔᑕ ᐃᓱᒪᓕᐅᖃᑦᑕᕐᒪᑕ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

 

ᐊᐱᖅᑯᑦ 248 - 6(2): ᐃᓗᐊᓐᖏᓕᐅᕈᑕᐅᓲᑦ 

ᑮᓇᐅᔭᒥᒃ ᓇᒃᓯᐅᔾᔭᐅᔪᕕᓃᑦ 

ᓂᖃᐃᓱᖅᑎᐅᔭᕌᖓᑕ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓛᖑᔪᕐᓕ 

ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᐃᓄᓕᕆᔨᒃᑯᑦ 

ᒥᓂᔅᑕᖓᑦ. ᑕᒪᒃᑯᐊ ᓂᖃᐃᓱᖃᑦᑕᖅᑐᐃᑦ 

ᐱᔾᔪᑎᒋᓪᓗᒋᑦ ᐊᒻᒪᓗ ᑕᒪᓐᓇ ᑮᓇᐅᔭᒃᑯᕕᖏᓐᓂᒃ 

ᑮᓇᐅᔭᒃᑯᕕᖕᒧᑦ ᓇᒃᓯᐅᔾᔨᖃᑦᑕᕐᓂᖅ. ᐅᖃᖅᑎᑦᑎᔩ 

ᒥᓂᔅᑕᐅᓚᐅᖅᓯᒪᔪᖅ ᐊᐱᖅᓱᓚᐅᖅᓯᒪᒐᒃᑯ 

ᑖᔅᓱᒧᖓ (ᑐᓵᔨᑎᒍᑦ) ᖃᕆᑕᐅᔭᒃᑯᑦ ᑮᓇᐅᔭᓂᒃ 

ᑐᔪᐃᓂᕐ-ᒥᒃ (ᑐᓵᔨᑎᒎᖏᑦᑐᖅ) ᐱᔾᔪᑎᖃᖅᖢᖓ, 

ᕿᒥᕐᕈᖁᓚᐅᖅᓯᒪᒐᒃᑯ ᑕᐃᖕᓇ 

ᒥᓂᔅᑕᐅᓚᐅᖅᓯᒪᔪᖅ ᐊᖏᓚᐅᖅᓯᒪᒐᓗᐊᕐᒪᑦ 

ᑖᓐᓇᓕᑭᐊᖅ ᒥᓂᔅᑕᐅᓕᖅᑐᖅ ᑖᔅᓱᒥᖓ 

ᕿᒥᕐᕈᓯᒪᓂᐊᕐᒪᖔᑦ ᕿᒥᕐᕈᓛᕐᒪᖔᑦ ᓯᕗᓪᓕᖅᐹᒥᒃ 

ᐊᐱᖅᑯᑎᒋᔪᒪᕙᕋ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑖᓐᓇ ᖃᐅᔨᒪᔭᕗᑦ 

ᐃᓱᒫᓗᑎᐅᖃᑦᑕᖅᓯᒪᔪᖅ ᐊᒻᒪᓗ 

ᐊᑲᐅᓐᖏᓕᐅᑎᐅᖃᑦᑕᖅᓯᒪᔪᖅ ᑮᓇᐅᔭᓂᒃ 

ᑐᔪᐃᕕᐅᑎᓪᓗᒋᑦ ᐊᖏᕈᑎᖓᓂᒃ 

ᐅᖃᖅᓯᒪᓲᖑᖕᒪᑕ ᑮᓇᐅᔭᒃᑯᕕᖕᒥ ᑮᓇᐅᔭᖏ 

ᖃᓄᐃᓕᖓᓯᒪᖕᒪᖔᑦ ᕿᒥᕐᕈᔭᐅᒍᓐᓇᖁᓪᓗᒋᑦ 

ᑖᓐᓇ ᓱᓕ ᑕᐃᒪᐃᓕᖓᔪᖅ ᐅᓪᓗᒥ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑦ ᓯᕗᓪᓕᕐᒥᒃ, ᒥᔅᑐ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪᓕ 

ᑕᒪᒃᑯᐊ ᓂᖀᑦ 

ᐊᑭᑦᑐᕆᐊᖏᓐᓇᐅᔭᖅᐸᒃᑎᓪᓗᒋᑦ ᑕᒪᓐᓇᓗ 

ᐃᓱᒫᓘᑕᐅᖏᓐᓇᓕᕐᒪᑦ ᐱᕙᓪᓕᐊᔪᑎᒍᑦ 

ᓴᖅᑭᔮᖃᑦᑕᕐᒪᑦ ᓂᖀᒡᒎᖅ ᐊᑭᑦᑐᓗᐊᕐᓂᑯᖓᓄᑦ 

ᑕᒪᒃᑯᓄᖓ ᓂᕿᓂᒃ ᐃᑲᔪᕋᓱᐊᖅᑎᓄᑦ 

ᑐᒃᓯᕋᖃᑦᑕᖅᑐᐃᑦ ᖁᕝᕙᖅᓯᒪᓕᕐᓂᑯᖓᓄᑦ 

ᑕᐃᒪᓐᓇ ᐊᐱᕆᖅᑲᐅᕗᖓ. ᒥᓂᔅᑐᓕᖃᐃ ᑖᓐᓇ 

ᑮᓇᐅᔭᓂᒃ ᑐᓂᓯᖃᑦᑕᕐᓂᖅ ᑕᒪᒃᑯᐊ ᐊᐅᓪᓚᖅᑐᐃᑦ 

ᐱᔾᔪᑎᒋᓪᓗᒋᑦ ᓂᖃᐃᓱᖅᑎᐅᓪᓗᑎᒃ.  

 

ᑕᐅᓄᖓ ᒪᓕᒃᑎᐅᑎᓪᓗᒋᑦ ᑮᓇᐅᔭᕐᒥᒃ ᑐᒃᓯᕋᕈᑎᒃ 

ᑭᓯᐊᓂ ᑮᓇᐅᔭᒃᑯᕕᖏᑎᒍᑦ ᓇᒃᓯᐅᔾᔭᐅᖃᑦᑕᕐᒪᑕ. 

ᒥᓂᔅᑕᖃᐃ ᑖᔅᓱᒥᖓ ᕿᒥᕐᕈᒋᐊᒃᑲᓐᓂᕈᓐᓇᖅᐸ 

ᑖᔅᓱᒥᖓ ᐊᑐᐊᒐᐅᔪᒥᒃ ᑖᔅᒥᖓ 

ᐋᖅᑭᑦᑎᐊᕆᐊᒃᑲᓐᓂᕐᓗᒍ ᖃᓄᖅ ᑖᓐᓇ 

ᑭᒡᓕᖃᓕᖅᑎᓪᓗᒍ ᑮᓇᐅᔭᖅ.  

 

ᑖᓐᓇ ᐆᒃᑑᑎᒋᓗᒍ $500ᓂᒃ ᓇᒃᓯᐅᔾᔭᐅᓐᓂᕈᓂ 

ᑖᓐᓇ ᑭᒡᓕᒋᓗᒍ ᐃᒻᒪᖄ, ᑖᓐᓇ ᐆᒃᑑᑎᑐᐃᓐᓇᕋ. 

ᑖᔅᓱᒥᖓ ᕿᒥᕐᕈᑦᑎᐊᒃᑲᓐᓂᕈᓐᓇᖅᐹ ᒥᓂᔅᑐ ᑖᓐᓇ 

ᓂᖀᑦ ᐱᔾᔪᑎᒋᓪᓗᒋᑦ ᐊᒻᒪ ᓂᖃᐃᓱᖃᑦᑕᖅᑐᐃᑦ 

ᐊᒥᓱᓐᖑᖅᐸᓪᓕᐊᑎᓪᓗᒋᑦ, ᒥᓂᔅᑐ ᐊᖏᕈᓐᓇᖅᐳᖃ 

ᑖᔅᓱᒥᖓ ᕿᒥᕐᕈᑦᑎᐊᕈᓐᓇᒃᑲᓐᓂᖁᓪᓗᒍ 

ᐊᑐᐊᒐᐅᔪᒥᒃ ᓂᖃᐃᓱᖅᑐᓕᕆᔨᒃᑯᑦ ᒥᒃᓵᓄᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᖁᔭᓐᓇᒦᓗ ᑖᔅᓱᒥᖓ 

ᐊᐱᕆᒋᐊᒃᑲᓐᓂᕐᖓᑦ ᑕᐃᒃᑯᐊ ᐃᑲᔫᓯᐊᖃᑦᑕᖅᑐᐃᑦ 

ᑮᓇᐅᔭᖅᑖᕆᖃᑦᑕᖅᑕᖏᑦ ᐱᓐᖑᐊᕐᓗᒍ 

ᐋᓐᓂᐊᕕᖕᒥ ᒪᓕᒃᓯᒪᒃᐸᑕ. 

ᐊᐅᓪᓚᖅᓯᒪᒐᓗᐊᖅᑎᓪᓗᒋᑦ ᐃᑲᔫᓯᐊᖏᑦ 

ᓱᕐᕋᖃᑦᑕᐸᒍᓐᓃᕐᖓᑕ ᑕᖅᑮᑦ ᖃᑦᑎᓄᒃᑭᐊᕐᖏᒃᑯᐊ 

6-ᓄᓪᓗᑭᐊᖅ ᑕᒻᒪᑐᐃᓐᓇᕆᐊᖃᖅᑐᖓ.  

 

ᐊᒥᓲᓂᖏᓐᓄᑦ ᐊᐅᓪᓚᖅᓯᒪᔪᒥᓂᐅᑎᓪᓗᒋᑦ 

ᑮᓇᐅᔭᖅᑖᕆᒍᓐᓇᖅᑕᖏᓪᓗ 

ᐊᑦᑐᕐᓂᖃᖅᐸᓚᐅᕐᒥᖕᒪᑦ ᐃᑲᔫᓯᐊᖏᓐᓄᑦ ᑖᓐᓇ 

ᑮᓇᐅᔭᓂᒃ ᐱᓐᓂᕈᓂ $700-ᒧᑦ ᑎᑭᖅᑲᓕᖅᑐᐃᑦ 

ᑕᖅᑭᕐᒥᒃ ᐃᓚᒌᑦ ᐊᒥᓲᓂᖏᑦ ᑕᑯᓐᓇᖅᑐᒋᑦ. 

ᐊᒃᑐᖅᑕᐅᕙᒍᓐᓃᕐᖓᑕ ᐃᓚᖏᑦ 

ᐃᑲᔫᓯᐊᖅᑖᕆᔭᖏᑦ ᐱᔾᔪᑎᒋᓪᓗᒍ ᑖᓐᓇ 

ᐃᓱᒫᓘᑎᐅᓯᒪᔪᖅ, ᑖᓐᓇ ᐋᖅᑭᒋᐊᖅᓯᒪᔪᖅ ᐊᒻᒪ 

ᑐᑭᓯᐅᒪᑦᑎᐊᖅᑕᕗᑦ ᓂᖀᑦ ᐊᑭᑦᑐᖅᐸᓪᓕᐊᓂᖓ 

ᐃᑲᔫᓯᐊᖃᑦᑕᖅᑐᓄᒃ ᖃᓄᖅ 

ᐋᖅᑭᒋᐊᒃᑲᓐᓂᕆᐊᖃᕐᒪᖔᑦᑎᒍ ᑖᓐᓇ ᓱᓕ 

ᒫᓐᓇᒧᑦ ᕿᒥᕐᕈᔭᐅᖕᒪᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᒃ 

ᐃᓚᒋᐊᕈᑦ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᑖᓐᓇ ᓇᓗᓇᐃᕋᕕᑦ ᑖᒃᑯᐊ 

ᕿᒥᕐᕈᔭᐅᕙᓪᓕᐊᖏᓐᓇᖅᑐᐃᑦ, ᑕᒪᓐᓇᐃᓛᒃ 

ᓲᖃᐃᒻᒪ ᐊᔪᖅᓴᓕᕌᖓᒥᒃ ᑖᓐᓇ 

ᑕᕝᕗᖓᐅᖅᑰᖃᑦᑕᕐᒪᑕ ᓂᖃᐃᓱᕆᐊᕈᒪᓪᓗᑎᒃ.  

 

ᑭᓇᒧᓪᓗ ᑖᒃᑯᐊ ᓵᑦᑕᕆᐊᒃᓴᖅ ᓇᓗᓕᖃᑦᑕᕐᒥᖕᒪᑕ, 

ᓲᖃᐃᒻᒫᖦᖤᕋᓗᐊᖅᐸᒃᑲ, ᖃᕿᐊᕆᓐᖏᓚᒃᑲᓗ 

ᑕᐃᒃᑯᐊ. ᑕᐃᒪᓕ ᑕᐃᒪᓐᓇᐃᑎᓪᓗᖓ ᐊᑏᑦ 

ᑕᒪᓐᓇ ᕿᒥᕐᕈᔭᐅᑦᑎᐊᒃᑲᓐᓂᖁᒐᓗᐊᖅᑕᕋ ᑖᒃᑯᐊ 

ᑮᓇᐅᔭᒃᑯᕕᐊᓂ ᑮᓇᐅᔭᒃᑯᕕᒋᔭᐅᔪᓄᑦ, 

ᓇᒃᓯᐅᔾᔨᖃᑦᑕᖅᑐᐃᑦ ᒥᓂᔅᑐ ᓇᓗᓇᐃᕋᑖᕐᒪᑦ 

ᑖᒃᑯᐊᒎᖅ ᕿᒥᕐᕈᔭᐅᖃᑦᑕᕐᒪᑕ ᑮᓇᐅᔭᒃᑯᕕᖏᑦ 

ᑕᐃᒪᓐᓇᐃᑎᓪᓗᒍ ᐊᒃᑐᐃᓂᖃᑲᐅᑎᒋᖃᑦᑕᕐᒪᑦ.  

ᐃᒪᓐᓇ ᑕᕝᕙ ᐲᖅᓯᕕᐅᓂᐊᓕᖅᐳᑎᑦ.  

 

ᐅᕝᕙᓘᓐᓃᑦ ᐃᒪᓐᓇ ᐊᖏᓗᐊᖅᑐᒥᒃ ᐱᓚᐅᕋᕕᑦ 

ᓂᖃᐃᓱᕐᓂᒧᑦ ᑕᖅᑭᓕᒫᖅ ᐱᔾᔮᖏᓐᓇᕕᑦ, ᑕᒪᓇ 

ᒥᓂᔅᑕ ᐊᖏᑦᑎᐊᒃᑲᓐᓂᖁᖦᖤᕋᓗᐊᖅᐸᕋ 

ᐃᒡᓗᕐᔪᐊᕐᒧᑦ ᓄᓇᕘᒥᐅᓄᓪᓗ ᑖᒃᑯᐊ 

ᓂᖃᐃᓱᖃᑦᑕᖅᑐᐃᑦ ᐊᑐᐊᒐᖓ 

ᕿᒥᕐᕈᔭᐅᑦᑎᐊᒃᑲᓐᓂᕐᓗᓂ, ᓇᓗᓇᐃᖅᓯᕋᑖᖅᑐᑦ 

ᐊᒃᑐᖅᑕᐅᖃᑦᑕᕈᓐᓃᖅᑑᒐᓗᐊᑦ ᐃᓚᖓᑦᑎᒍᑦ 

ᑭᓯᐊᓂ ᓱᓕ ᐊᒃᓱᕈᖅᑐᑦ ᓄᓇᕘᒥᐅᑦ 

ᐱᑕᖃᖅᑐᒃᓴᐅᖕᒥᖕᒪᑦ. ᑕᒪᓐᓇ 

ᕿᒥᕐᕈᔭᐅᑦᑎᐊᒃᑲᓐᓂᖁᒐᓗᐊᕋᒃᑯ ᖃᕋᓴᐅᔭᒃᑯᑦ 

ᑐᖅᑯᐃᓂᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᐱᖅᑯᑎᒃᓴᖃᓗᐊᓵᖏᑦᑐᖓ ᑭᓯᐊᓂ 

ᑐᓴᒃᓴᑐᐃᓐᓇᕐᓂᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᐅᖃᕋᑖᕋᒪ 

ᐋᖅᑮᒋᐊᒃᑲᓐᓂᖅᓯᒪᓯᐅᑎᓕᖅᑐᐃᑦ ᐃᓄᓕᕆᔨᒃᑯᑦ 

ᐃᑳᔫᓯᐊᕐᓂᕆᖃᑦᑕᖅᑕᖏᑦ ᐱᔾᔪᑎᒋᓪᓗᒍ. 

ᑕᑯᓐᓇᓐᖑᐊᖅᑐᒍ ᓱᕈᓯᐊᕿᖏᑦ 

ᐃᓚᓐᖓᖅᑕᐅᕙᔪᒻᒥᒻᒪᑕ ᑖᒃᑯᐊ 

ᐃᓚᓐᖓᖅᑕᐅᖃᑦᑕᕈᓐᓃᖅᑐᐃᑦ ᐃᑲᔫᓯᐊᖅᑐᑎᒃ.  

 

ᐊᒻᒪᓗ ᐊᒥᓲᓂᖏᑦ ᐃᓚᒌᑦ ᐃᓪᓗᒥᐅᖃᑎᒌᑦ 

ᖁᕝᕙᖅᐹᓪᓕᒃᑲᓐᓂᖅᓯᒪᔫᒐᓗᐊᑦ 

ᐊᕗᖔᓘᕐᓇᖏᒻᒪᑦ. ᑭᓯᐊᓂ ᑕᐃᒃᑯᐊ 

ᑮᓇᐅᔭᖅᑖᖃᑦᑕᖅᑐᐃᑦ ᖃᕋᓴᐅᔭᒃᑯᑎᒍᑦ ᑖᒃᑯᐊ 

ᕿᒥᕐᕈᖃᓯᐅᔾᔭᐅᕙᖕᒥᖕᒪᑕ.  

 

ᐅᖃᖅᑲᐅᔪᖓ ᑕᐃᒃᑯᐊ ᑮᓇᐅᔭᐃᑦ ᐱᖃᑦᑕᖅᑕᖏᑦ 

ᐃᓚᓐᖓᖅᑕᐅᕙᖏᓐᓂᖅᓴᐅᓕᖅᑑᒐᓗᐊᑦ 

ᐊᒥᓲᓂᖏᑦ ᕿᒥᕐᕈᔭᐅᓪᓗᑎᒃ ᐊᒻᒪᓗ ᑖᓐᓇ ᓱᓕ 

ᕿᒥᕐᕈᔭᐅᖕᒪᑦ ᐃᑲᔫᓯᐊᕐᓂᕆᕙᒃᑕᖓᑦ ᓂᕿ 

ᐊᑭᑦᑐᖅᐸᓪᓕᐊᓂᖓᑦ ᐱᔾᔪᑎᒋᓪᓗᒍ. 

ᐊᔾᔨᒌᖏᑦᑐᑕᓂᒃ ᕿᒥᕐᕈᕙᓪᓕᐊᒐᓗᐊᖅᑐᒍᑦ 

ᐋᖅᒃᓯᒪᔪᑯᓘᑦᑎᐊᕈᓐᓇᖏᑦᑐᑦ.  

 

ᑭᓯᐊᓂ ᐅᑯᐊ ᐃᓱᒪᒋᒋᐊᕆᐊᖃᕐᒥᒐᑦᑎᒍ 

ᐃᓪᓗᒨᖅᑕᐅᖃᑦᑕᕐᓂᖏᑦ. ᑖᒃᑯᐊ ᓱᕐᕋᒃᓯᒪᖏᑦᑐᑦ 

$60ᒧᑦ ᐃᓪᓗᒧᑦ ᐃᑲᔪᖅᑕᐅᖃᑦᑕᖅᑐᑦ ᐊᒻᒪᓗ 

ᐆᒻᒪᖅᑯᑎᒧ ᐊᑭᓕᖅᓱᖅᑕᐅᖃᑦᑕᕐᒥᔪᐃᑦ ᑖᒃᑯᐊ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒥᔅᑐ ᖃᕝᕕᒃ, ᒪᓕᒐᓕᐅᖅᑎᖓ ᑕᓯᐅᔭᕐᔪᐊᑦ. 

 

ᐊᐱᖅᑯᑦ 249 - 6(2): ᐊᓯᒋᔭᐅᔪᑦ 

ᐅᐊᔭᖃᖅᑐᓂᒃ ᐅᑎᖅᑕᐃᓐᓇᕈᓐᓇᓲᓪᓗ 

ᓄᒃᑭᓪᓚᐅᑎᓕᐅᕈᑎᓄᑦ ᐱᒋᐊᖅᑎᑕᑦ 

(ᖃᕝᕕᒃ) 

ᖃᕝᕕᒃ: ᖁᔭᓐᓇᒦᒃ ᐅᖃᖅᑏ. ᐅᓪᓛᕕᓂᑐᖃᒃᑯᑦ. 

ᑭᒡᒐᑐᖅᑕᒃᑲ ᑭᑭᑦᑕᓂ ᓴᓂᑭᓗᐊᕐᒥᐅᑦ.  

 

(ᑐᓵᔨᑎᒍᑦ) ᐅᖃᖅᑏ ᐊᐱᖅᑯᑎᒃᑲ 

ᑐᕌᖓᓐᖑᓱᒃᑐᐃᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᐊᒻᒪᓗ ᐆᒻᒪᖅᑯᑎᒃᓴᓕᒫᖏᑦ 

ᑎᒍᓂᐊᕋᒃᑭᑦ.  

 

ᓄᓇᕗᑦ ᓯᕗᓕᖅᑎᖓᑦ ᐳᓛᕆᐊᓚᐅᖅᓯᒪᖕᒪᑦ 

ᓴᓂᑭᓗᐊᕐᒥ ᑐᓴᕈᓐᓇᔪᒻᒪᑦ ᓴᓂᑭᓗᐊᕐᒥ 

ᐆᒻᒪᖁᑎᓕᐅᕐᓂᕐᒧᑦ ᐆᑦᑐᕋᐅᑕᐅᒍᒪᔪᒥᒃ ᒥᓂᔅᑕ 

ᖃᐅᔨᒪᖕᒪᑦ ᑖᓐᓇ ᓱᕈᐃᕙᓪᓕᐊᖏᑦᑐᖅ 

ᐆᒻᒪᖅᑯᑎᓕᕆᓂᖅ ᑮᓇᐅᔭᖅᑖᔪᒻᒪᑦ $6.5 

ᒥᓕᐊᓪᑖᓚᓂᒃ ᑳᓇᑕᒥ ᓄᓇᒥᐅᑕᓕᕆᔨᒃᑯᓐᓂᒃ.  

 

ᐅᖃᖅᑏ, ᑭᖑᓪᓕᖅᐹᒥᒃ ᐅᓇ ᐅᖃᐅᓯᕆᒐᒃᑯ 

ᐅᐱᕐᖔᖅ ᐃᒃᓯᕙᓂᖃᖅᑎᓪᓗᑕ ᑎᑎᖅᑲᓂᒃ 

ᒪᓕᒐᓕᐅᕐᕕᖕᒧᑦ ᐃᑲᔪᖅᓰᔪᓂᒃ ᓴᖅᑭᖅᓯᔪᒐᒪ 

ᑖᔅᓱᒧᖓ ᓱᕈᐃᕙᓪᓕᐊᖏᑦᑐᒧᑦ ᐱᒻᒪᕆᐊᓘᔪᒧᑦ 

ᐆᒻᒪᖁᑎᓕᐅᕐᓂᐅᒐᓱᓛᖅᑐᒧᑦ ᑕᐃᔅᓱᒪᓂ 

ᐊᑕᐅᓯᐊᖏᒻᒪᕆᒃᑯᑎᒡᒎᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᑎᕋᕐᕕᐅᓂᕐᖓᑕ 

ᐊᖏᖃᑎᒌᖃᑕᐅᒍᒪᓪᓗᑎᒃ 

ᓂᐅᕕᖅᑎᐅᖃᑦᑕᕋᔭᕐᖓᑕ ᐆᒻᒪᖅᑯᑎᓕᐊᖑᔪᓂᒃ.  

 

ᓇᒡᒐᔾᔭᐅᒥ ᐃᒃᓯᕙᓂᖃᖅᑎᓪᓗᒋᑦ ᑖᓐᓇᒎᖅ 

ᐊᖏᑲᐃᓐᓇᓂᕐᖓᑦ 

ᐊᑐᖅᑕᐅᑲᐃᓐᓇᕈᓐᓇᕐᓂᐊᖅᑐᒥᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᖃᐅᔨᓴᕆᐊᕈᓐᓇᖅᓯᓗᑎᒃ. 

ᐃᒻᒥᒃᑯᑦ ᐆᒻᒪᖅᑯᑎᓕᐅᕐᓂᑦᑎᓐᓄᑦ 

ᑲᒪᒋᔭᐅᒍᓐᓇᕐᓂᐊᖅᑐᒥᒃ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᓴᓂᑭᓗᐊᕐᒥ ᐊᓄᕆᒧ 

ᐆᒻᒪᖅᑯᑎᓕᐅᕐᓂᐅᒐᓱᒃᑯᖅ ᐃᓚᒋᔭᐅᓂᐊᕐᒪᖔᑦ 

ᑖᒃᑯᓄᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑐ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ ᑕᐃᒫᒃ. ᑕᐃᒃᑯᐊ ᐃᒻᒥᒃᑯᑦ ᐃᒻᒥᒃᑰᖅᑐᑎᒃ 

ᐆᒻᒪᖅᑯᑎᓕᐅᖅᑕᐅᒐᔭᖅᑐᐃᑦ ᑎᒦᑦ 

ᐱᓕᕆᐊᖃᕐᓂᖅ ᑕᒪᓐᓇ ᓂᕆᐅᒡᕕᒋᕕᐅᑎᒃᑲᑦᑎᒍ 

ᐃᓯᐊᕐᕆᖏᓐᓂᖅᓴᐅᑎᑦᑎᓛᕆᐊᖓ. ᑕᐃᓐᓇ 

ᒪᑐᐃᖅᑎᔪᒐᑦᑎᒍ ᐃᓄᐃᑦ ᑎᒥᖁᑎᖏᓐᓄᑦ 

Hᐋᒪᓚᓄᓪᓗ ᓄᓇᕗᓕᒫᒥ. 

ᓯᕗᓪᓕᖅᐹᑦ ᑐᒃᓯᕋᖅᑐᑦ ᐊᖏᖅᑕᐅᓂᐊᔪᒻᒪᑕ, 

ᑐᒃᓯᕋᖅᑳᖅᑐᑦ ᐱᓂᐊᔪᒻᒪᑕ. ᑕᐃᒪ ᑎᑎᕋᖅᓯᒪᕙᒃᑲ 

ᑭᒃᑯᑦ ᑐᒃᓯᕋᕐᓂᕐᒪᖔᑕ, ᐊᐅᓚᑦᑎᓂᕐᒨᖓᖕᒪᑦ 

ᑭᓯᐊᓂ ᑕᒪᓐᓇ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑐ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑭᐅᔭᐅᕋᑖᖏᓐᓇᒪ. ᐅᖃᖅᑏ, ᒪᓕᒐᓕᐅᕐᕕᖕᒧᑦ 

ᐅᖃᐅᓯᕆᓚᐅᖅᑕᖓ ᓇᒡᒐᔾᔭᐅᒥ, ᒥᓂᔅᑕ 

ᐅᖃᓚᐅᕐᖓᑦ ᐃᓄᐃᒡᒎᖅ 

ᑎᒥᖁᑎᖏᑦ ᐊᒻᒪᓗᑦᑕᐅᖅ Hᐋᒪᓚᐃᑦ 

ᓯᕗᓪᓕᐅᑎᑕᐅᓐᓂᕐᖓᑕ ᑕᒫᓂ ᐱᓕᕆᐊᖑᓂᖓᓄᑦ 

ᐱᖅᑭᖅᑳᕈᓐᓇᖅᑎᑕᐅᓛᕐᖓᑕᒎᖅ 

ᐊᐅᓚᑦᑎᒍᓐᓇᕐᓗᑎᒃ ᓄᓇᓕᖓᓂᒃ 

ᐆᒪᖅᑯᑎᓕᐅᕈᑎᐅᔪᓂᒃ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦᑕᐅᖅ ᐃᓱᒪᒃᓴᖅᓯᐅᕈᑎᖃᕐᖓᑕ 

ᑕᖅᑲᒃᑯᓇᓐᖓᑦ ᐅᖃᐅᓯᐅᕋᑖᖅᑐᕕᓂᕐᓂᒃ 

ᑐᔅᓯᕋᐅᑎᒋᔪᔭᖏᓐᓄᑦ ᓯᕗᓕᖅᑏ 

ᐊᐅᓚᑦᑎᔨᕋᓛᖏᓐᓄᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᖃᓄᖅ ᐅᖃᐅᔾᔭᐅᓯᒪᖕᒪᖔᑕ 

ᐅᓪᓗᒥᒧᑦ ᐱᔾᔪᑎᖃᖅᑐᓂᒃ ᓴᓂᑭᓗᐊᕐᒧᑦ ᐊᓄᕆᒧᑦ 

ᐆᒻᒪᖁᑎᓕᐅᕐᓂᐅᒐᓱᒃᑐᓂᒃ ᐊᒻᒪ 

ᑎᑎᖅᑲᐅᓯᐊᒥᓂᓕᒫᖏᑦ ᖃᐅᔨᒋᐊᕐᖃᖅᑎᓪᓗᒍ 

ᐅᕗᖓ ᒪᓕᒐᓕᐅᕐᕕᖕᒨᕈᓐᓇᓛᖅᑲᐃᑦ ᕖᕝᕗᐊᕆᒥ 

ᐃᔅᓯᕙᓂᖃᓕᕐᒥᒃᐸᑕ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑐ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᓯᕗᓪᓕᖅᐹᖅ 

ᐊᐱᖅᑯᑎᒋᖅᑲᐅᔭᖓ ᑭᐅᖅᑲᐅᔭᕋᓗᐊᕋ 

ᑎᑎᕋᖅᓯᒪᔪᑦ ᐱᓯᒪᖏᓐᓇᒃᑭᑦ ᑭᒃᑯᑦ 

ᑐᒃᓯᕋᕐᓂᕐᒪᖔᑕ ᑖᒃᑯᐊ ᑐᒃᓯᕋᐅᑎᒃᑰᖓᒻᒪᑕ. 

ᐱᓯᒪᖏᓐᓂᕋᕋᑖᖅᑕ ᑐᒃᓯᕋᐅᑏ. ᓂᐱᒐᖑᓇ 

ᐱᐅᑦᑎᐊᖏᒻᒪᑦ ᖃᕘᕋᑖᔪᒐᒪ. 

ᐅᖃᑦᑎᐊᕐᓂᕋᑖᖏᓐᓇᒪᖃᐃ? ᑖᓐᓇᓕᑦᑕᐅ 

ᐊᐃᑉᐸᖓ ᐊᐱᖅᑯᑎᒋᕋᑖᖅᑕᖓ ᐱᓪᓗᒍ 

ᑭᐅᔭᐅᓯᒪᔪᒍᑦ. ᑎᑎᕋᕐᕕᐅᓯᒪᔪᒍᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖃᐃᑉᐸᖓ ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑐ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ 

ᐋᓐᓂᐊᓚᐅᕐᖓᑦ ᑕᐃᒪᓕ ᐆᒪᔾᔪᑎᓕᒫᖏᑦ 

ᓄᖑᓐᓂᕐᖓᑕ. ᒥᓂᔅᑕᑦᑕᐅᖅ 

ᑐᓴᖅᑕᐅᑎᑦᑎᕋᑖᓚᐅᕐᒥᖕᒪᑦ ᐆᒻᒪᖅᑯᑎᓂᒃ 

ᐊᑭᐅᓂᐊᓕᖅᑐᓂᒃ ᓄᓇᕘᒥ ᐊᒻᒪ ᒥᓂᔅᑕ ᑖᒃᑯᐊ 

ᐆᒻᒪᖅᑯᑎᓂᒃ  

ᕿᒥᕐᕈᔩᑦ ᐊᑭᖏᓐᓂᒃ ᑲᑎᒪᔩᑦ ᐅᖃᓚᐅᕐᖓᑕ. 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1575 

 

 

ᓄᓇᕗᒻᒥᒎᖅ ᓄᒃᑭᔅᓴᐅᑎᑦ ᑯᐊᐳᕇᓇᒃᑯᑦ ᐃᓚᖓᑦ 

ᐃᓱᒫᓘᑎᖃᕐᓂᕐᖓᑦ. ᓄᓇᕘᓕᒫᒥ ᐊᓯᖏᓐᓂᒃ 

ᐋᖅᑭᑦᑕᐅᓂᐊᖅᑐᓂᒃ ᐊᑦᑐᐃᓂᕆᓂᐊᖅᑕᖏᓐᓂᓪᓗ 

ᓄᓇᓕᕋᓛᖑᓂᖅᓴᐅᔪᓂᒃ ᐆᒻᒪᖅᑯᑎᓕᐅᕈᑎᓂᒃ 

ᓴᖅᑭᖅᓯᒍᒪᔪᓂᒃ. ᑭᒡᒐᖅᑐᐃᔨᖓ ᑖᒃᑯᐊ 

ᓄᒃᑭᔅᓴᐃᔨᒃᑯᑦ ᐃᓱᒫᓗᓐᓂᕋᓚᐅᕐᒪᒻᒪᑕᑦᑕᐅᖅ 

ᐊᔪᓐᖏᒃᑲᔭᕋᓗᐊᕐᒪᖔᑕ ᓄᓇᓖᑦ 

ᐆᒻᒪᖅᑯᑎᓕᐅᕆᓂᕐᒥᒃ.  

 

ᒥᓂᔅᑕ ᓇᓗᓇᐃᕆᒍᓐᓇᖅᑲ ᖁᓪᓕᒃ 

ᐆᒻᒪᖅᑯᑎᓕᕆᔨᒃᑯᑦ ᐃᓱᒫᓘᑎᒋᔭᐅᔪᓂᒃ ᑭᐅᓯᒪᕙᑦ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᒥᓂᔅᑕᖓ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓇᒦᒃ ᐅᖃᖅᑎ. ᖁᔭᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ ᑕᐃᒫᒃ. ᑖᒃᑯᐊ ᐃᓯᒫᓘᑏᑦ 

ᓴᖅᑭᖅᑕᐅᔪᔪᐃᑦ NR ᓂᐅᕕᖅᑎᒃᑯᓐᓄᑦ 

ᐊᓯᖏᓐᓄᓪᓗ. ᑕᐃᒫᒃ ᑖᓐᓇ ᐊᑭᑦᑐᕆᐊᕆᕈᒪᓂᖅ 

ᓄᓇᕘᓕᒫᒥᑦ ᐊᔾᔨᒌᓕᖅᑎᓚᐅᖅᑲᕗᑦ ᓄᓇᕘᓕᒫᒥ.  

  

ᐊᔾᔨᖃᓕᕐᔫᒥᑎᒐᓱᑦᑐᑎᒍ ᑮᓇᐅᔾᔭᔅᓴᔪᐃᑦ 

ᓇᒻᒥᓂᖃᐅᑏᑦ ᐊᑭᒋᕙᑦᑕᖏᓐᓂ 24-ᓂᒃ 25-ᓂᒃ 

ᓄᓇᓕᓐᓂᑦ. ᑖᒃᑯᐊ ᐆᒻᒪᖅᑯᑎᓕᐅᖃᑦᑕᕈᒪᔪᐃᑦ 

ᐃᖏᕐᕋᓯᒋᐊᕈᓐᓇᓂᖅᓴᐅᓂᐊᕐᖓᑕ.  

 

ᐊᓯᔾᔩᒐᓱᐊᖅᑐᒍᑦ ᐱᔭᕆᐊᑭᓪᓕᑎᒐᓱᑦᑐᑎᒍ 

ᑮᓇᐅᔭᓄᑦ ᐅᑎᕐᕕᐅᓴᕋᐃᓐᓂᖅᓴᐅᖃᑦᑕᕐᓂᐊᕐᖓᑕ 

ᐆᒻᒪᖅᑯᑎᓕᐅᖃᑦᑕᓕᖅᑲᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 250 - 6(2): ᐱᓕᕆᑦᑎᐊᖅᓯᒪᓂᖏᑦ 

ᒥᓂᔅᑕᕆᔭᐅᔪᑦ ᒐᕙᒪᑦᑎᓐᓄᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑎᑦᓯᔩ. ᐊᕐᕕᐊᕐᒥᐅᑦ 

ᐅᑉᓛᒃᑰᑦᓯᐊᖅᐸᑦᓯ.  

 

(ᑐᓵᔨᑎᒍᑦ) ᐅᖃᖅᑏ ᐊᐅᓚᑦᑎᔩᑦ ᑲᑎᒪᔨᖏᑦ 

ᐅᕙᓂ ᒪᓕᒐᓕᐅᕐᕕᒻᒥ ᐊᕐᕌᒍᓪᓗᐊᐸᓗᒃ 

ᐊᑕᓕᕐᖓᑕ. ᐊᒻᒪ ᓄᓇᕗᒻᒥᐅᑕᐃᓪᓗ 

ᑕᑯᕋᓐᓇᐸᒻᒪᑕ ᑲᑎᒪᑎᓪᓗᑕ ᑏᕖᒃᑯᑦ, 

ᓈᓚᐅᑎᒃᑯᓪᓗ ᓈᓚᑉᐸᑦᑐᑎᒃ, ᐅᐸᔅᓯᒪᑎᓪᓗᑕ 

ᑕᑯᕙᒻᒪᑕ.  

 

ᐊᐱᕆᔭᕋ, ᐊᐱᖅᑯᑎᒐ ᓯᕗᓕᖅᑎᒧᑦ. ᒥᓂᔅᑕᓕᒫᑦ 

ᐱᓕᕆᒋᐊᖃᖅᑎᓪᓗᒋᑦ ᐊᔪᓐᖏᓂᓕᒫᑎᒍᑦ 

ᒥᓂᔅᑕᐃᓪᓗ ᓂᕆᐅᒋᔭᐅᒻᒪᑕ ᐃᓗᓕᖅᑐᔪᒥᒃ 

ᖃᐅᔨᒪᓂᐊᖅᑐᒋᔭᐅᓪᓗᑎᒃ. ᒥᓂᔅᑕᐃᑦ 

ᐅᖃᕐᕕᖓᓂᒃ ᐊᒻᒪᑦᑕᐅᖅ 

ᓴᖅᑭᖅᓴᖅᑎᐊᕆᐊᖃᖅᑐᑎᒃ ᒪᑐᐃᖓᑦᑎᐊᕐᓗᑎᒃ 

ᑭᐅᖃᑦᑕᕆᐊᖃᕐᖓᑕ ᐅᕙᓂ ᒪᓕᒐᓕᐅᕐᕕᒻᒥ.  

 

ᐊᐱᖅᑯᑎᖃᖅᑐᖓ ᐱᔭᕆᐊᑭᑦᑐᒥᒃ, ᐄ ᐅᕝᕙᓘᓐᓃᑦ 

ᐋᒡᒐ? ᓯᕗᓕᖅᐅᑎᓈ ᓈᒻᒪᓴᖅᑳ 

ᐱᓕᕆᖃᑎᒋᖃᑦᑕᖅᑕᖏᓐᓂᒃ ᒥᓂᔅᑕᐅᖁᑎᖏᑕ? 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎ. ᒪᒥᐊᓇᖅ ᖁᔭᓐᓇᒦᕈᒪᕆᕙᕋ 

ᒪᓕᒐᓕᐅᖅᑎᐅᖃᑎᒐ ᐊᐱᕆᒍᑎᖃᕐᒪᑦ 

ᖃᐅᔨᒪᒋᓪᓗᖓᓗ ᑖᓐᓇ 

ᐱᖁᔨᕗᖔᕈᑎᖃᕐᓂᐊᖅᑐᖅ, ᑖᔅᓱᒪ 

ᐅᖃᐅᓯᕆᓂᐊᖅᑕᖓᓄᑦ ᑭᓯᐊᓂ ᑖᓐᓇ 

ᒪᓕᒐᓕᐅᖅᑎ ᖃᐅᔨᒪᑦᑎᐊᒥᒻᒪᑦ ᑖᓐᓇ 

ᑕᕝᕗᓐᖓᖅᑎᑕᐅᓯᒪᒐᑦᑕ ᑕᕝᕙᖓᑦ ᐃᓪᓗᒻᒥᒃ 

ᓂᕈᐊᖅᑕᐅᖃᑦᑕᖅᓯᒪᓪᓗᑕ ᓯᕗᓕᖅᑎᓄᑦ ᑕᕝᕗᖓ 

ᐃᒃᓯᕚᕐᓂᐊᖅᑎᓪᓗᑕ ᑖᒃᑯᑐᐊᑦ. ᑕᕝᕙ ᐃᓪᓗᕐᔪᐊᖅ 

ᓇᓗᓇᐃᖅᓯᒍᓐᓇᓲᖑᕗᖅ ᖃᓄᖅ ᓈᒻᒪᒻᒪᖔᑦ 

ᓈᒻᒪᖏᒻᒪᖔᑕᓗ ᐱᓕᕆᐊᕆᓯᒪᔭᕗᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1576 

 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᒃ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

(ᑐᓵᔨᑎᒎᖏᑦᑐᖅ) ᑭᐅᔭᖑᖏᓪᓚᐱᒃᑐᖓ. 

(ᑐᓵᔨᑎᒍᑦ) ᐅᖃᖅᑎ, ᓯᕗᓕᖅᑎ ᐅᖃᕋᑖᕐᖓᑦ 

ᐊᐅᓚᑦᑎᔩᑦ ᑲᑎᒪᔨᖏᒡᒎᖅ ᐊᑕᒻᒪᑕ 

ᓈᒻᒪᒋᔭᐅᖏᓐᓇᖅᑲᑕ ᑭᓯᐊᓂ ᒪᓕᒐᓕᐅᕐᕕᒻᒧᑦ, 

ᑐᑭᓯᔭᕗᑦ ᑖᓐᓇ. ᓯᕗᓕᖅᑎᓕ ᐊᖏᔪᖅᑳᕆᔭᐅᒻᒪᑦ 

ᐊᐅᓚᑦᑎᔨ ᑲᑎᒪᔨᕋᓛᖏᓐᓄᑦ. ᐃᓚᖓᑦ ᑕᐃᒪ 

ᐊᐱᖅᑯᑎᒋᔭᐅᔪᒻᒪᑦ, ᓯᕗᓕᖅᑎᓕᕆᑎᓪᓗᑕ 

ᓯᕗᓕᖅᑎᓂᒃ ᕿᒥᕐᕈᑎᓪᓗᑕ ᒫᓐᓇ 

ᓯᕗᓕᖅᑎᐅᓕᖅᑐᖅ ᓯᕗᓕᖅᑎᕈᕋᓱᐊᖅᑐᐃᑦ 

ᐊᐱᕆᔭᐅᔪᒻᒪᑕ, “ᖃᓄᖅ ᑲᒪᒋᔭᖃᕋᔭᖅᑭᓯ ᒥᓂᔅᑕ 

ᓂᕆᐅᒋᔭᐅᓂᕐᒥᓄᑦ 

ᐱᓕᕆᑦᑎᐊᓐᖏᓗᐊᖅᑐᒋᔭᐅᑉᐸᑦ?”  

 

ᑖᓐᓇ ᐃᓚᖓ ᐊᐱᖅᑯᑕᐅᔪᒻᒪᑦ. 

ᑕᑯᔪᐃᓐᓇᐅᖃᑦᑕᕋᑦᑕ ᑐᓴᖅᑐᐃᓐᓇᐅᕙᑦᑐᑕ 

ᐊᐱᖅᓱᕐᓇᐅᑎᓪᓗᒍ ᑲᑎᒪᑐᐃᓐᓇᕐᓇᐅᑎᓪᓗᒍᓗ 

ᑭᐅᓂᐅᖃᑦᑕᖅᑐᓂᑦ. ᐊᐱᕆᑐᐃᓐᓇᖅᑐᖓ 

ᐱᔭᕆᐊᑭᑦᑐᒥᒃ. ᐊᓯᐊᓂᒃ 

ᐊᐱᖅᑯᑎᖃᓐᖏᑦᑎᐊᖅᑐᖓ ᓯᕗᓕᖅᑎ 

ᐊᐱᕆᑐᐃᓐᓇᖅᑕᕋ ᐊᐅᓚᑦᑎᔪᖅ ᐊᖏᔪᖅᑳᖑᒻᒪᑦ 

ᐊᐅᓚᑦᑎᔨ ᑲᑎᒪᔨᕋᓛᖏᓐᓄᑦ. ᓯᕗᓕᖅᑎ 

ᓈᒻᒪᓴᖅᑲ ᐱᓕᕆᓂᕆᓯᒪᔭᖏᓐᓂᒃ ᒫᓐᓇ 

ᒥᓂᔅᑕᖁᑎᓕᒫᖏᑕ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᕆᕙᕋ 

ᒪᓕᒐᓕᐅᖅᑎᐅᖃᑎᒐ. ᑖᒃᑯᐊ ᑲᑐᔾᔨᓗᑕ 

ᐸᕐᓇᐅᑎᒋᕙᓪᓕᐊᓕᓚᐅᖅᓯᒪᒐᑦᑎᒍᐃᓛᒃ ᑖᓐᓇ 

ᑭᖑᒧᑦ ᑕᕝᕙᓃᒍᑎᒋᒐᑦᑎᒍ ᑐᕌᕈᒪᓂᐊᖅᑕᕗᑦ 

ᐅᖃᖅᑎ, ᑖᒃᑯᐊ ᒪᓕᒐᓕᐅᖅᑎᐅᖃᑎᓕᒫᒃᑲ 

ᑕᕝᕙᓂ ᒥᓂᔅᑑᑏᑦ ᑲᑎᖃᑎᒋᖃᑦᑕᖅᓯᒪᕙᒃᑲ ᑖᒃᑯᐊ 

ᐊᐱᖅᓱᖅᑕᐅᖃᑦᑕᖅᓯᒪᔪᐃ. ᐄ, ᓯᕗᓕᖅᑎᐅᓪᓗᓂ 

ᑖᒃᑯᐊ ᐅᖃᓪᓚᖃᑎᒋᒋᐊᖃᑦᑕᓲᖑᒻᒪᑦ ᑖᒃᑯᐊ 

ᑭᐅᑦᑎᐊᖃᑦᑕᕐᒪᖔᑕ ᐅᕝᕙᓘᓐᓃᑦ 

ᑕᐅᑐᒐᕆᔭᐅᔪᐃᑦ ᑕᕝᕙᓂ ᑎᓕᐅᖅᑐᕈᑎᒋᔭᐅᔪᑦ 

ᑕᕝᕙᓐᖓᑦ ᐃᓪᓗᕐᔪᐊᒥ ᓇᒦᓪᓕᕐᒪᖔᑦᑕ ᑖᒃᑯᐊ.  

 

ᐅᓪᓗᒥᒧᑦ ᑎᑭᖦᖢᒍ ᑲᑎᖃᑎᒋᖃᑦᑕᖅᓯᒪᕙᒃᑲ 

ᒥᓂᔅᑑᑏᑦ. ᓇᐅᒃᑯᑲᓐᓂᖅ 

ᐋᖅᑭᒋᐊᕈᓐᓇᖏᒃᑲᓗᐊᕐᒪᖔᑦᑕ. 

ᐋᖅᑭᒋᐊᕐᕕᖃᖅᑐᐃᓐᓇᐅᒐᑦᑕ ᑖᓐᓇ 

ᓇᓗᓇᐃᑦᑎᐊᕈᓐᓇᖅᐸᕋ ᑖᒃᑯᐊᑦ ᑕᐅᑦᑐᖏᑦ 

ᑐᕌᕈᒪᓂᐊᖅᑕᕗᑦ ᐱᔾᔪᑎᒋᕙᓪᓕᐊᓪᓗᑎᒍ. 

ᖃᐅᔨᒪᔪᖓ ᓴᓐᖏᓂᖏᑦ 

ᓴᓐᖏᓂᖃᖅᑐᐃᓐᓇᐅᒐᑦᑕ, ᑖᓐᓇ 

ᑎᒍᒥᐊᖏᓐᓇᖅᐸᓪᓕᐊᓂᐊᖅᑕᕗᑦ. 

ᓂᕆᐅᑦᑎᐊᖅᐳᖓ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᐋᖅᑭᒋᐊᕐᕕᔅᓴᒥᑦ ᐃᓱᒪᒃᓴᖅᓯᐅᕈᑎᒥᒃ 

ᑐᓂᔭᐅᖃᑦᑕᕈᒥᓇᓲᖑᒻᒪᑦ ᓇᐅᒃᑯᒃᑲᓐᓂᖅ 

ᑐᕌᒃᑲᓐᓂᕈᒪᓂᐊᖅᑐᒥᒃ ᑕᕝᕗᓐᖓᑐᐃᓐᓇᖅ 

ᓴᖅᑭᑎᓪᓗᒋᑦ ᓇᓗᓇᓲᖑᒻᒪᑦ ᒫᓐᓇᒧᑦ ᑎᑭᑦᑐᒍᑦ 

ᑲᑎᖃᑎᒋᖃᑦᑕᖅᓯᒪᕙᒃᑲ ᑖᒃᑯᐊ 

ᓯᕗᓕᖅᑎᐅᖃᑎᒃᑲ ᒥᓂᔅᑑᑏᑦ. ᑲᑐᔾᔨᓗᑕ 

ᐸᕐᓇᐅᑎᖏᓐᓂ 243 ᐅᖓᑖᓃᒻᒪᑕ 

ᑎᓕᐅᖅᑐᕈᑎᖏᑦ ᑲᑐᔾᔨᓪᓗᑕ ᐃᓗᐊᓃᑦᑐᑦ. 

ᑕᐅᑐᒐᕆᔭᖏᑦ ᐊᒥᓱᐃᑦ ᐱᓕᕆᐊᕆᔭᕗᑦ. ᑭᓯᐊᓂ 

ᐊᖏᖃᑎᒋᓪᓗᒍᓪᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐋᖅᑭᒋᐊᕐᕕᖃᖅᑐᐃᓐᓇᐅᓲᖑᒐᑦᑕ ᑕᐃᒫᒃ 

ᑭᐅᒍᓐᓇᖅᐸᕋ. ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᐃᓚᒋᐊᕈᑎᒃ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᓄᓇᕗᒻᒥᐅᑦ ᑐᕼᐊᖃᑦᑕᕐᒪ 

ᓈᓚᐅᑎᒃᑯᑦ ᑖᒃᑯᐊ ᒥᓂᔅᑕᒥᒃ ᑭᐅᓯᔭᕌᖓᑕ 

ᐅᕝᕙᓘᓐᓃᑦ ᑭᐅᓐᖏᑦᑕᕌᖓᑕ. ᑏᕖᒃᑯᑦ 

ᑕᐅᑐᑕᖅᖢᑎᒃ ᐅᕙᒍᑦᑕᐅᖅ ᑕᐅᑐᖦᖤᖅᑐᑕ ᑕᒫᓂ 

ᑐᕼᐊᖅᑕᖅᑐᑕ ᑕᒫᓂ ᑐᕼᐊᖅᑕᖅᑐᑕ ᑕᑯᑦᑕᖅᑐᑕ.  

 

ᑖᓐᓇ ᓯᕗᓕᖅᑎ ᑭᐅᒍᐊᓐᖏᓪᓚᕆᒻᒪᑦ. ᐄ, ᑖᒃᑯᐊ 

ᐋᖅᑭᒋᐊᕐᕕᖃᕐᕕᓖᑦ ᕼᐊᓐᖏᓖᑦ ᐱᒡᒍᑎᓖᑦ ᑖᒃᑯᐊ 

ᑐᕼᐋᔭᕋ. ᑭᕼᐃᐊᓂ ᓄᓇᕗᒻᒥᐅᑦ ᖃᐅᔨᓗᐊᖅᑐᑦ 

ᑖᓐᓇ ᕼᐃᕗᓕᖅᕼᐃᐅᔪᖅ ᓈᒻᒪᒃᕼᐊᕐᒪᖔᑦ ᑖᒃᑯᐊ 

ᒥᓂᔅᑕᑦ ᐱᓕᕆᐊᖏᑦ ᖃᐅᔨᒪᑦᓯᐊᖃᑦᑕᕐᒪᖔᑕ 

ᑭᐅᑦᓯᐊᖅᐸᒻᒪᖔᑕ.  

 

(ᑐᓵᔨᑎᒍᑦ) ᐊᑕᐅᓯᐊᕐᓗᖓ ᑭᖑᓪᓕᖅᐹᒥ. 

ᓄᓇᕗᒻᒥ ᖃᐅᔨᒪᔭᕆᐊᖃᕐᖓᑕ ᐊᖏᔪᖅᑳᖓ 

ᐊᐅᓚᑦᑎᔩᑦ ᑲᑎᒪᔨᕋᓛᖏᑕ ᓯᕗᓕᖅᑎ 

ᓈᒻᒪᓴᕐᒪᖔᖅ. ᒥᓂᔅᑕᓕᒫᖏᑕ ᐃᓘᓐᓇᖏᑕ 

ᒥᓂᔅᑕᐃᑦ ᐱᓕᕆᓂᕆᖃᑦᑕᖅᓯᒪᔭᖏᓐᓂ. 

ᑭᖑᓪᓕᖅᐹᒥᒃ ᐊᐱᕆᕙᕋ. ᓯᕗᓕᖅᑏᑦ ᓈᒻᒪᓴᖅᑲᑦ 

ᐱᓕᕆᓂᕆᖃᑦᑕᖅᓯᒪᔭᖏᓐᓂᒃ ᒥᓂᔅᑕᓕᒫᖏᑕ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1577 

 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᒃᑯᐊ ᐸᕐᓇᐅᑏᑦ ᓴᓇᓯᒪᔭᕗᑦ 

ᑐᕌᖅᐸᓪᓕᐊᖏᓐᓇᕋᓱᔅᓯᒪᒐᑦᑎᒍᑦ ᐊᐱᖅᑯᑎᖓ 

ᐃᓗᑯᓗᖏᓐᓄᑦ ᑐᕌᖓᓯᒪᒻᒪᑦ 

ᖃᓄᐃᓘᖅᐸᓪᓕᐊᓯᒪᓂᑦᑎᓐᓂ.  

 

ᐃᓚᖏᑦ ᓯᕗᒧᕐᔪᐊᖅᓯᒪᔪᑦ ᐃᓚᖏᑦ 

ᓯᕗᒧᐊᑦᑎᐊᖅᓯᒪᓐᖏᑦᑐᑦ ᖃᐅᔨᒪᓪᓗᒋᑦ ᑭᓯᐊᓂ 

ᑖᓐᓇ ᐸᕐᓇᐅᑎ ᓇᓗᓇᐃᖅᓯᒪᒐᑦᑎᒍ. 

ᐃᖃᓗᑦᑑᑦᑎᐊᕐᒦᑦᑐᑕ ᐊᑯᓐᓂᖓᓂ ᑖᒃᑯᐊ 

ᓂᕈᐊᖅᑕᐅᕕᒋᓯᒪᔭᕗᑦ ᓇᒦᓕᕐᒪᖔᑕ 

ᕿᒥᕐᕈᒍᒫᕐᓂᐊᖅᑐᑕ. ᑖᓐᓇ 

ᓂᕆᐅᒋᕙᓪᓕᐊᖏᓐᓇᖃᑦᑕᖅᑕᕋ ᑭᓯᐊᓂ ᑕᑯᓪᓗᒋᑦ 

ᑕᕝᕙᓃᒍᑎᒋᒐᑦᑎᒍᑦ ᑕᕝᕙᓐᖓᑦ 

ᓂᕈᐊᖅᑕᐅᓯᒪᔪᑎᒍᑦ ᑖᒃᑯᐊ 

ᑎᒃᑯᐊᖅᓯᖃᑦᑕᕈᓐᓇᕐᓂᕋ ᑭᓱᒧᑦ ᑎᓕᓗᑎᒃ, 

ᑎᓕᔾᔪᑎᒋᔭᐅᒍᓐᓇᖅᑐᑦ 

ᐃᓱᒪᖅᓴᖅᓯᐅᕈᑎᒋᖃᑦᑕᕋᒃᑯ ᑖᓐᓇ ᑐᓂᔭᐅᖃᑦᑕᕋᒪ 

ᑖᒃᑯᓄᖓ ᒪᓕᒐᓕᐅᖅᑎᐅᖃᑎᓕᒫᓐᓄᑦ. ᑭᒃᑯᑦ 

ᑕᕝᕙᓃᓐᓂᐊᕐᒪᖔᑦᑕ. ᐅᕙᖓ ᓯᕗᓕᖅᑎᐅᓪᓗᖓ 

ᕿᒥᕐᕈᖃᑦᑕᕆᐊᖃᕋᒪ ᓇᐃᒃᑯᑦ ᐃᓂᖃᑦᑎᐊᖏᑦᑐᑦ 

ᐋᖅᑭᒋᐊᕆᐊᖃᕐᒪᖔᑦᑕ, ᐅᖃᓪᓚᖃᑎᖃᕆᐊᖃᕈᒪ 

ᑖᒃᑯᓂᖓ ᒥᓂᔅᑑᑎᓂᒃ 

ᐅᖃᓪᓚᖃᑎᖃᖃᑦᑕᖅᓯᒪᓪᓗᖓ. ᑭᓯᐊᓂ ᐊᕐᕌᒍᑦ 

ᐊᑕᐅᓯᕐᒧᑦ ᑎᑭᑉᐸᓪᓕᐊᓪᓗᑕ ᐊᖏᔫᑎᓂᒃ 

ᓅᔅᓯᓯᒪᔪᒍᑦ. ᓇᓗᓇᐃᓐᖏᑦᑐᖅ ᑭᓯᐊᓂ 

ᐊᔅᓱᕈᒃᑲᓐᓂᕆᐊᖃᖅᑕᕗᑦ. 

ᐃᑉᐱᓂᕐᓇᓪᓚᑦᑖᖅᓯᒪᔪᖅ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖅᑯᒻᒥᐅᑦ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ. 

 

ᐊᐱᖅᑯᑦ 251 - 6(2): ᐃᓐᓇᑐᖃᑯᓗᑉᐳᑦ 

ᐃᓚᐅᓂᕆᓲᖏᑦ ᐃᓕᓐᓂᐊᕝᕕᖁᑎᑦᑎᓐᓂ 

(ᕿᓕᖅᑎ) 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ 

ᐱᕕᖃᖅᑎᑕᐅᒐᒪ. ᐆᒥᖓ ᑐᕌᖅᑎᒍᒪᓪᓗᒍ 

ᐊᐱᖅᓱᑲᐃᓐᓇᕈᒪᒐᒃᑯ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ.  

 

ᑕᐃᑲᓂ ᑲᑎᒪᓂᖃᖅᑎᓪᓗᑕ ᐱᓇᓱᐊᕈᓯᐅᓚᐅᖅᑐᒥ 

ᒥᓂᔅᑕ ᐅᖃᕐᕕᖓᓐᓂ ᑕᕝᕗᖓ ᑐᓐᖓᔪᒥᑦ 

ᐊᐱᖅᓲᑎᖃᖅᑐᖅ. ᐱᔾᔪᑎᖃᖅᑐᖅ ᑖᒃᑯᓄᖓ 

ᐃᓐᓇᐃᑦ ᐃᓕᓐᓂᐊᕕᑦᑎᓐᓂ 

ᐱᓕᕆᑎᑕᐅᖃᑦᑕᕐᓂᕆᕙᑦᑕᖏᑦ.  

 

(ᑐᓵᔨᑎᒎᓕᖅᑐᖅ) ᑕᐃᒪ ᐅᖃᖅᑲᐅᒐᕕᑦ ᐃᕝᕕᑦ 

ᐅᖃᐅᓯᕆᓚᐅᖅᑕᖓᓄᑦ ᐅᑎᑲᐃᓐᓇᕐᓗᖓ 

ᐃᓐᓇᑐᖃᐃᑦ ᒥᔅᓵᓄᑦ ᐃᓕᓴᕕᑦᑕ ᐃᓗᐊᓂ. 

ᐅᖃᔪᒐᕕᑦ ᐊᕐᕌᒍᓂᒎᖅ ᑕᓪᓕᒪᓂᒃ ᐊᓂᒍᖅᓯᒪᔪᓂᒃ 

340-ᐅᓗᐊᖅᑐᓂᒡᒎᖅ ᐃᓐᓇᒻᒪᕆᓐᓂᒃ 

ᐃᓄᔅᓯᐅᑎᓕᕆᔨᖃᖅᓯᒪᒐᔅᓯ ᐊᒻᒪ ᐅᖃᓚᐅᕐᒥᒐᕕᑦ 

ᑕᐃᒃᑯᐊᒎᖅ ᑐᑭᒧᐊᑦᑎᑦᑎᓲᑦ 

ᐃᓄᔅᓯᐅᑎᓕᕆᒐᐃᒻᒪᑕ ᐊᔪᕆᖅᓱᐃᔾᔨᖃᑦᑕᓲᑦ. 

ᖃᐅᔨᒪᓪᓗᑎᒍᑦᑕᐅᖅ ᐊᒻᒪ ᐃᓄᐃᑦᑕᐅᖅ 

ᖃᐅᔨᒪᔭᖏᓐᓂᒃ ᐃᓚᓯᑎᑦᑎᖃᑦᑕᕆᓪᓗᑎᑦᑕᐅᖅ 

ᐃᓅᖃᑎᒌᓐᓂᒥᓪᓗ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐅᕙᑦᑎᓐᓄᑦ 

ᐃᓱᒫᓘᑎᑕᖃᕐᓂᕐᒪᖔᖅ ᓄᓇᕗᑉ ᓄᓇᓕᖏᑕ 

ᐃᓗᐊᓂ ᒫᓐᓇ ᐃᐱᕐᖔᖅ 2022-ᖑᑎᓪᓗᒍᖏᓛᒃ? 

ᓱᒻᒪᑦ ᐊᐅᓪᓚᐅᔾᔨᖃᑦᑕᕐᓂᐅᖃᑦᑕᓚᐅᖅᑐᐃᑦ 

ᖁᔭᓈᖅᑕᐅᑲᐃᓐᓇᖁᔭᐅᓚᐅᕐᒪᖔᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ 

(ᑐᓵᔨᑎᒎᓕᖅᑐᖅ) ᐅᖃᖅᑏ. ᐊᒻᒪᓗ ᖁᔭᓐᓇᒥᖅᖢᒍ 

ᑖᓐᓇ ᐊᐱᖅᑯᑎᒋᒐᖕᓂ. ᐱᕐᔪᐊᕌᓘᖕᒪᑕ ᑖᒃᑯᐊ 

ᐃᓕᓐᓂᐊᕐᕕᑦᑎᓐᓂ ᐃᖅᑲᓇᐃᔭᖃᑦᑕᖅᑐᑦ. 342-ᓂᒃ 

ᐃᓐᓇᕐᓂᒃ ᐃᓕᓐᓂᐊᖅᑎᖃᖃᑦᑕᖅᑐᒍᑦ ᐊᒻᒪᓗ 

ᖁᔭᒋᔭᕗᑦ ᐃᑲᔪᖃᑦᑕᕐᒪᑕ ᐃᓕᓴᖅᑎᑦᑎᓐᓂᒃ 

ᐊᒻᒪᓗ ᐃᓄᐃᑦ ᐅᑉᐱᕆᔭᖏᖕᓂᑦ 

ᐃᓕᓴᐃᖃᑦᑕᖅᖢᑎᑦ.  

 

ᑮᓇᐅᔭᖏᑦ ᐃᓐᓇᕐᓄᑦ ᑐᕌᖓᔪᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑎᒎᖃᑦᑕᖅᑐᑦ ᐊᒻᒪᓗ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᖃᑦᑕᖅᖢᑎᒃ 

ᓇᓗᓇᐃᒃᑯᑦᑎᖅᓯᖃᑦᑕᖅᖢᑎᒡᓗ. ᑖᒃᑯᐊ 

ᐅᖃᐅᓯᕆᔭᖏᑦ ᓄᖅᑲᖅᑎᑕᐅᓚᐅᖅᑐᓂᒃᑯᐊ 

ᐃᓚᖏᑦ ᐊᐅᓪᓚᐅᔾᔨᓂᕐᒧᑦ ᐃᓕᓐᓂᐊᕈᑎᒃᓴᐃᑦ 

ᑐᑭᓯᓂᕐᓗᒍᑎᒋᓐᓂᕋᑦᑎᒃᑯᑦ 

ᓇᓪᓕᐅᒃᑯᒫᖅᑕᐅᓯᒪᓂᖏᑦ. ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓇᓪᓕᐅᒃᑯᒫᓂᒃ 

ᐊᑐᐊᒐᓂᒃ 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1578 

 

 

ᑮᓇᐅᔭᓕᕆᔨᒃᑯᑎᒎᖅᑐᓂᒃ ᐊᑐᖃᑦᑕᖅᑐᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐃᓛᒃ ᑖᓐᓇ 

ᑕᐃᒪᓐᓇ ᐃᓕᖅᑯᓯᖃᓚᐅᕐᓂᖓ 

ᐊᑦᑐᐃᓂᖃᓪᓚᕆᒃᓯᒪᓚᐅᕐᒪᑦ ᐅᐱᕐᖔᖑᓚᐅᖅᑐᖅ 

ᓄᓇᓕᐅᔪᓂᑦ ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑎᑯᓗᐃᑦ 

ᐱᒻᒪᕆᖁᑎᖃᕐᔪᐊᖅᐸᒻᒪᑕ ᐅᐱᕐᖓᖅᑐᓂ 

ᐊᓃᓐᓂᐊᕐᓂᕆᓂᐊᖅᑕᖏᑦ ᐃᓄᒋᐊᓪᓗᑎᒃ 

ᑲᒪᒋᔭᐅᑦᑎᐊᕐᓗᑎᓪᓗ ᑕᐃᒪᐃᓐᓂᑯᖓᓄᑦ.  

 

(ᑐᓵᔨᑎᒎᓕᖅᑐᖅ) ᐊᒻᒪᓗ ᐅᖃᖅᑲᐅᒐᕕᑦ ᐃᓐᓇᐃᑦ 

ᐱᕐᔪᐊᕌᓘᖕᒪᑕᒎᖅ ᐃᓕᓐᓂᐊᕐᕕᑦᑕ  ᐃᓗᐊᓂ 

ᐃᓚᓕᐅᖦᖢᒋᑦ ᐊᐅᓪᓚᐅᔾᔨᖃᑦᑕᕐᓂᖅ ᑕᒪᓐᓇ 

ᐊᑐᖅᑕᐅᖃᑦᑕᕐᒪᑦ ᐃᓕᓴᕐᕕᑦᑎᓐᓂ. ᐃᓚᖓᖃᐃ 

ᑭᐅᒐᓛᒃᑕᕋᓗᐊᑦ ᐅᓇ ᐊᐱᖅᑯᑎᒋᒃᑲᓐᓂᕈᒪᓪᓗᒍ. 

ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᔭᐃᔪᓐᓇᖅᐹ 

ᑕᒪᑐᒪᓂ ᐅᐱᕐᖔᖑᓂᐊᖅᑐᒥ ᐊᐅᓪᓚᐅᔾᔨᓂᖅ 

ᑕᒪᓐᓇ ᐊᑲᐅᓐᖏᓕᐅᕈᑎᒋᓚᐅᕋᑦᑎᒃᑯ 

ᖃᓄᐃᒻᒪᓪᓗ ᓄᖅᑲᖅᑎᑕᐅᓚᐅᕐᒪᖔᑦ? 

ᓇᓗᓇᐃᔭᐃᒃᑲᓐᓂᕈᓐᓇᖅᐲᑦ ᖃᓄᐃᒻᒪᑦ 

ᖁᕕᐊᓇᖅᑐᐊᓘᑎᓪᓗᒍ ᐅᐱᕐᖔᖅ ᑕᐃᑲᓂᓪᓗᐊᖅ 

ᓄᖅᑲᖅᑎᑕᐅᓚᐅᕐᒪᖔᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ ᐅᖃᖅᑎ. 

(ᑐᓵᔨᑎᒎᓕᖅᑐᖅ) ᐅᖃᖅᑏ. ᐊᒻᒪᓗ ᖁᔭᓐᓇᒥᖅᖢᒍ 

ᒪᓕᒐᓕᐅᖅᑎ ᐊᐱᖅᑯᑎᒋᖕᒪᒍ. ᐄ, ᐅᖃᖅᑲᐅᒐᒪ 

ᐅᐃᒪᔮᓕᓚᐅᖅᓯᒪᒐᑦᑕ ᓇᓗᓇᓕᐅᖅᑲᓪᓗᑎᒡᓗ 

ᐃᓕᓐᓂᐊᕐᕖᓂᒃᑯᐊ 

ᐊᐅᓪᓚᐅᔾᔨᖃᑦᑕᕈᓐᓂᓚᐅᖅᓯᒪᖕᒪᑕ, 

ᓇᓗᓇᐃᔭᓚᐅᖅᑕᕗᑦ ᑕᒪᓐᓇ ᖃᓄᐃᓕᖓᖕᒪᖔᑦ 

ᐊᒻᒪᓗ ᐃᓕᓐᓂᐊᕐᕕᓕᒫᑦ ᑐᓴᖅᑎᑕᐅᓚᐅᖅᖢᑎᒃ. 

ᑮᓇᐅᔭᓕᕆᔨᒃᑯᑦ ᐊᒻᒪᓗ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇ ᐃᖅᑲᓇᐃᔭᖃᑎᒌᑦᑐᑦ 

ᑕᒪᓐᓇᓗ ᓇᓗᓇᐃᖅᑕᐅᓪᓗᓂ ᐅᐱᕐᖓᕐᒥᒃᐸᑦ 

ᐊᐅᓪᓚᐅᔾᔭᐅᖃᑦᑕᒃᑲᓐᓂᕐᓂᐊᓕᕐᒥᔪᑦ ᐃᓕᓴᖅᑏᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ 

ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 

ᑖᓐᓇ ᓇᓗᓇᐃᕆᐊᑦᑎᐊᕋᕕᐅᒃ. ᐄᓛᒃ, ᑕᒪᒃᑯᐊ 

ᐃᓐᓇᖅᐳᑦ ᓄᓇᓕᓐᓂ ᐊᔅᓱᐊᓗᒃ ᐊᑦᑐᐊᓂᖃᕐᒪᑕ, 

ᑲᓲᒪᓪᓗᑎᓪᓗ ᐃᓕᓐᓂᐊᕐᕕᒻᒧᑦ 

ᑕᐃᒪᐃᑦᑐᒪᓪᓗᑎᓪᓗ, ᑕᐃᒪᐃᓕᖓᒻᒪᑕ. ᐃᓄᐃᑦ 

ᖃᐅᔨᒪᔭᑐᖃᖏᑦ ᑖᒃᑯᓄᖓ ᐃᓕᓐᓂᐊᖅᑎᓄᑦ 

ᐱᒻᒪᕆᐅᓂᖅᐹᖑᖃᑕᐅᓪᓚᕆᖃᑦᑕᕐᖓᑦ 

ᐃᓕᓐᓂᐊᕐᕕᒃᑯᑎᒍᑦ ᑲᔪᓯᐅᒪᔭᕆᐊᖃᕐᓂᖓ 

ᐃᖏᕐᕋᑦᑎᐊᕆᐊᖃᕐᓂᖓ.  

 

ᑕᒪᓐᓇ ᖁᕕᐊᓇᓚᐅᖏᒻᒪᑦ ᑕᑯᓪᓗᒋᑦ 

ᓄᓇᓕᑦᑎᓐᓂᒃ ᐃᓕᓐᓂᐊᖅᑏᑦ 

ᖁᕕᐊᓱᖏᓪᓚᕆᓕᓚᐅᕐᖓᑕ ᑕᐃᑲᓂ ᑕᒪᓐᓇ 

ᐊᑑᑎᑎᓪᓗᒍ. ᐃᖅᑲᓇᐃᔭᖅᑏᓪᓗ ᐱᓗᐊᖅᑐᒥᒃ 

ᒪᒥᐊᒍᓱᑦᑐᑎᒃ. ᐅᖃᕋᑖᕋᓗᐊᖅᑐᑎᑦ 

ᐱᓕᕆᐊᖑᓯᒪᓚᐅᕐᓂᖓᓂᒃ ᑭᓯᐊᓂᓕ ᑕᒪᓐᓇ 

ᐊᕐᕌᒍᑐᐃᓐᓇᒧᑦ ᑕᐃᑯᖓ 2023-ᒧᑦ 

ᑕᐃᒪᐃᓕᖓᑲᐃᓐᓇᑐᐃᓐᓇᓂᐊᕐᓗᓂ 

ᑕᐃᒫᖑᔾᔮᖏᒃᑲᓗᐊᕐᒪᖔᖅ.  

 

ᑐᓴᐅᒪᖃᑎᒌᑦᑎᐊᑲᓐᓂᓂᕐᒥᓗ 

ᐅᖃᐅᓯᕆᐱᓪᓚᕋᑖᖅᑕᐃᑦ ᑕᒪᒃᑯᐊ 

ᐱᓕᕆᐊᖑᑦᑎᐊᖑᖁᓪᓗᒋᑦ ᑖᕗᖓᒃᑲᓐᓂᖅ 

ᐊᕐᕌᒍᒃᑲᓐᓂᕐᓄᑦ ᐊᕗᖓ ᓯᕕᑐᒋᐊᒃᑲᓐᓂᖅᑐᒧᑦ 

ᐋᖅᑭᑦᑕᐅᖅᓯᒪᓗᑎᒃ ᑖᓐᓇ 

ᐱᒻᒪᕆᖁᑎᒋᔭᓪᓚᕆᐅᒻᒪᑦ ᐊᒥᓱᑦ 

ᐊᐅᓪᓚᖅᑎᑦᑎᔨᖃᖃᑦᑕᕈᓐᓃᕐᒪᑕ 

ᐃᓕᓐᓂᐊᖅᑎᑯᓗᐃᑦ. 

 

ᑕᕝᕘᓇ ᓴᖅᑭᔮᖅᑎᑦᑎᓂᕆᓯᐅᓯ ᐃᓕᓐᓂᐊᕕᒻᒥ 

ᐱᓕᕆᓂᕆᓂᐅᕙᑦᑐᖅ ᐊᔅᓱᐊᓗᒃ 

ᐱᐅᔫᓂᖃᖃᑦᑕᕐᒪᑦ ᐊᒥᓲᖏᒻᒪᑕ 

ᐊᐅᓪᓚᐅᑎᖃᕈᓐᓇᐃᓪᓕᔪᐃᑦ ᐅᓪᓗᒥᐅᓕᖅᑐᖅ 

ᑕᒪᓐᓇ ᐱᔾᔪᑎᒋᓪᓗᒍ 

ᖁᕕᐊᒋᔭᐅᓂᖅᐹᓪᓚᕆᐅᖃᑦᑕᕐᓂᖓ 

ᓇᖏᖅᓯᔾᔪᑎᒋᒐᒃᑯ ᑖᓐᓇ ᐊᑏ 

ᑲᒪᒋᔭᐅᑦᑎᐊᓂᐊᖁᖅ ᐃᑉᐱᒋᔭᐅᑦᑎᐊᕐᓗᓂᓗ 

ᓄᓇᓕᑦᑎᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᐅᖂᕐᒪᑦ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᖁᕐᓗᖅᑐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 252 - 6(2): ᐅᖅᓱᒃᓴᕆᔭᐅᓲᑦ 

ᐱᐅᑦᑎᐊᖏᓐᓂᖏᓄᑦ ᐃᓱᒫᓘᑕᐅᓂᖏᑦ 

ᕿᑎᒻᒥᐅᓄᑦ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓇ 

ᐊᐱᖅᑯᑎᒋᔪᒪᔭᕋ ᓄᓇᓕᖕᓂ ᒐᕙᒪᒃᑯᓂᓗ 

ᐱᔨᑦᑎᖅᑏᑦ ᐱᓕᕆᕕᐊᓄᑦ ᐊᒻᒪᓗ 

ᐃᖅᑲᓇᐃᔭᖅᑎᖏᑦ. 

 

ᑖᓐᓇ ᒥᓂᔅᑕ ᖃᐅᔨᒪᔪᖅ ᒫᓐᓇᕈᓘᓚᐅᖅᑐᖅ 

ᐊᑕᐅᓯᐅᖏᑦᑐᓂᒃ ᐃᓱᒫᓘᑎᒋᔭᐅᔪᓂᒃ 

ᑐᓴᖅᑎᑕᐅᓚᐅᕋᑦᑕ ᐊᖑᓇᓱᒃᑎᓂᒃ 

ᓂᕈᐊᖅᑎᓂᓪᓗ.  

 

ᐊᓯᖏᓐᓂᒃ ᐱᔾᔪᑎᒋᓪᓗᒋᑦ ᑕᐃᖕᓇ ᒫᓐᓇ ᐊᑐᖅᑕᖅ 

ᓈᑉᑕ ᐱᐅᖏᒻᒪᑦ ᓄᓇᑦᑎᓐᓂ. ᒥᓂᔅᑕ ᖃᐅᔨᒪᖕᒪᑦ 

ᑖᓐᓇ ᓈᑉᑕ ᐊᑐᖅᑕᐅᔪᓪᓚᕆᐊᓗᒃ. ᐊᖑᓇᓱᒃᑎᓄᑦ 

ᐅᓇᓕᒃᓴᔭᕋᓛᕐᓄᑦ ᐸᖅᓴᐃᔨᓄᑦ 

ᐊᑭᓕᖅᓱᖅᑕᐅᖏᖦᖢᑎᒃ ᐃᖅᑲᓇᐃᔭᖃᑦᑕᖅᑐᓄᑦ 

ᐊᒻᒪᓗ ᐊᓯᖏᓐᓄᑦ ᓄᓇᖅᑲᑎᒌᓄᑦ.  

 

ᑕᐃᒪ ᑕᒪᓐᓇ ᐱᐅᓂᖅᐹᖑᔭᕆᐊᓕᒃ ᓈᒃᑕ 

ᐊᑐᖅᑕᐅᓗᐊᕐᓂᖓ ᐱᓪᓗᒍ. ᐅᖃᖅᑎ, 

ᖃᐅᔨᒪᔪᒃᓴᐅᕗᑎᑦ ᑕᐃᒫᑐᐃᓐᓇᖅ ᐊᔾᔨᐸᓗᖏᓐᓂᒃ 

ᐅᖃᐅᔾᔭᐅᓯᒪᔪᒍᑦ ᐊᑲᐅᖏᓕᐅᕈᑎᖃᕐᒥᖕᒪᑕ 

ᓈᒃᑕᖁᑎᒥᖕᓂᒃ ᐊᓯᖏᓐᓂᒃ ᕿᑎᕐᒥᐅᑦ 

ᓄᓇᓕᖁᑎᖏᓐᓂᒃ, ᐃᓚᓕᐅᖦᖢᒍ ᐅᖅᓱᖅᑑᖅ 

ᐊᒻᒪᓗ ᑕᓗᕐᔪᐊᖅ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐅᓪᓗᒥ 

ᖃᓄᐃᑦᑑᓕᕋᓗᐊᕐᒪᖔᑦ ᑕᒪᓐᓇ ᐱᓕᕆᕕᐊᑕ 

ᖃᐅᔨᓴᐃᓂᖓ ᑕᒪᓐᓇ ᓈᒃᑕ ᐱᐅᓂᖏᓐᓂᖓ 

ᐱᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂᓗ 

ᒐᕙᒪᒃᑯᓐᓂᓗ ᐱᔨᑦᓯᖅᑏᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑎ 

ᐊᒻᒪ ᖁᐊᓇᖅᐳᖅ ᖁᕐᓗᖅᑐᑉ ᒪᓕᒐᓕᐅᖅᑎᖓ 

ᑖᒃᑯᐊ ᐅᖃᐅᓯᕋ ᐊᑐᕐᓗᒍ 

ᓱᐴᔫᖅᓯᐅᑕᐅᓂᕋᖅᐸᒃᑕᕗᑦ ᒥᒃᓵᓄᑦ 

ᐊᐱᖅᓱᖅᑎᓪᓗᓂ. ᐅᖃᖅᑎ, ᑖᒃᑯᐊ 

ᐅᖅᓱᐊᓗᓕᕆᔨᒃᑯᑦ ᖁᔭᓐᓇᒦᕈᒪᓪᓗᒍ 

ᒪᓕᒐᓕᐅᖅᑎᐅᖃᑎᒐ ᑎᑎᕋᓚᐅᕐᒪᑦ ᑕᒪᓐᓇ 

ᐱᔾᔪᑎᒋᓪᓗᒍ ᑕᐃᑲᓂ ᐅᑐᐱᕆ 21-ᖑᑎᓪᓗᒍ 

ᐊᒻᒪᓗ ᐅᖃᖅᑎ, ᒫᓐᓇᒧᑦ ᐅᖅᓱᐊᓗᓕᕆᔨᒃᑯᑦ 

ᓂᕆᐅᒃᑐᒍᑦ ᑕᐃᒃᑯᐊ ᓱᐴᔫᖅᓯᐅᑏᑦ ᖁᕐᓗᖅᑑᒥ 

ᐊᓯᖏᓐᓂᓗᖃᐃ ᐱᔭᕆᐊᖃᑐᐊᕈᔅᓯ 

ᕿᒥᕐᕈᓂᐊᖅᑕᕗᑦ ᖃᓄᐃᑦᑑᒻᒪᖔᑕ 

ᐱᐅᓪᓚᑦᑖᕋᓗᐊᕐᒪᖔᑕ. ᑖᒃᑯᐊ ᓱᐴᔫᖅᓯᐅᑏᑦ 

ᐊᑐᖅᑕᐅᖃᑦᑕᖅᑎᓪᓗᓂ ᑕᒪᒃᑯᓄᖓ 

ᐊᖑᓇᓱᒃᑎᓄᑦ ᐊᒻᒪᓗ ᐊᓯᖏᓐᓄᑦ. ᑕᒪᓐᓇ 

ᐱᐅᑦᓯᐊᕋᓗᐊᕐᒪᖔᑦ ᖃᓄᑎᒋ ᐱᐅᑎᒋᓂᖃᕐᒪᖔᑦ 

ᕿᒥᕐᕈᔭᐅᓂᖃᕐᓂᐊᖅᑐᖅ ᑭᓯᐊᓂ ᓂᕆᐅᒃᐳᖓᓗ 

ᓇᒦᓕᕐᒪᖔᑦ ᑐᓴᐅᒪᑎᓐᓂᐊᕋᒃᑯ 

ᒪᓕᒐᓕᐅᖅᑎᐅᖃᑕᐅᔪᖅ ᖁᕐᓗᖅᑐᒧᑦ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕ ᖃᐅᔨᒪᔪᖅ 2017-2018 ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᓕᐊᕕᓂᖏᑦ ᑖᒃᑯᐊ ᐱᓕᕆᕕᖏᑦᑕ 

ᐅᖅᓱᐊᓗᓕᕆᔨᖏᖕᓄᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᑦ ᒫᑦᓯ 2, 2021-ᖑᑎᓪᓗᒍ. 

 

ᑖᒃᑯᐊ ᐅᓂᒃᑳᑦ ᐅᖃᖅᓯᒪᔪᑦ ᑖᒃᑯᐊ 

ᐅᖅᓱᐊᓗᓕᕆᔩᑦ ᑲᓇᑕᒥ ᑲᑎᒪᔨᖏᖕᓄᑦ 

ᓂᕈᐊᕈᓐᓇᖅᖢᑎᒃ ᐃᓚᒋᔭᐅᖃᑕᐅᔪᑦ ᑕᒪᒃᑯᐊ 

ᐅᖅᓱᐊᓗᓕᒫᑦ ᓂᐅᕕᖅᑕᐅᖃᑦᑕᖅᑐᑦ 

ᐊᔾᔭᖅᑐᖅᑕᐅᖃᑦᑕᖅᑐᓪᓗ ᓄᓇᕗᑦ 

ᐱᐅᒐᓗᐊᕐᒪᖔᖏᑦ.  

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 

ᖃᐅᔨᓴᐅᑎᓂᒃ ᐊᑐᓚᐅᕐᒪᖔᑦ ᓱᐴᔫᖅᓯᐅᑏᑦ 

ᐱᓪᓗᒋᑦ ᕿᑎᕐᒥᐅᓄᑦ ᐊᔾᔭᖅᑐᖅᑕᐅᓚᐅᖅᑐᑦ 

2022-ᒥ ᐅᒥᐊᕐᔪᐊᖃᕐᓇᐅᑎᓪᓗᒍ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᓇᓗᓇᐃᖅᓯᔪᓐᓇᓐᖏᑦᑐᖓ 

ᑭᓱᓂᒃ ᕿᓂᕐᒪᖔᑦ ᓱᐴᔫᖅᓯᐅᑏᑦ ᐱᓪᓗᒋᑦ 

ᖁᕐᓗᖅᑑᕐᒥ ᑭᓯᓂ ᒪᓕᒐᓕᐅᖅᑎ 

ᖃᐅᔨᒃᑲᐃᖅᑲᐅᖕᒪᑦ ᑕᒪᓐᓇ ᖃᐅᔨᓴᖅᑕᐅᔪᖅ 

ᖃᓄᐃᑦᑑᖕᒪᖔᖓᑦ ᐊᒻᒪᓗ ᐃᓗᓕᑯᓘᔭᖏᑦ 

ᐱᓯᒪᓕᕈᑦᑎᒃᑯᑦ ᑐᓴᖅᑎᑕᐅᓂᐊᖅᑐᑎᑦ 

ᖃᓄᐃᓕᖓᖕᒪᖔᑦ ᑕᒪᓐᓇ ᓱᐴᔫᖅᓯᐅᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᕈᒪᓪᓗᒍ ᑭᐅᖕᒪᑦ. ᑖᒃᑯᐊ 

ᓂᐅᕕᖃᑦᑕᕋᑦᑎᒃᑯᑦ ᓂᐅᕕᖅᑎᑦᑎᓃᑦ 

ᓱᐴᔫᖅᓯᐅᑏᑦ. (ᑐᓵᔨᑎᒍᑦ) ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐅᖅᓱᐊᓗᓕᕆᔩᑦ 

ᐃᖅᑲᓇᐃᔭᖃᑎᒋᖃᖃᑦᑕᕐᒪᖔᑦ ᑯᐊᐸᒃᑯᓐᓂᒃ 

ᐊᓯᖏᓐᓂᒡᓗ ᓂᐅᕐᕈᑎᖃᖃᑦᑕᖅᑐᓂᒃ 

ᓱᐴᔫᖅᓯᐅᑎᓂᒃ ᐱᔾᔪᑎᒋᓪᓗᒋᑦ ᑕᒪᒃᑯᐊ ᐱᐅᒻᒪᖔᑦ 

ᐱᐅᓐᖏᒻᒪᖔᖏᓪᓘᓐᓃᑦ? ᖁᔭᓐᓇᒦᒃ, ᐅᖃᖅᑏ.  

  

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖅᓱᐊᓗᓕᕆᔨᒃᑯᑦ 

ᐊᖏᖅᓯᒪᑦᑎᐊᖅᐳᑦ ᐅᖅᓱᐊᓗᖕᓂᒃ 

ᖃᓄᐃᑦᑐᑐᐃᓐᓇᕐᓂᒃ ᐱᐅᔪᓂᒃ ᐃᓚᓪᓗᒍ 

ᓱᐴᔫᖅᓯᐅᑦ ᐱᐅᒐᓗᐊᕐᒪᖔᖏᓐᓂᒃ. ᐊᒻᒪᓗ 

ᑳᓐᑐᕌᒃᑦ-ᑎᑦᑎᖃᑦᑕᖅᑐᒍᑦ ᓄᓇᓕᖕᓂ ᑕᒪᒃᑯᓂᖓ 

ᓂᐅᕐᕈᑎᖃᖃᑦᑕᕈᓐᓇᕐᓂᐊᕐᒪᑕ ᑕᒪᓐᓇ 

ᑕᐃᒪᓐᖓᓕᒫᑦ ᐃᓛᒃ ᐊᖏᖃᑎᒌᖕᓂᒃᑯᑦ 

ᐃᖅᑲᓇᐃᔭᖃᑎᒌᓐᓇᖅᑕᕗᑦ ᑯᐊᐸᒃᑯᑦ ᐊᒻᒪᓗ 

ᐊᓯᖏᑦ ᓂᐅᕕᐊᒃᓴᖃᖃᑦᑕᖅᑐᑦ ᐅᖅᓱᖅ ᐃᓛᒃ 

ᓱᐴᔫᖅᓯᐅᑎᓂᒃ. ᐄ, ᑐᓴᖅᑎᑕᐅᖃᑦᑕᕈᒪᔪᒍᑦ 

ᐊᑲᐅᓐᖏᓕᐅᕈᑎᑕᖃᖅᐸᑦ ᐋᖅᑭᒃᓱᐃᓯᒪᕙᒌᕋᑦᑕ 

ᖃᓄᖅ ᑲᒪᒋᔭᐅᔭᕆᐊᖃᕐᒪᖔᑦ ᑕᒪᒃᑯᓄᖓ 

ᐅᖅᓱᐊᓗᖕᓄᑦ ᑐᕌᖓᔪᑦ ᓱᐴᔫᖅᓯᐅᑏᑦ 

ᐃᓚᓕᐅᓪᓗᒍ. 

 

ᑕᒪᑐᒪᓂ ᒪᓕᒐᓕᐅᕐᕕᖕᒥ ᐅᖃᖅᓯᒪᒐᑦᑕ 

ᐊᓯᐊᓂᖔᖅ ᓂᐅᕕᓚᐅᕋᑦᑕ 

ᐱᔭᕐᓂᓐᖏᑦᑐᖅᑕᖃᐅᕈᓘᔭᓚᐅᖅᖢᓂᓗ 

ᐅᖅᓱᐊᓗᖕᓂᒃ ᐊᑐᐃᓐᓇᖃᕐᓂᖅ ᓄᓇᓕᖕᓂ ᐊᒻᒪᓗ 

ᒪᒥᐊᓇᖅᑐᖅ ᑕᐃᒪᓐᓇ ᑐᓴᖅᑎᑕᐅᓯᒪᒐᑦᑕ 

ᖁᕐᓗᖅᑑᕐᒥ, ᑕᓗᕐᔪᐊᖅ ᐊᒻᒪᓗ ᐅᖅᓱᖅᑑᕐᒥ. 

ᑕᐃᓐᓇ ᒪᓕᒐᓕᐅᖅᑎᕐᔪᐊᕐᒥ ᓄᓇᕗᒻᒥ 

ᑭᒡᒐᖅᑐᐃᔪᖅ ᐃᑲᔪᖅᑐᐃᔪᖅ ᑕᐃᒃᑯᓇᓂ 

ᐃᓱᒫᓘᑎᖕᒥᓂᒃ ᓇᓗᓇᐃᖅᓯᕕᐅᓚᐅᕐᒥᒐᒥ. ᑕᐃᓐᓇ 

ᑕᐃᔅᓱᒪᐅᑉ ᑎᑎᕋᕐᕕᖓᑦ ᐃᖅᑲᓇᐃᔭᖃᑎᒋᔭᕗᑦ 

ᖃᓄᖅᑑᕈᑎᖃᕐᓂᐊᖅᑎᓪᓗᒋᑦ ᑕᒪᑐᒥᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 253 - 6(2): ᑮᓇᐅᔭᖃᖅᑎᑕᐅᓂᖏᑦ 

ᐊᑭᑐᓗᐋᖁᓇᒋᑦ ᓱᕈᓯᓄᑦ 

ᐸᐃᕆᕝᕕᒋᔭᐅᓲᓂᒃ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᐅᖃᖅᑎᑦᓯᔩ, 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᖓᑦ 

ᐊᐱᖅᓱᕈᒪᓪᓗᖓ.  

 

ᔮᓐᓄᐊᕆᒥ ᐊᕐᕌᒍᒋᔭᑉᑎᒻᓂ ᑕᖅᑭᖃᐃ ᖁᓕᑦ 

ᐊᓂᒍᖅᐳᑦ $66 ᒥᓕᐊᓐ ᑮᓇᐅᔭᑦ ᐅᑭᐅᑦ 

ᑕᓪᓕᒪᓄᑦ ᐅᖃᐅᓯᐅᔪᖕᒪᑦ ᐸᐃᕆᕕᔪᓕᕆᓂᕐᒧᑦ 

ᐊᑭᑐᓗᐊᓐᖏᑦᑐᒥᒃ.  

 

ᐅᖃᐅᓯᐅᔪᓪᓗᓂᓪᓗ ᑕᒪᓐᓇ ᐱᕙᓪᓕᐊᔪᒃᑯᑦ 

ᑲᓇᑕᐅᑉ ᒐᕙᒪᒃᑯᖏᑦ ᓄᓇᕗᓪᓗ 

ᐊᑐᓕᖅᑎᑦᓯᒍᒫᖅᑐᑦ ᑲᑎᒪᔨᕋᓛᓕᐅᖅᓯᒪᖕᒪᑕ 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1581 

 

 

ᓇᐅᑦᓯᖅᑐᓂᐊᖅᑐᓂᒃ ᑖᒃᑯᐊ ᐊᑦᑐᐊᖃᑕᐅᔪᑦ 

ᐱᖃᑎᒋᓗᒋᑦ. ᓄᓇᕗᑦ ᒐᕙᒪᒃᑯᑦ 

ᓇᐅᑦᓯᖅᑐᕆᐊᖃᖓᕐᓂᐊᕐᒪᑕ ᖃᓄᖅ 

ᐸᐃᕆᔪᓕᕆᓂᕐᒧᑦ ᐱᔭᐅᓕᕐᒪᖔᖅ ᓄᓇᕗᒻᒥ. 

ᑐᑭᓯᒍᒪᕗᖓ ᖃᓄᐃᑉᐸᓪᓕᐊᓯᒪᓕᕐᒪᖔᖅ ᑕᒪᓐᓇ? 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᐊᐱᖅᑯᑎᔮᓄᑦ. ᑖᒃᑯᐊ ᐃᓕᓐᓂᐊᓵᓕᕙᑦᑐᑦ 

ᐸᐃᕆᕕᒻᒥ ᐊᖏᕈᑎᐅᔪᒧᑦ, ᑕᐃᒪ ᐱᒋᐊᕐᓂᖓᓂᒃ 

ᐊᕐᕌᒍᕆᔭᑉᑕ ᐊᑎᓕᐅᔪᒐᑉᑕ ᑮᓇᐅᔭᓂᒃ. 

ᖁᕕᐊᓱᑉᐳᖓ ᐅᖃᕆᐊᒥᒃ ᐃᓕᓐᓂᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑐᖁᑎᖏᑦ ᑐᓐᖓᕕᒃᑯᓐᓂ 

ᐱᓕᕆᖃᑎᖃᑦᓯᐊᒻᒪᕆᑉᐸᒻᒪᑕ. ᐊᒻᒪᓗ ᑎᓯᐱᕆᒥ 

ᑲᑎᔪᒫᖅᖢᑎᒃ ᐅᓪᓘᒃ ᒪᕐᕉᖕᓄᒃ 

ᐅᖃᐅᓯᖃᒃᑲᓐᓂᕐᓗᑎᒃ ᑖᑦᓱᒪᓐᖓᑦ ᐊᖏᕈᒻᒥᒃ.  

 

ᓯᕗᒧᕈᑎᒋᐊᕐᓗᒍ ᐊᕐᕌᒍᓄᓪᓗ ᐊᑐᕆᐊᖃᕐᓂᐊᖅᑐᑦ 

ᐊᕐᕌᒍᕆᔭᑉᑕ ᓲᕐᓗᒃ ᐊᑦᓯᕚᓪᓕᕋᓱᒃᑲᑉᑎᒍᑦ 

ᐊᑭᒋᕙᑦᑕᖏᑦ ᐸᐃᕆᔾᔪᑏᑦ. ᐊᒻᒪᓗ 

ᓂᕆᐅᓐᓂᐊᖅᐳᒍᑦ ᐱᓕᕆᐊᖑᕙᓪᓕᐊᓂᐊᖅᑐᒥᒃ 

ᐊᑭᑐᓗᐊᓐᖏᔾᔫᒥᓕᖁᑉᓗᒍ ᓄᓇᕗᒻᒥᐅᓄᑦ 

ᐸᐃᕆᕕᒻᒦᑎᑦᓯᒋᐊᖃᖅᐸᑦᑐᓂᒃ ᕿᑐᕐᖓᒥᓂᒃ 

ᑮᓇᐅᔭᖃᕐᓂᖅᓴᐅᕙᓐᓂᐊᕐᒪᑕ ᓄᓇᕗᒻᒥᐅᑕᓄᑦ. 

ᐊᓕᐊᓇᐃᑦ ᐃᓕᓐᓂᐊᖅᑐᓕᕆᔨᒃᑯᒻᒪᕆᒃᑯᑎᒍᑦ 

ᐱᓕᕆᖃᑎᖃᑦᓯᐊᕋᑉᑕ ᑲᑐᔾᔨᖃᑎᒋᔭᑉᑎᒻᓂ 

ᐊᑦᑐᐊᔭᐅᔪᓂᓪᓗ. ᐊᑭᑭᓪᓕᒋᐊᖅᓯᒪᓕᖁᑉᓗᒋᑦ 

ᐸᐃᕆᑦᓯᔾᔪᑎᐅᕙᑦᑐᑦ ᐊᑐᓕᖅᑎᐸᓪᓕᐊᓂᕋᑉᑎᒍ 

ᑖᓐᓇ ᐊᖏᕈᑦ ᐃᖢᐊᓛᒃᑯᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᖁᔭᓐᓇᒦᖅᐸᕋᓗ ᒥᓂᔅᑕᐅᑉ ᓄᐃᒻᒪᒍ 

ᐸᐃᕆᕕᓕᕆᓂᕐᒧᑦ ᐊᑭᒋᔭᐅᕙᑦᑐᑦ. 

ᐊᖏᕈᑕᐅᓚᐅᖅᓯᒪᖕᒪᑦ ᒐᕙᒪᒃᑯᓐᓄᑦ 

ᐅᖃᖅᓯᒪᓪᓗᓂ ᐸᐃᕆᕕᔾᔪᑏᑦ ᐊᑭᖏᑦ 2022 

ᐃᓱᓕᑉᐸᑦ ᐊᑭᑭᓪᓕᒋᐊᒫᕐᒪᑕ. ᐅᖃᓕᖅᖢᓂᓗ 

ᑲᑎᒪᐅᑎᖃᖅᑐᒡᒎᖅ ᑕᒪᑐᒪᓐᖓᑦ. ᑐᑭᓯᒍᒪᕗᖓ 

ᖃᖓᒃᑯᑦ ᑖᒃᑯᐊ ᐊᑭᑭᓪᓕᒋᐊᓛᕐᓂᖏᑦ 

ᐱᔭᐅᓛᖅᐸᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. ᑖᒃᑯᐊ ᐃᓗᓕᖏᑦ 

ᐅᖃᕈᓐᓇᓐᖏᑐᐃᓐᓇᖅᑕᒃᑲ ᒫᓐᓇ ᑭᓯᐊᓂ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐊᒃᓱᕈᓪᓚᕆᑦᑐᑦ 

ᐊᖑᒪᒐᓱᑦᑐᑎᑦ ᓇᑉᐸᓪᓗᐊᖓᓂᒃ 

ᐊᑭᑭᓪᓕᒋᐊᕆᔪᒪᓪᓗᑎᒃ ᐃᒻᒪᖄᖃᖃᐃ ᐱᓇᓱᐊᕈᓰᒃ 

ᒪᕐᕉᒃ ᐱᕙᓪᓕᐊᔪᒃᑰᕈᑕᐅᔪᒫᖅᐳᖅ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᓂᕆᐅᒋᓂᐊᖅᐸᕋ ᐱᕙᓪᓕᐊᔪᒃᑯᑦ ᓴᖅᑭᑕᐅᓛᖅᑐᖅ. 

ᐊᓯᐊᓂᑦᑕᐅᖅ ᓂᕆᐅᒻᒥᔪᖓ 

ᐱᕙᓪᓕᐊᔪᒃᑰᖅᑐᑦᓴᒥᒃ ᐅᖃᖅᑕᐅᔪᒻᒥᖕᒪᑦ ᓄᓇᕗᑦ 

ᒐᕙᒪᒃᑯᒡᒎᖅ 25%-ᖓᓂᒃ ᐊᑭᓖᔪᒫᕐᖓᑕ 

ᐊᑭᑦᑐᕆᐊᕈᑎᐅᓂᐊᖅᑐᓄᑦ ᑮᓇᐅᔾᔭᑦᓵᕆᕙᑦᑕᖏᑕ 

ᐸᐃᕆᕖᑦ. ᑕᒪᒃᑯᐊ ᐃᓕᓴᐃᕙᑦᑐᑦ ᐸᐃᕆᕕᓐᓂ.  

 

ᐃᑲᔪᖅᑐᐃᖏᓐᓇᓲᕆᒐᒃᑯ 

ᑮᓇᐅᔾᔭᒃᓴᑦᓯᐊᕆᐊᖃᕐᓂᖓ ᓈᒻᒪᑦᓯᐊᕆᐊᖃᕐᒪᑦ.  

ᑐᓴᒐᔪᒃᑲᑦᑕ ᒪᑐᓂᖏᓐᓂᒃ ᐸᐃᕆᕖᑦ 

ᐃᖅᑲᓇᐃᔭᖅᑎᓄᑦ ᓱᒥᒋᔭᐅᕙᓐᓂᖏᓐᓄᑦ. ᐊᑏᑐᖅ 

ᑕᒪᓐᓇ ᑐᓐᖓᕕᒋᔭᐅᓂᐊᖅᑐᒧᑦ 

ᐋᖅᑭᒍᑎᐅᓂᐊᖅᐳᑦ. ᑐᑭᓯᒍᒪᕗᖓ 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1582 

 

 

ᑮᓇᐅᔾᔭᒃᓵᑦᑎᖏᖕᓄᑦ ᐃᑲᔫᑎᐅᕙᓐᓂᐊᖅᑐᖅ 

ᐸᐃᕆᕕᒻᒦᐸᑦᑐᓄᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᐊᐱᖅᑯᑎᔮᓄᑦ. ᐅᖃᕐᒪᑦ ᖁᔭᓐᓇᒦᒃᓯᒪᓪᓚᕆᑦᑐᒍᑦ 

ᐃᓕᓴᐃᔨᓵᓕᓲᖑᔪᓄᑦ ᐸᐃᕆᕕᒻᒥ. ᐸᐃᕆᕖᑦ 

ᓄᓇᕗᒻᒥ ᐊᐅᓚᑕᐅᕙᒻᒪᑕ ᐱᓗᐊᖅᑐᒥᒃ 

ᑮᓇᐅᔭᓕᐅᕋᓱᑦᑎᐅᓐᖏᑦᑐᓄᑦ ᐃᑲᔪᖅᑕᐅᕙᑦᑐᑎᑦ 

ᐊᐅᓚᔾᔪᑎᖏᑦ ᓴᓇᒋᐊᓖᑦ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓂᒃ. ᐊᓕᐊᓇᐃᑦ 

ᐃᑲᔪᖅᑐᕈᓐᓇᕐᓂᐊᕋᑉᑎᒍᑦ ᐃᓕᓴᐃᕙᑦᑐᑦ 

ᐸᐃᕆᕕᒻᒥ ᓄᓇᕘᓗᒃᑖᒦᓛᒃ. ᑮᓇᐅᔾᔭᒃᓵᖏᓪᓗ 

ᐱᕚᓪᓕᔭᐅᖁᑉᓗᒋᑦ. ᒫᓐᓇ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑮᓇᐅᔾᔭᒃᓵᓂᑦ 

ᕿᒥᕐᕈᕙᓪᓕᐊᔪᒍᑦ ᖁᑦᑎᑦᓯᒋᓂᖏᖕᓂᒃ. ᐊᑏᑐᖅ 

ᑖᒃᑯᐊ ᐊᑐᓕᖅᑎᑕᐅᕙᓪᓕᐊᓂᐊᕐᓂᖏᑦ 

ᐊᔾᔨᒌᔾᔫᒥᔪᒥᒃ ᑮᓇᐅᔾᔭᒃᓴᕐᓗᑎᒃ ᓄᓇᕗᒻᒥ. 

ᐅᑭᐊᒃᓵᖅ ᐊᕐᕌᒎᓛᖅᑐᖅ 

ᐊᑐᓕᖅᑎᑕᐅᔪᒫᕐᓂᖏᖕᓂᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᖃᐅᔨᒪᒋᑦᓯ. 

ᒥᔅ ᐳᕉᔅᑐᕐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᖏᖅᑕᐅᔪᒪᕗᖓ ᐊᐱᖅᓱᕐᓇᖅ ᐅᐃᒍᔭᐅᖁᓪᓗᒍ 

ᐅᓪᓗᒥ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᔪᒪᒻᒪᑦ ᐅᐃᒍᔭᐅᖁᓪᓗᒍ ᐊᐱᖅᓱᕐᓇᖅ. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᕐᒪᑦ. ᑕᑯᓪᓗᒍ 

ᓯᕿᓐᖑᔭᖅ ᓄᖅᑲᖓᓂᐊᓕᖅᐳᒍᑦ 

ᐅᓪᓗᕈᕐᒥᑕᕆᐊᕐᓗᑕ ᐊᒻᒪᓗ ᐅᑎᕐᓂᐊᖅᑯᒍᑦ 1:30-

ᐸᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 12:05ᒥ 13:29ᒧᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᓯ ᐅᑎᕐᒥᒐᔅᓯ. 

ᑲᑎᒪᔾᔪᑎᔅᓴᖅ 7. ᑎᑎᕋᖅᓯᒪᔪᑦ ᐊᐱᖅᑯᑎᑦ. 

ᑲᑎᒪᔾᔪᑎᔅᓴᖅ 8. ᑭᐅᔾᔪᑎᑦ ᑎᑎᕋᖅᓯᒪᔪᓂᒃ 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᖅ 9. ᑭᐅᔾᔪᑎᑦ 

ᒪᑐᐃᕈᑎᒧᑦ. ᑲᑎᒪᔾᔪᑎᔅᓴᖅ 10. ᐊᑎᓕᐅᖅᓯᒪᔪᑦ 

ᑐᒃᓯᕋᐅᑏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ 

ᐅᐊᖕᓈᓄᑦ ᐃᒡᓗᓕᒑᕐᔪᒧᓪᓗ, ᒥᔅᑕ ᓴᒻᒧᖅᑐᖅ.  

 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 

 

ᐊᑎᓕᐅᕈᑕᐅᓯᒪᔪᖅ 001 - 6(2): ᐃᒡᓗᓕᒑᕐᔪᒻᒥ 

ᖃᖓᑕᓲᒃᑯᕕᐅᑉ ᐅᑕᖅᑭᕕᖓ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐅᐱᒍᓱᑉᐳᖓ ᐅᓪᓗᒥ 

ᐊᑎᓕᐅᖅᓯᒪᔪᓂ ᑐᒃᓯᕋᐅᑎᒥᒃ ᑐᓂᓯᒋᐊᔅᓴᖅ 

ᐊᑎᓕᐅᖅᑕᐅᓯᒪᔪᓂᒃ 40-ᓄᑦ 

ᓂᕈᐊᖅᑕᐅᓯᒪᕕᒋᔭᓐᓂ ᐃᒡᓗᓕᒑᕐᔪᖕᒥ.  

 

ᐅᖃᖅᑎᑦᑎᔩ, ᐊᑎᓕᐅᖅᓯᒪᔪᑦ ᐅᖃᖅᓯᒪᕗᑦ 

ᐃᑲᔪᖅᑐᐃᒻᒪᑕ ᓄᑖᒥᒃ ᐅᑕᖅᑭᕕᑦᑖᕈᒪᓪᓗᑎᒃ 

ᒥᑦᑕᕐᕕᒻᒧᑦ ᓄᓇᓕᖓᓐᓂ. ᑖᓐᓇ 

ᐅᖃᐅᓯᕆᖃᑦᑕᖅᓯᒪᔭᕋ ᐊᒥᓱᐊᖅᑎᖅᓱᖓ.  

 

ᐅᖃᖅᑎᑦᑎᔩ, ᖁᕕᐊᓱᑉᐳᖓ ᑐᓂᓯᒋᐊᒥ ᐆᒪᓐᖓᑦ 

ᐊᑎᓕᐅᖅᓯᒪᔪᒥᒃ ᐅᓪᓗᒥ ᑭᒡᒐᑐᖅᓱᒋᑦ 

ᓂᕈᐊᖅᑎᖁᑎᒃᑲ. ᓂᕆᐅᓐᓂᐊᖅᐳᖓᓗ 

ᑭᐅᔭᐅᑦᓯᐊᖁᒥᓇᕐᓂᐊᖅᐳᖅ ᐱᕙᓪᓕᐊᔪᓕᕆᓂᕐᒥ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᖓᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᔅᓴᖅ 

11. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ. 

ᑲᑎᒪᔾᔪᑎᔅᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ. ᑲᑎᒪᔾᔪᑎᔅᓴᖅ 13. ᑎᑎᕋᖅᓯᒪᔪᓂᒃ 

ᓴᖅᑭᖅᑎᕆᓂᖅ. ᒥᓂᔅᑕ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ. ᒥᔅᑕ ᔪᐊᓇᓯ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᒪᒥᐊᓇᖅ, ᐅᖃᖅᑎᑦᑎᔩ. ᒥᓂᔅᑕ 

ᐃᓪᓗᓕᕆᔨᕐᔪᐊᒃᑯᓐᓄᑦ ᓴᖅᑮᖔᕋᓱᑉᐸᓪᓚᐃᔪᖅ 

ᑎᑎᖅᑲᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1583 

 

 

ᐅᖃᖅᑎ (ᑐᓵᔨᑎᒍᑦ): ᐆᒃᑐᑲᓐᓂᕐᓗᖓᐃ. 

ᑲᑎᒪᔾᔪᑎᔅᓴᖅ 13. ᑎᑎᕋᖅᓯᒪᔪᓂᒃ ᓴᖅᑭᑎᑦᑎᓂᖅ. 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᓂᔅᑕ 

ᑯᓱᒐᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 068 - 6(2): ᓄᓇᕘᒥ 

ᐃᒡᓗᓕᕆᔨᔾᔪᐊᒃᑯᑦ ᑯᐊᐳᕇᓴᖓᑕ 

ᑳᓐᑐᕌᓕᕆᖤᒻᒧᑦ ᓂᐅᕕᕋᓐᓂᒻᒧᓪᓗ 

ᐱᓕᕆᓂᕆᓂᑯᖏᑦ (ᑯᓱᒐᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 069 - 6(2): 2021-22 

ᓄᓇᕘᒥ ᐃᒡᓗᓕᕆᔨᔾᔪᐊᒃᑯᑦ ᑯᐊᐳᕇᓴᖓᑕ 

ᐊᕐᕌᒍᒧᑦ ᐅᓂᒃᑳᖏᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑉᐳᖓ 

ᐃᓪᓗᒨᖅᓯᒋᐊᔅᓴᖅ ᒪᕐᕉᓐᓂᒃ ᑎᑎᕋᖅᓯᒪᔪᓂᒃ 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 

ᑳᓐᑐᕌᑎᑦᑎᓂᕆᕙᑦᑕᖏᑦ ᓇᕝᕚᕐᓂᕆᕙᑦᑕᖏᓐᓄᑦ 

ᐅᓂᒃᑳᖅ ᒫᑦᓯ 31, 2021 ᐃᓱᓕᑦᑐᒍ ᐊᒻᒪ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 2021-2022 

ᐊᕐᕌᒍᑕᒫᖅᓯᐅᑎᖏᑦ.  

 

ᐅᖃᖅᑎᑦᑎᔩ, ᐃᓄᑦᑎᑑᖓᔪᑦ ᑖᒃᑯᐊ 

ᐊᕐᕌᒍᑕᒫᖅᓯᐅᑏᑦ ᐃᓪᓗᒨᖅᑕᐅᔪᒫᖅᐳᑦ 

ᑐᑭᓕᐅᖅᑕᐅᓯᒪᓕᕈᑎ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᔅᓴᖅ 

14. ᖃᐅᔨᒃᑲᐃᔾᔪᑏᑦ ᐱᒋᐊᖅᑎᑦᑎᓂᐊᕐᓂᕐᒧᑦ. 

ᒪᓕᒐᓕᐅᖅᑎᖓ ᐃᖃᓗᐃᑦ-ᓯᓈ, ᒥᔅ ᐳᕉᔅᑐ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 014 - 6(2): ᕿᒥᕐᕈᔭᐅᓂᖏᑦ 

ᒐᕙᒪᒃᑯᓐᓄᑦ ᐃᓕᓴᕆᔭᐅᓯᒪᔪᑦ 

ᐅᖃᐅᓯᖅᑕᐃᑦ ᐊᒻᒪᑦᑕᐅᖅ ᐃᓄᐃᑦ 

ᐅᖃᐅᓯᖏᓄᑦ ᓴᐳᒻᒥᔭᐅᓂᒻᒧᑦ ᒪᓕᒐᖓᑦ  - 

ᖃᐅᔨᒃᑲᐃᒍᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᓴᖅᑎᑦᑎᕗᖓ ᐱᖓᑦᓯᕐᒥ, ᓅᕖᕝᕙ 9, 2022, 

ᐆᒪᓐᖓᑦ:  

 

ᐱᒋᐊᖅᑎᑦᑎᓯᔪᒫᕋᒪ, ᑕᕝᕙ ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᑲᖏᖅᓯᓂᐅᑉ 

ᓂᒋᐊᓄᑦ, ᑖᓐᓇ ᕿᒥᕐᕈᓂᖅ 

ᐃᓄᐃᑦ ᐅᖃᐅᓯᓂᕆᖓᓂᒃ ᐃᓄᐃᓪᓗ 

ᐅᖃᐅᓯᖓᓂᒃ ᓴᐳᔾᔭᐅᒍᑎᓂ ᒪᓕᒐᖅ 

ᑲᑎᒪᔨᕋᓛᓅᖅᑕᐅᖁᓪᓗᒍ ᒪᓕᒐᓕᕆᓂᕐᒥᒃ.  

 

ᐅᖃᖅᑎᑦᑎᔩ, ᐊᑲᐅᓈᓕᖅᐸᑦ 

ᐊᖏᖅᑕᐅᒍᒪᓂᐊᖅᐳᖓ ᑲᒪᒋᔭᐅᖁᓪᓗᒍ 

ᐱᒋᐊᖅᑎᑕᕋ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 14. 

ᖃᐃᔨᒃᑲᐃᔾᔪᑎ ᐱᒋᐊᖅᑎᑦᑎᓂᐊᕐᓂᕐᒧᑦ. 

ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ.  

 

ᐱᒋᐊᖅᑎᑕᖅ 015 - 6(2): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᖃᐅᔨᒃᑲᐃᕗᖓ ᐱᖓᑦᓯᕐᒥ, ᓅᕖᕝᕙ 9, 2022, 

ᐱᒋᐊᖅᑎᑦᓯᔪᒫᕋᒪ ᐆᒫᓐᖓᑦ:  

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎᒧᑦ ᕿᑭᖅᑖᓘᑉ ᓂᒋᐊᓄᑦ, ᒪᓕᑦᓱᒋᑦ 

ᒪᓕᒋᐊᓖᑦ 3 ᐃᓱᓕᑉᐸᑦ ᒪᓕᒐᓕᐅᕐᕕᒃ 

ᐃᑦᓯᕙᓂᖏᓐᓂ ᓄᖅᑲᖓᓂᐊᖅᐳᑦ ᕖᕗᐊᕆ 22, 

2023 ᑎᑭᒐᓱᓐᓂᖓᓄᑦ.  

 

ᐅᖃᖅᑎᑦᑎᔩ, ᐊᑲᐅᓈᓕᖅᐸᑦ 

ᐊᖏᖅᑕᐅᔪᒪᓂᐊᖅᐳᖓ ᑲᒪᒋᔭᐅᖁᓪᓗᒍ 

ᐱᒋᐊᖅᑎᑕᕋ ᐅᓪᓗᒥ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᔅᓴᖅ 

15. ᖃᐅᔨᒃᑲᐃᔾᔪᑎ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᓐᓂ ᒪᓕᒐᒃᓴᓂᒃ. ᐊᕐᕕᐊᑦ 

ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓄᖅᑲᖔᑲᐃᓐᓇᕈᒪᓪᓗᖓ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 15. 

ᖃᐅᔨᒃᑲᐃᔾᔪᑎ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. ᐊᕐᕕᐊᑦ 

ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ.  



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1584 

 

 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 15 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᐅᕐᕕᒻᒧᑦ ᐊᒻᒪᓗ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᒪᒥᐊᑉᐳᖓ ᑖᓐᓇ 

ᐱᓯᒪᓐᖐᓐᓇᓚᐅᕋᒃᑯ ᒫᐅᖓ ᓅᑕᐅᕐᒪᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᖃᐅᔨᒃᑲᐃᕗᖓ 

ᐱᖓᑦᓯᕐᒥ, ᓅᕖᕝᕙ 9, 2022.  

 

ᐱᒋᐊᖅᑎᑦᑎᓛᕋᒪ ᐊᐃᑉᐱᖅᑕᐅᓗᓂ ᑲᖏᖅᓯᓂᐅᑉ 

ᓂᒋᐊᓄᑦ, ᒪᓕᒐᒃᓴᖅ 15, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᒪᓕᒐᓕᐅᕐᕕᒻᒥ ᐊᒻᒪᓗ 

ᓯᕗᓕᖅᑎᓄᑦ ᒪᓕᒐᕐᒥ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ.   

 

ᐅᖃᖅᑎᑦᑎᔩ, ᐊᑲᐅᓈᓕᖅᑲᑦ 

ᐊᖏᖅᑕᐅᔪᒪᓂᐊᖅᑯᖓ ᑲᒪᒋᔭᐅᖁᓪᓗᒍ 

ᐱᒋᐊᖅᑎᓂᐊᖅᑕᕋ ᐅᓪᓗᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 16. 

ᐱᒋᐊᖅᑎᑕᐅᔪᑦ. ᒪᓕᒐᓕᐅᖅᑎ ᐃᖃᐃᓗᑦ-ᓯᓈᓄᑦ, 

ᒥᔅ ᐳᕉᔅᑐ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᖏᖅᑕᐅᔪᒪᕗᖓ ᑲᒪᒋᔭᐅᖁᓪᓗᒍ 

ᐱᒋᐊᖅᑎᓂᐊᖅᑕᕋ ᐅᓪᓗᒥ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᔪᒪᒻᒪᑦ ᐱᒋᐊᖅᑎᑕᖓ ᐅᓪᓗᒥ 

ᑲᒪᒋᔭᐅᖁᓪᓗᒍ. ᐋᒡᒑᖅᑐᖃᖅᐹ? ᐱᑕᖃᓐᖏᒻᒪᑦ 

ᑲᔪᓯᓗᑎᑦ, ᒥᔅᑕ ᐳᕉᔅᑐ.  

 

 

 

 

ᐱᒋᐊᖅᑎᑕᖅ 014 - 6(2): ᕿᒥᕐᕈᔭᐅᓂᖏᑦ 

ᒐᕙᒪᒃᑯᓐᓄᑦ ᐃᓕᓴᕆᔭᐅᓯᒪᔪᑦ 

ᐅᖃᐅᓯᖅᑕᐃᑦ ᐊᒻᒪᑦᑕᐅᖅ ᐃᓄᐃᑦ 

ᐅᖃᐅᓯᖏᓄᑦ ᓴᐳᒻᒥᔭᐅᓂᒻᒧᑦ ᒪᓕᒐᖓᑦ 

(ᐳᕉᔅᑐ)  

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐃᒪᐃᒻᒪᑦ, ᑖᓐᓇ ᓈᓴᐅᑎᖓ 37 ᑕᕝᕙᓂ 

ᐅᖃᐅᓯᖅᑕᕆᔭᐅᔪᓂ ᒪᓕᒐᖅ ᐊᒻᒪᓗ 43, ᐃᓄᐃᑦ 

ᓴᐳᔾᔭᐅᕕᔅᓴᖓᓄᑦ ᐅᖃᐅᓯᖓᑦ ᒪᓕᒐᖅ 

ᒪᓕᒐᓕᐅᕐᕕᒻᒥ ᑲᑎᒪᔨᕋᓛᓄᑦ ᕿᒥᕐᕈᖃᑦᑕᖁᓪᓗᒋᑦ 

ᖃᑯᑎᒃᑯᓘᓐᓃᑦ ᐃᓗᓕᖏᓐᓂᒃ ᐊᐅᓚᓂᖏᓐᓂᓪᓗ 

ᐱᖁᔭᐅᔫᑉ. ᑖᒃᑯᐊᓗ ᕿᒥᕐᕈᓃᑦ 

ᐊᑐᓕᖁᔩᓐᓇᖃᑉᐸᕐᓗᑎᒃ ᐋᖅᑭᒋᐊᕈᑎᔅᓴᓄᑦ 

ᒪᓕᒐᕐᓄᑦ,  

 

ᐊᒻᒪᓗ ᐃᒪᐃᒻᒪᑦ, ᒪᓕᒐᓕᐅᕐᕕᒃ ᐃᓱᒪᖅᓱᖅᓱᑎᑦ 

ᒪᓕᒐᓕᐅᕐᕕᒻᒥ ᐱᔪᓐᓇᕐᓂᖃᕐᒪᑕ 

ᐃᓱᒪᓕᐅᕈᓐᓇᕐᓗᑎᒃ;  

 

ᐊᒻᒪᓗ ᐃᒪᐃᑎᓪᓗᒍ ᒪᓕᒐᓕᐅᕐᕕᒃ, ᐱᔾᔪᑎᒋᓪᓗᒍ 

ᒪᓕᒐᓕᐅᕐᕕᒡᔪᐊᕐᒥ ᐱᔪᓐᓇᐅᑎᒋᔭᐅᔪᖅ, 

ᐱᔪᓐᓇᕐᓂᖃᖅᐳᖅ ᐃᓱᒪᓕᐅᕆᔪᓐᓇᕐᓗᓂ ᖃᓄᖅ 

ᕿᒥᕐᕈᓂᐅᔪᑦ ᑐᖓᐅᑦᑎᓂᐊᕐᒪᖔᑕ; 

 

ᐊᒻᒪᓗ ᑖᒃᑯᐊ ᓇᓗᓇᐃᕐᕕᒋᔭᖏᑦ ᒪᓕᒋᐊᓕᖏᑦ 

ᑲᑎᒪᔨᕋᓛᑦ 6-ᖓᓐᓂᒃ ᒪᓕᒐᓕᐅᕐᕕᒻᒥ 

ᐊᖏᖅᑕᐅᓚᐅᖅᓯᒪᒻᒪᑦ; ᐱᒋᐊᖅᑎᑕᐅᓪᓗᓂ 

ᐃᑦᓯᕙᓂᖃᖅᑎᓪᓗᒋᑦ ᒪᓕᒐᓕᐅᕐᕕᒻᒥ ᒫᑦᓯ 7, 

2022-ᒥ:  

 

ᐊᒻᒪᓗ ᐃᒪᒻᒪᑦ, ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ 

ᐱᔪᓐᓇᕐᓂᖃᖅᑎᑕᐅᒻᒪᑕ ᐅᖃᐅᓯᐅᓂᖓ ᒪᓕᑦᑐᒍ 

ᐃᓪᓗᒧᑦ;  

 

ᑕᐃᒪᐃᒻᒪᑦ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ 

ᑲᖏᖅᓯᓂᐅᑉ ᓂᒋᐊᓄᑦ ᒪᓕᒐᓕᐅᖅᑎᖓᑕᖓᓄᑦ 

ᑕᒪᓐᓇ ᕿᒥᕐᕈᓂᖅ ᐅᖃᐅᓯᖅᑕᕆᔭᐅᔪᓂᒃ ᒪᓕᒐᖅ 

ᐊᒻᒪ ᐃᓄᐃᑦ ᐅᖃᐅᓯᖏᓐᓂᒃ ᓴᐳᔾᔭᐅᕕᒃᓴᖓ 

ᒪᓕᒐᔭᖅ ᑲᑎᒪᔨᕋᓛᓅᖅᑕᐅᖁᓪᓗᒍ 

ᒪᓕᒐᓕᕆᓂᕐᒧᑦ;  

 

ᐊᒻᒪᓗ ᐱᒋᐊᖅᑎᑦᑎᑲᓐᓂᕆᕗᖓ ᑲᑎᒪᔨᕋᓛᑦ 

ᐅᓂᒃᑳᖏᑦ ᖃᐅᔨᔭᖏᓪᓗ ᐊᑐᓕᖁᔭᖏᓪᓗ 

ᐃᓪᓗᒨᖅᑕᐅᓛᖁᓪᓗᒋᑦ ᐃᑦᓯᕙᓕᓚᐅᓐᖏᓐᓂᖓᓂ 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1585 

 

 

ᐱᐊᓂᓚᐅᓐᖏᓐᓂᖏᓐᓂ 2023 ᐅᑭᐊᔅᓵᒃᑯᑦ 

ᒪᓕᒐᓕᐅᕐᕕᒻᒥ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. 

ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ 

ᑲᔪᓯᕗᖅ.  

 

ᑲᑎᒪᔾᔪᑎᔅᓴᖅ 16. ᐱᒋᐊᖅᑎᑕᐅᔪᑦ. ᒪᓕᒐᓕᐅᖅᑎ 

ᐊᐃᕕᓕᒻᒧᑦ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) 

ᐊᖏᖅᑕᐅᔪᒪᕗᖓ ᐃᓘᓐᓇᖏᓐᓄᑦ ᐱᒋᐊᖅᑎᑕᕋ 

ᓄᖅᑲᓂᕐᒧᑦ ᑲᑎᒪᓂᑦᑎᓐᓂ ᐅᓪᓗᒥ 

ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᔪᒪᒻᒪᑦ ᐃᓘᓐᓇᓯᓐᓄᑦ ᑲᒪᒋᔭᐅᖁᓪᓗᒍ 

ᐱᒋᐊᖅᑎᑕᖓ ᐅᓪᓗᒥ ᑲᒪᒋᔭᐅᖁᓪᓗᒍ. 

ᐋᒡᒑᖅᑐᖃᖅᑳ? ᐱᑕᖃᓐᖏᒻᒪᑦ, ᑲᔪᓯᑐᐃᓐᓇᕆᑦ 

ᒥᔅᑕ ᒪᓕᑭ.  

 

ᐱᒋᐊᖅᑎᑕᖅ 015 - 6(2): ᓄᖅᑲᖓᑯᑖᕐᓂᖅ 

(ᒪᓕᑭ)  

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ 

ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᖓᓄᑦ ᕿᑭᖅᑖᓘᑉ 

ᓂᒋᐊᓄᑦ, ᒪᓕᑦᑐᒋᑦ ᐃᓗᓕᖏᓐᓂ 

ᒪᓕᒋᐊᓕᓐᓃᑦᑐᖅ 3, ᐃᓪᓗ ᐃᓱᒪᓕᑦᓯᕌᖓ 

ᐃᑦᓯᕙᓂᕆᔭᒥᓂᒃ ᓄᖅᑲᖓᓂᐊᖅᐳᑦ ᕖᕗᐊᕆ 22, 

2023-ᕈᕋᓱᓐᓂᖓᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. 

ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ 

ᑲᔪᓯᕗᖅ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ.  

 

ᐱᒋᐊᖅᑎᑕᖅ 013 - 6(2): ᓱᐊᒃᑕᐅᓂᕆᔭᖏᑦ 

ᓯᕗᓕᖅᑎᐅᔪᑦ ᒥᓂᔅᑕᐃᑦ ᑲᑎᒪᔨᖏᑦ 

ᓄᓇᕘᒥ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒍᑦ) ᐃᒪᐃᒻᒪᑦ, ᓈᓴᐅᑎᒦᑦᑐᖅ 60(3) 

ᒪᓕᒐᓕᐅᕐᕕᒃ ᓯᕗᓕᖅᑎᓄᑦ ᒪᓕᒐᖅ 

ᐃᒪᐃᒍᓐᓇᖅᑎᑦᓯᒻᒪᑦ, ᓯᕗᓕᖅᑎ ᒪᓕᒐᓕᐅᖅᑎᓄᑦ 

ᓯᕗᓕᖅᑏᑦ ᑎᒍᒥᐊᖅᑐᑦ ᒪᓕᒐᓕᐅᕐᕕᒻᒧᑦ 

ᒪᓕᑦᑐᑎᒃ;  

 

ᐊᒻᒪᓗ ᐃᒪᐃᒻᒪᑦ, ᑖᒃᑯᐊ ᓯᕗᓕᖅᑎᐅᔪᑦ 

ᑲᑎᒪᔨᖏᑦ ᑎᒃᑯᐊᖅᑕᐅᔪᒻᒪᑕ ᓅᕖᕝᕙ 2021-ᒥ;  

 

ᐊᒻᒪᓗ ᐃᒪᐃᒻᒪᑦ, ᐊᑯᓐᓂᕆᓕᖅᑕᖏᑕ 

ᒪᓕᒐᓕᐅᕐᕕᐅᑉ ᑎᑭᑦᓱᒫᕋᑦᑎᒍ ᓅᕖᕝᕙ 20, 

2023-ᒥ;  

 

ᐊᒻᒪᓗ ᐃᒪᐃᒻᒪᑦ, ᑖᒃᑯᐊ ᐃᒪᐃᒋᐊᖃᓪᓚᕆᑉᐳᑦ 

ᒥᓂᔅᑕᐅᔪᑦ ᑲᔪᓯᑎᑦᑎᐅᔪᑦ ᑲᔪᓯᑎᑦᓯᒍᓐᓇᕐᓗᑎ 

ᐱᔪᓐᓇᕐᓂᓕᒫᒥᓂᒃ ᐊᔪᓐᖏᓂᕐᒥᓂ ᐱᔪᓐᓇᓂᕐᒥᓪᓗ 

ᐅᑉᐱᕆᔭᐅᓂᕐᒥᓂᓪᓗ ᑐᓂᔭᐅᓯᒪᓂᖏᑦ ᒪᓕᑦᑐᒍ 

ᒪᓕᒐᓕᐅᕐᕕᒻᒥ ᒪᓕᒐᓕᐅᖅᑎᐅᔪᓄᑦ;  

 

ᐊᒻᒪᓗ ᐃᒪᐃᒻᒪᑦ, ᑖᒃᑯᐊ ᒪᓕᒐᓕᐅᖅᑎᑐᐃᓐᓇᐃᑦ 

ᒪᓕᒐᓕᐅᕐᕕᒻᒥ ᑖᒃᑯᓇᓐᖓᑦ 

ᑭᐅᑎᑦᓯᔭᕆᐊᖃᓲᖑᒻᒪᑕ ᒐᕙᒪᒃᑯᓐᓂ 

ᐱᓂᐊᕐᓂᕐᒥᓂ ᐃᓱᒪᓕᐊᒥᓄᓪᓗ; 

 

ᐊᒻᒪᓗ ᐃᒪᐃᒻᒪᑦ, ᒥᓂᔅᑕᓕᒫᑦ ᓂᕆᐅᒋᔭᐅᒻᒪᑕ 

ᑐᑭᓯᐅᒪᓂᖃᑦᓯᐊᕐᓗᑎᖅ ᐃᓗᓕᓪᓚᕆᖏᓐᓂᒃ 

ᐃᖅᑲᓇᐃᔮᒥᑕ;  

 

ᐊᒻᒪᓗ ᐃᒪᐃᒻᒪᑦ, ᒥᓂᔅᑕᐅᔪᓕᒫᑦ ᓂᕆᐅᒋᔭᐅᒻᒪᑕ 

ᑭᐅᖃᑦᑕᖁᓪᓗᒋᑦ ᑐᑭᓯᓇᑦᓯᐊᖅᑐᒥ 

ᒪᓕᒐᓕᐅᖅᑎᓄᑦ ᐃᓪᓗᒥ ᐊᐱᖅᑯᑕᐅᔪᓄᑦ;  

 

ᐊᒻᒪᓗ ᐃᒪᐃᒻᒪᑦ, ᒥᓂᔅᑕᐅᔪᓕᒫᑦ ᓂᕆᐅᒋᔭᐅᒻᒪᑕ 

ᑭᖑᕙᓐᖏᓪᓗᑎ ᑐᓂᓯᓵᓕᖃᑦᑕᖁᓪᓗᒋᑦ 

ᑎᑎᕋᖅᑕᖏᑕ ᒪᓕᒐᓕᐅᖅᑏᑦ ᐊᓯᖏᓐᓂᓪᓗ 

ᑐᓴᐅᑎᓕᕆᔾᔪᑎᒃᑰᖅᑐᓂᒃ;  

ᐊᒻᒪᓗ ᐃᒪᐃᒻᒪᑦ, ᐃᓱᒫᓘᑕᐅᓯᒪᓕᕐᒪᑦ 

ᒪᓕᒐᓕᐅᖅᑎᓄᑦ ᑖᒃᑯᐊ ᒥᓂᔅᑕᐅᔪᑦ 

ᐱᓕᕆᕙᓐᓂᖏᑕ ᑖᒃᑯᓇᓐᖓᑦ;  

 

ᑕᐃᒪᐃᒻᒪᑦ, ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎᒧᑦ ᑲᖏᖅᓯᓂᐅᑉ ᐅᐊᓐᓈᓄᑦ 

ᐃᓪᓗᓕᒑᕐᔪᒧᓪᓗ ᑖᒃᑯᐊ ᓯᕗᓕᖅᑏᑦ ᑲᑎᒪᔨᖏᑦ 

ᐃᓂᖅᑎᖅᑕᐅᖁᓪᓗᒋᑦ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. 

ᐱᒋᐊᖅᑎᑕᐅᔪᒧᑦ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᑭᐅᒪᔭᐅᖃᑦᑕᓐᖏᓐᓂᕗᑦ ᐱᔾᔪᑎᒋᓪᓗᒍ ᑖᓐᓇ 

ᐋᖅᑭᒃᓯᒋᐊᕐᓂᕐᒥᒃ ᓴᖅᑭᑦᑎᓯᒪᖕᒪᑕ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ. ᑖᓐᓇ 

ᐃᓱᒪᔅᓴᖅᓯᐅᕈᑕᐅᑦᑎᐊᖁᓪᓗᒍ ᑖᒃᑯᓄᖓ 

ᒥᓂᔅᑕᐅᔪᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᒧᑦ. 

ᓯᕗᓕᐅᖅᑎ ᓄᓇᕗᒻᒧᑦ, ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ. 

ᐱᒋᐊᖅᑳᕈᑎᖃᕈᒪᕗᖓ ᑖᓐᓇ ᐱᖁᔨᕗᖔᕈᑎ 

ᓴᖅᑭᑕᐅᔪᖅ ᑖᓐᓇ ᒐᕙᒪᐅᑎᓪᓗᑕ ᒪᒃᐲᖓᓂᖅᐳᑦ 

ᐱᒋᐊᕈᑎᒋᓚᐅᖅᓯᒪᒐᑦᑎᒍ. ᐃᖅᑲᐅᒪᑦᑎᐊᕋᒪ 

ᐃᖃᓗᒃᑑᑦᑎᐊᕐᒨᖅᑐᑕ ᑲᑐᔾᔨᖃᑎᒌᓐᓂᕐᒥᒃ 

ᐅᖃᐅᓯᖃᖃᑦᑕᖅᓯᒪᓪᓗᑕ 

ᑎᒍᒥᐊᓐᖏᓐᓇᑦᑎᐊᕋᑦᑎᒍ ᐅᓪᓗᒥᒧᑦ ᑎᑭᒃᓱᒍ. 

ᑖᒃᑯᐊ ᐱᓕᕆᖃᑎᖃᕋᓱᓐᓂᖅᐳᑦ 

ᒪᓕᒐᓕᐅᖅᑎᑐᐃᓐᓇᕐᓂᒃ ᓴᖅᑭᔮᖃᑦᑕᖅᓯᒪᓪᓗᓂ 

ᐅᓪᓗᒥᒧᑦ.  

 

ᑖᓐᓇ ᐱᔾᔪᑎᒋᓪᓗᒍ ᑕᒪᓐᓇ ᐱᖁᔨᕗᖔᕈᑎ 

ᓴᖅᑭᑕᐅᑎᓪᓗᒍ ᓂᕆᐅᓇᓚᐅᓐᖏᑉᐳᖅ ᑕᕝᕘᓇ, 

ᐅᖃᖅᑎᑦᑎᔩ. ᑭᓯᐊᓂ ᓇᓗᓇᓐᖏᑦᑎᐊᖅᐳᖅ 

ᑕᒪᒃᑯᐊ ᑐᓴᐅᒪᒃᑲᓐᓂᕈᒪᓂᕐᒥᒃ 

ᐱᓕᕆᖃᑎᒌᒃᑲᓐᓂᕈᒪᓂᕐᒥᒃ 

ᑎᒍᒥᐊᖅᓱᓂ ᑖᓐᓇ ᒪᓕᒐᓕᐅᖅᑎ ᓇᓗᓇᐃᕋᑖᕐᒪᑦ.  

 

ᑕᒪᒃᑯᐊᓗ ᒐᕙᒪᐅᑎᓪᓗᑕ ᑐᑭᓯᓇᖅᔫᒥᔪᓂᒃ 

ᑭᐅᒍᓐᓇᕐᓂᖅᐳᑦ ᐅᖃᐅᓯᖃᖅᑎᓪᓗᒍ. 

ᖃᐅᔨᒪᑦᑎᐊᖅᐳᒍᑦ, ᐅᖃᖅᑎᑦᑎᔩ, ᑖᒃᑯᐊ 

ᒪᓕᒐᓕᐅᖅᑎᐅᖃᑎᕗᑦ ᓂᕆᐅᓐᓂᖏᑦ ᑕᕝᕘᓇ 

ᐱᖁᔨᕗᖔᕈᑎᒃᑯᑦ ᑖᒃᑯᐊᓗ ᐃᓚᐅᒃᑲᓐᓂᕈᒪᓂᖏᑦ 

ᐃᑉᐱᓇᕐᓇᖅᓯᒪᒻᒪᑦ ᑖᓐᓇ 

ᐅᖃᐅᓯᕆᔭᐅᑎᓪᓗᒍᐃᓛᒃ.  

 

ᐅᖃᖅᑎᑦᑎᔩ, ᐳᐃᒍᕈᒥᓇᓐᖏᒻᒪᐃᓛᒃ ᓇᑭᑦ 

ᐱᒋᐊᓪᓚᑖᖅᓯᒪᓂᑦᑎᓐᓂ ᑖᒃᑯᐊ 

ᑕᐅᒃᑐᖃᓚᐅᖅᓯᒪᕗᒍᑦ ᐊᖏᔪᓂᒃ 

ᐊᓯᔾᔩᒍᒪᓂᑦᑎᓐᓂ ᐱᓕᕆᒍᒪᓂᑦᑎᓐᓂ ᐅᓪᓗᒥᒧᑦ 

ᑎᑭᓪᓗᒍ ᓂᕈᐊᖅᑎᕗᑦ ᐃᓱᒪᒋᓪᓗᑎᒍ. ᑕᒪᓐᓇ 

ᐳᐃᒍᕐᓇᖏᒻᒪᑦ. ᑖᒃᑯᐊ ᓄᓇᕗᒻᒥᐅᑕᐃᑦ 

ᑕᐅᑐᒍᒪᓚᐅᖅᓯᒪᕗᑦ ᑕᒪᒃᑯᐊ ᐃᓪᓗᓂ 

ᓄᓇᓕᓕᒫᑦᑎᐊᑎᓐᓂ ᑕᑯᔪᒪᓪᓗᑎ.  

 

ᑖᓐᓇ ᐊᒥᓲᓗᐊᖅᑐᓄᑦ ᐊᕐᕌᒍᓄᑦ 

ᐅᖃᐅᓯᕆᔭᐅᖃᑦᑕᖅᓯᒪᓪᓗᓂ. ᑖᒃᑯᐊᓗ 

ᐃᓐᓇᑯᓗᑉᐳᑦ ᖃᓄᖅ 

ᐊᖏᕐᕋᐅᑎᒍᓐᓇᓐᖏᒃᑲᓗᐊᕐᒪᖔᑦᑎᒍ 

ᐅᖃᐅᓯᕆᖃᑎᒌᖃᑦᑕᓚᐅᖅᓯᒪᕗᒍᑦ ᐊᒻᒪ ᑕᒪᒃᑯᐊ 

ᐱᕚᓪᓕᕈᑎᒋᔭᐅᔪᓐᓇᕐᓂᐊᖅᑐᑦ ᓄᓇᓕᑦᑎᓐᓂ, 

ᐃᓅᓯᑦᑎᓐᓄᑦ ᐊᒻᒪ ᐱᖅᑯᓯᑦᑎᓐᓄᑦ ᐱᓯᒪᓪᓗᓂ.  

 

ᐅᖃᖅᑎᑦᑎᔩ, ᓇᓗᓇᐃᕌᕐᔪᒍᒪᕗᖓ ᐅᓪᓗᒥᒧᑦ 

ᑎᑭᑦᑐᒍ ᑖᒃᑯᐊ ᐸᐃᕆᕕᓕᕆᓂᖅ 

ᐅᖃᐅᓯᕆᖃᑦᑕᖅᓯᒪᕙᕗᑦ ᓂᕆᐅᑦᑎᐊᖅᐳᖅ ᑖᓐᓇ 

ᑭᖑᓪᓕᖅᐹᐸᓘᓪᓗᑕ ᑲᓇᑕᒥ 

ᐃᓚᐅᒍᑎᒋᓚᐅᖅᓯᒪᔭᕗᑦ 

ᓯᕗᓪᓕᐅᔾᔨᖃᓯᐅᑎᕙᓪᓕᐊᒐᓱᓯᒪᓪᓚᑦᑖᕋᑦᑕ ᑖᒃᑯᐊ 

ᓄᓇᕗᒻᒥᐅᑕᐃᑦ ᐃᑲᔪᕈᒪᓪᓗᑎᒍ ᑖᓐᓇ ᑲᑐᔾᔨᓗᑕ 

ᐃᓗᐊᓂ ᓇᓗᓇᐃᖅᑕᐅᑦᑎᐊᖅᑕᐅᓯᒪᓂᖓ 

ᐱᔾᔪᑎᒋᓪᓗᒍ. 

ᐊᒻᒪ ᐱᓇᓱᐊᕈᓰᒃ ᒪᕐᕉᒃ ᖄᖏᖅᑑᒃ ᑕᕝᕙᓂ 

ᑲᑎᒪᓂᕕᔾᔪᐊᒥ ᐃᓪᓗᑎᓐᓂ ᐅᖃᐅᓯᕆᕙᓪᓕᐊᔭᕗᑦ 

ᐊᖏᓂᖅᐹᒥ ᐱᕚᓪᓕᕈᑎᔅᓴᐅᒍᓐᓇᓂᐊᖅᑐᓄᑦ 

ᓄᓇᓕᓐᓄᑦ ᑕᕝᕘᓇ ᑮᓇᐅᔭᓂᑦ 

ᓇᓗᓇᐃᖅᓯᕙᓪᓕᐊᓯᒪᖤᖅᐳᒍᑦ.  

 

ᐊᒻᒪ ᐅᖃᖅᑎᑦᑎᔩ, ᐃᓪᓗᐃᑦ ᑖᒃᑯᐊ 

ᓇᑉᐸᖅᑕᐅᕙᓪᓕᐊᒍᒫᖅᑐᑦ ᐊᕐᕌᒍᒋᓛᖅᑕᑎᓐᓂ 

360-ᖑᓗᐊᓕᖅᑐᑦ ᐸᕐᓇᑕᐅᓯᒪᔪᑦ. 

ᐅᐱᓐᓇᓪᓚᑦᑖᖅᑐᐃᑦ ᑕᒪᒃᑯᐊ 

ᐱᓕᕆᐊᕆᕙᓪᓕᐊᔭᕗᓂᓛᒃ. ᑕᒪᒃᑯᐊ ᖃᐅᔨᒪᒐᑦᑕ 

ᐃᓪᓗᑭᔅᓴᕐᓂᖅ ᐊᖏᔪᓂ ᐊᒃᑐᐃᖃᑦᑕᖅᓯᒪᓂᖓᓂ 

ᐊᔅᓱᕈᐊᕆᖃᑦᑕᖅᓯᒪᕙᕗᑦ ᕿᑐᕐᖓᑯᓗᐃᑦ 

ᐃᓐᓇᕐᓄᑦ ᑕᒪᓐᓇ ᐊᒃᑐᖅᑕᐅᓯᒪᓂᖓ.  

 

ᐅᖃᖅᑎᑦᑎᔩ, ᐃᑉᐱᓇᕐᓇᓪᓚᑦᑖᖅᓯᒪᒻᒪᑦ ᑕᕝᕘᓇ. 

ᑕᒪᒃᑯᐊᓪᓗ ᓇᓗᓇᐃᕈᒪᒋᕗᖓ ᑕᐃᒃᑯᐊ 

ᐃᓐᓇᑯᓗᕗᑦ ᐃᓱᒪᒋᓪᓗᑎᒍ ᑐᐊᕕᐊᕆᓯᒪᓂᑦᑕ 

ᑖᓐᓇ ᑲᖏᖅᖠᓂᕐᒥ ᓴᓇᔭᐅᕙᓪᓕᐊᓯᒪᔪᖅ 

ᐃᓐᓇᒃᑯᕕᔅᓴᖅ. ᑕᒪᒃᑯᐊᓪᓗ ᓇᓗᓇᐃᑦᑎᐊᖅᓯᒪᒻᒪᑕ 

ᑲᑐᔾᔨᓗᑕ ᐃᓗᐊᓂ ᑐᐊᕕᐊᕆᔭᐅᖁᔭᐅᓂᖏᑦ 

ᐱᔾᔪᑎᒋᓪᓗᒋᑦ.  

 

ᑕᒪᒃᑯᐊ ᓂᕆᐅᓇᖅᐳᑦ ᑖᒃᑯᐊ ᓯᕗᒧᑦ 

ᑲᔪᓯᕙᓪᓕᐊᓯᒪᓂᐊᕐᓂᖏᑦ. ᑕᒪᒃᑯᐊᓗ 

ᓇᓗᓇᐃᕈᒪᒋᕙᒃᑲ ᐊᖏᕈᑏᑦ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓂ 

ᐱᓕᕆᐊᕆᖃᑦᑕᖅᓯᒪᓕᖅᐸᕗᑦ ᑕᐃᑲᓐᖓᓂᑦ 

ᐅᓪᓗᒥᒧᑦ ᑎᑭᒃᖢᒍ ᓇᓗᓇᐃᔭᐃᖅᐸᓪᓕᐊᓯᒪᓂᖓ 

ᓇᐅᒃᑯᑦ ᑲᑐᔾᔨᖃᑎᒌᓐᓂᒃᑯᑦ 

ᐊᔅᓱᕈᐊᖃᕈᓐᓇᔾᔮᓐᖏᒃᑲᓗᐊᕐᒪᖔᑦᑕ 

ᐱᔾᔪᑎᒋᓪᓗᒋᑦ.  

 

ᐊᒻᒪ ᐅᓇ ᑭᖑᓪᓕᖅᐹᖅ ᐅᖃᐅᓯᕆᐊᕐᔪᒍᒪᒋᓪᓗᒍ, 

ᐃᖅᑲᓇᐃᔭᖅᑎᕗᑦ ᐊᔅᓱᕈᐊᕆᓚᐅᖅᓯᒪᒐᑦᑎᒍ 

ᑕᕝᕗᓐᖓᕋᑖᖅᑐᑕ ᑖᓐᓇ ᑭᖑᓪᓕᖅᐹᕐᓗ 

ᓇᓗᓇᐃᖅᑕᐅᕋᑖᕆᓪᓗᓂ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂ ᑯᐊᐳᕇᓴᓐᑯᓃᑦᑐᖅ, 

ᐃᓕᓴᐃᔨᕗᑦ ᐊᒻᒪ ᐃᖅᑲᓇᐃᔭᖅᑎᓕᒫᑦ ᓄᓇᕗᑦ 

ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᒃᑯᑎᒍᑦ.  

 

ᐊᔅᓱᕈᐊᕆᓚᐅᕋᑦᑎᒍ ᐅᓪᓗᒥᒧᑦ ᑎᑭᒃᖢᒍᑦᑕᐅᖅ 

ᑖᒃᑯᐊ ᐃᓂᓪᓚᑦᑎᐊᕈᓐᓇᓂᐊᕐᒪᑕ ᖃᐅᔨᒪᑦᑎᐊᕋᑦᑕ 

ᐃᖅᑲᓇᐃᔭᖅᑎᕗᑦ ᐱᒻᒪᕆᐅᒻᒪᑕ. ᑕᐅᑦᑐᕗᑦ ᑖᓐᓇ 

ᑲᑐᔾᔨᓗᑕ ᐱᔾᔪᑎᒋᓪᓗᑎᒍ.  

 

ᐅᖃᖅᑎᑦᑎᔩ, ᑕᒪᒃᑯᐊ ᐱᓕᕆᓯᒪᔭᕗᑦ 

ᐱᓕᕆᓯᒪᔭᕘᒐᓗᐊᖅ ᑕᕝᕙᐅᑎᓪᓗᒋᑦ ᑐᓴᕐᓇᖅᐳᑦ 

ᑖᒃᑯᐊ ᒪᓕᒐᓕᐅᖅᑏᑦ ᐃᓚᐅᒃᑲᓐᓂᕈᒪᓂᖏᑦ 

ᑐᓴᐅᒪᒃᑲᓐᓂᖃᑦᑕᕈᒪᓂᖏᑦ 

ᑭᐅᔭᐅᑦᑎᐊᖃᑦᑕᕈᒪᓂᖏᑦ ᐱᔾᔪᑎᒋᓪᓗᒋᑦ. ᑕᒪᒃᑯᐊ 

ᓇᓗᓇᓐᖏᑦᑐᖅ ᑲᑐᔾᔨᖃᑎᒌᑉᐸᓪᓕᐊᖏᓐᓇᕐᓂᒃᑯᑦ 

ᒪᒃᐲᖓᓂᒃᑯᑦ ᐅᖃᐅᓯᖃᕈᓐᓇᕐᓂᒃᑯᑦ. ᑕᒪᓐᓇ 

ᓂᕆᐅᑦᑎᐊᖅᐳᖓ ᓯᕗᒧᑦ 

ᑲᔪᓯᕙᓪᓕᐊᑦᑎᐊᕈᓐᓇᕐᓂᐊᕐᓂᖓᐃᓛᒃ. 

 

ᑕᒪᒃᑯᐊ ᑲᑐᔾᔨᓗᑕ ᐃᓗᐊᓂ 

ᓇᓗᓇᐃᖅᓯᒪᑦᑎᐊᕆᓪᓗᓃᓛᒃ ᐊᕝᕙᖓᓂᒃ 

ᓅᕖᕝᕙᐅᓕᕈᓂ ᐊᕐᕌᒎᓛᖅᑐᒥ ᕿᒥᕐᕈᓛᕐᒥᒐᑦᑕ 

ᓇᒦᓕᕐᒪᖔᑦᑕ. ᑖᓐᓇ ᑐᓐᖓᕕᒋᓪᓗᑎᒍ 

ᒪᒃᐲᖓᓂᖅᐳᑦ ᑐᓐᖓᕕᒋᓪᓗᑎᒍᐃᓛᒃ 

ᐱᕙᓪᓕᐊᒐᓱᔅᓯᒪᓂᐊᕋᑦᑕ. 

 

ᑖᓐᓇ ᑭᓯᐊᓂ ᓇᓗᓇᐃᑦᑎᐊᕈᒪᕙᕋ ᑖᒃᑯᐊ 

ᒪᒃᐲᖓᓂᖅᐳᑦ ᐱᓕᕆᖃᑎᖃᕈᒪᑦᑎᐊᓂᖅᑎᓐᓂ, 

ᐅᖃᖅᑎᑦᑎᔩ, ᓇᓗᓇᐃᕈᒪᑐᐃᓐᓇᕋᑖᖅᑐᖓ. 

ᑖᒃᑯᐊᓗ ᐹᕗᑦ ᒪᒃᐲᖓᐃᓐᓇᐅᔭᕐᒪᑕ 

ᐋᖅᑭᒋᐊᕐᕕᔅᓴᒥᒃ ᑐᓂᓯᔭᐅᒍᑦᑕ ᐃᓱᒫᓘᑎᓂᒃ 

ᑐᓂᓯᔭᐅᒍᑦᑕ. ᑖᓐᓇ ᓇᓗᓇᐃᕈᒪᕋᑖᕋᒃᑯ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᒧᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᐱᒋᐊᖅᑎᑕᐅᔪᖅ ᐃᒻᒥᓂᒃ ᐅᖃᓪᓚᑦᑐᖅ 

ᑐᑭᖓᓂᒃ ᑖᒃᑯᐊ ᒪᓕᒐᓕᐅᖅᑎᑐᐃᓐᓇᐃᑦ 

ᓈᒻᒪᔅᓴᕈᓐᓃᕐᒪᑕ. ᓯᕗᓕᖅᑎ ᐅᖃᓪᓚᓵᕐᒪᑦ ᑖᒃᑯᐊ 

ᐱᓕᕆᐊᕆᓯᒪᔭᖏᑦ ᐱᓕᕆᐊᕆᔭᖏᑦ. 

ᐅᖃᓗᐊᖅᑲᐅᖏᒻᒪᑦ ᐱᒋᐊᖅᑎᑕᐅᔪᒧᑦ 

ᐱᖁᔨᕗᖔᕈᑎ.  

 

ᑖᒃᑯᐊ ᐊᔪᓐᖏᓛᕆᔭᒥᓄᑦ ᐱᓕᕆᔭᕆᐊᖃᖅᑎᓪᓗᒋᑦ 

ᐊᒻᒪ ᒥᓂᔅᑕᐅᔪᐃᑦ ᐊᔪᓐᖏᓛᕆᔭᒥᓐᓂᒃ ᐊᑐᕐᓗᑎᒃ 

ᒪᓕᒐᓕᐅᕐᕕᒻᒥ ᓴᓐᖏᓂᖅᑖᕆᓯᒪᔭᖓᑦ. ᑕᒪᓐᓇ 

ᓂᕆᐅᓐᓂᖅ ᒥᓂᔅᑕᐅᔪᓂᒃ ᑲᑎᒪᑐᐃᓐᓇᒃᑯᑦ 

ᑭᐅᔾᔪᑏᑦ ᑕᒪᓐᓇ ᑕᕝᕙ ᑕᑎᒋᔭᕗᑦ ᐅᕙᓂ 

ᑲᑎᒪᕕᐅᑉ ᐃᓗᐊᓂ ᐊᔪᓐᖏᓛᕆᔭᒥᓂᒃ ᑕᐃᒪᓐᓇ 

ᐊᖏᓚᐅᕐᒪᑕ. ᑖᒃᑯᐊ ᒥᓂᔅᑕᓗᒃᑖᑦ 

ᑐᑭᓯᐅᒪᔭᕆᐊᖃᖅᑐᐃᑦ ᒥᓂᔅᑕᐅᕝᕕᒋᔭᒥᓂᒃ 

ᑖᔅᓱᒧᖓ ᐅᖃᓪᓚᖅᑲᐅᓐᖏᒻᒪᑦ. ᐆᒃᑑᑎᖃᖅᑐᒍ 

ᐅᓪᓛᖅ ᐊᐱᖅᓱᕐᓇᖅᑎᓪᓗᒍ ᑭᐅᔪᖃᓐᖏᒻᒥᔪᖅ 

ᐊᐱᖅᑯᑎᓂᒃ.  

 

ᒥᓂᔅᑕᐅᔪᑦ ᓇᓗᓇᓐᖏᑦᑐᒥᒃ ᑐᑭᓯᐊᓇᖅᑐᒥ 

ᑭᐅᔭᕆᐊᖃᖅᑐᐃᑦ ᒪᓕᒐᓕᐅᕐᕕᐅᑉ ᐃᓗᐊᓂ. 

ᐃᓛᓐᓂ ᑭᐅᔫᒐᓗᐃᑦ ᑐᑭᓯᐊᓇᑦᑎᐊᓐᖏᑦᑐᒥ ᑖᒃᑯᐊ 

ᑭᒡᒐᑐᖅᑕᕗᑦ ᐊᐱᖅᓱᕈᑎᒋᔭᕗᑦ ᑖᓐᓇ ᐱᔾᔪᑎᒋᔭᕋ 

ᐃᑲᔪᖅᑕᐅᔭᕆᐊᖃᖅᑐᖓ ᑕᕝᕗᖓ ᓴᖅᑭᑕᐅᓪᓗᓂ. 

ᐊᒻᒪ ᒥᓂᔅᑕᐅᔪᑦ ᕿᓚᒻᒥᐅᔪᒥ ᑎᑎᕋᖅᓯᒪᔪᓂᒃ 

ᑭᐅᔭᕆᐊᖃᖅᑐᐃᑦ.  
 

ᑭᓯᐊᓂ ᖃᓄᖅ ᐊᔾᔨᒌᓐᖏᑦᑐᓂᒃ ᑕᐅᑐᑉᐱᑖ 

ᓯᕗᓕᐅᖅᑏᑦ ᑕᐅᑐᒃᑕᖓᓂ ᐊᒻᒪ 

ᒪᓕᒐᓕᐅᖅᑎᑐᐃᓐᓇᐃᑦ ᑕᐅᑐᒃᑕᖓᓂ 

ᐊᐱᖅᓱᕐᓇᐅᑎᓪᓗᒍ ᑲᑎᒪᓂᑐᐃᓐᓇᑯᓪᓗ ᐊᒻᒪ 

ᒪᓕᒐᓕᐅᖅᑎᐅᓪᓗᑕ ᒥᓂᔅᑕᑯᓐᓂ 

ᓯᕗᓕᐅᖅᑎᐅᔪᓂ. ᐅᓇ ᐃᑲᔪᖅᑐᕐᓂᐊᕋᒃᑯ 

ᐱᒋᐊᖅᑎᑕᐅᓯᒪᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᒧᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ.  
 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᐊᒥᑦᑐᕐᒥᐅᑦ, ᒥᓂᔅᑕ, ᒪᓕᒐᓕᐅᖅᑏᑦ. ᑖᓐᓇ ᑕᐃᒪ 

ᐱᖁᔨᕗᖔᕐᒧᑦ ᐅᖃᕈᒪᖕᒥᒐᒪ ᑖᓐᓇ ᐱᖁᔨᕗᖔᕈᑦ 

ᓴᖅᑭᑕᐅᔪᖅ. ᑖᒃᑯᐊ ᓂᕈᐊᖅᑎᕗᑦ ᐱᔾᔪᑎᒋᓪᓗᒋᑦ 

ᑕᕝᕙᓃᓐᓇᑦᑕ ᐊᒻᒪ ᓂᕈᐊᕋᓱᓕᕌᖓᑦᑕ 

ᓯᕗᓕᐅᖅᑎᒥᒃ ᒥᓂᔅᑕᓂᒃ ᑖᒃᑯᐊ ᒪᓕᒐᓕᐅᖅᑏᑦ 

ᓂᕈᐊᖅᓯᖃᑦᑕᕐᒪᑕ. ᐊᒻᒪ ᑕᐃᒪᓐᓇ 

ᒥᓂᔅᑕᖑᕌᖓᑦᑕᑦᑕᐅᖅ ᓄᓇᕗᒻᒧᑦ 

ᐃᑲᔪᕋᓱᖃᑦᑕᕆᐊᖃᕐᒥᖕᒪᑕ ᓄᓇᕗᒻᒥᐅᑕᓂ. 

ᓄᓇᕗᒻᒥᐅᑕᓄᑦ ᑕᕝᕙᓃᑦᑐᒍᑦ. ᓄᓇᕗᒻᒥᐅᓄᖑᓇ 

ᓴᖅᑭᑕᐅᓚᐅᖅᓯᒪᔪᖅ ᑕᒪᓐᓇ ᒐᕙᒪᕗᑦ ᐃᓄᒃᑎᑐᑦ 

ᐊᐅᓚᔪᓐᓇᖅᔫᒥᖁᓪᓗᒍ. ᐊᒥᓱᑦ ᓂᕆᐅᒃᓯᒪᔪᐃᑦ 

ᓂᕈᐊᖅᑎᒋᓯᒪᔭᑦᑎᓐᓂ ᓄᓇᕗᒻᒥᐅᓄᑦ 

ᑭᒡᒐᖅᑐᐃᒐᑦᑕ.  
 

ᑕᕝᕙ ᒪᓕᒐᓕᐅᖅᑎᐅᓪᓗᑕ ᑕᕝᕗᖓᖅᑕᐅᒑᖓᑦᑕ 

ᑖᒃᑯᐊ ᐃᓱᒫᓘᑕᐅᔪᐃᑦ ᓴᖅᑭᖃᑦᑕᖅᐸᕗᑦ ᑕᕝᕙᓂ 

ᓂᕈᐊᖅᑎᕗᑦ ᐱᔾᔪᑎᒋᓪᓗᒋᑦ. ᐊᒻᒪᓗ ᑕᐃᒪ ᑖᓐᓇ 

ᓄᓇᕗᒻᒧᑦ ᓯᕗᓕᐅᖅᑎᒋᔭᕗᑦ ᓄᓇᕗᒻᒧᑦ 

ᓯᕗᓕᐅᖅᑎᐅᔪᖅ ᐅᖃᓪᓚᕋᑖᕆᕗᖅ ᐃᓐᓇᐃᑦ 

ᐃᓐᓇᑎᓐᓂᒡᒎᖅ ᓯᕗᓪᓕᐅᑎᑦᑎᓂᐊᕋᑦᑕ. ᐃᒪᓐᓇᓗ 

ᓇᓗᓇᐃᖅᓯᓗᖓ ᑕᐃᒪ ᐃᓐᓇᖅᐳᑦ ᐸᐃᑉᐹᑎᒍᑦ 

ᐊᑐᓐᖏᖅᖢᑎᒃ ᒫᓐᓇᒧᑦ ᑎᑭᑎᑕᐅᓯᒪᔪᒍᑦ. 

ᐃᓅᑦᑎᐊᖁᔨᓪᓗᑎᒃ ᐃᑲᔪᖃᑦᑕᖁᔨᓪᓗᑎᒃ 

ᐱᑦᑎᐊᖃᑦᑕᖁᔨᓪᓗᑎ ᑕᐃᒪᓐᓇᓕ 

ᒪᓕᒐᖃᓚᐅᖅᐳᑦ. ᒫᓐᓇᓕ ᒪᓕᒐᕐᓂᒃ 

ᐋᖅᑭᒃᓱᐃᖃᑦᑕᓕᖅᑎᓪᓗᑕ ᐸᐃᑉᐹᑎᒍᑦ 

ᐋᖅᑭᓱᐃᓲᖑᓕᖅᑐᒍᑦ ᒫᓐᓇᐅᓕᖅᑐᖅ. ᑕᐃᒪᓐᓇ 

ᐅᖃᕐᓚᖓ ᒫᓐᓇᐅᓕᖅᑐᖅ. ᐅᖃᐅᓯᐅᕙᓕᕐᒪᑦ 

ᒫᓐᓇᐅᓕᕐᒪᓪᓕ ᒫᓐᓇ ᐃᓅᓯᕆᔭᑦᑎᓐᓂᒃ 

ᐅᓪᓗᑕᒫᖅᓯᐅᑏᑦ ᑕᒪᒃᑯᐊ 

ᐃᖏᕐᕋᔾᔪᑎᒋᖃᑦᑕᖅᑕᕗᑦ 

ᑲᔪᓯᑎᑕᐅᑐᐃᓐᓇᖃᑦᑕᖅᑎᓪᓗᒋᑦ.  
 

ᑕᕝᕗᓐᖓᕌᖓᑦᑕ ᑮᓇᐅᔭᑲᓪᓚᖕᓂᒃ 

ᕿᒥᕐᕈᖃᑦᑕᖅᑐᒍᑦ. ᑖᒃᑯᐊ ᐊᕕᒃᑐᖅᓯᒪᔪᐃᑦ 

ᒐᕙᒪᒃᑯᓐᓄᑦ ᑮᓇᐅᔭᖅᑑᑎᒋᔪᒪᔭᖏᓐᓂᒃ ᐊᑭᑐᔫᑎᓄᑦ 

ᕿᒥᕐᕈᓕᕌᖓᑦᑕ ᐊᖏᑐᐃᓐᓇᕋᓱᖃᑦᑕᓐᖏᒻᒥᔪᒍᑦ. 

ᓲᕐᓗ ᐊᖏᑐᐃᓐᓇᓪᓗᑎᒍ ᐄ, ᖄᖏᖅᑎᑉᐸᕗᑦ 

ᐊᖏᑐᐃᓐᓇᕐᓚᕗᑦ. ᐃᒪᓐᓇᐅᓐᖏᒃᑲᓗᐊᕐᒥᒻᒪᑦ. 

ᑕᐃᒪᓐᓇ ᑭᒡᒐᖅᑐᐃᑎᓪᓗᖓ ᑖᒃᑯᓂᖓ ᐊᒥᑦᑐᕐᒥᐅᓂᒃ 

ᓂᓕᐊᓇᓱᖃᑦᑕᕆᕗᖓ ᑕᑉᐱᒃᑯᐊ ᐃᓱᒫᓘᑎᒋᔭᖏᓐᓂ 

ᐊᒃᓱᕈᐊᕆᔭᖏᓐᓂᒃ ᑕᕝᕙᓂ ᖃᓄᒃᑲᓐᓃᑦᑐᖅ 

ᐃᒃᑯᐊᒎᖅ ᑐᓴᖅᑕᐅᓚᐅᕐᓕᑦ.  

ᑖᓐᓇ ᑕᕝᕙ ᐱᖁᔨᕗᖔᕈᑎ ᓴᖅᑭᑕᐅᓯᒪᓕᖅᑐᖅ 

ᑕᕝᕙᓂ.  
 

ᐅᖃᖅᑎᑦᑎᔩ, ᑕᒪᒃᑯᐊ ᐊᐱᖅᑯᑎᒋᔭᕗᑦ 

ᑭᐅᔭᐅᖃᑦᑕᓐᖏᓐᓂᖏᓐᓄᑦ ᐱᔾᔪᑎᒋᓪᓗᒍ. 

ᑖᓐᓇᑐᐊᑦᑎᐊᖅ ᐊᓯᖓᒎᓐᖏᑦᑎᐊᖅᑐᖅ. 

ᐅᖃᖅᑎᑦᑎᔩ. ᑕᕝᕘᓇ ᑕᐃᒪᓐᓇᐃᓐᓂᑯᖓᓄᑦ ᑖᓐᓇ 

ᐱᖁᔨᕗᖔᕈᑎ ᑕᐃᒪ ᐅᕙᖓ ᐃᑲᔪᖅᓱᕐᓂᐊᕐᒥᒐᒃᑯ 

ᑖᒃᑯᐊ ᐊᖏᖃᑦᑕᕋᑦᑕ ᐊᑎᓕᐅᖃᑦᑕᕋᑦᑕ ᓱᓕᓪᓗᑕ 

ᐊᒃᓱᕈᕐᓗᑕ ᐱᓇᔪᓐᓂᐊᖅᐳᒍᑦ. 

ᐃᓗᖏᖅᓱᕐᓂᒧᓪᓘᓐᓃᑦ ᑎᑭᑉᐸᓵᕐᓇᖅᐸᒃᑐᓂᒃ 

ᐅᖃᖅᓯᒪᔪᖅ ᐃᓗᖏᖅᓱᖅᑐᖓ ᐊᖏᖅᐳᖓ ᒎᑎᒧᑦ 

ᑕᕝᕗᖓ ᑭᒡᒐᖅᑐᖅᑕᒃᑲ ᑭᒡᒐᑐᖅᑎᐊᕐᓂᐊᖅᐸᒃᑲ. 

ᑭᓯᐊᓂᑦᑕᐅᖅ ᖃᐅᔨᒪᒋᐊᖃᑦᑕᕐᒥᑕ ᑕᒪᓐᓇ 

ᐊᒃᓱᕈᓐᓇᖅᑎᓪᓗᓂ ᑕᐃᒪᓐᓇ ᑭᓱᑐᐃᓐᓇᖅ 

ᐊᒃᓱᕈᓐᓇᖅᑎᓪᓗᓂ ᐃᓱᒪᓇᓐᖏᑦᑐᒧᑦᑕᐅᖅ 

ᑎᑭᑕᐅᖃᑦᑕᕐᒥᒐᑦᑕ. ᐅᖃᑦᑎᐊᕈᒪᒐᓗᐊᖅᖢᓂ ᐃᓛᓐᓂ 

ᐅᖃᓪᓚᑦᑎᐊᕈᓐᓃᓐᓇᖃᑦᑕᕐᒪᑦ ᐱᓗᐊᖅᑐᒥᒃ 

ᑭᐅᔭᐅᔪᓐᓇᓐᖏᑎᓪᓗᑕ. ᑕᕝᕙ ᑖᒃᑯᐊ ᒪᓕᒐᓕᐅᖅᑏᑦ 

ᑕᒪᕐᒥᐅᖏᑦᑐᔅᓴᐅᔫᒐᓗᐊᑦ ᐃᑲᔪᖅᓱᕐᓂᐊᕈᑎᑦ 

ᐃᑲᔪᖅᓱᔾᔮᓐᖏᒃᑯᑎᒃ ᐃᒻᒥᓂᑦᑕᐅᖅ ᑭᒡᒐᑐᖅᑕᖏᓐᓂ 

ᐱᔾᔪᑎᖃᕐᒪᑕ.  
 

ᑕᐃᒪᓐᓇᐃᓕᑎᓪᓗᖓ ᑕᕝᕙ ᐅᓇ ᐱᖁᔨᕗᖔᕈᑎ 

ᓱᓕᔪᒥᒃ ᑭᐅᖃᑦᑕᕆᐊᖃᕐᓂᖅ, ᓱᓕᔪᒥᒃ 

ᐱᓇᓱᐊᕆᐊᖃᕐᓂᖅ ᑕᕝᕙᓂ ᐃᒡᓗᕐᔪᐊᒥ ᑖᒃᑯᐊ 

ᓂᕈᐊᖅᑎᓄᑦ ᐱᔾᔪᑎᒋᓪᓗᒋᑦ. ᑕᐃᒪ ᒥᓂᔅᑑᓕᕌᖓᑎ 

ᑕᒪᒃᑯᐊ ᑕᕝᕗᖓ ᓂᕈᐊᖅᑕᐅᔪᐃᑦ ᑕᒪᓐᓇ 

ᐃᓱᒪᒋᒋᐊᖃᑦᑕᕆᐊᖃᕐᓂᐊᕐᒥᒻᒪᔾᔪᒃ ᐃᓱᒪᒋᔭᖅ ᖃᓄᖅ 

ᐊᑕᐅᓯᑐᐊᑦᑎᐊᖅ ᐅᓇᒍ ᐱᓐᓇ ᑕᐃᑲ. ᓄᓇᕗᑦ 

ᓴᓐᖏᓂᕗᑦ. ᐄ, ᐅᑲᐃ. ᑕᐃᒪᓐᓇᐃᓕᑎᓪᓗᖓ, 

ᑭᒃᑯᓐᓂᓕ ᑭᒡᒐᖅᑐᐃᕕᑕ? ᐃᓄᖕᓂᒃ ᓄᓇᕗᒻᒥᐅᓂᒃ. 

ᖃᓪᓗᓈᖑᒐᓗᐊᖅᐸᑦ ᐃᓅᒐᓗᐊᖅᐸᑦ 

ᐊᔾᔨᒌᓐᖏᒃᑲᓗᐊᕈᑦᑎᒍ ᓄᓇᕗᒻᒥᐅᑕᐅᒃᐸᑕ ᑕᐃᒪ 

ᑭᒡᒐᑐᖅᐸᕗᑦ. ᑭᓯᐊᓂ ᑕᒪᓐᓇ ᐅᖃᐅᓯᖅᐳᑦᑕᐅᖅ 

ᐱᖅᑯᓯᕗᑦ ᑕᕝᕙᓂᑦᑕᐅᖅ ᒪᓕᒐᓕᐅᕐᕕᖕᒥ 

ᐃᒃᐱᒋᔭᐅᑦᑎᐊᕆᐊᖃᕋᓗᐊᕐᒥᔪᖅ.  
 

ᐊᒥᓱᑦ ᓂᕆᐅᒃᑐᐃᑦ ᐃᓐᓇᕆᓚᐅᖅᑕᓄᑦ 

ᐱᑕᖃᕈᓐᓃᖅᑐᐃᑦ ᐃᓄᒃᑐᑦ ᒐᕙᒪᖃᕈᒪᑎᓪᓗᒋᑦ 

ᓴᖅᑭᑕᐅᓚᐅᖅᓯᒪᓐᖏᑎᓪᓗᓂ ᑕᒪᓐᓇ. ᐅᓇ 

ᑎᒍᒥᐊᖑᔭᖃᑦᑕᕐᒥᒐᒃᑯ, ᐅᖃᖅᑎᑦᑎᔩ, ᖃᖓᓕᒎᖅ 

ᐃᓄᒃᑎᑐᑦ ᐊᐅᓚᓕᕐᓂᐊᖅᐸᑦ ᑖᓐᓇ ᒐᕙᒪᕗᑦ? 

ᑕᑯᓐᖑᐊᕋᔭᕈᑦᑎᒍ ᓄᓇᕐᔪᐊᕐᒥᐅᑕᐅᖃᑎᕗᑦ 

ᒐᕙᒪᖃᕋᒥᒃ ᐅᖃᐅᓯᖏᓐᓂᒃ ᐊᑐᖅᑐᑦ. ᑕᐃᒪᓐᓇ 

ᐅᖃᐅᓯᕋᑦᑕᐅᖅ ᐅᕙᖓ ᐊᑐᕋᓱᖃᑦᑕᖅᐸᕋ ᑕᕝᕙᓂ. 

ᑕᒪᓐᓇ ᐱᓐᖑᐊᖑᓐᖏᒻᒪᑦ. ᐱᓪᓚᑦᑖᖅᑐᒥᒃ 

ᐅᖃᓲᖑᔪᒍᑦ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ.  

ᑕᐃᒪᓐᓇ ᐅᖃᓪᓚᑦᑎᓪᓗᖓ ᐅᖃᒃᑲᓂᕐᓚᖓ 

ᓇᓗᓇᐃᖅᓯᑦᑎᐊᕐᓚᖓ, 

ᑭᐅᔭᐅᑦᑎᐊᖃᑦᑕᕆᐊᖃᕋᓗᐊᑦᑕ ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ. ᐊᔾᔨᒌᑎᑦᑎᓂᖅ, 

ᐱᓕᒻᒪᒃᓴᐃᓂᖅ, ᑲᑐᔾᔨᖃᑎᒌᖕᓂᖅ, ᑕᒪᔾᔭ ᒪᑯᐊ. 

ᒪᑯᐊ ᓲᕐᓗ ᐅᖃᐅᓯᑐᐃᓐᓇᐅᖃᑦᑕᕐᒪᑕ ᑕᕝᕙᓂ. 

ᑕᕝᕙᒎᖅ ᑲᑐᔾᔨᖃᑎᒌᑦᑎᐊᕋᓱᓕᕈᑦᑕ ᑭᓱᑐᐃᓐᓇᕉᖅ 

ᐊᔪᕐᓇᓐᖏᑦᑐᖅ. ᑕᒪᓐᓇ ᓱᓕᔪᖅ. ᑕᐃᒪᓕ ᐅᓇ 

ᓴᖅᑭᓕᖅᐸᑦ ᐃᑲᔪᖅᓱᕐᓂᐊᖅᐸᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ ᐱᕕᖃᕈᓐᓇᖅᑎᕋᑖᕋᕕᓐᖓ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᒻᒧᑦ. ᐃᖃᓗᐃᑦ-

ᓯᓈ ᒪᓕᒐᓕᐅᖅᑎᖓ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᖁᔨᕗᖔᕈᒻᒧᑦ ᑐᑭᓯᓇᑦᑎᐊᓪᓚᕆᒍᒪᔪᖓ 

ᒪᓕᒐᓕᐅᖅᑎᑐᐃᓐᓇᐃᑦ 

ᐃᓱᒪᔅᓴᖅᓯᐅᓪᓚᕆᑦᑐᐊᓘᓚᐅᕐᖓᑕ ᑖᓐᓇ 

ᐱᖁᔨᕗᖔᕈᑦ ᐱᔾᔪᑎᐅᓪᓗᓂ ᖃᓄᓕᒫᕐᓗ 

ᑎᑎᕋᖅᓯᒪᓂᖏᑦ ᑖᒃᑯᐊ. ᑲᑐᔾᔨᓗᑕ 

ᐊᖏᖃᑎᒌᓚᐅᖅᑐᒍᑦ ᐅᕙᓃᒃᑲᑦᑕ ᐱᐅᓂᖅᐹᒥᒃ 

ᑭᒡᒐᖅᑐᐃᔨᐅᒍᒪᓪᓗᑕ ᓂᕈᐊᖅᑎᒋᓯᒪᔭᑦᑎᓐᓂ. 

ᓂᕈᐊᖅᑎᒋᓯᒪᔭᕗᑦ ᓯᕗᓪᓕᐅᑎᓪᓗᑎᒍ 

ᑕᐃᒪᐃᒋᐊᖃᕋᑦᑕ.  ᑕᐃᒫᓪᓗ ᐱᔭᔅᓴᕆᕙᕗᑦ 

ᓯᕗᓪᓕᐅᑏᓐᓇᖃᑦᑕᕐᓗᑎᒍ ᐊᐱᖅᓱᕈᑎᖃᑦᑕᕐᓗᑎᒍ. 

ᐊᖏᖅᑐᐃᓐᓇᐅᓚᐅᖅᑐᒍᑦᑕᐅᖅ 

ᑭᐅᔭᐅᑦᑎᐊᖃᑦᑕᖏᓐᓂᕋᖃᑦᑕᓚᐅᖅᑐᒍᑦ 

ᑐᑭᓯᓇᑦᑎᐊᖅᑐᒥᒃ ᑭᐅᔭᐅᑦᑎᐊᖃᑦᑕᓐᖏᑦᑐᒍᑦ 

ᐊᓪᓛᑦ ᑲᑎᒪᔾᔪᑎᒥᓂᕐᓂᒃ 

ᐅᑕᖅᑭᒋᐊᖃᖅᐸᓚᐅᖅᑐᒍᑦ ᖃᐅᔨᒐᓱᑦᑐᑕ 

ᑭᐅᔭᐅᓐᓂᕐᒪᖔᑦᑕ.  

 

ᐊᑯᓂᐅᓗᐊᖅᑐᖅ ᐅᑕᖅᑭᑎᑕᐅᖃᑦᑕᖅᓯᒪᔪᒍᑦ 

ᒪᓕᒐᓕᐅᖅᑏᑦ ᐃᓱᒫᓘᑎᒥᓂᒃ 

ᓴᖅᑭᖅᓯᓚᐅᖅᑎᓪᓗᒋᑦ ᐊᐅᓚᑦᑎᔩᑦ 

ᑲᑎᒪᔨᕋᓛᖏᓐᓄᑦ ᑭᐅᔭᐅᔅᓯᖃᑦᑕᖅᑐᑦ. ᑖᓐᓇ 

ᓴᖅᑭᔮᖅᑎᑦᑎᔪᖅ ᑖᒃᑯᓂᖓᑐᐊᓐᖑᓐᖏᑦᑐᖅ 

ᐊᐅᓚᑦᑎᔩᑦ ᑲᑎᒪᔨᕋᓛᖏᓐᓂ ᐅᕙᑦᑎᓂᑦᑕᐅᖅ 

ᓴᖅᑭᔮᑲᒻᒪᑎᑦᑎᒻᒥᔪᖅ. ᓂᕈᐊᖅᑎᒋᓯᒪᔭᕗᑦ ᑕᐃᒪ 

ᐊᐱᖅᓱᕈᔾᔨᖃᑦᑕᓐᖏᑦᑐᐊᓘᓱᒋᑦᑎᖃᑦᑐᑕᕐᖓᑕᖃᐃ 

ᐱᓕᕆᐊᔅᓴᑎᓐᓂᒃ 

ᐱᓕᕆᐊᖃᓐᖏᑦᑐᐊᓘᓱᒋᑦᑎᕙᓪᓚᐃᕙᑦᑐᐃᑦ. 

ᐃᓄᐃᑦ ᐅᑉᐱᕆᔭᖏᑎᒍ 

ᐱᕈᖅᓴᑎᑕᐅᓯᒪᔪᐃᓐᓇᐅᒐᑦᑕ ᑭᒃᑯᓕᒫᑦ 

ᓄᓇᖅᑲᑎᕗᑦ ᐱᒻᒪᕇᓐᓈᓘᒻᒪᑕ ᐊᒻᒪᓗ ᑭᒃᑯᑦ 

ᐱᔭᔅᓴᖃᖅᑐᐃᓐᓇᐅᒻᒪᑕ ᖃᓄᕈᓘᔭᖅ. 

ᐃᑲᔪᖅᓯᑕᐃᓐᓇᕆᓐᖏᑯᑦᑎᒍ ᑕᐃᒫᒃ ᑕᐃᒪᓕ 

ᐱᔨᑦᑎᕋᓐᖏᓚᕗᑦ ᓄᓇᖅᑲᑎᕗᑦ. ᐅᕙᒍᑦ 

ᒪᓕᒐᓕᐅᖅᑎᑐᐃᓐᓇᐅᓪᓗᑕ ᒪᓕᒐᓕᐅᕐᕕᒻᒥ 

ᐱᓕᕆᔾᔪᑎᔅᓴᓂᒃ ᖃᐃᑦᑎᔭᐅᖃᑦᑕᖏᒃᑯᑦᑕ 

ᑭᐅᔭᐅᓂᒃᑯᑦ ᐊᐅᓚᑦᑎᔩᑦ ᑲᑎᒪᔨᖏᓐᓂᒃ ᑕᐃᒪᓕ 

ᐱᕙᓪᓕᐊᑎᑦᑎᖃᑕᐅᔪᓐᓇᓐᖏᓚᒍᑦ 

ᒪᓕᒐᓕᐅᖅᑎᐅᖃᑕᐅᓗᑕ ᐊᒻᒪᓗ 

ᐱᕙᓪᓕᐊᑎᑦᑎᓗᑕ ᒪᓕᒐᓕᐅᖅᑎᐅᒍᓐᓇᓐᖏᓚᒍᑦ 

ᑭᒡᒐᑐᖅᑕᑎᓐᓄᑦ. ᑕᐃᒫᒃ ᐃᑲᔪᖅᓯᓂᐊᖅᑲᕋ ᑖᓐᓇ 

ᐱᖁᔨᕗᖔᕈᑎ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᒻᒧᑦ. 

ᐃᓵᑦᑐᖃᕈᓐᓃᕐᖓᑦ. ᐱᒋᐊᖅᑎᑎᖅᑲᐅᔪᖅ ᒥᔅᑕ 

ᒪᓕᑭ ᒪᑐᓯᔾᔪᑎᓂᒃ ᐅᖃᐅᓯᔅᓴᖃᖅᑲ? ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑐᑭᓯᓇᖅᓯᒻᒪᑦ ᑖᓐᓇ ᖃᓄᖅ ᑐᒃᓯᕋᕐᒪᖔᑦᑕ 

ᒐᕙᒪᒃᑯᓐᓂ. ᖁᕕᐊᓱᓐᖏᓇᑦᑕ 

ᑭᐅᔾᔪᑕᐅᖃᑦᑕᖅᑐᓂ ᐅᕙᑦᑎᓐᓄᑦ 

ᑭᐅᔭᐅᕌᓂᖃᑦᑕᓐᖏᑦᑎᓪᓗᑕ. ᑖᓐᓇ ᒐᕙᒪᒻᒧᑦ 

ᑐᑭᓯᔭᐅᑦᑎᐊᖁᒐᓗᐊᖅᑲᕋ ᐃᓕᒃᓯᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓂᑯᕕᖃᑦᑕᕐᓗᓯ 

ᓂᕈᐊᕈᒪᕕᓯ? ᓈᒻᒪᓴᖅᑐᐃᑦ ᐱᖁᔨᕗᖔᕈᒻᒥᒃ? 

ᓈᒻᒪᓴᓐᖏᑦᑐᑦ? ᓂᕈᐊᓐᖏᑦᑐᑦ? ᐱᖁᔨᕗᖔᕈᑦ 

ᑲᔪᓯᔪᖅ.  

 

ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᐊᕐᕕᐊᑦ ᓂᒋᐊᓄᑦ 

ᒪᓕᒐᓕᐅᖅᑎᖓ, ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᓴᕕᑲᑖᖅ (ᑐᓵᔨᑎᒍᑦ): ᐅᖃᖅᑏ, ᐊᖏᖅᑕᐅᒍᒪᔪᖓ 

ᓴᓂᕌᒎᕈᓐᓇᕈᒪᓪᓗᖓ ᓯᕗᓂᐊᒍᑦ 

ᖃᐅᔨᒃᑲᐃᖅᑳᕆᐊᖃᖅᓯᒪᓂᖅ ᒪᓕᒐᒃᓴᖅ 15 

ᐅᖃᓕᒫᖅᑕᐅᒍᓐᓇᓂᐊᕐᖓᑦ ᓯᕗᓪᓕᖅᐹᖓᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐊᖏᖅᑕᐅᒍᒪᔪᖅ 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᓂᐅᒃ ᒪᓕᒐᒃᓴᖅ 

ᐅᓪᓗᒥ. ᐊᖏᖅᑭᓯᐅᒃ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᑐᐃᓐᓇᕆᑦ, ᒥᔅᑕ 

ᓴᕕᑲᑖᖅ.  

 

ᒪᓕᒐᒃᓴᖅ 15 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᐅᕐᕕᒻᒧᑦ ᐊᒻᒪᓗ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᑲᖏᓯᓂᐅᑉ ᓂᒋᐊᓄᑦ, 

ᒪᓕᒐᒃᓴᖅ 15, ᐱᖁᔭᕐᔪᐊᖅ ᐋᖅᑭᒋᐊᕆᔾᔪᑕᐅᔪᖅ 

ᒪᓕᒐᓕᐅᕐᕕᐅᑉ ᐊᒻᒪᓗ ᐊᐅᓚᑦᑎᔩᑦ 

ᑲᑎᒪᔨᕋᓛᖏᑦᑕ ᐱᖁᔭᖓᓂ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. 

ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ 

ᑲᔪᓯᔪᖅ.  

 

ᑲᑎᒪᔾᔪᑎᔅᓴᖅ 18. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ 

ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᖏᖅᑕᐅᒍᒪᔪᖓ ᓴᓂᕌᒎᕈᓐᓇᕈᒪᓪᓗᖓ 

ᓯᕗᓂᐊᒍᑦ ᖃᐅᔨᒃᑲᐃᖅᑳᕆᐊᖅᓯᒪᓂᖅ ᒪᓕᒐᒃᓴᖅ 

15 ᐊᐃᑉᐹᓂ ᐅᖃᓕᒫᖅᑕᐅᒍᓐᓇᓂᐊᕐᖓᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑕᓐᓇ ᐊᖏᖅᑕᐅᒍᒪᔪᖅ 

ᐊᐃᑉᐹᓂ ᐅᖃᓕᒫᖅᑕᐅᖁᓪᓗᓂᐅᒃ ᒪᓕᒐᒃᓴᖅ 15 

ᐅᓪᓗᒥ. ᐊᖏᖅᑭᓯᐅᒃ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᒋᐊᑐᐃᓐᓇᕆᑦ, ᒥᔅᑕ 

ᓴᕕᑲᑖᖅ.  



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1591 

 

 

 

ᒪᓕᒐᒃᓴᖅ 15 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᐅᕐᕕᒻᒧᑦ ᐊᒻᒪᓗ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃᑲᓐᓂᖅ ᐅᖃᖅᑏ. 

ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᑲᖏᖅᓯᓂᐅᑉ ᓂᒋᐊᓄᑦ, 

ᒪᓕᒐᒃᓴᖅ 15, ᐱᖁᔭᕐᔪᐊᖅ 

ᐋᖅᑭᒋᐊᕆᔾᔪᑎᐅᒐᓱᑦᑐᖅ ᒪᓕᒐᓕᐅᕐᕕᐅᑉ 

ᐊᐅᓚᑦᑎᔩᓪᓗ ᑲᑎᒪᔨᖏᑕ ᐱᖁᔭᕐᔪᐊᖓᓂ 

ᐊᐃᑉᐹᓂ ᐅᖃᓕᒫᖅᑕᐅᖁᓪᓗᒍ.  

 

ᑖᓐᓇ ᒪᓕᒐᒃᓴᖅ ᐋᖅᑭᒋᐊᕆᔪᖅ ᒪᓕᒐᓕᐅᕐᕕᐅᑉ 

ᓯᕗᓕᖅᑏᑦ ᐊᐅᓚᑦᑎᔩᓪᓗ ᑲᑎᒪᔨᕋᓛᖏᑕ 

ᐱᖁᔭᕐᔪᐊᖓᓂ ᑯᐃᓐ ᐃᓅᒍᓐᓃᓚᐅᖅᑎᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. 

ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ 

ᑲᔪᓯᔪᖅ. ᒪᓕᒐᒃᓴᖅ 15 ᒪᓕᒐᓕᐅᕐᕕᐅᑉ 

ᒪᓕᒐᒃᓴᕆᒻᒪᒍ ᑖᓐᓇ ᑲᑎᒪᑐᐃᓐᓇᓂᕐᒧᑦ 

ᑐᓂᔭᐅᑦᑕᐅᑎᒋᕗᖅ.  

 

ᑲᑎᒪᔾᔪᑎᔅᓴᖅ 19. ᐃᓱᒪᔅᓴᖅᓯᐅᕈᑎᖃᕐᓂᖅ 

ᑲᑎᒪᑐᐃᓐᓇᓂᕐᒥ ᒪᓕᒐᒃᓴᓂᑦ ᐊᓯᖏᓐᓂᓪᓗ. 

ᒪᓕᒐᒃᓴᓂ 4, 8, 10, 11 ᐊᒻᒪ 15. ᒥᔅᑕ ᒪᓕᑭ 

ᐃᒃᓯᕙᐅᑕᐅᓗᓂ.  

 

ᐊᒻᒪᓗ ᐱᔪᓐᓇᐅᑎᑖᕆᓯᒪᔭᕋ ᐱᖁᔨᕗᖔᕈᑎ 11-

6(2), ᑲᑎᒪᔩᑦ ᑲᑎᒪᓂᐊᖅᑯᑦ 

ᐅᓂᒃᑳᓕᐅᓚᐅᓐᖏᓂᕐᒥᓂ.  

 

ᑲᑎᒪᑐᐃᓐᓇᓂᕐᒨᓚᐅᓐᖏᓂᑦᑎᓐᓂ 10 ᒥᓂᑦᓯᒥᒃ 

ᓄᖅᑲᖓᑲᐃᓐᓇᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 14:03ᒥ 14:17ᒧᑦ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒪᓕᑭ)(ᑐᓵᔨᑎᒍᑦ): ᑲᑎᒪᓂᖅ 

ᐱᒋᐊᒃᑲᓐᓂᖁᓕᖅᑕᕋ. ᑲᑎᒪᑐᐃᓐᓇᓂᕐᒥ ᐅᑯᓂᖓ 

ᐱᓕᕆᐊᔅᓴᖃᖅᑐᒍᑦ ᒪᓕᒐᒃᓴᖅ 4, 8, 10, 11, 

ᐊᒻᒪ 15. ᑲᑎᒪᔩᑦ ᓱᒍᒪᕙᑦ? ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑲᔪᓯᒍᒪᔪᒍᑦ ᕿᒥᕐᕈᓂᕆᔭᕗᑦ 

ᐊᑭᑐᔪᖅᑐᕈᑎᔅᓴᖏᓐᓂᒃ ᐃᓕᖅᑯᓯᓕᕆᔨᒃᑯᑦ 

ᐃᑦᑕᕐᓂᓴᓕᕆᔨᒃᑯᓪᓗ. ᑭᖑᓂᐊᒍᑦ ᒪᓕᒐᓕᕆᔨᒃᑯᑦ 

ᐊᒻᒪᓗᑦᑕᐅᖅ ᑭᖑᓂᒃᑲᓐᓂᖓᒍᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ. ᑕᐃᒃᑯᐊ ᐱᔭᕇᕐᒥᒍᑦᑎᒍ 

ᐊᑭᑐᔪᖅᑐᕈᑎᔅᓴᖏᑦ ᐱᔭᕇᕐᓂᐊᖅᐸᕗᑦ 

ᑮᓇᐅᔭᓕᕆᔨᒃᑯᑦ ᐊᒻᒪᓗᑦᑕᐅᖅ ᕿᒥᕐᕈᒻᒥᓗᑎᒍ 

ᒪᓕᒐᓕᐅᕐᕕᐅᑉ ᐊᑭᑐᔪᖅᑐᕈᑎᔅᓴᖏᑦ.  

 

ᐅᖃᖅᑎ, ᒪᓕᒐᒃᓴᖅ 10 ᕿᒥᕐᕈᓚᐅᕐᓗᑎᒍ, 

ᒪᓕᒐᒃᓴᖅ 8, ᒪᓕᒐᒃᓴᖅ 4, ᒪᓕᒐᒃᓴᖅ 11, ᐊᒻᒪᓗ 

15 ᐱᓕᕆᐊᕆᓂᐊᕐᒥᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. (ᑐᓵᔨᑎᒍᑦ) 

ᐊᖏᖃᑎᒌᑉᐱᑖ ᑲᒪᒋᖅᑳᓂᐊᕐᓗᑎᒍ ᒪᓕᒐᒃᓴᖅ 

10?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2023-

2024 - ᐃᓕᖅᑯᓯᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᔪᒪᔭᕋ ᒥᓂᔅᑕ 

ᖁᐊᓴ: ᐃᖅᑲᐃᓇᐃᔭᖅᑎᓂᒃ 

ᐊᐱᖅᓱᖅᑕᐃᕕᒻᒦᖃᑎᖃᕈᒪᕖᑦ? 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. 

 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1592 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ 

ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᐃᓯᖅᑎᑕᐅᒍᓐᓇᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, 

ᐃᓯᖅᑎᑲᐃᓐᓇᒃᑭᑦ ᐃᖅᑲᓇᐃᔭᖅᑎᖏᑦ. 

 

ᑲᑎᒪᔾᔪᑎᓅᖅᑕᐅᒍᓐᓇᓂᐊᕐᖓᑕ ᒥᓂᔅᑕ ᖁᐊᓴ 

ᐱᓕᕆᔨᑎ ᑭᒃᑰᒻᒪᖔᑕ ᓇᓗᓇᐃᑲᐃᓐᓇᒃᑭᑦ ᐊᒻᒪ 

ᒪᑐᐃᖅᓯᒍᑎᓅᑦᑕᐅᑎᒋᔪᓐᓇᖅᑐᑎᑦ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᓕᖅᐱᓐᓂ 

ᑐᖏᓕᕋ, ᑐᕇᓴ ᕼᐃᐅᔅ ᐊᒻᒪ ᓴᐅᒥᓐᓂ 

ᑮᓇᐅᔭᓕᕆᔨᒃᑯᑦ ᑮᓇᐅᔭᓕᕆᔨᖓᑦ, ᕗᐃᓐᑎ 

ᐱᐊᓐᔅ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑐᒃᓯᕋᖅᑕᐅᓯᒪᔪᒥᒃ 2023-24 

ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᑦ ᐱᖃᓯᐅᑎᔪᑦ 

$1,450,000 ᐃᓕᖅᑯᓯᓕᕆᔨᒃᑯᓐᓂ. ᑖᓐᓇ 

ᑮᓇᐅᔭᖅ ᐊᕕᒃᑐᖅᑕᐅᓪᓗᓂ ᐱᖓᓱᓄᑦ:  

 

• $700,000 ᑐᒃᓯᕋᖅᑕᐅᓯᒪᔪᖅ 

ᐃᑦᑕᕐᓂᓴᓕᕆᕖᑦ ᐃᑲᔫᑎᑦ ᑎᒥᐅᔪᓄᑦ 

ᐱᓕᕆᐊᒃᓴᓄᑦ; 

  

• $500,000 ᑐᒃᓯᕋᖅᑕᐅᓯᒪᔪᖅ ᓄᑖᓄᑦ 

ᐅᖃᓕᒫᒐᖃᕐᕕᖕᓄᑦ ᐃᑲᔫᑎᑦ ᑎᒥᐅᔪᓄᑦ 

ᐱᓕᕆᐊᒃᓴᓄᑦ, ᐋᕿᒃᓱᖅᑕᐅᓯᒪᔪᖅ 

ᐃᑦᑕᕐᓂᓴᓕᕆᕕᖕᓄᑦ ᐱᓕᕆᐊᒃᓴᓄᑦ; ᐊᒻᒪ  

  

• ᑭᖑᓪᓕᖅᐹᕐᒥᒃ, ᑐᒃᓯᕋᖅᐳᒍᑦ ᐊᑕᐅᓯᐊᕐᓗᒍ 

ᒥᑭᑦᑐᓄᑦ ᐊᑭᑐᔪᓄᑦ ᑮᓇᐅᔭᕐᒥᒃ $250,000 

ᐋᖅᑭᐅᒪᑎᑦᑎᓂᕐᒧᑦ ᖁᕐᓗᖅᑑᑉ 

ᑎᑎᕋᕐᕕᐊᓄᑦ.  

 

ᐊᑐᐃᓐᓇᐅᕗᖓ ᑭᐅᓯᔭᕆᐊᖃᕈᒪ ᐊᐱᖅᑯᑎᓂᒃ 

ᑖᔅᓱᒧᖓ ᐊᑭᑐᔪᓄᑦ ᐸᕐᓇᐅᑎᓕᐊᕆᓂᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑕᖓ ᑲᑎᒪᔨᕋᓛᑦ 

ᒪᑐᐃᖅᓯᒍᑎᔅᓴᖃᕆᕚᑦ? ᑲᔪᓯᒋᐊᕆᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᑉᐳᖓ ᒪᑐᐃᖅᓯᒍᑎᓂᒃ 

ᐅᖃᐅᓯᔅᓴᖃᕈᓐᓇᕆᐊᔅᓴᖅ ᐅᖃᕈᑎᓗᒋᑦ 

ᑲᑎᒪᔨᕋᓛᖑᔪᐃᑦ ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ 

ᕿᒥᕐᕈᓂᖃᖅᑎᓪᓗᒋᑦ 2023-24 

ᐊᑭᑐᔪᖅᑐᕈᑎᔅᓴᖏᓐᓂᒃ ᒥᔅᓴᐅᓯᔭᐅᓯᒪᔪᓂᒃ 

ᐅᑯᓇᓐᖓᑦ ᐱᓕᕆᕝᕕᒻᒥ ...ᑖᒃᑯᓇᓐᖓᐅᖏᑦᑐᖅ. 

 

>>ᐃᒡᓚᖅᑐᑦ  

 

ᐅᐊᑦᑎᐊᕈᒃᑲᓐᓂᐅᓂᐊᑐᐃᓐᓇᖅᑯᖅ ᒪᒥᐊᓇᖅ, 

ᐃᔅᓯᕙᐅᑖᖅ.  

 

>>ᐃᒡᓚᖅᑐᑦ 

 

ᐱᓇᓱᐊᕈᓰᑦ ᑕᑭᒻᒪᑕ. ᒪᒥᐊᓇᖅ ᐃᔅᓯᕙᐅᑖᖅ. 

 

ᖁᕕᐊᓱᑉᐳᖓ ᒪᑐᐃᖅᓯᒍᑎᖃᕈᓐᓇᕋᒪ 

ᐅᖃᕈᑎᓗᒋᑦ ᑲᑎᒪᔨᕋᓛᖑᔪᐃᑦ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᕿᒥᕐᕈᓂᖃᖅᑎᓪᓗᒋᑦ 

2023-24 ᐊᑭᑐᔪᖅᑐᕈᑎᔅᓴᖏᓐᓂᒃ ᐱᓕᕆᕕᖓᑕ 

ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ. 

 

ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᑖᔅᓱᒪᑉ ᐱᓕᕆᕕᐅᑉ 

ᑐᔅᓯᕌᖓᑦ ᐊᑭᑐᔪᖅᑐᕈᑎᔅᓴᑦ ᐊᑐᕈᒫᕐᓂᐊᖅᑐᑦ 

2023-24 ᑮᓇᐅᔭᓕᕆᔾᔪᑎᐅᑉ ᐊᕐᕌᒍᖓᓂ. 

$1,450,000-ᖑᖕᒪᑕ ᑮᓇᐅᔭᑦ ᑖᒃᑯᓄᖓ 

ᐃᑦᑕᕐᓂᓴᖃᕐᕕᖏᓐᓄᑦ 

ᑮᓇᐅᔭᖃᖅᑎᑦᑎᒍᑕᐅᓂᐊᕐᓗᑎᒃ. ᐊᒻᒪᑦᑕᐅᖅ 

ᐅᖃᓕᒫᒐᖃᕐᕕᓐᓄᑦ ᐊᒻᒪᓗ ᒥᑭᔪᓄᑦ ᐊᑭᑐᔫᑎᓄᑦ 

ᐊᑐᕈᒫᕐᓂᐊᖅᑐᓄᑦ. ᑖᓐᓇ ᐊᖏᓪᓕᒋᐊᕆᓂᐅᔪᖅ 

107%-ᒥ ᑕᐃᒪᓐᖓᓂᑦ 2020-23 

ᐊᑐᕈᒫᕐᓂᐊᖅᑐᖁᑎᒋᔪᔭᖏᓐᓂᒃ.  

 

ᑖᔅᓱᒪᑉ ᐱᓕᕆᔨᐅᑉ ᐊᑭᑐᔪᓄᑦ ᐃᓕᐅᖅᑲᐃᓂᖓ 

ᐃᓕᐅᖅᑲᖅᑕᐅᓲᖑᖕᒪᑕ ᓄᓇᓕᓐᓂ 

ᑮᓇᐅᔭᓕᐅᕋᓱᑦᑎᐅᓐᖏᑦᑐᓄᑦ ᑎᒥᐅᔪᓄᑦ 

ᕼᐊᒻᓚᐃᓪᓗ ᑯᐊᐳᕇᓴᓐᖏᓐᓄᑦ, 

ᐱᕙᓪᓕᐊᑎᑕᐅᓂᖏᓐᓄᑦ ᓴᓇᒋᐊᖅᑕᐅᓂᖏᓐᓄᑦ 

ᐃᑦᑕᕐᓂᓴᖃᕐᕖᑦ ᐊᒻᒪᓗᑦᑕᐅᖅ 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1593 

 

 

ᓱᓇᒃᑯᑖᖏᑦ. ᑐᑭᓯᒃᑲᓐᓂᕈᑎᔅᓴᐃᑦ ᑐᓂᔭᐅᓯᒪᔪᑦ 

ᑲᑎᒪᔨᕋᓛᓄᑦ ᐅᖃᖅᓯᒪᒻᒪᑕ ᑲᑎᑦᑐᒋᒡᒎᖅ 34 

ᓄᓇᓕᓐᓂ ᑎᒥᐅᔪᐃᑦ ᑮᓇᐅᔭᖅᑖᖅᑎᑕᐅᓯᒪᔪᑦ 

ᐊᖏᖃᑎᒌᒍᑎᑎᒍᑦ ᑕᐃᒪᓐᖓᓂᒃ 2016-17 

ᐊᕐᕌᒍᖓᓂ. ᒥᓂᔅᑕ ᓴᖅᑭᔮᕋᑖᕐᓂᕆᔪᔭᖓᓂᒃ 

ᑲᑎᒪᔨᕋᓛᑦ ᓵᖓᓂ, ᒪᓕᒐᓕᐅᖅᑏᑦ 

ᐊᐱᖅᓱᖃᑦᑕᔪᒻᒪᑕ ᓇᓕᐊᒃ ᑎᒥᐅᔪᐃᑦ 

ᑮᓇᐅᔭᖅᑖᓂᕐᒪᖔᑕ ᐊᒻᒪᓗ ᖃᑦᓯᓂᒃ.  

 

ᒪᓕᒐᓕᐅᖅᑏᑦᑕᐅᖅ ᑲᔪᖏᖅᓴᐃᔪᑦ ᒥᓂᔅᑕᒥᒃ 

ᒪᓕᒐᓕᐅᕐᕕᒻᒧᑦ ᓴᖅᑭᖅᓯᖃᑦᑕᖁᔨᓪᓗᓂ 

ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓕᐊᒥᓂᕐᓂᒃ 

ᓇᓗᓇᐃᖅᓯᔪᓂᒃ ᐱᓕᕆᕕᖓᑕ 

ᐱᓕᕆᓂᖃᑦᑕᖅᑕᖏᓐᓂᒃ 

ᑮᓇᐅᔭᐃᔭᕐᓂᕆᖃᑦᑕᖅᑕᖏᓐᓂᓪᓗ 

ᐱᒋᐊᖅᑎᓯᒪᔭᖏᓐᓂᓪᓗ ᐱᓪᓗᒋᑦ ᐃᑦᑕᕐᓂᓴᖃᕐᕖᑦ 

ᐊᒻᒪᓗᑦᑕᐅᖅ ᐅᖃᓕᒫᒐᖃᕐᕖᑦ 

ᑮᓇᐅᔭᖃᖅᑎᑕᐅᕝᕕᖏᑦ. ᐅᓂᒃᑳᓕᐊᒥᓃᑦ 

ᐱᓕᕆᐊᖑᔪᐃᑦ ᑕᕝᕙᓂ ᐱᓕᕆᓂᐅᑉ ᐃᓗᐊᓂ 

ᖃᐅᔨᔭᐅᖃᑦᑕᖅᑲᑕ ᐃᑲᔪᕐᓂᖃᓪᓚᕆᒃᑲᔭᖅᑐᑦ 

ᒪᓕᒐᓕᐅᖅᑏᑦ ᖃᐅᔨᒐᓱᑦᑎᓪᓗ 

ᐊᑦᑐᐃᓂᕆᖃᑦᑕᖅᑕᖏᓐᓂᒃ. 

 

ᐅᔾᔨᕆᓚᐅᕐᒥᔪᒍᑦ $500,000 

ᓴᓂᕐᕙᒃᑎᑕᐅᓚᐅᖅᓯᒪᖕᒪᑕ ᐅᖃᓕᒫᒐᖃᕐᕕᖕᓄᑦ 

ᐅᑎᖅᑎᒋᐊᑐᓐᖏᑦᑐᑦ. ᑖᒃᑯᐊ ᑮᓇᐅᔭᑦ 

ᐃᑲᔫᑕᐅᓂᐊᖅᑐᑦ ᓄᑖᓐᖑᕆᐊᖅᑕᐅᓂᐊᕐᒪᑕ ᒫᓐᓇ 

ᒪᑭᒪᔪᑦ ᐅᖃᓕᒫᒐᖃᕐᕖᑦ ᐊᒻᒪᓗ ᓂᕆᐅᒃᐳᒍᑦ 

ᐊᑐᐊᒐᓂᒃ ᐋᖅᑭᒃᓯᔪᖃᕐᓂᐊᕐᒪᑦ ᑕᒪᑐᒧᖓ ᓄᑖᒧᑦ 

ᐊᑐᕋᔭᖅᑐᓂᑦ.  

 

ᒫᓐᓇᕈᓘᓚᐅᖅᑐᖅ ᒥᓂᔅᑕ ᓵᑦᑎᓐᓃᑦᑎᓪᓗᑕ 

ᐃᑦᑕᕐᓂᓴᖃᕐᕕᖕᒥᒃ ᓂᓪᓕᐅᑎᖃᓚᐅᖅᓯᒪᖕᒪᑦ 

ᐊᐱᖅᓱᖃᑦᑕᓚᐅᖅᑐᒍᑦ ᑖᒃᑯᐊ 

ᐅᖃᓪᓚᖃᑎᖃᕐᒪᖔᑦ ᐃᓄᐃᑦ 

ᐃᑦᑕᕐᓂᓴᓕᕆᕕᖏᖕᓂᑦ ᖃᒡᒋᐊᕗᒃᑯᓐᓂᓪᓗ. 

ᑕᒪᓐᓇ ᐊᖏᔫᖕᒪᑦ ᒫᓐᓇ ᐸᕐᓈᕆᔭᐅᕙᓪᓕᐊᓕᖅᑐᖅ 

ᐊᒻᒪᓗ ᐅᓂᒃᑲᐅᔾᔭᐅᖃᑦᑕᕈᒪᓂᐊᖅᑐᒍᑦ 

ᖃᓄᐃᓕᖓᓕᕐᒪᖔᑦ ᑕᒪᓐᓇ. 

 

ᒪᑖᒻ ᒥᓂᔅᑕ ᑐᓐᖓᓱᖁᕙᒋᑦ ᐃᖅᑲᓇᐃᔭᖅᑎᑎᓪᓗ 

ᑕᕝᕙᓗ ᒪᑐᐃᖅᓯᔾᔪᑎᒃᑲ 2023-24 

ᐊᑭᑐᔪᖅᑐᕈᑎᒃᓴᑦ ᐃᓕᖅᑯᓯᓕᕆᔨᒃᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

ᑭᓱᑐᐃᓐᓇᕐᓄᑦ ᑐᕌᖓᔪᓂᒃ 

ᓂᓪᓕᐅᑎᖃᕈᒪᔪᖅᑕᖃᖅᐹ 

ᐊᐱᖅᑯᑎᒃᓴᓄᐊᓚᐅᓐᖏᓐᓂᑦᑎᓐᓂ? ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᐃᓪᓕᑎᖅᓯᒪᓗᒋᑦ ᓂᓪᓕᐅᑎᖃᒐᓛᑲᐃᓐᓇᕈᒪᒐᒪ 

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑲᒪᒋᓚᐅᓐᖏᓐᓂᑎᓐᓂ.  

 

ᓯᕗᓪᓕᖅᐹᒥᒃ ᓂᓪᓕᕈᒪᓪᓗᖓ ᑐᓐᖓᓱᒋᑦ 

ᒥᓂᔅᑕᕆᔭᐅᔫᖅ ᐊᒻᒪᓗ ᑕᒫᓃᖃᑎᑎᑦ. ᐊᒻᒪᓗ 

ᑕᒪᒃᑯᐊ ᐃᓄᐃᑦ ᐃᓄᐃᓐᓇᐅᖕᒪᑕ ᐅᓪᓗᒥᓗ 

ᐃᓄᐃᑦ ᐅᓪᓗᕆᓪᓗᓂᔾᔪᒃ ᐃᓄᐃᓐᓇᕐᓂᒃ ᑕᑯᕗᖓ 

ᓵᑦᑎᓐᓃᑦᑐᓂᒃ.   

 

ᓂᓪᓕᐅᑎᖃᕈᒪᖅᑲᐅᒻᒥᔪᖓ ᐅᖃᓕᒫᒐᖃᕐᕖᑦ 

ᒥᒃᓵᓄᑦ ᑕᐃᓐᓇ ᐱᓕᕆᐊᕆᔭᐅᔪᒫᕐᓂᐊᖅᑐᖅ. 

ᐊᕐᕌᒍᒐᓴᖕᓂ ᐃᓱᒫᓘᑎᒋᖃᑦᑕᖅᓯᒪᒐᒃᑭ 

ᐅᓄᓐᖏᑦᑐᑯᓘᖕᒪᑕ ᓄᓇᕗᒻᒥ ᐅᖃᓕᒫᒐᖃᕐᕕᓖᑦ 

ᐃᖅᑲᐅᒪᒍᒪ 7-ᖏᖕᓇᐅᖅᑰᖅᑐᓂᒃᑯᐊ 

ᐅᖃᓕᒫᒐᖃᕐᕕᖃᖅᑐᑦ ᓄᓇᓕᖕᓂ ᓄᓇᕗᒻᒥ. ᐄ, 

ᑕᒪᓐᓇᓗ ᐃᓱᒫᓘᑎᒋᖃᑦᑕᖅᓯᒪᓕᖅᑕᕋ ᐊᑯᓂᑲᓪᓚᒃ 

ᓄᓇᓕᖕᓂ ᐅᖃᓕᒫᒐᖃᕐᕖᑦ ᐊᒃᓱᐊᓗᒃ 

ᐊᑐᖅᑕᐅᖃᑦᑕᕐᒪᑕ ᓄᓇᖅᑲᑎᒌᓄᑦ, 

ᐊᑦᑕᓇᓐᖏᑦᑑᓪᓗᓂ, ᐅᖅᑰᓪᓗᓂ ᒪᒃᑯᒃᑐᓄᑦ 

ᐅᐸᑦᑕᐅᖃᑦᑕᕈᓐᓇᖅᑐᑦ, ᓄᓇᖅᑲᑎᒌᖕᓄᓪᓗ. ᐊᒻᒪ 

ᐅᖃᓕᒫᕆᐅᖅᓴᕐᓂᕐᒥᒃ ᑕᒪᒃᑯᓂᖓᕈᓘᔭᖅ 

ᐃᓗᓕᖃᐅᖅᖢᓂ. 

ᐊᒻᒪ ᐃᑭᐊᖅᑭᕕᒃᑰᖅᑐᓂᒃ ᐃᓛᒃ 

ᖃᕆᓴᐅᔭᖃᓐᖏᒃᑯᑎᒃ ᐃᑭᐊᖅᑭᕕᖃᓐᖏᒃᑯᑎᒡᓗ 

ᑕᐃᑯᖓ ᑕᐃᒪᐃᑦᑐᓂᒃ ᐊᑐᕈᓐᓇᖃᑦᑕᖅᑐᑦ.  

 

ᑕᒪᓐᓇ ᐃᓱᒫᓘᑎᒋᕙᒃᑕᕋ ᐊᕐᕌᒍᓄᑦ 

ᖃᔅᓯᑲᓪᓚᖕᓄᑦ, ᑭᓯᐊᓂᑦᑕᐅᖅ ᖁᕕᐊᓇᖅᑐᖅ 

ᐃᓕᖅᑯᓯᓕᕆᔨᒃᑯᑦ 

ᐊᑭᑐᔪᖅᑐᕈᑎᒃᓴᓄᑦ ᑕᒪᑐᒧᖔᖅᑐᓂᑦ ᐃᓕᓯᖕᒪᑕ. 

ᓄᓇᓖᑦ ᐊᒻᒪᓗ ᑎᒥᐅᔪᑦ ᑮᓇᐅᔭᓂᒃ 

ᑐᒃᓯᕋᖃᑦᑕᕈᓐᓇᕐᓂᐊᖅᖢᑎᒃ 

ᓴᓇᔭᐅᕙᓪᓕᐊᔪᓐᓇᖁᓪᓗᒋᑦ 

ᓄᑖᓐᖑᕆᐊᖅᑎᑕᐅᓂᐊᖅᑐᓪᓗ ᑕᒪᒃᑯᐊ. ᐄ, 

ᖁᕕᐊᓇᖅᑐᖅ. ᐃᓱᒫᓘᑎᒃᑲ ᑕᒪᒃᑯᐊ 

ᑐᓴᖅᑕᐅᑕᐃᓐᓇᕐᒪᑕ ᒐᕙᒪᒃᑯᓐᓄᑦ. 

ᖁᔭᓐᓇᒦᕈᒪᑐᐃᓐᓇᖅᑕᒋᑦ ᒥᓂᔅᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. 

(ᑐᓵᔨᑎᒍᑦ) ᐊᑎᖁᑎᖃᕈᓐᓃᕋᒪ. ᑕᕝᕗᖓ 

ᒪᒃᐱᖅᑐᒐᖏᒃᑎᒍᑦ ᕿᒥᕐᕈᓇᒃᑕᐅᓂᐊᕐᒪᑕ, 

ᒪᒃᐱᖅᑐᒐᖅ F-3-ᒥ ᐱᒋᐊᕐᓗᒋᑦ. 

ᐃᓕᖅᑯᓯᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᐃᑦ 

ᑮᓇᐅᔭᖅᑐᕈᑏᑦ $1,450,000. ᐊᐱᖅᑯᑏᑦ. ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐊᕐᕌᒍᒐᓴᖕᓄᑦ ᐃᓕᖅᑯᓯᓕᕆᔨᒃᑯᑦ 

ᐊᑭᑐᔪᖅᑐᕈᑎᒃᓴᖏᑦ $1 ᒥᓕᐊᓐ ᑮᓇᐅᔭᑦ 

ᓇᑉᐸᓪᓗᐊᖏᓐᓂᒃ ᐊᑐᐃᓐᓇᕈᐃᖃᑦᑕᖅᓯᒪᖕᒪᑕ 

ᐊᒻᒪᓗ 2023-24 ᐱᓕᕆᐊᖑᓂᐊᖅᑐᑦ ᐅᑯᓇᓂ 

ᑕᓪᓕᒪᑦ ᑲᑎᓕᒫᖅᖢᒋᑦ $1 ᒥᓕᐊᓐ ᑮᓇᐅᔭᑦ 

ᓇᑉᐸᓪᓗᐊᖏᓐᓂᒃ ᑮᓇᐅᔭᖃᖅᑎᑕᐅᓚᐅᖅᓯᒪᔪᑦ 

2022-2023-ᒥ.  

 

ᓇᓕᐊᖏᒃᑯᐊ ᑮᓇᐅᔭᓂᒃ ᑐᓂᓯᕕᐅᓚᐅᕐᒪᑕ ᑖᒃᑯᐊ 

ᑕᓪᓕᒪᑦ ᐅᖃᓕᒫᒐᖃᕐᕖᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ. 

ᐅᑕᖅᑭᓚᐅᑳᕐᔪᑲᐃᓐᓇᕆᑦ. ᒪᒥᐊᓇᖅ. ᖁᔭᓐᓇᒦᒃ, 

ᒪᒥᐊᓇᖅ. ᑖᒃᑯᐊ ᑖᒃᑯᓇᓐᖓᑦ ᐃᑦᑕᕐᓂᓴᓕᕆᓂᕐᒧᑦ 

ᑮᓇᐅᔭᓂᒃ ᑐᒃᓯᕋᖅᓯᒪᔪᑦ ᑐᓂᔭᐅᓯᒪᔪᑦ ᐃᖃᓗᐃᑦ, 

ᐃᖃᓗᒃᑑᑦᓯᐊᖅ, 

ᑲᖏᖅᖠᓂᖅ, ᑭᕙᓪᓕᖅ ᐃᓄᐃᑦ  

ᑲᑐᔾᔨᖃᑎᒌᖏᑦ ᑎᑭᕋᕐᔪᐊᒧᑦ ᑐᕌᖓᔪᒥᒃ, ᑭᕙᓪᓕᖅ 

ᐃᓄᐃᑦ ᑲᑐᔾᔨᖃᑎᒌᖏᑦ ᓇᐅᔮᓄᑦ ᑐᕌᖓᔪᒥᒃ, 

ᐊᒻᒪ ᐅᖅᓱᖅᑑᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᕐᕕᐅᒃᑲᓐᓂᕐᓂᐊᖅᑐᒃᓴᐅᕗᖅ. ᒫᑦᓯ 

2022-ᒥ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᒪᓕᒐᓕᐅᖅᑎᓕᒫᓄᑦ ᑐᓂᓯᓚᐅᖅᓯᒪᔪᑦ 

ᐱᓕᕆᐊᖑᔪᓐᓇᖅᑐᓂᒃ ᐸᕐᓈᕆᔭᐅᓂᐊᖅᑐᓂᒃ 

2022-23-ᒥ. ᐅᖃᖅᓯᒪᓪᓗᑎᒡᓗ ᓄᓇᕗᒻᒥ 

ᐃᑦᑕᕐᓂᓴᖃᕐᕕᒃ “ᐸᕐᓇᐃᓂᕐᒧᑦ 

ᓄᒃᑎᖅᑕᐅᓂᐊᖅᑐᖅ 2022-23-ᒥ ᑮᓇᐅᔭᑦ 

ᐊᕐᕌᒍᐊᓄᑦ.” ᐱᓕᕆᕕᓯ ᐃᖅᑲᓇᐃᔭᖃᑎᖃᖅᐹᑦ 

ᓄᓇᓕᖕᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ ᑕᒪᓐᓇ 

ᐱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᓄᖓ ᐸᕐᓇᐅᑎᐅᓂᐊᖅᑐᓄᑦ 

ᐊᖏᖅᑕᐅᓯᒪᒐᑦᑕ ᑖᒃᑯᐊ ᓲᕐᓗ ᐃᓂᒃᓴᐅᒐᔭᖅᑐᓂᒃ 

ᐊᒻᒪ ᐋᖅᑭᒃᓯᒪᓂᕆᓇᔭᖅᑕᖏᓐᓂᒃ ᑕᒪᒃᑯᓂᖓ 

ᐅᖃᖃᑎᖃᖅᓯᒪᕗᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᔪᒪᔭᕋ ᓇᐃᑦᑐᑯᓗᒃ. ᒐᕙᒪᒃᑯᑦ 

ᐃᓱᒪᓕᐅᖅᓯᒪᓕᖅᐹᑦ ᓴᓇᓂᐊᕐᓂᕐᒥᓂᒃ ᓄᑖᕐᒥᒃ 

ᐃᑦᑕᕐᓂᓴᖃᕐᕕᖕᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1595 

 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᑦᑕᕐᓂᓴᓕᕆᓂᕐᒧᑦ 

ᐱᓕᕆᔨᐅᖃᑦᑕᖅᑐᐃᑦ ᐅᖃᖃᑎᒋᓚᐅᕐᓗᒋᑦ 

ᐋᖅᑭᒃᓱᐃᖃᑎᒋᓚᐅᕐᓗᒋᑦ ᐊᐅᓚᓂᕆᓇᔭᖅᑕᖓᓂᒃ 

ᓱᓕ ᑕᒪᒃᑯᐊᓗ ᖃᓄᐃᓕᖓᓇᔭᕆᐊᒃᓴᖓᓂᒃ 

ᐊᖏᖃᑎᒌᓚᐅᕐᓗᑎᒃ ᑭᓯᐊᓂ ᑖᓐᓇ 

ᐱᒋᐊᖅᑕᐅᔪᓐᓇᖅᓯᒐᔭᖅᑐᖅ. ᑭᓯᐊᓂ ᓱᓕ 

ᐸᕐᓇᒋᐊᑐᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᒋᓗᐊᓐᖑᐊᖅᐸᕋ ᓄᓇᕗᑦ ᒐᕙᒪᒃᑯᑦ 

ᒫᓐᓇᕈᓘᓚᐅᖅᑐᖅ ᐃᖅᑲᓇᐃᔮᒃᓴᒥᒃ ᓄᐃᑦᑎᓚᐅᕐᒪᑦ 

ᒑᑎᓅ ᑯᐸᐃᒃᒥ ᐃᖅᑲᓇᐃᔭᖅᑐᒃᓴᒥᒃ ᐊᒻᒪᓗ 

ᐅᖃᖅᓯᒪᓪᓗᓂ ᑯᐸᑭᒦᖏᓐᓇᑲᐃᓐᓇᖅᑐᒡᒎᖅ 

ᑭᓯᐊᓂ “ᓄᓇᕗᒻᒥ ᐃᑦᑕᕐᓂᓴᖃᕐᕕᖕᒥᒃ 

ᓴᓇᔪᖃᖅᐸᑦ ᓄᓇᕗᒻᒥ. ᒫᓐᓇ ᑕᐃᒪ 

ᑐᑭᓯᔪᒪᓕᖅᖢᖓ ᓄᓇᕗᒻᒥ.” ᐃᑦᑕᕐᓂᓴᖃᕐᕕᒃ 

ᖃᖓ ᐱᔭᕇᖅᑕᐅᓛᕐᒪᖔᑦ ᖃᓪᓗᓈᑦ 

ᓄᓇᖓᖕᓃᖏᓐᓇᑲᐃᓐᓇᕐᓂᐊᕐᒪᑦ 

ᐱᔭᕇᖅᑕᐅᓚᐅᓐᖏᓐᓂᖓᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓯᕗᓂᑲᓪᓚᖓᓂᒃ 

ᓴᖅᑭᓚᐅᓐᖏᓐᓂᖓᓂᒃ ᑕᐃᒃᑯᐊ 

ᐱᓕᕆᔨᐅᔪᓐᓇᖃᑦᑕᕋᔭᖅᑐᐃᑦ ᓴᖅᑭᑦᑐᕕᓂᐅᒃᐸᑦ 

ᐸᕐᓇᒃᑕᐅᕙᓪᓕᐊᓇᓱᒃᑐᑦ ᐱᓕᕆᔪᓐᓇᑦᑎᐊᕐᓗᑎᒃ 

ᐃᓕᓐᓂᐊᕆᐊᖃᓐᖏᓪᓗᑎᒃ ᑭᓱᑐᐃᓐᓇᖅ 

ᐃᓕᓐᓂᐊᖅᖢᒍ ᐊᑯᓂ ᑭᓯᐊᓂ ᐃᓕᓐᓂᐊᓚᐅᖅᖢᒍ 

ᐱᓕᕆᒡᒐᓐᖏᓐᓂᖅᓴᐅᓕᖅᖢᑎᒃ 

ᐊᔪᓐᖏᓐᓂᖅᓴᐅᖃᑦᑕᕐᓂᖏᓐᓄᑦ ᒫᓐᓇ ᑕᐃᒃᑯᐊ 

ᐃᓕᓐᓂᐊᖅᑎᑕᐅᕙᓪᓕᐊᔪᑦ ᑕᕝᕗᖓ 

ᐃᓕᖅᑯᓯᓕᕆᕝᕕᒃᓴᕐᒧᑦ ᓴᖅᑭᓛᖅᑐᒧᒃ 

ᐸᕐᓇᒃᑕᐅᕙᓪᓕᐊᓪᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓕᕈᔪᒃᖢᖓ. ᒥᓂᔅᑕ ᐅᖃᕋᑖᕐᒪᑦ ᒫᓐᓇᒎᖅ 

ᐃᓕᓐᓂᐊᖅᑎᑦᑎᓂᐊᖅᑐᑦ 

ᐃᓐᓄᒃᑕᐅᕙᓪᓕᐊᔪᓐᓇᕐᓂᐊᕐᒪᑕ. 

ᓴᓇᔭᐅᓂᐊᕐᓂᖓᐅᓇ 

ᓇᓗᓇᐃᖅᑕᐅᓯᒪᓐᖏᑦᑎᓪᓗᒍ ᓱᑯᑦᑎᐊ ᓇᓕᐊᒃ 

ᓯᕗᓪᓕᐅᔾᔭᐅᓂᐊᕐᓗᓂ ᐱᓕᕆᐊᖑᓂᐊᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᓐᓇ ᐸᕐᓇᒃᑕᐅᓇᓱᒃᐸᓪᓕᐊᔪᖅ 

ᐃᓕᖅᑯᓯᓕᕆᕝᕕᒃᓴᖅ ᐊᑯᓂ 

ᐱᓕᕆᐊᖑᓂᐊᖅᑐᒃᓴᐅᒥᖕᒪᑦ ᐃᓛᓐᓂᒃᑯᑦ 

ᑭᓱᑐᐃᓐᓇᐃᑦ ᓂᕆᐅᓇᓐᖏᑦᑐᐃᑦ ᑐᓗᖅᑕᕈᑎᒃᓴᐃᑦ 

ᐱᑕᖃᓲᖑᖕᒪᑕ.  

ᑭᓯᐊᓂᑦᑕᐅᖅ ᑕᐃᓐᓇ ᓴᖅᑭᑦᑐᕕᓂᐅᒃᐸᑦ 

ᐃᖅᑲᓇᐃᔭᖅᑎᒃᓴᓂᒃ ᐱᑕᖃᑦᑎᐊᓛᖁᒐᑦᑎᒍᑦ 

ᑭᓱᑐᐃᓐᓇᖅ ᐃᓕᓐᓂᐊᕋᓱᒃᖢᒋᑦ ᐊᕐᕌᒍᒧᑦ 

ᐊᑕᐅᓯᑐᐃᓐᓇᕐᒧᑦ ᐃᓕᑦᑎᑲᐅᑎᒋᓐᓇᓐᖏᒻᒪᑦ 

ᐱᓗᐊᖅᑐᒥᒃ ᑕᒪᒃᑯᓂᖓ ᐃᑦᑕᕐᓂᓴᕐᓂᒃ 

ᐱᓕᕆᔨᐅᖃᑦᑕᕐᓂᐊᖅᑎᓪᓗᒋᑦ 

ᐃᓕᓐᓂᐊᖅᑕᐅᔭᕆᐊᓖᑦ ᐅᓄᖅᑑᒻᒥᖕᒪᑕ ᑕᐃᒃᑯᐊ 

ᐱᔪᓐᓇᑦᓯᐊᖁᓪᓗᒋᑦ ᐃᓕᓐᓂᐊᖅᓯᒪᕙᒌᕐᓗᑎᒃ 

ᐊᑲᐅᓂᖅᓴᐅᓇᔭᕐᒪᑦ. ᐃᒻᒪᖄᓘᓐᓃᑦ ᐊᓯᖏᓐᓄᑦ 

ᓄᓇᓕᖕᓄᑦ ᑕᐃᒪᓐᓇᐃᑦᑐᓂᑦ ᐱᓕᕆᓲᓄᑦ 

ᓅᑦᑐᒪᓐᓂᖅᐸᑕ ᐊᔪᓐᖏᓐᓂᖃᑦᑎᐊᕐᓗᑎᒃ 

ᐱᓕᕆᖃᑕᐅᖃᑦᑕᓛᖁᒧᑦ ᑕᒪᒃᑯᓂᖓ 

ᐊᔪᕈᓐᓃᖅᓴᖅᐸᓪᓕᐊᑲᐅᑎᒋᓇᓱᒃᑕᕗᑦ ᑕᑲᓇᓂ 

ᒑᑎᓅᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᓇᓗᓇᐃᔭᐃᒃᑲᓐᓂᕐᒪᑦ. ᐅᓇ ᐊᐱᖅᑯᑎᒋᔪᒪᓪᓗᒍ 

ᑕᐃᓐᓇ ᒑᑎᓅ ᑯᐸᐃᒃᒥ ᐃᖅᑲᓇᐃᔭᖅᑎ ᓄᓇᕗᑦ 

ᒐᕙᒪᒃᑯᑦ ᐃᓕᖅᑯᓯᓕᕆᔨᒃᑯᑦ ᐱᓗᐊᓐᖑᐊᖅᖢᒋᑦ 

ᖃᓄᖅ ᐊᑯᓂᐅᑎᒋᔪᖅ ᓇᓗᒐᑦᑕ ᖃᑦᓯᓄᑦ 

ᐊᕐᕌᒍᓄᑦ ᑕᐃᓐᓇ ᓄᓇᕗᑦ ᓯᓚᑖᓃᑦᑐᖅ 

ᐃᖅᑲᓇᐃᔮᖅ ᐃᓐᓄᒃᑕᐅᓯᒪᓂᐊᕐᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1596 

 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᐋᖅᑭᒃᓯᒪᔪᖅ ᐱᖓᓱᓄᑦ 

ᐊᕐᕌᒍᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᒃᓴᖃᖅᑐᖃᖅᐸᑦ ᓱᓕ ᐊᑎᖁᑎᒃᑲ 

ᓄᖑᒻᒪᑕ? ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅ, ᐃᒃᓯᕙᐅᑕᖅ. ᐅᖃᐅᓯᒃᓴᕐᓂᒃ 

ᐅᖃᖅᑲᐅᒐᕕᑦ $250,000 ᒥᑭᔫᑎᓄᑦ ᐊᑭᑐᔫᑏᑦ 

ᑮᓇᐅᔭᓄᑦ ᐃᒐᓛᖅ ᐃᒡᓗᖓᓄᑦ. ᓇᒦᒃᑲᔭᕐᒪᑦ 

ᐃᒡᓗ? ᖁᐊᓇᖅ, ᐃᒃᓯᕙᐅᑕ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐅᖃᐅᓯᕆᓯᒪᔭᕋ NCC-

ᒃᑯᓐᓂᒃ ᐊᑐᖅᑐᐊᖅᓯᒪᔭᕗᑦ ᑕᐃᓐᓇ ᒐᕙᒪᒃᑯᑦ 

ᐃᒡᓗᖁᑎᖓᑦ ᑕᐃᑲᓂ. ᖁᕐᓗᖅᑐᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑕᖅ. ᑖᒻᓇ ᐃᒡᓗ 

(ᑐᓵᔨᑎᒍᑦ) ᐃᒡᓗᐊ (ᑐᓵᔨᑎᒎᕈᓐᓃᖅᑐᖅ) ᑕᐃᕗᒑᑦ 

ᑖᒻᓇᓗ ᕼᐊᕙᖃᑕᐅᓂᐊᓕᖅᑲ? ᖁᐊᓇᖅ, 

ᐃᒃᕼᐃᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒃᑲ ᒐᕙᒪᒃᑯᑦ ᐊᒡᓚᒡᕕᑐᐊᖓᑦ 

ᐱᓕᕆᔭᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅ, ᐃᒃᓯᕙᐅᑕᖅ. 

(ᑐᓵᔨᑎᒎᓕᖅᑐᖅ) 2023 ᒥᑭᔫᑎᓄᑦ ᐃᓚᖃᖅᐳᑦ 

ᐅᑯᓇᓂᓗ ᓇᓕᖅᑲᖏᓐᓂᒃ ᖁᕐᓗᖅᑑᑉ ᐃᒐᓛᑉ 

ᐃᒡᓗᖁᑖ, ᑕᐃᓐᓇ ᓇᑎᕋᖓ ᐊᓯᔾᔨᖅᑕᐅᔭᕆᐊᓕᒃ 

ᐊᒻᒪᓗ ᒪᑯᓂᖓᖔᖅ ᖃᓪᓗᓈᖅᑕᐅᓐᖏᑦᑐᓂᒃ 

ᐃᓕᓯᕕᒋᖔᕈᒥᓇᖅ ᑕᐃᒪᓐᓇ ᐱᐅᓂᖅᓴᐅᖕᒪᑦ.  

 

$300,000 ᓄᑕᐅᓐᖏᑦᑐᓂᒃ ᓄᑖᓄᑦ 

ᓄᒃᑎᖅᑕᕕᓃᑦ ᑕᒪᒃᑯᓄᖓ ᖃᓪᓗᓈᖅᑕᐃᑦ 

ᐲᖅᑕᐅᓂᐊᕐᓂᖏᓐᓄᑦ ᐊᒻᒪᓗ $150,000 

ᓄᑕᐅᓐᖏᑦᑐᒥᒃ ᓄᑖᒧᑦ ᓄᒃᑎᕇᕐᓂᖅᖢᑎᒃ ᐃᒐᓛᑉ 

ᐃᒡᓗᖁᑖᓂᒃ. ᖃᓄᐃᓕᖓᓕᖅᐸᑦ ᑖᒃᑯᐊ 

ᐱᓕᕆᐊᖑᓯᒪᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᐅᖃᐅᓯᕆᓵᖅᑕᑎᑦ 

$300,000 ᐊᕕᒋᐊᖃᓚᐅᖅᓯᒪᖕᒪᑎᒃ ᑖᒃᑯᓄᖓ 

ᐃᒡᓗᓕᖕᒦᑦᑐᒧᑦ ᐊᒻᒪ ᖁᕐᓗᖅᑐᒦᑦᑐᒧᑦ 

ᐃᒡᓗᓕᖕᒦᑦᑐᕐᓕ ᐱᓕᕆᐊᖑᐊᓂᓚᐅᖅᖢᓂ ᑭᓯᐊᓂ 

ᑮᓇᐅᔭᓂᒃ  

ᑐᒃᓯᕋᒃᑲᓐᓂᕆᐊᖃᓕᕋᑦᑕ ᑕᐃᒃᑯᐊ ᓇᑎᕌᓗᖕᒥᒃ 

ᐋᖅᑭᒃᓯᔨᐅᓂᐊᖅᑐᑦ ᐊᒥᒐᕐᓂᖏᓐᓄᑦ 

ᐊᒥᒐᕐᓂᕋᐃᓂᖏᓐᓄᑦ ᑖᔅᓱᒧᖓ 

ᓴᓇᔭᐅᓂᕆᓂᐊᖅᑕᖓᓄᑦ 

ᐋᖅᑭᒃᑕᐅᓂᕆᓂᐊᖅᑕᖓᓄᓪᓗ ᖁᕐᓗᖅᑐᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅ, ᐃᒃᓯᕙᐅᑕᖅ. 

(ᑐᓵᔨᑎᒎᓕᖅᑐᖅ) ᐱᓕᕆᕝᕕᓯ ᑎᑎᕋᖅᓯᒪᔭᖏᑦ 

2023-24 ᐊᑭᑐᔫᑎᓄᑦ $250,000-ᒥ ᐱᑕᖃᕐᒪᑦ 

ᒥᑭᔫᑎᓄᑦ ᐱᓕᕆᐊᒃᓴᐅᔪᓐᓇᖅᑐᓄᑦ 

ᐃᒡᓗᒃᓴᒥᖅᑲᐃ, ᐃᓛᒃ, ᐱᓕᕆᐊᖑᕙᑦᑐᓄᑦ 

ᖁᕐᓗᖅᑐᒥ ᑖᓐᓇ ᑲᔪᓰᓐᓇᕐᓂᖓ ᒥᑭᔫᑎᓄᑦ 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1597 

 

 

ᐊᖏᖅᑕᐅᓚᐅᖅᓯᒪᔪᓂᑦ 2019-2020-ᐅᑎᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇᑦᑕᐃᓐᓇᐅᔪᖅ ᑭᓯᐊᓂ 

ᑮᓇᐅᔭᓂᒃ ᐱᒃᑲᓐᓂᕆᐊᖃᕈᑎᒋᓕᖅᑕᖓᑦ 

ᓴᓇᔭᐅᓂᕆᓂᐊᖅᑕᖓᑦ ᐊᑭᑦᑐᕆᐊᖅᓯᒪᓂᖓᓄᑦ 

ᑐᒃᓯᕋᐅᑎᒋᒃᑲᓐᓂᖅᐸᕋ ᑖᔅᓱᒧᖓ ᓇᑎᕌᓗᖓᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᓄᖑᒻᒥᖕᒪᑕ 

ᐊᐱᖅᑯᑎᒃᓴᖃᖅᑐᖃᖅᐸ ᓱᓕ? ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑉᐱᑯᖓ 

ᐃᒡᓗᓕᖕᒧᑦ ᑖᓐᓇᒎᖅ ᑐᒥᕗᑦ ᑎᑎᕋᕐᕕᖓ 

ᐊᒥᒐᖅᓯᕋᑖᕐᒪᒡᒎᖅ ᓇᑎᕌᓗᖕᒥᒃ. ᖃᔅᓯᒥᓪᓕ ᑕᐃᒪ 

ᐊᒥᒐᖅᓯᔾᔪᑎᖃᖅᐱᓯ ᑖᔅᓱᒧᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒡᓗᓕᖕᒧᓪᓕ ᐊᒥᒐᖅᓯᓐᖏᑦᑐᒍᑦ 

ᑖᔅᓱᒥᖓ ᑕᕝᕙ $250,000-ᒥᒃ ᖁᕐᓗᖅᑐᒧᑦ 

ᖁᕐᓗᖅᑑᕐᒥᐅᑦ ᑎᑎᕋᕐᕕᖓᓐᓄᑦ ᐊᒥᒐᖅᓯᕗᒍᑦ 

ᓴᓇᔭᐅᔾᔪᑎᒃᓴᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᓇᓗᓇᐃᔭᑦᑎᐊᕋᕕᐅᒃ. 

ᑐᑭᓯᖅᑰᔨᓵᕋᒪ ᑕᐃᒪᓐᓇ ᐃᒡᓗᓕᖕᒥᒡᒎᖅ ᑖᓐᓇ 

ᐱᐊᓂᓕᕋᓗᐊᖅᖢᓂᒎᖅ ᐊᒥᒐᖅᓯᒐᔅᓯ, ᓱᓇᐅᒡᕙ 

ᖁᕐᓗᖅᑑᕐᒧᑦ.  

 

ᑕᐃᒪᓕ ᐆᒥᖓ ᐊᐱᖅᑯᑎᖃᕆᐊᕐᓗᖓ, ᑕᕝᕙᓂ 

ᐃᓕᖅᑯᓯᓕᕆᔨᒃᑯᑦ ᐊᑭᑐᔫᑎᖏᓐᓄᑦ 

ᓇᓚᐅᒃᑖᕈᑎᖏᓐᓄᑦ 2023-2024, ᑖᓐᓇ 

ᓇᓚᐅᑦᑖᖅᑕᐅᓯᒪᔪᖅ $500,000 ᑐᒃᓯᕋᕈᑎᒧᑦ 

ᑕᒪᒃᑯᓂᖓ ᕿᒥᕐᕈᐊᖃᕐᕕᖃᕐᓂᖓ, 

ᐅᖃᓕᒫᒐᖃᕐᕖᑦ, ᑕᐃᒪᓕ ᑖᓐᓇ ᐃᓕᖅᑯᓯᓕᕆᔨᒃᑯᑦ 

ᓇᓚᐅᒃᑖᖅᓯᒪᔭᖓᑕ

ᑕᕝᕙᓂ ᒪᒃᐱᖅᑐᒐᒥ 2, ᑖᓐᓇᒎᖅ ᐃᓚᖓᑦ 

ᒪᑐᔭᐅᓯᒪᓕᕐᒪᑦ ᑕᕝᕙᓂ. ᐱᔾᔪᑎᖃᖅᖢᓂᖃᐃ 

ᐃᓂᒃᓴᖃᓐᖏᓗᐊᕐᓂᕐᒧᑦ. ᑕᐃᒪᓕ ᑖᓐᓇ 

ᓇᓕᐊᖕᓂᒃ ᓄᓇᓕᖕᓃᒻᒪᖔᑦ ᑐᑭᓯᔪᒪᓕᕐᒥᔪᖓ 

ᑖᓐᓇ ᐅᖃᓕᒫᒐᖃᕐᕕᖓ ᒪᑐᔭᐅᓯᒪᔪᖅ ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒪᓐᓇᐃᓕᔪᓐᓇᖅᑐᖓ 7-

ᖏᓐᓇᐅᖕᒪᑕ ᐅᖃᓕᒫᒐᖃᕐᕖᑦ ᑐᒃᓯᕋᖅᐸᒃᑐᑦ 

ᑖᔅᓱᒧᖓ ᑮᓇᐅᔭᒧᑦ ᐊᑐᐃᓐᓇᐅᑎᑕᐅᖃᑦᑕᖅᑐᖅ. 

ᐅᓄᖅᑐᑦ ᓄᓇᓕᖕᓂᑦ 

ᐅᖃᓕᒫᒐᖃᕐᕕᖃᓪᓚᕆᓐᖏᑦᑐᐃᑦ. ᐃᓚᖏᑦ 

ᐊᑐᖅᑐᐊᖃᑦᑕᖅᑐᒐᓗᐊᑦ ᓲᕐᓗ ᐃᓕᓐᓂᐊᕐᕕᐅᑉ 

ᐅᖃᓕᒫᒐᖃᕐᕕᖁᑎᐊᓂᒃ ᐊᑐᖅᑎᑦᑎᕙᒃᑐᑦ 

ᐃᓕᓐᓂᐊᕐᕖᑦ, ᑭᓯᐊᓂ ᓇᖕᒥᓂᖅᓱᖅᑐᓂᒃ ᓲᕐᓗ 

ᐃᓄᒋᐊᕝᕕᐅᖃᑦᑕᕈᓐᓇᖅᑐᓂᒃ 

ᒪᑐᐃᖓᑎᑕᐅᑦᑎᐊᖃᑦᑕᖅᑐᓂᒃ 7-ᖏᓐᓇᐅᖕᒪᑕ 

ᓄᓇᓖᑦ ᐊᒻᒪ ᓇᓕᐊᒃ ᒪᑐᓚᐅᕐᒪᖔᑦ 

ᐃᖅᑲᐅᒪᓐᖏᓐᓇᒪ. ᑭᓯᐊᓂ ᐅᖃᕈᓐᓇᖅᑐᖓ 

ᐅᓄᖅᑐᑦ ᐊᑐᖅᑕᐅᖃᑦᑕᓚᐅᖅᑑᒐᓗᐊᑦ ᐃᓄᒋᐊᓄᑦ 

ᐃᓕᓐᓂᐊᕐᕕᖕᒦᓐᓂᑯᖏᓐᓄᑦ ᐃᓕᓐᓂᐊᖅᑐᑦ 

ᓄᓇᓕᖏᑦᑕ ᐃᓕᓐᓂᐊᖅᑐᓕᕆᔨᖏᓐᓂᒃ. ᑕᐃᒪᓐᓇ 

ᐊᑐᖅᑕᐅᖃᑦᑕᖁᔭᐅᔪᓐᓃᖅᓯᒪᓂᖏᓐᓄᑦ 

ᒪᑐᓯᒪᖅᑳᖅᑎᑦᑎᔪᑦ ᑭᒃᑯᑐᐃᓐᓇᕐᓄᑦ. 

ᑭᐅᑦᑎᐊᕈᒪᒐᓗᐊᖅᐸᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᖅᑲᑎᒍᑦ 

ᑐᒃᓯᕋᕈᒪᓪᓗᖓ ᑎᑎᕋᕈᓐᓇᕋᔭᕈᕕᑦ ᒥᓂᔅᑕ 

ᓇᓕᐊᖕᓂᒃ ᐅᖃᕈᓐᓇᕋᑖᓐᖏᓐᓇᕕᑦ ᓇᓪᓕᐊᒃ 

ᓄᓇᓕᒃ ᒪᑐᔾᔪᔾᔭᐅᓯᒪᖕᒪᖔᑕ. ᑎᑎᖅᑲᑎᒍᑦ 

ᓇᓗᓇᐃᖅᓯᔪᓐᓇᖁᒐᓗᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᑯᒋᐊᑦᑎᐊᒃᑲᓐᓂᓚᐅᕐᓗᑎᒍᑦ 

ᓇᓕᐊᓪᓚᕆᒃ ᓄᓇᓕᒃ ᒪᑐᔭᕕᓂᐅᖕᒪᖔᑦ 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1598 

 

 

ᐅᖃᐅᑎᔪᓐᓇᑦᑎᐊᕐᓂᐊᖅᑕᖅᑎᒋᑦ 

ᑎᑎᕋᕐᕕᒋᔪᓐᓇᕐᓂᐊᖅᐸᑦᑎᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓂᕆᐅᒋᓂᐊᖅᐸᕗᑦ ᓇᓕᐊᒃ ᓄᓇᓕᒃ 

ᐊᑦᑐᖅᑕᐅᓯᒪᖕᒪᖔᑕ. ᑖᓐᓇ ᐃᖃᓗᐃᑦ-ᒪᓂᕋᔭᖕᒧᑦ 

ᐅᖃᓪᓚᖅᑲᐅᑎᓪᓗᓂ ᑕᒪᓐᓇ ᐅᖃᓕᒫᖃᑦᑕᕐᓃᓛᒃ 

ᐱᒻᒪᕆᐅᖕᒪᑦ ᑕᒫᓂ ᐃᓄᒃᑐᓪᓗ ᖃᓪᓗᓈᑐᓪᓗ. 

ᐆᒧᖓᓕ ᓵᒋᐊᕈᒪᓕᕐᒥᔪᖓ, ᐃᒃᓯᕙᐅᑖᖅ.  

 

(ᑐᓵᔨᑎᒎᓕᖅᑐᖅ) ᑕᐃᒪᓕ ᐊᑭᑐᔫᑎᓂᒃ ᐱᓪᓚᑦᑖᑦ 

ᒪᒃᐱᒐᖓᓂᒃ 2 ᐅᖃᖅᓯᒪᖕᒪᑦ “ᑖᒃᑯᐊ ᑮᓇᐅᔭᑦ 

ᓴᓇᔾᔪᑎᒃᓴᐅᓗᐊᑕᖅᑐᓄᑦ ᓄᓇᓕᖕᓂ 

ᐅᖃᓕᒫᒐᖃᕐᕕᐅᔪᓄᑦ 

ᓄᑖᓐᖑᕆᐊᕈᑎᑦᓴᓪᓚᕆᓐᓄᓪᓗ 

ᐃᑲᔪᕈᑎᐅᑦᓴᐃᓐᓇᕐᓂᐊᖅᑐᓄᓪᓗ.” ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓄᖅ ᑖᒃᑯᐊ $500,000 

ᓈᒻᒫᖕᓂᐊᕐᒪᑕ ᐃᒡᓗᓕᐅᕈᑎᒃᓴᐅᓗᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᓯᖏᓐᓂᒃ ᑎᒥᐅᔪᓂᒃ ᑖᒃᑯᑎᑐᓇᖅ 

ᐃᑦᑕᕐᓂᓴᖃᕐᕕᒃᓴᑎᑐᑦ ᐃᑲᔪᖅᑎᖃᕐᓗᑕ 

ᐱᓇᓱᐊᕈᓐᓇᕐᒥᖕᒪᑕ ᓄᓇᓖᑦ. ᑕᒡᕘᓇ 

ᐃᑲᔪᕈᓐᓇᕋᔭᕐᒪᑕ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᑐᒃᓯᕋᕐᕕᐅᑐᐊᕈᑎᒃ. ᐃᒻᒪᖄᓘᓐᓃᑦ ᐃᒡᓗᒥᒃ 

ᐊᑐᕈᓐᓃᖅᓯᒪᔪᒥᒃ ᐋᖅᑭᒋᐊᖅᓯᔪᒪᔪᕕᓂᐅᒃᐸᑕ 

ᑖᒃᑯᐊ ᓄᓇᓕᐅᔪᑦ, ᑕᒡᕗᖓ ᑐᒃᓯᕋᕈᓐᓇᕐᒪᑕ 

ᐋᖅᑭᒋᐊᖅᑕᐅᔾᔪᑎᒋᒃᑲᓐᓂᕈᓐᓇᕋᔭᖅᑕᖓᓂᒃ 

ᐃᒡᓘᑉ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ 

$500,000 ᒥᑭᓗᐊᕐᓂᐊᕐᒥᔪᖅ. ᑮᓇᐅᔭᖅ 

ᒥᑭᓗᐊᖏᓐᓇᐅᔭᖅᑎᓪᓗᒍ, ᐆᒧᖓᓕᑭᐊᕐᖓᐃᑦ 

ᐃᒪᓐᓇᓕᑭᐊᖅ ᑕᐃᒪ ᐊᐱᕆᒍᒃᑯᐊᐃ. ᑕᐃᒪᓕ 

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᖃᓄᖅ 

ᑐᓴᐅᒪᑎᑦᑎᕙᑦ ᑖᒃᑯᓂᖓ ᕼᐊᒻᓚᐅᔪᓂᒃ 

ᐅᕝᕙᓘᓐᓃᑦ ᐅᖃᖅᑲᐅᔭᕕᑦ ᓇᖕᒥᓂᖅᓱᖅᑐᓄᑦ 

ᑕᒪᒃᑯᓂᖓ ᑐᒃᓯᕋᐅᑎᑎᒍᑦ ᐊᐅᓚᖃᑦᑕᖅᑐᓂᒃ 

ᐃᖏᕐᕋᔾᔪᑎᒋᖃᑦᑕᖅᑕᖏᓐᓂᒃ, ᖃᓄᖅ ᑕᒪᓐᓇ 

ᑮᓇᐅᔭᖅ ᐊᑐᐃᓐᓇᐅᖃᑦᑕᖅᑐᖅ 

ᐃᓕᖅᑯᓯᓕᕆᔨᒃᑯᓐᓂᒃ? 

ᑐᓴᐅᒪᑎᑦᑎᑦᑎᐊᖃᑦᑕᖅᐱᓯ ᕼᐊᒻᓚᑦ ᐊᒻᒪ 

ᑕᒪᒃᑯᓂᖓ ᓇᖕᒥᓂᖅ ᐃᖏᕐᕋᑎᑦᑎᓇᓱᒃᑐᐃᑦ 

ᑎᒥᐅᔪᑦ? ᖃᓄᖅ ᑕᒪᓐᓇ ᑮᓇᐅᔭᖅ 

ᑐᓴᐅᒪᑎᖃᑦᑕᕐᒪᖔᔅᓯᐅᒃ? ᑖᓐᓇᓗ 

ᑭᖑᓪᓕᖅᐹᕆᓕᖅᖢᒍᓗ ᐊᐱᖅᑯᑎᒋᕙᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᑮᓇᐅᔭᐃᑦ 

ᑐᒃᓯᕋᖅᑕᐅᔪᓐᓇᕐᓂᐊᓕᕌᖓᑕ ᑕᒪᐅᓇ 

ᑐᓴᐅᑎᑎᒍᑦ, ᓈᓚᐅᑎᑎᒍᓪᓘᓐᓃᑦ, 

ᑎᑎᖅᑲᑎᒍᓪᓘᓐᓃᑦ ᕼᐊᒻᓚᒃᑯᓐᓄᑦ ᐅᕝᕙᓘᓐᓃᑦ 

ᐱᕙᓪᓕᐊᔪᑎᒍᑦ ᑎᑎᕋᖅᓯᒪᔪᑎᒍᑦ ᑕᒪᒃᑯᓇᓂ 

ᑎᑎᕋᖅᓯᒪᓲᑦ ᐊᒻᒪ ᐊᑕᖏᐸᓗᒃᖢᑎᒃ ᓄᓇᓖᑦ 

ᖃᐅᔨᒪᖅᑳᑎᒋᓕᕐᒪᑕ ᑮᓇᐅᔭᓂᒃ 

ᑐᒃᓯᕋᕐᕕᒃᓴᐅᓂᖓᓂᒃ ᑕᒪᒃᑯᐊᓗ ᑐᒃᓯᕋᖃᑦᑕᖅᑐᑦ 

ᐊᕐᕌᒍᑕᒫᑦ ᐅᖃᐅᑎᓐᖏᒃᑲᓗᐊᖅᖢᒋᑦ 

ᑐᓂᓯᓲᖑᓕᕐᒪᑕ. ᑕᐃᒃᑯᐊᓗ ᐃᖅᑲᓇᐃᔭᖅᑎᐅᔪᑦ 

ᓄᓇᓕᖕᓄᑦ ᐅᐸᒍᑎᓲᖑᓪᓗᑎᒃ 

ᐅᓂᒃᑳᕆᐊᖅᑐᖅᖢᑎᒃ ᑭᓱᓄᑦ ᖃᓄᐃᑦᑐᓄᑦ 

ᑮᓇᐅᔭᓂᒃ ᑐᒃᓯᕋᕈᓐᓇᕐᒪᖔᖏᓐᓂᒃ ᐃᓄᐃᑦ 

ᓄᓇᓖᑦ ᑕᒡᕗᖓ ᐃᓕᖅᑯᓯᓕᕆᔨᒃᑯᓐᓄᑦ ᑕᐃᒪᓐᓇ 

ᑐᓴᐅᒪᑎᑦᑎᖃᑦᑕᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ 

ᐊᐱᖅᓱᖅᑐᒃᓴᓄᑦ ᓄᖑᒻᒥᖕᒪᑕ. (ᑐᓵᔨᑎᒎᓕᖅᑐᖅ) 

ᐃᓕᖅᑯᓯᓕᕆᔨᒃᑯᑦ ᐊᖓᔪᖅᑲᐅᑏᑦ ᑲᑎᑦᑐᒋᑦ 

ᐊᑭᑐᔫᑎᓄᑦ $1,450,000. ᐊᖏᖅᐱᓰ? 

 

ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑉᐱᒐᓅᕐᓗᑎᑦ F-2 ᑲᑎᑦᑐᒋᑦ ᐊᑭᑐᔫᑎᓄᑦ 

ᑮᓇᐅᔭᖅᑐᕈᑎᑦᓴᑦ $1,450,000. ᐊᖏᖅᐱᓰ?  

 

ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐱᐊᓂᒃᑲᑦᑎᒍᑦ ᐃᓕᖅᑯᓯᓕᕆᔨᒃᑯᑦ. ᒥᓂᔅᑕ ᖁᐊᓵ, 

ᓄᖅᑲᐅᓯᕈᑎᖃᖅᐱᑦ? 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1599 

 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ. 

ᐱᓗᐊᖅᑐᒥᒃ ᖁᔭᒋᕚᒃᑲᒃ ᑖᒃᑯᐊᒃ ᑕᕝᕙᓂ 

ᐃᑲᔪᖅᑎᒋᓵᖅᑖᒃᑲᒃ ᐱᓗᐊᖅᑐᒥᓪᓗ 

ᐃᖅᓕᑯᓯᓕᕆᔨᒃᑯᓐᓂᒃ ᐃᖅᑲᓇᐃᔭᖅᑎᐅᔪᐃᑦ 

ᐊᒃᓱᕈᖃᑦᑕᖅᑎᓪᓗᒋᑦ. ᑖᒃᑯᐊᓗ 

ᑐᒃᓯᕋᖅᑕᐅᖃᑦᑕᕐᓂᐊᖅᑐᑦ ᓇᓗᓇᓐᖏᑦᑐᖅ 

ᐱᓗᐊᖅᑐᒥᒃ ᐃᓕᖅᑯᓯᓕᕆᓂᕐᒧᑦ ᐊᒻᒪ 

ᐅᖃᓕᒫᒐᖃᕐᕕᖕᒧᑦ ᐱᑕᖃᕆᐊᖃᒻᒪᕆᒃᑎᓪᓗᒍ 

ᓄᓇᓕᖕᓂ.  

 

ᑖᒃᑯᐊ ᐆᒃᑐᖅᑕᐅᒃᑲᓐᓂᖁᓐᓇᖅᑐᑦ, 

ᐊᑲᕐᕉᑕᐅᓲᖑᖕᒪᑕ ᓄᓇᓕᖕᓄᑦ ᐱᓗᐊᖅᑐᒥᒃ 

ᒪᒃᑯᒃᑐᓄᑦ. ᐊᒻᒪᑦᑕᐅᖅ, ᑖᒃᑯᐊ ᐃᑦᑕᕐᓂᓴᓕᕆᓂᕐᒧᑦ 

ᓴᖅᑭᑦᑐᖃᒃᑲᓐᓂᕐᓂᐊᓕᖅᑎᓪᓗᒍ ᐃᒡᓗᕐᔪᐊᓂᒃ 

ᑖᒃᑯᐊ ᐃᑲᔫᑎᖃᕐᓂᐊᖅᑐᑦ ᓄᓇᓕᖕᓄᑦ 

ᓇᓗᓇᓐᖏᑦᑎᐊᕐᒪᑦ. ᖁᔭᒋᕙᔅᓯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2023-

2024 - ᒪᓕᒐᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ 

ᐊᐱᖅᓱᖅᑕᐅᔪᑦ ᐊᓂᑎᒃᑭᑦ. ᐅᑕᖅᑭᑐᐃᓐᓇᕆᑦᑎ 

ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓂᐊᕋᑦᑕ.  

 

ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ ᐃᖅᑲᓇᐃᔭᖅᑎᖃᖅᐲᑦ 

ᑕᕝᕙᓃᖃᑎᒋᔪᒪᔭᕐᓂᒃ? 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒥᓂᔅᑕ ᐃᖅᑲᓇᐃᔭᖅᑎᒥᓂᒃ ᓵᔅᓯᓃᑎᑦᑎᔪᒪᓪᓗᓂ? 

 

ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ 

ᑕᒡᕗᓐᖓᖃᑎᒋᓗᒋᑦ. ᖃᐅᔨᒪᓂᐊᕋᑉᑕ ᒥᓂᔅᑕ 

ᓯᒪᐃᓚᒃ 

ᑖᒃᑯᐊ ᐃᖅᑲᓇᐃᔭᖅᑎᒋᔭᐃᑦ, ᑕᕝᕙᓃᖃᑎᒋᔭᐃᑦ 

ᐊᒻᒪ ᐱᒋᐊᕈᓐᓇᖅᑐᑎᑦ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᑏᕙᓐ ᒫᓐᓯᐅᓪ ᑐᒡᓕᕋ, 

ᐃᖅᑲᖅᑐᐃᔨᓕᕆᓂᕐᒧᑦ.  

 

ᐅᑉᓗᒥ ᑖᒃᑯᐊ ᑕᒡᕙᓃᔾᔪᑎᒋᔭᒃᑲ ᑮᓇᐅᔭᖅᑑᑏᑦ 

2023-24 ᐊᕐᕌᒍᖓᓂ ᐃᖅᑲᖅᑐᐃᔪᓕᕆᔨᒃᑯᓐᓄᑦ. 

ᐊᖏᖅᑕᐅᔪᒪᔪᒍᑦ $1,300,000.  

 

ᒪᓕᒐᓕᕆᔨᒃᑯᑦ ᐱᓕᕆᖃᑎᖃᑦᑎᐊᖏᓐᓇᖅᐳᑦ 

ᐱᓕᕆᖃᑎᒋᕙᒃᑕᒥᓂᒃ ᓴᓇᔭᐅᕙᓪᓕᐊᓂᖓᓄᑦ 

ᐋᖅᑭᒋᐊᕐᕕᒃ ᑎᒍᔭᐅᓯᒪᔪᓄᑦ ᒪᒥᓴᕐᓂᕐᒧᑦ 

ᐃᓂᒃᓴᒥᒃ. ᐱᓕᕆᐊᖑᓂᖓ 2, 

ᓄᑖᓐᖑᕆᐊᕐᑕᐅᓗᓂ ᓄᑕᐅᓐᖏᑦᑐᖅ, 

ᐱᐊᓂᒃᑕᐅᓚᐅᖅᐳᖅ ᐃᓄᖃᓕᖅᖢᓂᓗ ᔪᓚᐃ 

2022-ᒥᑦ. ᓇᓪᓕᐅᒃᑯᒫᖓ $250,000 

ᓴᓂᕐᕙᒃᑕᐅᓚᐅᖅᐳᖅ ᐆᒧᖓ ᐱᓕᕆᐊᒧᑦ 2023-

24-ᒧᑦ. 

 

ᒪᓕᒐᓕᕆᔨᒃᑯᑦ ᕿᓂᖅᐳᑦ ᐊᖏᖅᑕᐅᔪᒪᓪᓗᑎᒃ 

$1,100,000-ᓂᒃ ᒥᑭᑦᑐᓄᑦ ᐊᑭᑐᔪᑦ 

ᑮᓇᐅᔭᖁᑎᒋᔭᐅᓂᐊᖅᑐᓂᒃ. ᒥᑭᑦᑐᓄᑦ 

ᐊᑭᑐᓪᓗᑎᒃ ᐅᑯᐊᖑᕗᑦ:  

 

 ᒪᕐᕉᒃ ᓄᑖᒃ ᓄᓇᓯᐅᑏᒃ 

ᑎᒍᔭᐅᓯᒪᕝᕕᓕᕆᔨᒃᑯᓐᓄᑦ, ᐃᖃᓗᐃᑦ 

($125,000). 

 

 ᐱᔭᕆᐊᓕᒃ ᓄᑖᕐᒥᒃ ᐅᒥᐊᕐᒥᒃ ($90,000) 

ᐅᒥᐊᕐᒧᓪᓗ ᑲᓕᔾᔪᑎ ($50,000) ᖁᕐᓗᖅᑐᖅ 

ᒪᒥᓴᕐᕕᖕᒥ. 

   

    ᐅᑯᐊ ᓄᑖᑦ ᓄᓇᓯᐅᑎᑦ ᐅᒥᐊᕐᓗ 

ᐃᓇᓐᖐᓂᐊᖅᑑᒃ ᓄᓇᓯᐅᑎᓂᒃ ᐅᓪᓗᓕᒃ 

ᐊᑭᑐᓪᓗᑎᒡᓗ ᓴᓇᔭᐅᔾᔪᑎᖏᑦᑕ ᐊᑭᖏᑦ; 

 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1600 

 

 

 ᒪᒥᓴᕐᕕᒃ ᑲᖏᖅᖠᓂᕐᒦᑦᑐᖅ ᓯᓚᑖᒍᑦ 

ᒥᖑᐊᕆᐊᖃᓕᕐᒪᑦ ᑕᐃᒫᒃ 

ᓄᑕᐅᔪᓐᓃᖅᐸᓪᓕᐊᓂᖓᓄᑦ 

ᑲᒪᒋᔭᐅᕝᕕᒃᓴᖓᓂᒃ ᒪᓕᑐᐃᓐᓇᖅᖢᓂ. 

ᐱᓕᕆᐊᒃᓴᖅ ᐱᒋᐊᕐᕕᒃᓴᓕᒃ ᑮᓇᐅᔭᓄ 

ᐅᑭᐅᒧᑦ 2021-22 ᐱᒋᐊᖅᑎᑕᐅᓚᐅᖏᑦᑐᖅ 

ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ-19 ᐃᓄᒋᐊᓄᑦ 

ᖃᓂᒪᓐᓇᐅᑎᓪᓗᒍ. ᑲᑎᓪᓗᒋᑦ ᐊᑭᖏᑦ 

ᓇᓚᐅᑦᑖᖅᓯᒪᔪᑦ $200,000. 

 

 ᑎᑎᕋᕐᕕᒃ ᐃᓄᖓᓄᑦ ᐱᐅᓯᒋᐊᕈᑎ ᐃᒡᓗᒥᑦ 

1107 ᐃᖃᓗᖕᓂ ($235,000), 

ᐊᖓᔪᖅᑳᖃᕐᕕᒃ ᒪᓕᒐᓕᕆᔨᒃᑯᓐᓄᑦ 

ᐃᓄᖃᕈᓐᓇᖅᖢᓂᓗ 50 ᐅᖓᑖᓂ 

ᐃᖅᑲᓇᐃᔭᖅᑎᓂᒃ. ᑮᓇᐅᔭᖃᕆᐊᓕᑦ 

ᐊᓯᔾᔨᖅᑕᐅᓗᓂ ᓇᑎᕋᖓ ᐊᓪᓕᖅᐹᒥᒃ 

ᐱᖃᓯᐅᑎᓗᒍ ᐱᐅᓯᒋᐊᖅᑕᐅᓗᓂ ᐱᖁᑎᒃᑯᕕᒃ 

ᐊᓯᔾᔨᖅᑕᐅᓂᖓ; 

 

 ᖃᕆᓴᐅᔭᕆᓕᔨᒃᑯᑦ ᒪᑭᒪᔾᔪᑎᓪᓗ ($200,000) 

ᑖᕆᐊᖃᖅᐳᑦ ᐊᓯᔾᔩᓂᐊᕐᓗᑎᒃ ᐃᓚᖏᓐᓂᒃ 

ᐱᓕᕆᕝᕕᐅᑉ ᓄᑕᐅᔪᓐᓃᕐᐸᓪᓕᐊᔪᑦ 

ᖃᕆᓴᐅᔭᑦ, ᐊᒻᒪᓗᑦᑕᐅᖅ ᐃᓕᐅᖅᑲᕐᑕᐅᓗᓂ 

ᓴᕕᒐᐅᔭᐅᔮᖅᑐᖅ ᐊᑐᖅᑐᐊᖅᑕᐅᔪᓄᑦ 

ᐃᒡᓗᕐᔪᐊᓄᑦ; ᐊᒻᒪᓗ 

 

 ᐃᒡᓗᕐᔪᐊᒧᑦ ᐋᖅᑭᐅᒪᔾᔪᑎᑦ ᐊᒻᒪ 

ᐱᐅᓯᒋᐊᕈᑎᑦ, ᐊᑭᓕᐅᑎᒃᓴᑦ 

ᓴᓇᔭᐅᒃᑲᓐᓂᕈᑎᓄᑦ ᐋᖅᑭᐅᒪᔾᔪᑎᓄᓪᓗ 

ᐊᑭᖏᓐᓄᑦ ᐊᒃᑐᐊᓂᓕᖕᓄᑦ 

ᐱᕋᔭᒃᑕᐅᖃᑦᑕᖅᑐᓄᑦ 

ᓴᓇᔭᐅᒃᑲᓐᓂᕆᐊᓕᖕᓄᑦ 7ᖑᔪᓂᒃ 

ᑎᒍᔭᐅᓯᒪᕝᕕᖕᓂᒃ ᐊᒻᒪ ᓄᓇᕗᒻᒥ 

ᐃᖅᑲᖅᑐᐃᕕᒃᑯᓐᓂ. 

 

ᐃᒃᓯᕙᐅᑖᖅ, ᑕᕗᖓ ᐃᓱᓕᑦᑐᑦ ᐱᒋᐊᕈᑎᓐᓂᒃ 

ᐅᖃᐅᓯᒃᓴᒃᑲ. ᐊᐱᖅᓱᖅᑕᐅᔪᓐᓇᖅᓯᕗᖓ 

ᑲᑎᒪᔨᓂᒃ. ᖁᔭᓐᓇᒦᒃ. ᒪᑐᐃᖓᕗᒍᑦ ᐊᐱᖅᑯᑎᓂᒃ 

ᑲᑎᒪᔪᓂᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᒪᐃᓚᒃ. 

(ᑐᓵᔨᑎᒍᑦ) ᐃᒃᓯᕙᐅᑕᖅ ᑲᑎᒪᔨᕋᓛᓄᑦ 

ᐅᖃᐅᓯᒃᓴᖃᖅᐸ? ᐊᑏ, ᒥᔅ ᐳᕉᔅᑐ. 

  

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓇᖅ ᒪᑐᐃᕈᑎᓂᒃ ᖁᕕᐊᓱᑦᑐᖓ 

ᐱᒋᐊᖅᑲᐅᒐᒪ.  

 

ᖁᕕᐊᓱᑉᐳᖓ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕆᐊᒃᓴᖅ 

ᐱᔾᔪᑎᓪᓗᒋᑦ ᑲᑎᒪᔨᕋᓛᖑᔪᑦ ᐃᓅᓯᕐᒥ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ 

ᕿᒥᕐᕈᓂᖃᓐᖑᓱᑦᑎᓪᓗᒋᑦ ᑐᒃᓯᕌᖑᔪᓂᒃ 2023-24-

ᒥ ᐊᑭᑐᔪᖅᑐᕈᑎᒃᓴᖏᓐᓂᒃ ᒥᒃᓴᐅᓯᔭᐅᓯᒪᔪᓂᒃ 

ᒪᓕᒐᓕᕆᔨᒃᑯᑦ ᐱᓕᕆᕕᖓᓄᑦ. ᑖᒃᓱᒪ 

ᐱᓕᕆᕕᐅᔫᑉ ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᑦ 

ᐊᑐᕈᒫᕐᓂᐊᖅᑐᑦ 2023-24-ᒥ ᑮᓇᐅᔭᓕᕆᔾᔪᑎᑦ 

ᐊᕐᕌᒍᖓᓂ $1.350 ᒥᓕᐊᓐᖑᖕᒪᑕ. ᑖᓐᓇ 

ᖃᑦᑏᓐᓇᐅᓂᖅᓴᐅᔪᖅ 88%-ᒥᑦ ᑐᒃᓯᕌᕆᔪᔭᖏᓐᓂᒃ 

2022-23-ᒥ ᐊᑭᑐᔪᓄᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ. ᑕᒪᓐᓇ 

ᒥᑭᓪᓕᒋᐊᕆᓂᖅ ᐱᔾᔪᑎᖃᖅᑐᖅ ᐊᑕᐅᓯᕐᒥᒃ, 

ᐱᔭᕇᖅᑕᐅᓯᒪᓂᖓᓂᒃ ᐋᖅᑭᒋᐊᕐᕕᒃ 

ᒪᒥᓴᕐᕕᐅᓯᓐᓈᑦ ᐊᓄᓪᓚᒃᓰᕕᐅᑉ. 

 

    ᔫᓂ 2022-ᒥ, ᒪᓕᒐᓕᐅᕐᕕᒃ ᐊᖏᖅᓯᔪᒻᒪᑦ 

$1.560 ᒥᓕᐊᓐᓂᒃ ᐊᑭᑐᔪᖅᑐᕈᑎᒃᓴᓂᒃ ᐊᕐᕌᓂ 

ᐊᒥᐊᒃᑯᒥᓂᕐᓂᒃ ᓄᑖᒧᑦ ᐊᕐᕌᒍᒧᑦ 

ᐱᔭᕇᖅᓯᔾᔪᑎᒋᔭᐅᓂᐊᖅᑐᓂᒃ ᐋᖅᑭᒋᐊᕐᕕᒃ 

ᒪᒥᓴᕐᕕᐅᓯᓐᓈᑦ ᐊᓄᓪᓚᒃᓰᕕᖕᒥ. ᒪᓕᒐᓕᐅᖅᑏᑦ 

ᑐᑭᓯᓯᒪᔪᑦ ᑖᒃᓱᒪ ᓄᑖᑉ ᐊᖅᑭᒋᐊᕐᕕᐅᑉ 

ᒪᒥᓴᕐᕕᐅᓯᓐᓈᑦ ᐊᓄᓪᓚᒃᓰᕕᒃ ᓴᓇᔭᐅᓂᖓ 

ᐊᒃᓱᑲᓪᓛᓗᑦ ᐃᓂᒃᓴᑖᖅᑎᑎᒃᑲᓂᕐᓂᐊᕐᒪᑦ 

ᓄᓇᕗᒻᒥ ᐃᓐᓇᕐᓄᑦ ᐊᖑᑎᓄᑦ 

ᐊᓄᓪᓚᒃᓯᐊᖑᕙᒃᑐᓄᑦ ᓄᓇᕗᑦ ᐃᓗᐊᓂ. 

ᒥᓂᔅᑕᐅᑉ ᓴᖅᑭᔮᕐᓂᕆᕋᑖᔪᔭᖓᓂ ᑲᑎᒪᔨᕋᓛᑦ 

ᓵᖓᓂ, ᒪᓕᒐᓕᐅᖅᑏᑦ ᓇᓗᓇᐃᖅᑐᐃᕕᐅᔪᒪᔪᒻᒪᑕ 

ᖃᑦᑎᓂᒃ ᓯᓂᒃᕕᖃᓛᕐᒪᖔᖅ ᑖᓐᓇ ᓄᑖᖅ. 

 

ᒪᓕᒐᓕᐅᖅᑏᑦ ᖁᕕᐊᒋᔭᖃᖅᑐᑦ ᑖᓐᓇ 

ᐱᓕᕆᕕᐅᔪᖅ ᑲᔪᓯᑎᑦᑎᓂᐊᕐᒪᑦ 

ᓄᑖᕈᕆᐊᖅᓯᓂᐅᔪᓂᒃ ᖁᕐᓗᖅᑑᒥ ᐃᓚᕗᑦ 

ᒪᒥᓴᕐᕕᖓᑕ ᐃᓪᓗᖓᓂᒃ. ᑖᓐᓇ ᐱoᕆᓂᐅᔪᖅ 

ᓱᓕ ᑎᑎᕋᐅᔭᖅᑕᐅᓂᖓᓃᒻᒪᑦ ᑕᐃᒫᓪᓗ 

ᓴᓇᔭᐅᔾᔪᑎᒃᓴᖏᑦ ᓴᖅᑭᖅᑕᐅᓯᒪᓐᖏᓚᑦ 2023-23 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. ᒪᓕᒐᓕᐅᖅᑏᑦ 

ᐊᐱᖅᑯᑎᖃᔪᔪᑦ ᑲᓄᑎᒋ ᑖᓐᓇ ᐱᓕᕆᕕᐅᔪᖅ 

ᕿᓂᖅᓯᒪᒻᒪᖔᖅ ᓇᓖᕌᕋᒃᓴᓂᒃ ᐃᓚᓕᐅᔾᔨᓂᕐᒧᑦ 

ᐊᓯᐊᒍᖔᖅ ᐆᒻᒪᖅᑯᑎᓕᐅᕈᑎᓂᒃ ᐃᓕᓯᔪᖃᕆᐊᖓ 

ᖁᕐᓗᖅᑑᕐᒥ ᐃᓚᕗᑦ 

ᒪᒥᓴᕐᕕᖓᓄᑦ. ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ 

ᑖᒃᓱᒥᖓ ᐱᓕᕆᕕᐅᔪᒥᒃ ᖃᓄᓕᒫᖅ 

ᐋᖅᑭᒃᓯᒐᓱᐊᖁᔭᐅᓪᓗᑎᒃ ᓯᕿᓂᕐᒧᑦ 

ᐆᒻᒪᖅᑯᑎᓕᐅᕈᑎᓂᒃ ᐊᒻᒪᓗ ᐊᓯᖏᓐᓂᑦ 

ᐆᒻᒪᖅᑯᑎᓕᐅᕈᑎᓂᒃ ᑕᐃᒪᐃᑦᑐᓂᒃ ᐱᓕᕆᓂᐅᔪᓂᒃ 

ᐸᕐᓇᓕᕋᐃᑉᐸᑕ ᑎᑎᕋᐅᔭᖅᑕᐅᓂᒃᓴᖏᓐᓂᒃ. 

 

ᑕᐃᑲᓂ ᐄᐳᕈ 2022-ᒥ, ᒪᓕᒐᓕᐅᖅᑏᑦ 

ᒪᓕᒐᓕᐅᕐᕕᒻᒥ ᑕᓚᕖᓴᒃᑰᖅᑐᑎᒃ 

ᓈᓚᓐᓂᖃᖅᑎᑦᑎᔪᒻᒪᑕ ᐱᓪᓗᒋᑦ ᒫᓐᓇᓕᓴᐅᓛᖑᔪᑦ 

ᐅᓂᒃᑳᓕᐊᒥᓂᖏᑦ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᑕ ᐱᔾᔪᑎᖃᖅᑐᑦ 

ᐊᓄᓪᓚᒃᓰᕕᓐᓂᑦ ᓄᓇᕗᒻᒥ. ᒪᓕᒐᓕᐅᖅᑏᑦ 

ᐃᑲᔪᖅᓰᒻᒪᑕ ᐊᓄᓪᓚᒃᓰᕕᖃᕐᓂᕐᒥᒃ 

ᑐᕌᖅᑕᒐᖃᖅᑐᓂᒃ ᐱᔭᕋᐅᒍᓐᓃᑎᑦᑎᒐᓱᓐᓂᕐᒥᒃ 

ᐊᒻᒪᓗ ᐊᓄᓪᓚᒃᓰᕕᒻᒧᑦ ᐅᑎᖅᑕᕋᐅᔭᖁᔨᓇᑎᒃ. 

ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᑖᒃᓱᒥᖓ 

ᐱᓕᕆᕕᐅᔪᒥᒃ ᕿᒥᕐᕈᔭᐅᖁᔨᓪᓗᑎᒃ ᐊᓯᐊᓂ 

ᒐᕙᒪᐅᔪᑦ ᐊᓄᓪᓚᒃᓰᕕᓕᕆᔾᔪᑎᖏᓐᓂᒃ 

ᐊᐅᓚᑦᑎᐊᖅᑐᓂᒃ, ᐱᖃᓯᐅᔾᔭᐅᓄᓂ, ᐆᑦᑑᑎᒋᓗᒍ, 

ᑕᐃᓐᓇ ᓇᐃ ᐋᓐᓵᓪᑦ ᐅᐊᑦᑎᔭᐅᔪᒻᒪᕇᑦ 

ᐊᓄᓪᓚᒃᓰᕕᖓᓂᒃ ᓅᒃ ᐊᑯᑭᑦᑐᓂ ᐃᓂᖃᖅᑐᒥᒃ. 

ᑕᐃᓐᓇ ᐊᓄᓪᓚᒃᓰᕕᒃ ᑎᑎᕋᐅᔭᖅᑕᐅᓯᒪᒻᒪᑦ 

ᓴᓇᔭᐅᓯᒪᓪᓗᓂᓗ ᑐᒑᒐᖃᖅᑐᑎᒃ 

ᐱᕋᔭᐅᔪᓐᓃᑎᑦᑎᓂᕐᒥᒃ ᐊᓄᓪᓚᒃᓯᐊᖏᓐᓄᑦ.  

 

ᒪᓕᒐᓕᐅᖅᑏᑦ ᑕᑯᒻᒪᑕ ᑖᒃᓱᒪ ᒪᓕᒐᓕᕆᔨᒃᑯᑦ 

ᐱᓕᕆᕕᖓᑕ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ 

ᐸᕐᓇᐅᑎᖓ ᐃᓚᖃᕐᒪᑦ ᓄᑖᓂᒃ ᐃᖅᑲᖅᑐᐃᕕᓐᓄᑦ 

ᐊᓄᓪᓚᒃᓰᕕᓐᓄᓪᓗ ᑐᑭᓯᑎᑦᑎᒋᐊᕈᑎᓂᒃ 

ᖃᕋᓴᐅᔭᒃᑯᑦ ᐊᐅᓚᑦᑎᔾᔪᑎᒥᒃ. ᑐᑭᓯᒃᑲᓐᓂᕈᑎᒃᓴᐃᑦ 

ᑐᓂᔭᐅᓯᒪᔪᑦ ᑖᒃᓱᒧᖓ ᐱᓕᕆᕕᐅᔪᒧᑦ 

ᑲᑎᒪᔨᕋᓛᓄᑦ ᓇᓗᓇᐃᖅᓯᓯᒪᒻᒪᑕ ᑖᒃᑯᐊᒎᖅ 

ᑮᓇᐅᔭᖃᖅᑎᑕᐅᓂᖓ ᐱᒋᐊᓛᖅᑐᒋᔭᐅᒻᒪᑕ 

2025-26 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. 

ᒪᓕᒐᓕᐅᖅᑏᑦ ᑕᑯᒻᒪᑕ ᑖᓐᓇ ᐊᕐᕌᒍᓄᑦ 

ᐊᒥᓱᑲᓪᓚᓐᓄᑦ ᐱᓕᕆᐊᖑᒐᔭᖅᑐᖅ 

ᓄᑖᕈᕆᐊᖅᑎᑦᑎᒐᓱᐊᕐᓂᐅᒻᒪᑦ 

ᐱᕙᓪᓕᐊᔾᔪᓯᐅᕙᑦᑐᓂᒃ ᖃᕋᓴᐅᔭᖏᓐᓂᓪᓗ 

ᐃᑲᔪᕈᑎᐅᕙᑦᑐᓂᒃ ᐊᓪᓚᕕᒻᒥ ᐊᐅᓚᑕᐅᓂᖏᓐᓄᑦ 

ᐃᖅᑲᖅᑐᐃᕖᑦ ᐊᒻᒪᓗ ᐊᓄᓪᓚᒃᓰᕖᑦ ᐱᓕᕆᕕᖏᑦ. 

ᒪᓕᒐᓕᐅᖅᑏᑦ ᑲᔪᖏᖅᑯᑦ 

ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᑲᔪᓰᓐᓇᖅᑐᓂᒃ 

ᐱᔾᔪᑎᖃᖅᑐᓂᒃ ᑖᒃᓱᒥᖓ ᐱᒻᒪᕆᐊᓘᔪᒥᒃ 

ᐱᓕᕆᐊᖑᔪᒥᒃ. 

 

ᒪᓕᒐᓕᐅᖅᑏᑦᑕᐅᖅ ᑕᑯᒻᒥᔪᑦ ᑖᒃᓱᒪ ᐱᓕᕆᕕᐅᔫᑉ 

ᑐᒃᓯᕌᖏᑦ 2023-24-ᒥ ᐊᑭᑐᔪᖅᑐᕈᑎᒃᓴᑦ 

ᐃᓚᖃᕐᒥᒻᒪᑕᑦᑕᐅᖅ ᑮᓇᐅᔭᓂᒃ ᑐᕌᖓᔪᓂᒃ 

ᐊᒥᓱᑲᓪᓚᓐᓄᑦ ᒥᑭᔫᑎᓄᑦ ᐊᑭᑐᔪᖅᑐᖅᑐᓄᑦ 

ᐱᓕᕆᓂᐅᔪᓄᑦ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ 

ᑐᒃᓯᕌᖑᔪᑦ 2023-24-ᒥ ᐊᑭᑐᔪᖅᑐᕈᑎᒃᓴᖏᑦ 

ᒪᓕᒐᓕᕆᔨᒃᑯᑦ ᐱᓕᕆᕕᖓᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᔩᑦ 

ᐅᖃᐅᓯᒃᓴᑐᐃᓐᓇᖃᐅᖅᐹᑦ 

ᑲᔪᓯᐱᐊᓚᐅᖏᓐᓂᑦᑎᓐᓂ ᐊᐱᖅᑯᑎᓪᓚᕆᖕᓄᑦ? 

(ᑐᓵᔨᑎᒎᕈᓐᓃᖅᑐᖅ) ᐱᑕᖃᖅᑰᔨᖏᑦᑐᖅ. 

(ᑐᓵᔨᑎᒍᑦ) ᑲᔪᓯᓗᑕ ᒪᒃᐱᖅᑐᒐᖏᓐᓄᑦ 

ᑕᑯᓇᒃᐸᓪᓕᐊᓗᑕ ᐱᓂᐊᓕᖅᐳᒍᑦ ᒪᑉᐱᕐᓗᒍ 

ᓈᓴᐅᑎᑎᒍᑦ ᑖᒃᑯᐊ ᐃᖅᑲᖅᑐᐃᔪᓕᕆᔨᒃᑯᑦ U-3. 

ᐃᖅᑲᖅᑐᐃᕕᓕᕆᔨᒃᑯᑦ. ᐊᖏᔪᖅᑲᐅᑎᖏᑦ. 

ᑲᑎᓪᓗᒋᑦ ᐊᑭᑐᔪᒻᑐᕈᑎᒃᓴᐃᑦ $1,100,000. 

ᐊᐱᖅᑯᑏᑦ? ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᔫᓂ 

2022 ᒪᓕᒐᓕᐅᕐᕕᒃᑯᑦ ᐊᖏᓚᐅᖅᑐᐃᑦ 

$1,560,000 ᑮᓇᐅᔭᖅᑑᑏᑦ ᐱᐊᓂᒍᓐᓇᖁᓪᓗᒋᑦ 

ᐋᖅᑭᒋᐊᕐᕕᒃ ᒪᒥᓴᕐᕕᐅᔪᖅ. ᑖᒃᑯᐊ ᐊᑭᑐᔫᑏᑦ 

ᐊᕐᕌᒍᒥ ᐊᕐᕌᒍᒧᑦ ᓄᑖᑦ ᑮᓇᐅᔭᐃᑦ 

ᓴᕐᕙᒃᑕᐅᓯᒪᔪᐃᑦ ᐊᕐᕌᒍᒧᑦ ᐊᑭᑐᓗᐊᕐᓂᖓᓄᑦ. 

ᐅᑉᓗᒥ ᑖᓐᓇ ᒥᓂᔅᑕ ᖃᓄᐃᓕᖓᓕᖅᐸ ᑖᓐᓇ 

ᓴᓇᔭᐅᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᐊᐱᖅᑯᑎᖓᓄᑦ. ᑖᓐᓇ ᐱᐊᓂᒃᓯᒪᓕᖅᑐᖅ 

ᓴᓇᔭᐅᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᖅᑲᓇᐃᔭᖅᑎ 2023-24 

ᓇᓗᓇᐃᖅᓯᔾᔪᑎᑦ ᑎᑎᕋᖅᓯᒪᔪᑦ ᓇᓗᓇᐃᖅᓯᕗᑦ 

ᑖᓐᓇ ᐃᒡᓗ ᐱᓂᐊᕐᓂᖓᓂᒃ 

ᓇᓗᓇᐃᒃᑯᑕᕐᒥᒃ ᐱᐊᓂᒃᑕᐅᔪᒥᒃ ᐃᒪᓐᓇ ᓯᑏᕝᕙ 

2022 ᐊᕐᕌᒍᖓᓂ ᑖᓐᓇ ᐱᐊᓂᒃᓯᒪᓕᖅᐹ 

ᑕᐃᒪᓐᓇᐃᓕᔾᔪᑎᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᔪᓚᐃᒥ ᐱᓚᐅᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑖᒃᑯᐊ ᑮᓇᐅᔭᖅᑑᑎᓯ 2022-23 

ᐊᑭᑐᔫᑎᒃᓴᓂᒃ ᓇᓚᐅᑦᑖᖅᑕᐅᔪᑦ ᐃᓚᖃᓚᐅᕐᒪᑕ 

$200,000 ᒥᑭᑦᑐᐃᑦ ᒐᕙᒪᒃᑯᓐᓄᑦ ᐃᒡᓗᒋᔭᖏᑦ 

ᐋᖅᑭᒋᐊᖅᑕᐅᓂᖏᑦ ᐊᓄᒡᓚᒃᓰᕕᖕᒥᐅᔪᓂᒃ ᐊᒻᒪ 

ᐃᖅᑲᖅᑐᐃᕕᒃ ᐃᒡᓗᕐᔪᐊᖓ ᖃᓄᐃᓕᐅᓚᐅᖅᐱᓰ 

ᑮᓇᐅᔭᖅᑑᑎᖓᓂᒃ 2022-23 ᐊᕐᕌᒍᖓᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖓᓴᖅᑕᐅᖃᑦᑕᖅᑐᐃᑦ ᐃᒡᓗᐃᑦ ᐊᒥᐊᕈᑏᓪᓗ 

ᑕᐃᒪᓐᓇᒐᓚᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ 2023-24 ᐊᑭᑐᔫᑎᓄᑦ ᓇᓚᐅᑦᑖᖅᑕᐅᔪᑦ 

ᐃᓚᖃᓚᐅᕐᒪᑕ $200,000 ᒥᑭᑦᑐᐃᑦ ᐊᑭᑐᔫᑏᑦ 

ᒐᕙᒪᒃᑯᑦ ᐃᒡᓗᖏᑦ ᑖᒃᑯᐊ ᐋᖅᑭᒋᐊᕈᑎᖏᑦ 

ᐱᔾᔪᑎᖃᓗᐊᖅᖢᓂ ᓄᓇᕗᒻᒥ ᐃᖅᑲᖅᑐᐃᕝᕕᖓ 

ᐃᒡᓗ, 

ᖃᓄᐃᓕᒋᐊᖅᑕᐅᓯᒪᕙ ᑖᓐᓇ ᐃᒡᓗᕐᔪᐊᖑᔪᖅ? 

ᓇᓗᒐᒪ. ᑖᓐᓇ ᐊᓄᓪᓚᒃᓰᕕᒃ ᐅᕝᕙᓘᓐᓃᑦ 

ᐃᖅᑲᖅᑐᐃᕕᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ, 

(ᑐᓵᔨᑎᒍᑦ) ᑭᐅᔪᓐᓇᖅᐱᐅᒃ?  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑮᖕᓄᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖃᖅᐹᑦ? ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑮᓇᐅᔭᖅᑑᑎᕐᖏᓐᓇ $15,000 

ᒥᑭᑦᑐᐃᑦ ᐅᖅᓱᖅᑑᕐᒥ ᐊᕙᓗᒋᔭᖓᓄᑦ, 

ᑮᓇᐅᔭᖅᑑᑎᖓᑦ ᑖᓐᓇ ᐋᖅᑭᒃᓯᕙᓪᓕᐊᓗᓂ 

ᐊᓕᒎᔭᐅᑉ CAP ᓇᖕᒥᓂᕆᔮᓄᑦ.  

 

ᒫᑦᓯ 2022 ᐃᑯᐊᓪᓚᓚᐅᕐᒪᑦ ᐃᒡᓗ ᐅᖅᓱᖅᑑᕐᒥ 

ᓄᓇᕗᑦ ᒐᕙᒪᒃᑯᑦ ᐃᒡᓗᖓ. ᑖᒃᑯᐊ ᒪᓕᒐᓕᕆᔨᒃᑯᑦ 

ᑲᑎᒪᔨᖏᑦ ᑕᐃᑲᓂ ᐃᖅᑲᓇᐃᔭᖅᑎᖃᓚᐅᖅᑐᐃᑦ.  

 

ᑖᒃᑯᐊᓕ ᖃᓄᐃᓕᖓᓕᕐᒪᖔᑕ ᐅᖅᓱᖅᑑᕐᒥ CAP 

ᑎᒥᖓᓂᒃ ᐱᓕᕆᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᕼᐊᒻᓚᑦ ᑎᑎᕋᕐᕕᐊᓃᑦᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒐᕙᒪᒃᑯᑦ ᖃᓄᖅ ᑖᒃᑯᐊ ᒪᓕᒐᓕᕆᔨᒃᑯᑦ 

ᑲᑎᒪᔨᖏᑦ ᐅᖅᓱᖅᑑᕐᒦᖁᓗᒋᑦ 

ᖃᓄᐃᓕᐅᕐᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖅᓱᖅᑑᕐᒥ ᑖᒃᑯᐊ 

ᑕᐃᑯᓐᖓᕋᔭᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑕᓪᓕᒪᓄᑦ ᐊᕐᕌᒍᐃᑦ ᑮᓇᐅᔭᖅᑑᑏᑦ 

ᐃᖅᑲᖅᑐᐃᕕᖕᒥ ᖃᕆᑕᐅᔭᑉᑯᑦ 2025-26 

ᐊᕐᕌᒍᖓᓂ ᑮᓇᐅᔭᖅᑑᑏᑦ ᑖᑦᓱᒧᖓ ᒫᓐᓇ 

ᐱᖓᓱᓂᑦ ᐊᔾᔨᒌᓐᖏᑦᑐᓂᑦ ᕿᒥᕐᕈᖕᒪᑕ. ᓱᖕᒪᑦ 

ᒪᕐᕉᒃ ᐊᕐᕌᒎᖕᓄᒃ ᐱᐊᓂᓐᓂᐊᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓯᕗᓪᓕᐅᑎᑕᐅᔪᐃᑦ ᑖᒃᑯᐊ ᕿᒥᕐᕈᔪᒍᑦ ᒫᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒡᕙ 

ᐊᐱᖅᑯᑎᒐᓄᑦ ᖃᓄᐃᓕᖓᓕᖅᐸ ᕿᒥᕐᕈᓂᕆᔭᓰ? 

ᑖᒃᑯᐊ ᐊᔾᔨᒌᓐᖏᑦᑐᐃᑦ ᐱᔾᔪᑎᒋᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᒡᓕᕋ ᒥᔅ ᒫᓐᓯᐅᓪ 

ᑭᐅᔪᓐᓇᖅᐸᑦ. 

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐅᓪ. 

 

ᒫᓐᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᐊᐱᖅᑯᑎᒋᔮᓄᑦ. ᕿᒥᕐᕈᓚᐅᕋᑦᑕ 

ᑖᒃᓱᒥᖓ ᖃᐅᔨᓴᖅᖢᒍ ᐊᑭᐊ ᐊᑭᑐᔪᑲᓪᓚᐅᖕᒪᑦ. 

ᒫᓐᓇ ᕿᒥᕐᕈᔪᒍᑦ ᐊᓯᖏᑦ ᐊᕕᑦᑐᖅᓯᒪᔪᐃᑦ ᑲᓇᑕᒥ 

ᖃᓄᐃᑦᑐᓂᒃ ᐊᑐᖃᑦᑕᖅᐸᑦ? ᑕᐃᒃᑯᐊ 

ᐊᑐᖃᑦᑕᖅᑕᖓᓂᒃ ᕿᒥᕐᕈᓪᓗᑕ ᐊᔾᔨᒌᓐᖏᑦᑐᐃᑦ 

ᐊᑭᖓ ᐱᔾᔪᑎᒋᓗᒍ. ᑖᒃᑯᐊ ᐅᕙᑉᑎᒻᓄᑦ 

ᓯᕗᓪᓕᐅᑎᒐᓗᐊᖅᑕᕗᑦ. ᑭᓯᐊᓂ, ᐱᐅᓛᖑᓗᓂ 

ᐊᑐᒐᒃᓴᐅᔪᒥᒃ ᑖᒃᓱᒧᖓ ᐊᑭᖓ ᐃᓱᒪᒋᓗᒍ ᐱᔪᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᓄᖑᒻᒥᖕᒪᑕ. 

ᐊᐱᖅᓱᖅᑐᖃᕈᒪᕙ? ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐱᕆᔪᒪᓪᓗᖓ (ᑐᓵᔨᑎᒎᓕᖅᑐᖅ) ᔫᓂ 2022-

ᖑᑎᓪᓗᒍ ᒪᓕᒐᓕᐅᕐᕕᒃ ᐊᖏᓚᐅᖅᓯᒪᒻᒪᑦ 

$74,000-ᓂᒃ ᐊᑭᑐᔪᖅᑐᕈᑎᔅᓴᒥᓂᕐᓂᒃ 

ᐊᕐᕌᓂᓴᕐᓂᑦ ᓄᑖᒧᑦ ᐊᕐᕌᒍᒧᑦ 

ᓈᓚᐅᑎᑖᕈᑎᔅᓴᐅᓗᑎᒃ. ᐅᓪᓗᒥᓗ ᑖᓐᓇᓕ 

ᖃᓄᐃᓕᖓᓕᖅᑲ? ᖁᔭᓐᓇᒦᒃ, ᐃᔅᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᔭᕇᖅᓯᒪᔪᖅ 

ᐅᑕᖅᑭᑐᐃᓐᓇᖅᑐᒍᑦ, ᐃᓚᖏᑦ ᑎᑭᓐᓂᓐᖏᒻᒪᑕ 

ᐅᑕᖅᑭᑐᐃᓐᓇᖅᑕᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᑲᔪᓯᒋᐊᕐᓗᖓ, ᐱᓕᕆᕕᓯ 

ᐊᖏᖅᓯᒪᔭᖏᑦ 2021-22 ᐊᑭᑐᔪᖅᑐᕈᑎᔅᓴᖏᑦ 

ᐃᓚᖃᔪᒻᒪᑕ $100,000-ᓂᒃ ᒥᑭᔫᑎᓄᑦ ᐊᑭᑐᔪᓄᑦ 

ᑮᓇᐅᔭᓂᒃ ᐊᒥᐊᖅᑕᐅᓂᖏᓐᓄᑦ ᑲᖏᖅᓯᓂᕐᒥ 

ᒪᒥᓴᕐᕕᔅᓴᐅᑉ. ᑭᓯᐊᓂᓕ, ᑐᑭᓯᒃᑲᓐᓂᕈᑎᔅᓴᐃᑦ 

ᐃᓕᔅᓯ ᐱᓕᕆᕕᖓᓃᓐᖔᖅᑐᑦ ᓇᓗᓇᐃᖅᓯᓯᒪᒻᒪᑕ 

ᑖᓐᓇᒎᖅ ᓄᕙᓐᓇᕐᔪᐊᖅ ᐱᔾᔪᑕᐅᓪᓗᓂ 

ᑭᖑᕙᕆᐊᖅᑕᐅᓂᕐᖓᑦ. ᐱᓕᕆᕕᓯ 

ᑎᑎᕋᕆᐊᓐᖓᐅᑎᖏᑦ 2023-24 

ᐊᑭᑐᔪᖅᑐᕈᑎᔅᓴᖏᑦ ᐃᓚᖃᕐᖓᑕ $200,000-ᓂᒃ 

ᒥᑭᔪᓄᑦ ᐊᑭᑐᔪᓄᑦ ᐊᒥᐊᖅᑕᐅᒍᑎᔅᓴᖏᓐᓂᒃ 

ᑖᔅᓱᒪᔅᓴᐃᓐᓇᐅᑉ. ᑕᒪᓐᓇ ᑕᐃᒪᓐᓇᓪᓗᐊᓂᑦ 

ᐃᓚᔭᐅᒃᑲᓐᓂᕐᖓᑦ. ᓱᒻᒪᓄᓇ ᓱᒻᒪᑦ ᑕᐃᒫᒃ 

ᐊᖏᓪᓕᒋᐊᖅᑕᐅᕙ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕿᓕᖅᑎ. ᒥᓂᔅᑕ 

ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 

ᒥᔅᓴᐅᓯᔭᐅᓯᒪᑐᐃᓐᓇᔪᒻᒪᑦ ᐱᔪᔭᕗᑦ ᓯᕗᓪᓕᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 

ᑐᓴᖅᑕᒥᓂᖅᓯ ᐅᑎᖅᑎᑕᒥᓂᖅ ᖃᓄᖅ, 

ᑐᓴᖅᑎᑦᑎᐊᑲᐃᓐᓇᓐᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ, 

(ᑐᓵᔨᑎᒍᑦ) ᐅᖃᒃᑲᓐᓂᕉᒃ? 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᔅᓴᐅᓯᔭᐅᓯᒪᔪᔪᖅ ᑖᓐᓇ 

ᖃᐃᑕᐅᓚᐅᖅᓯᒪᔪᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. 

ᑐᑭᓯᓇᖅᓯᒃᑲᓐᓂᖅᑰᖅᑐᖅ. ᐱᔭᕇᖅᐱᑦ ᒥᔅ 

ᕿᓕᖅᑎ? ᑕᐃᒫᖅᑐᖅ. (ᑐᓵᔨᑎᒎᓕᖅᑐᖅ) 

ᑭᖑᓪᓕᐅᓕᕐᒥᔪᖅ ᐊᑎᖁᑎᓐᓂᒃ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕ, 

ᐃᖅᑲᓇᐃᔭᖅᑎᑎᓪᓗ. (ᑐᓵᔨᑎᒎᓕᖅᑐᖅ) 

ᑎᑎᖅᑲᕆᕋᑖᕆᔪᔭᔅᓯᓐᓂᒃ ᑲᑎᒪᔨᕋᓛᓄᑦ 

ᓇᓗᓇᐃᖅᑐᐃᔪᒐᕕᑦ ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᖅ. ᓯᕿᓂᕐᒧᑦ 

ᐆᒻᒪᖅᑯᑎᓕᐅᕈᑎᓂᒃ ᐃᓚᓯᓂᐊᔪᒐᔅᓯ ᐃᓚᕗᑦ 

ᐃᓪᓗᖓ ᓴᓇᒋᐊᖅᑕᐅᑎᓪᓗᒍ. ᐅᖃᔪᒐᕕᑦ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᒡᒎᖅ 

ᐃᓚᓕᐅᔾᔨᓂᐅᓴᒻᒪᑕ ᑖᔅᓱᒧᖓ ᒐᕙᒪᓕᒫᖅ 

ᖃᐅᔨᓴᖅᑕᐅᓂᖓᓄᑦ ᑕᐃᒪᐃᑦᑐᑖᕈᓐᓇᕐᒪᖔᑕ. 

ᖃᖓᓕ ᑲᑎᒪᔨᕋᓛᑦ ᖃᐅᔨᒃᑲᖅᑕᐅᓛᖅᑲᑦ 

ᓯᕿᓂᕐᒧᑦ ᐆᒻᒪᖅᑯᑎᓕᐅᕈᑎᑦ ᐊᖏᖅᑕᐅᓂᕐᒪᖔᑕ 

ᐃᓕᔅᓯ ᐱᓕᕆᕕᖓᓄᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᓯᒪᓐᖏᑦᑕᕗᑦ ᓱᓕ 

ᖃᖓᒃᑰᑕᕐᓂᕆᒐᔭᖅᑕᖓᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᕈᔪᒃ 

ᐱᓛᕐᒪᖔᔅᓯᐅᒃ ᖃᐅᔨᒪᓐᖏᓚᓰ? ᖁᔭᓐᓇᒦᒃ, 

ᐃᔅᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᓴᕐᓂᖅ 

ᐱᔭᕇᖅᓯᒪᒋᐊᖃᖅᑐᖅ ᑮᓇᐅᔭᓕᕆᔾᔪᑎ ᐊᕐᕌᒍᖓᓂ 

2023-2024. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᒻᒪ ᐱᓕᕆᕕᓯ 2022-23 ᓇᓗᓇᐃᖅᑐᕈᑎᖏᑦ 

ᖁᕐᓗᖅᑐᖅ ᐃᓚᕗᒻᒥ ᐃᓪᓗᖓᑕ 

ᓴᓇᒋᐊᖅᑕᐅᓂᖓᓄᑦ 

ᓴᓂᕐᕙᖅᑕᐅᔪᖃᕐᓂᐊᕐᓂᕐᖓᒡᒎᖅ 2023-24-ᒧᑦ, 

ᑭᓯᐊᓂ 2023-24-ᒧᑦ ᓇᓗᓇᐃᖅᑐᕈᑎᓯ 

ᐅᖃᖅᓯᒪᒋᓪᓗᑎᒃ ᑮᓇᐅᔭᒡᒎᖅ ᐱᒋᐊᒃᑲᓐᓂᓛᕐᖓᑕ 

ᑭᓯᐊᓂᒎᖅ 2024-25 ᑮᓇᐅᔭᓕᕆᔾᔪᑏᑦ 

ᐊᕐᕌᒍᖓᓂᒃ. ᓱᒻᒪᑦ ᐅᓇ ᐱᓕᕆᐊᖑᕕᔅᓴᖓ 

ᐊᓯᔾᔨᖅᑕᐅᓯᒪᕙ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᔾᔪᑎᖃᖅᑐᖅ ᑳᓐᑐᕌᒃᑦ 

ᐱᒐᓱᐊᕋᔅᓴᐅᔪᖅ ᓴᖅᑭᖅᑕᐅᓂᒥᓂᖓᓂᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᓄᖑᖕᒪᑕ. 

ᐃᓕᑕᖅᓯᔪᒪᒐᒪ ᑕᒡᕙᓂ ᐋᓪᓚᐅᓐᖏᑦᑐᖅ ᑕᒡᕗᖓ, 

ᓇᑦᑎᓕᖕᒧᑦ ᒪᓕᒐᓕᐅᖅᑎᐅᖃᑦᑕᓚᐅᖅᑐᖅ 

ᐃᒥᓕᐊᓐᓄ ᐃᓕᑕᕆᔪᒪᒐᒃᑯ ᑐᓐᖓᓱᒋᑦ ᑕᒡᕗᖓ. 

 

>>ᐸᑦᑕᑐᖅᑐᑦ 

 

ᐊᒻᒪ ᑖᒃᑯᐊ ᐱᖃᑎᒋᔭᖏᑦ ᑐᓐᖓᓱᑦᑎᐊᕆᔅᓯ 

ᑕᒡᕗᖓ ᐃᒡᓗ ᐃᒡᓗᔅᓯᓐᓄᑦ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ. ᐊᑎᖁᑎᒃᑲ ᓄᖑᒻᒥᖕᒪᑕ. 

(ᑐᓵᔨᑎᒎᓕᖅᑐᖅ) ᑲᑎᓪᓗᒋᑦ ᐊᑭᑐᔪᖅᑐᕈᑎᔅᓴᐃᑦ 

$1,100,000. ᐊᖏᖅᑭᓯᐅᒃ? 

 

ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖓᓄᑦ E-6-

ᒨᕆᔅᓯ. ᐊᓄᓪᓚᔅᓰᕕᒃ. ᑲᑎᓪᓗᒋᑦ 

ᐊᑭᑐᔪᖅᑐᕈᑎᔅᓴᖏᑦ $250,000. 

ᐊᐱᖅᑯᑎᔅᓴᖃᕐᕕᐅᕙ? (ᑐᓵᔨᑎᒎᕈᓐᓂᖅᑐᖅ) 

ᐋᒃᑲᐅᖅᑰᖅᑐᖅ. (ᑐᓵᔨᑎᒎᓕᖅᑐᖅ) ᐊᖏᖅᑭᓰ 

ᑲᑎᑦᑐᒋᑦ $250,000 ᐊᑭᑐᔪᖅᑐᕈᑎᔅᓴᖏᑦ 

ᐊᓄᓪᓚᔅᓰᕖᑦ? 

 

ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖓ E-2-ᒧᑦ 

ᐅᑎᕆᐊᕆᔅᓯ. ᒪᓕᒐᓕᕆᔨᒃᑯᑦ ᑲᑎᓪᓗᒋᑦ 

ᐊᑭᑐᔪᖅᑐᕈᑎᔅᓴᖏᑦ $1,350,000.  ᐊᖏᖅᑭᓯᐅᒃ? 

 

ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᖏᖅᑭᓰ ᐱᔭᕇᕋᑦᑎᒍᑦ 

ᒪᓕᒐᓕᕆᔨᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑖᓐᓇ ᐱᐊᓂᖕᒪᑦ 

ᓄᖅᑲᖔᓚᐅᑲᖕᓂᐊᖅᑐᒍᑦ. (ᑐᓵᔨᑎᒎᓕᖅᑐᖅ) 

ᒪᑐᓯᒍᑎᓂᒃ ᐅᖃᐅᓯᔅᓴᖃᖅᑮᑦ? ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑲᑎᒪᔩᑦ 

ᐊᐱᖅᓱᖃᑦᑕᕋᑖᕋᔅᓯ ᓂᓪᓕᐊᖃᑦᑕᕋᑖᕋᔅᓯᓗ. 

ᐱᓕᕆᐊᕗᑦ ᑲᔪᓯᒋᐊᕈᓐᓇᓂᐊᓕᕐᒥᒻᒪᑕ 

ᖁᔭᓐᓇᒦᖅᑯᒍᑦ ᐊᒻᒪᓗ ᒥᔅᑕ ᒫᓐᓯᐅᓪ 

ᐅᕙᓃᖃᑎᒋᔪᓐᓇᕋᒃᑯ ᖁᔭᓐᓇᒦᒃ. ᖁᔭᓐᓇᒦᒃ 

ᑲᑎᒪᔩᑦ. (ᑐᓵᒡᒃᑰᖏᑦᑐᖅ) ᑕᐃᒪᓗ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᖅᓱᖅᑏ, 

ᑖᒃᑯᐊ ᐱᓕᕆᔨᖏᑦ ᐊᓂᑎᑲᐃᓐᓇᓚᐅᕐᒥᒃᑭ 

ᐅᖃᕆᐊᖅᑐᕕᒻᒥ.  

 

ᒫᓐᓇ ᑕᐃᒪ 20 ᒥᓂᑦᓯᒥᒃ 

ᑕᖃᐃᖅᓯᑲᐃᓐᓇᓐᖑᓱᑦᑐᒍᑦ.  

 

>>ᓄᖅᑲᖓᑲᐃᓐᓇᖅᑐᑦ 15:16ᒥ 15:36ᒧᑦ 

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2023-

2024 - ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᑲᑎᒪᔩᑦ ᐱᒋᐊᒃᑲᓐᓂᖁᓕᖅᑕᒃᑲ. ᒥᓂᔅᑕ 

ᐊᐱᕆᒍᒪᔭᕋ ᐱᓕᕆᔨᖁᑎᖃᕐᒪᖔᖅᐱᑦ ᐃᕝᕕᑦ 

ᓴᓂᐊᓃᖁᔭᖏᓐᓂᒃ?  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᒥᐊᓇᖅ. ᐅᓇ 

ᖃᒥᓐᖓᕋᑖᕐᖓᑦ ᑐᓴᓐᖏᓇᒃᑭᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᐱᕆᒍᒪᔭᕋ, 

ᒥᓂᔅᑕ ᓯᒪᐃᓚᒃ ᐱᓕᕆᔨᖁᑎᖃᖅᑮᑦ ᐃᕝᕕᑦ 

ᓵᖓᓃᖃᑎᒋᔪᒪᔭᓐᓂᑦ ᑲᑎᒪᔨᕋᓛᑦ? 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᐄ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑭᓰ 

ᒥᓂᔅᑕᐅᑉ ᐱᓕᕆᔨᖏᑦ ᐃᓕᔅᓯ 

ᓵᖓᓃᖃᑕᐅᖁᓪᓗᒋᑦ?  

 

ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, 

ᐅᖃᕆᐊᖅᑐᕐᕕᒻᒨᖅᑎᓚᐅᕐᒥᒃᑭᑦ.  

 

ᑎᑎᕋᖅᑕᐅᒍᓐᓇᓂᐊᕐᖓᑦ ᑲᑎᒪᔾᔪᑎᓄᑦ, ᒥᓂᔅᑕ 

ᓯᒪᐃᓚᒃ ᓇᓗᓇᐃᒃᑭᑦ ᑭᒃᑰᒻᒪᖔᑕ ᐱᓕᕆᔨᑎᑦ 

ᐊᒻᒪ ᒪᑐᐃᖅᓯᒍᑎᓅᖅᑕᐅᑎᒋᔪᓐᓇᖅᑐᑎᑦ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᓴᐅᒥᓐᓂ, ᐊᖓᔪᖅᑳᖓ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᕆᒃ ᕼᐊᒃ. ᐊᒻᒪ 

ᓴᐅᒥᒃᑲᓐᓂᓐᓂ ᐊᑕᑲᐃᓐᓇᖅᑐᖅ ᑖᓐᓇ 

ᐊᖏᔪᖅᑳᖅ.  

 

ᐃᒃᓯᕙᐅᑖᖅ, ᑕᕝᕙᓃᑉᐳᖓ ᐅᓪᓗᒥ 

ᐅᖃᖃᑎᒌᒍᑎᒋᔪᒪᓪᓗᒍ ᐊᑐᕐᓂᖅ ᓄᓇᕗᒻᒥ 

ᐳᔪᕐᓗᖕᒧᑦ ᐃᑲᔫᑎᑦ, ᐃᑲᔪᖅᑐᖅ ᓄᑖᖑᕆᐊᕐᓗᒍ 

ᓄᓇᕘᑉ ᐱᑕᕐᑳᓂᒃᑐᖁᑎᖏᑦ ᖃᐅᒻᒪᖅᑯᑎᓪᓚᑦᑖᑦ 

ᐊᖅᑯᑎᓂᑦ ᐃᑯᒪᑦ ᓄᑖᒧᑦ 

ᐆᒻᒪᖅᑯᑎᑐᓗᐊᓐᖏᑦᑐᓄᑦ ᖃᐅᒻᒪᖅᑯᑎᓂᒃ. 

 

ᒐᕙᒪᕗᑦ ᑕᐅᑐᓪᓗᐊᑕᖅᑐᑦ ᒥᒃᖠᒋᐊᖅᑎᓪᓗᒍ 

ᐊᑐᖃᑦᑕᕐᓂᖅ ᐅᖅᓱᐊᓗᖕᓂᒃ 

ᐊᑦᑎᒃᓯᒋᐊᖅᑎᑦᑎᓂᕐᒥᒡᓗ ᓯᓚᕐᔪᐊᑉ 

ᐅᔅᓯᒃᓯᕙᓪᓕᐊᔾᔪᑎᖏᓐᓂᒃ ᐃᓯᐊᕿᔪᑦ. 

ᑭᖑᕝᕕᕐᓗᒋᑦ ᐱᑕᖃᕇᖅᑐᑦ ᐊᖅᑯᑎᑦ ᐃᑯᒪᖏᑦ 

ᐆᒻᒪᖅᑯᑎᑐᓗᐊᓐᖏᑦᑐᓄᑦ, ᐊᑭᑐᓗᐊᓐᖏᑐᓄᓪᓗ, 

ᐃᑯᒪᓕᖅᓯᓂᖅ ᐃᑲᔪᖅᑐᖅ ᐊᑦᑎᒃᓯᒋᐊᕐᓗᒍ 

ᐱᐅᔪᓐᓃᖅᑎᑦᑎᔭᑦᑐᓂᒃ ᐅᔅᓯᒃᓯᕙᓪᓕᐊᔾᔪᑎᓂᒃ 

ᓯᓚᒧᐊᖅᑎᑉᐸᓪᓕᐊᔪᓂᒃ ᓄᓇᓖᓪᓗ 

ᐊᑐᓐᖏᑎᓐᓂᖅᓴᐅᓗᒋᑦ ᑕᐅᓯᑎᑲᓪᓛᓗᖕᓂᒃ 

ᑮᓇᐅᔭᓂᒃ ᓴᓇᔪᓕᕆᓂᕐᒧᑦ ᐊᑭᖏᓐᓂᒃ. ᑖᒃᑯᐊ 

ᐊᑐᓗᐊᓐᖏᔾᔪᑎᑦ ᑮᓇᐅᔭᓂᒃ 

ᐱᕈᖅᑎᑕᐅᒃᑲᓐᓂᕈᓐᓇᕋᔭᕐᒥᔪᑦ ᓄᓇᓕᖕᓂ.  

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᐱᕆᔪᑦ 

ᓄᓇᕗᒻᒥ ᒐᕙᒪᒃᑯᖓᓂ ᑭᖑᓪᓕᖅᐹᖓᓂ 

ᐃᓕᓯᓂᕐᒥᒃ $500,000 ᐱᔭᕇᖁᓪᓗᒍ ᐊᕐᕌᒍᓄᑦ 

ᑎᓴᒪᓄᑦ ᐃᓇᖏᐅᑎᔪᒃᓴᓂᒃ ᐱᓕᕆᐊᒃᓴᖅ 

ᐃᓇᖏᐅᑎᓗᒋᓪᓗ ᐃᑯᒪᑦ ᑖᒃᑯᓇᓂ ᐊᒥᐊᒃᑯᓂ 

ᓄᓇᓕᖕᓂ, ᐅᑯᐊᖑᔪᑦ ᖃᒪᓂ'ᑐᐊᖅ, ᐃᒡᓗᓕᒑᕐᔪᒃ, 

ᓇᐅᔮᑦ, ᑭᓐᖓᐃᑦ ᐊᒻᒪ ᓴᓂᑭᓗᐊᖅ 2023-24.  

  

ᑖᒃᑯᐊ ᐊᖅᑯᑎᓂ ᐃᑯᒪᑦ ᐃᓇᖐᑎᑦᑎᓂᕐᒧᑦ 

ᐱᓕᕆᐊᒃᓴᖅ ᑲᔪᓯᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖ ᐆᒻᒪᖅᑯᑎᑐᓗᐊᓐᖏᓐᓂᕐᒧᑦ ᐱᓇᓱᒍᑎᓂᒃ. 

ᐊᑭᓕᑲᐅᑎᒋᔭᕆᐊᖃᖅᑐᖅ ᐊᑐᓂ ᖃᐅᒻᒪᖅᑯᑎᓂᒃ 

ᐱᔭᕆᐊᖃᓪᓚᕆᒃᑎᓪᓗᒍ, ᓄᑖᖅ ᐊᖅᑯᑎᓂ ᐃᑯᒪᑦ 

ᐊᑐᕆᐊᖃᓪᓚᕆᒃᑐᑯᓂ 

ᐊᑐᓗᐊᓐᖏᔾᔪᑎᖃᖅᑎᑦᑎᔪᖅ ᓴᓇᔪᓕᕆᓂᕐᒧᑦ 

ᐊᑭᖏᓐᓂᒃ ᐊᖅᑯᑎᒥ ᐃᑯᒪᑦ 

ᑕᓪᓕᒪᐃᖅᓱᓪᓗᐊᖅᑐᒥᒃ 

ᐊᑯᓂᐅᓂᖅᓴᐅᔪᓐᓇᕐᓂᖏᓐᓄᑦ ᐃᑯᒪᑐᐃᓐᓇᕐᓂ. 

ᓄᓇᓖᑦ ᐊᑭᓖᓲᑦ ᐆᒻᒪᖅᑯᑎᓕᕆᔨᒃᑯᓐᓄᑦ 

ᐆᒻᒪᖅᑯᑎᓄᑦ ᐊᐅᓚᔾᔪᑕᐅᓪᓗᑎᒃ ᐊᖅᑯᑎᑦ 

ᖃᐅᒻᒪᖅᑯᑎᖏᓐᓂᒃ. ᐊᑐᕈᑎᒃ ᐊᑑᑎᖃᑦᑎᐊᖅᑐᓂᒃ 

ᖃᐅᒻᒪᖅᑯᑎᓂᒃ, 

ᑮᓇᐅᔭᖅᑐᓗᐊᓐᖏᓐᓂᖅᓴᐅᓂᐊᖅᑐᑦ ᓄᓇᑦᑎᓐᓄᑦ. 

ᐊᕙᑎᑦᑎᓐᓄᑦ ᑮᓇᐅᔭᓄᓪᓗ ᐃᑲᔫᑕᐅᔪᑦ 

ᖄᒃᑲᓐᓂᐊᒍᑦ, 



ᓇᒡᒐᔾᔭᐅ, ᓄᕕᐱᕆ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1607 

 

 

ᐆᒻᒪᖅᑯᑎᑐᓗᐊᓐᖏᓐᓂᖅᓴᑦ ᐊᖅᑯᑎᒃᑯᑦ 

ᖃᐅᒻᒪᖅᑯᑎᑦ ᑭᒃᑯᑐᐃᓐᓇᓄᑦ 

ᐊᑦᑕᕐᓇᓐᖏᓐᓂᖅᓴᐅᑎᑦᑎᕗᑦ 

ᖃᐅᒪᑎᑦᑎᓂᖅᓴᐅᖕᒪᑕ ᐊᖅᑯᑎᓂᒃ.   

 

ᐆᒻᒪᖅᑯᑎᓕᕆᔨᒃᑯᑦ ᐊᖏᖅᓯᒪᔪᑦ ᐃᑲᔪᕐᓂᕐᒥᒃ 

ᓄᓇᕗᑦ ᒐᕙᒪᒃᑯᖏᓐᓂᑦ ᒪᓕᒡᓗᑎᒃ 

ᐊᖏᕈᑎᒋᓯᒪᔭᖏᓐᓂᒃ ᐱᖓᓱᐃᓕᖓᔪᑎᒍᑦ-ᑲᓇᑕᒥ 

ᑐᓐᖓᕕᐊᓂᒃ ᓴᓗᒪᔪᒥᒃ ᓄᑭᓪᓚᐅᓯᕆᓂᕐᒧᑦ 

ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ. ᑎᒥᐅᔪᖅ 

ᑕᐃᒪᐃᓕᐅᕈᓐᓇᖅᐳᑦ ᓄᓇᕗᒻᒥᐅᓂᑦ ᓈᒻᒪᒃᑐᓂᒃ 

ᐆᒻᒪᖅᑯᑎᓄᑦ ᐋᖅᑭᒋᐊᕈᑎᓂᒃ 

ᐊᑐᓐᖏᓐᓂᖅᓴᐅᖁᓪᓗᒋᑦ ᐊᑐᒃᑲᓐᓂᕈᓐᓇᓐᖏᑦᑐᓂᒃ 

ᓄᓇᒥᑦ ᓄᓇᕗᒻᒥᓪᓗ ᐊᕙᑎᒧᑦ 

ᕿᒪᐃᓗᐊᕌᓗᓐᖏᓐᓂᕐᓴᐅᓕᕐᓗᑎᒡᓗ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. 

(ᑐᓵᔨᑎᒍᑦ) ᑲᑎᒪᔨᕋᓛᑦ ᐃᔅᓯᕙᐅᑕᖓ 

ᒪᑐᐃᖅᓯᒍᑎᔅᓴᖃᕆᕚ? ᑲᔪᓯᒋᐊᕆᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᕕᐊᓱᑦᑐᖓ ᒪᑐᐃᖅᓯᒍᑎᓂᒃ ᐅᖃᐅᓯᖃᕈᓐᓇᕋᒪ 

ᐱᔾᔪᑎᓗᒋᑦ ᑲᑎᒪᔨᕋᓛᖑᔪᑦ ᓇᐅᑦᑎᑐᖅᑎᐅᔪᑦ 

ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᒥᓂᖏᓐᓄᓪᓗ ᕿᒥᕐᕈᑎᓪᓗᒋᑦ 

ᑐᔅᓯᕌᖑᔪᓂᒃ 2023-24 ᐊᑭᑐᔪᖅᑐᕈᑎᔅᓴᖏᓐᓂᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ. 

 

ᑲᑎᒪᔩᑦ ᐃᓕᓴᖅᓯᔪᑦ ᖁᓪᓕᒃᑯᑦ ᑎᓴᒪᓄᑦ ᐊᕐᕌᒍᓄᑦ 

ᐊᑐᕆᐊᑉ ᖃᐅᒪᖏᓐᓂᒃ ᐊᓯᔾᔩᒐᓱᓐᓂᐅᔪᖅ 

ᒐᕙᒪᑐᖃᒃᑯᓐᓂᒃ ᓄᐊᑕᐅᖃᑦᑕᖅᑐᓂᒃ ᐃᓯᐊᕿᔪᓄᑦ 

ᑖᒃᓰᔭᐃᔭᕈᑎᒥᓂᕐᓄᑦ ᐊᑭᓕᖅᑕᐅᖃᑦᑕᕐᖓᑦ 

ᐊᒻᒪᓗᑦᑕᐅᖅ, ᐃᑲᔪᖅᓯᑦᑐᑦ ᒥᓂᔅᑕᒥᓪᓗ 

ᑲᔪᖏᖅᓴᐃᓪᓗᑎᒃ ᑭᖑᓪᓕᐹᖅᓯᐅᒻᒥᒃ ᐅᓂᒃᑳᓂᒃ 

ᓴᖅᑭᖅᓯᖁᔨᓪᓗᑎᒃ ᖃᓄᕐᓗ 

ᑮᓇᐅᔭᐃᔭᖅᑐᖃᕐᓂᕐᒪᖔᖅ ᑖᓐᓇ ᐱᔭᕇᖅᑕᐅᑉᐸᑦ. 

 

ᐊᒻᒪᑦᑕᐅᖅ, ᑲᔪᖏᖅᓴᐃᒻᒥᔪᑦ ᑲᑎᒪᔩᑦ ᒥᓂᔅᑕᒥᑦ 

ᖃᓄᐃᓕᕙᓪᓕᐊᓂᕆᔭᖓᓂᒃ 

ᐆᒻᒪᖅᑯᑎᓂᒃ ᓱᕈᐃᕙᓪᓕᐊᓐᖏᑦᑐᓂᒃ 

ᓴᖅᑭᖅᑕᐅᕙᓪᓕᐊᔪᓂᒃ ᐊᓯᓃᔾᔪᑕᐅᓇᓱᑦᑐᑦ 

ᑕᐅᖅᓰᔾᔪᑕᐅᒐᓱᑦᑐᓂᒃ ᐅᖅᓱᐊᓗᓐᓂᒃ.  

 

ᑕᕝᕙ ᐱᔭᕇᖅᑯᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ 

ᑐᔅᓯᕌᖑᔪᐃᑦ 2023-24 ᐊᑭᑐᔪᖅᑐᕈᑎᔅᓴᐃᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒪᓕᒐᓕᐅᖅᑏᑦ ᐅᖃᐅᓯᔅᓴᑐᐃᓐᓇᖃᖅᑳᑦ 

ᐊᐱᖅᓱᕆᐊᓪᓚᕆᓚᐅᓐᖏᓐᓂᖅᓯᓐᓂᒃ? 

ᑕᑯᓐᖏᓐᓇᒪ. ᐊᐱᖅᑯᑎᔅᓴᓕᑦᑕᖃᖅᑳ? ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᔅᓯᕙᐅᑖᖅ, ᑭᖑᓪᓕᖅᐹᒥᒃ ᖁᓪᓕᒃᑯᑦ 

ᐅᕙᓃᔪᒻᒥᒻᒪᑕᑦᑕᐅᖅ ᑕᐃᒪᓐᓇ ᑕᐅᓴᓂᑦ 

ᓴᖅᑭᖅᓯᓂᐊᕐᓂᕋᖅᑐᑎᒃ ᐊᕐᕕᐊᕐᒧᓪᓗ 

ᐋᖅᑭᖅᑎᕆᓂᐊᓚᐅᖅᓯᒪᒻᒪᑕ ᐊᒃᑑᕝᕙ 25-ᒥ 

ᐊᐅᓪᓚᔪᒐᒪ ᐊᑕᐅᓯᑯᓗᒻᒥᓘᓐᓃᑦ 

ᐋᖅᑭᔅᓯᔪᖃᓚᐅᖅᓯᒪᓐᖏᒻᒪᑦ ᓇᓗᓇᐃᖅᓯᒍᓐᓇᖅᑳ 

ᓱᒻᒪᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐅᓪᓚᖅᓴᕋᐃᓗᐊᒐᓛᓐᓂᕐᖓᓄᓇ ᓄᓇᖓᓂᒃ 

ᐃᔅᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᖅᑕᕋᑦᑕᐅᖅ ᒥᓂᔅᑕ ᑕᐃᒫᒃ ᑭᐅᒻᒪᑦ. 

ᑕᐃᒪᓕ ᖃᐅᒪᓂᖅᓴᑯᓗᒻᒧᖅᑲᐃ ᐊᖏᕐᕋᓛᓕᖅᑯᖓ 

ᖃᑦᑎᕌᕋᔭᖅᑲᑭᐊᕐᖓᐃ $198 ᐊᓯᓂᑦᑕᐅᑎᓪᓗᒋᑦ 

ᖃᑦᑎᕌᖅᑲᑦ?  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖏᕐᕋᕐᓂᖓ ᒪᓕᓪᓗᒍ 

ᖃᖓᐅᓂᖓ, ᐱᔭᕇᖅᓯᒪᒐᔭᖅᑐᖃᐃ ᓄᕕᐱᕆ 12. 

ᑕᐃᑲᓂᖃᐃ ᖃᐅᒪᓂᖅᓴᐅᓕᕋᔭᖅᑐᖅ ᐊᖅᑯᑎᖏᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᐃᓪᓗᒪ ᓴᓂᐊᓂ 

ᐱᔭᕇᖅᑳᓛᕐᖓᒋᒡᒎᖅ ᐅᖃᕋᑖᕐᖓᑦ ᖁᔭᓐᓇᒦᖅᑲᕋ. 

 

>>ᐃᒡᓚᖅᑐᑦ 

 

ᑖᓐᓇ ᐅᖃᐅᓯᑐᐃᓐᓇᐅᕋᑖᖅᑐᕐᖏᓛᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ 

ᖁᖃᐅᓯᑐᐃᓐᓇᐅᕋᑖᖅᑐᖅ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᐄ, ᐃᔪᕐᓇᖅᑐᓂᓗ.  

 

ᖁᔭᓐᓇᒦᒃ. ᐃᔅᓯᕙᐅᑖᖅ, ᒥᓂᔅᑕ 

ᖃᐅᔨᒪᓪᓚᕆᑦᑐᖅᓴᐅᔫᒐᓗᐊᖅ ᑕᒪᒃᑯᐊ ᓇᑲᓲᔭᕋᓛᑦ 

ᓯᓚᕐᔪᐊᓕᒫᕐᒦᓛᒃ ᐊᒻᒪᑦᑕᐅᖅ ᒫᓂ ᑲᓇᑕᒥᓗ 

ᐊᒥᐊᓕᑲᒃᑯᓐᓂᓗ ᐱᐅᓐᖏᑦᑕᐅᑎᒋᔪᓂᒃ 

ᐱᑕᖃᖃᑦᑕᓲᖑᒻᒪᑦ. ᖃᐅᒪᑦᑎᐊᖅᑐᑯᓘᑎᑦᑎᓇᑎᒃ 

ᐃᑦᑎᓐᖑᐊᕈᔪᖔᒥᒃ ᖃᐅᒪᖃᓲᖑᒻᒪᑦ 

ᐱᐅᓐᖏᒐᐃᒻᒪᑕ. ᓇᓗᓇᐃᖅᓯᖁᔭᕋ ᒥᓂᔅᑕ 

ᖃᐅᔨᒪᔭᖓᒍᑦ ᑕᐃᒪᐃᑦᑐᓂᑦᑕᐅᖅ ᓇᑲᓲᔭᑲᒻᒪᓐᓂᑦ 

ᐱᓐᓂᕐᒪᖔᑦᑕᐅᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 

  

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᔅᓱᒧᖓ ᑭᐅᑎᓐᓂᐊᕋᒃᑯ 

ᐱᐅᓪ ᓂᐹᑦ ᑭᐅᑎᑦᑐᓐᓇᕈᕕᐅᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᑲᔪᓯᒋᑦ. 

 

ᓂᐹᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔭᒃᑯᑦ ᑕᐃᒪᐃᑦᑐᓂᒃ, ᐃᓛᒃ, 

ᐱᖓᓱᐃᓕᖓᔪᓂᒃ ᐊᔾᔨᒌᓐᖏᑦᑐᓂᒃ 

ᓂᐅᕕᓚᐅᕋᑦᑕ, ᑖᒃᑯᓇᓐᖓᔅᓴᐃᓐᓇᐅᓐᖏᑦᑐᖅ 

ᐃᑦᑎᓐᖑᐊᓂᒃ ᑕᑯᓚᐅᓐᖏᑦᑐᒍᑦ ᓱᓕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓇᖅ. ᑕᐃᒪᐃᑦᑐᐃᓐᓇᐅᒍᓇᖅ.  

 

ᐃᒃᓯᕙᐅᑖᖅ, ᑐᓴᐅᒪᑐᐃᓐᓇᖅᑕᑦᑎᓐᓂᒃ 

ᓂᓪᓕᐅᑎᖃᕈᒪᓲᖑᓐᖏᓐᓇᑦᑕ 

ᓇᓗᓇᐃᖅᑕᐅᓯᒪᓪᓚᕆᓐᖏᑦᑐᓂᓪᓘᓐᓃᑦ, ᐅᓇ 

ᖃᓄᑭᐊᖅ ᐃᒃᑯᐊ ᐃᖃᓗᐃᑦ ᓄᓇᓕᐸᐅᔭᖏᓂᒃᑯᐊ 

ᐊᓇᐅᓐᖑᐊᕐᕕᖏᑦᑕ ᐃᓂᖓ ᓂᐅᕐᕈᑎᒋᔭᐅᓯᒪᖕᒪᑦ 

ᒥᕝᕕᐅᑉ ᑕᐃᓐᓇ ᖃᓂᒋᔮᓃᑦᑐᖅ. ᖁᓪᓕᒃᑯᓐᓄᑦ 

ᐃᓐᓇ ᐃᒻᒪᑲᓪᓚᒃ ᐊᐅᓚᑕᐅᕙᓚᐅᖅᓯᒪᖕᒪᑦ.  

 

ᓄᓇᐃᑦ ᑐᓐᓂᖅᑯᑕᐅᓯᒪᔪᑦ ᑕᐃᓐᓇ ᓄᓇ 

ᑐᓐᓂᖅᑯᑕᐅᓯᒪᖕᒪᑦ ᑕᒪᒃᑯᓄᖓ ᐱᓐᖑᐊᖅᑎᓄᑦ 

ᐃᖃᐃᔭᐅᑎᓄᓪᓗ ᐊᑐᖅᑕᐅᔪᒃᓴᒫᖑᓪᓗᓂ. ᑕᐃᓐᓇ 

ᐊᓇᐅᓕᒑᕐᕕᐅᑉ ᓄᓇᖓᑦ ᐲᖅᑕᐅᓐᓂᖅᐸᑦ 

ᓄᓇᓕᐸᐅᔭᒃᑯᓐᓄᑦ 

ᐊᖏᖃᑎᒌᓐᓂᒃᑰᕈᑕᐅᓚᐅᖅᓯᒪᔪᓂᖃᐃ ᐱᓯᒪᕕᓯ 

ᑕᐃᓐᓇ ᐊᓇᐅᓕᒑᕐᕕᐅᖏᓐᓇᖁᓪᓗᒍ? ᐃᓛᒃ 

ᐃᒡᓗᖃᓐᖏᑦᑑᒐᓗᐊᖅ ᓄᓇ. 

ᐊᑐᖅᑕᐅᔪᓪᓚᕆᐊᓘᖃᑦᑕᕐᒪᑦ 

ᐱᓐᖑᐊᖅᑐᓕᕆᔨᒃᑯᓐᓄᑦ ᐃᖃᓗᐃᑦ 

ᓄᓇᓕᐸᐅᔭᖏᑦᑎᒍᑦ. ᒥᓂᔅᑕ ᖃᓄᖅ ᑕᒪᓐᓇ 

ᐃᓱᒪᒋᒻᒪᖔᒍ ᓇᓗᓇᐃᖅᓯᕕᐅᒍᒪᔪᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓐᖑᐊᕐᕕᐅᓂᐊᖅᖢᓂ 

ᒪᒥᐊᓇᖅᑑᓇᔭᖅᐳᖅ ᐊᓯᐊᓄᑦ ᐊᑐᖅᑕᐅᓕᕐᓂᖅᐸᑦ 

ᖃᓄᖅ, ᑭᓱᓂᒃ ᐱᔾᔪᑎᖃᕐᒪᖔᑦ ᓇᓗᔪᒍᑦ 

ᐱᓐᖑᐊᕐᕕᒃᓴᐅᖕᒪᑦ ᐊᖅᓵᕈᒪᓐᖏᑕᕗᑦ ᑕᐃᒃᑯᐊ 

ᓄᓇᓕᐸᐅᔭᒃᑯᑦ ᑕᐃᓐᓇᓕ ᐱᓐᖑᐊᕐᕕᐅᖕᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑎᒃᓴᖃᖅᑐᖃᖅᐸ 

ᓱᓕ? ᐋᒃᑲᐅᖅᑰᕐᒪᑦ. (ᑐᓵᔨᑎᒎᓕᖅᑐᖅ) ᐊᖏᖅᐱᑖ 

ᐱᔭᕇᕋᑦᑎᒃᑯᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 

ᑎᒥᖁᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᔾᔪᑏᑦ 

ᐅᖃᐅᓯᒃᓴᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒋᑦ 

ᑖᒃᑯᐊ ᓵᔅᓯᓐᓃᖅᑲᐅᒐᒪ.  

 

ᑲᑎᒪᔨᕋᓛᓪᓗ ᖁᔭᒋᓪᓗᒋᑦ. ᑖᓐᓇ ᐊᖏᖅᑕᐅᑉᐸᑦ 

ᓄᓇᕗᒻᒥ ᖃᐅᒪᓂᖅᓴᓂᒃ ᐱᖃᕐᓂᐊᓕᖅᑐᑦ. 

ᐱᓗᐊᕐᓗᒋᑦ 

ᐊᕐᕕᐊᓂ ᓇᓄᖃᐃᓐᓇᖅᑐᐊᓘᖃᑦᑕᕐᒪᑦ. 

ᐊᑦᑕᓇᓐᖏᓐᓂᖅᓴᐅᓂᐊᖅᑐᖅ.  

 

ᒥᔅᑕ ᓴᕕᑲᑖᒻ ᐅᖃᖅᑲᐅᖕᒪᑦ ᐃᒡᓗᖓ 

ᓯᕗᓪᓕᐅᓂᐊᖅᑑᓚᓐᖏᑦᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᑲᑎᒪᔩᑦ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᖅᓱᖅᑏ, 

ᐊᓂᑎᑲᐃᓐᓇᒃᑭᓄᑯᐊ.  

 

(ᑐᓵᔨᑎᒎᕈᓐᓃᖅᑐᖅ) ᓄᖅᑲᖓᓚᐅᑲᓐᓂᐊᕋᑦᑕ 

ᕿᓚᒥᑯᓗᒃ. 

 

>>ᓄᖅᑲᖓᑲᐃᓐᓇᖅᑐᑦ 15:48ᒥ 15:49ᒧᑦ 

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2023-

2024 - ᑮᓇᐅᔭᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᐱᒋᐊᖅᐸᓪᓕᐊᔪᓐᓇᖅᓯᒻᒥᒐᑦᑕ. 

(ᑐᓵᔨᑎᒎᓕᖅᑐᖅ) ᒪᑉᐱᖅᑐᒐᖅ T-2-ᒧᑦ. 

ᑮᓇᐅᔭᓕᕆᔨᒃᑯᑦ ᑲᑎᓕᒫᖅᖢᒋᑦ $20,163,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 

ᐱᔭᕇᕋᑦᑎᒃᑯᑦ ᑮᓇᐅᔭᓕᕆᔨᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᔾᔪᑏᑦ, 

ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᒪᓕᒐᓕᐅᖅᑏᑦ ᐅᑕᖅᑭᑦᑎᐊᖅᑲᐅᒐᔅᓯᓗ 

ᐱᓕᕆᕝᕕᑦᑎᓐᓂᒃ. ᐊᒻᒪᓗ ᖁᔭᓐᓇᒦᕈᒪᓪᓗᓯ 

ᐃᓘᓐᓇᓯ ᐃᓚᒋᔭᐅᖃᑕᐅᓚᐅᖅᑐᑦ ᑕᒪᑐᒪᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2023-

2024 - ᒪᓕᒐᓕᐅᕐᕕᒃ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

(ᑐᓵᔨᑎᒍᑦ) ᐅᖃᖅᑎ ᒪᓕᒐᓕᐅᕐᕕᖕᒧᑦ 

ᐊᐱᖅᓱᖅᑕᐅᕕᒻᒨᖁᓪᓗᒍ. 

 

>>ᐃᒡᓚᖅᑐᑦ 

 

ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇᖃᐃ ᐅᖃᖅᑎ 

ᑕᑉᐹᓃᖃᑎᖃᕈᒪᒻᒪᖔᖓ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐄ. 

ᑕᒫᓃᖃᑎᖃᕈᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᑖᓐᓇ 

ᓵᑦᑎᓐᓃᖃᑕᐅᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, 

ᐃᓯᖅᑎᑲᐃᓐᓇᕈᒃ.  

 

ᓂᐱᓕᐅᖅᑕᐅᓯᒪᒐᔅᓯ ᐅᖃᖅᑎ ᐋᖁᐊᖅ 

ᑭᓇᐅᒻᒪᖔᖅ ᑖᓐᓇ ᓇᓗᓇᐃᑲᐃᓐᓇᕈᒃ? ᐊᒻᒪᓗ 

ᒪᑐᐃᖅᓯᔾᔪᑎᖕᓄᑦ ᐱᒋᐊᕐᓗᑎᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᓴᓂᑦᑎᐊᓐᓃᑦᑐᖅ ᒥᔅᑕ ᑯᐊᒃ, ᒪᓕᒐᓕᐅᕐᕕᖕᒧᑦ 

ᑎᑎᕋᖅᑎ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ 

ᓵᔅᓯᖕᓃᑦᑐᓐᓇᕋᒪ ᒪᓕᒐᓕᐅᖅᑏᓪᓗ 

ᓵᖓᓃᑦᑐᓐᓇᕋᒪ ᐅᖃᐅᓯᕆᓗᒋᑦ 2023-24 

ᐊᑭᑐᔪᖅᑐᕈᑎᒃᓴᐃᑦ ᒪᓕᒐᓕᐅᕐᕕᐅᑉ ᑎᑎᕋᕐᕕᐊᓄᑦ.  

 

ᐊᒻᒪᓗ ᖁᕕᐊᓱᒻᒥᔪᖓ ᑖᒃᑯᐊ ᑐᒃᓯᕌᕆᔭᐅᔪᑦ 

2023-24 ᐊᑭᑐᔪᖅᑐᕈᑎᒃᓴᐃᑦ $250,000. 

ᐊᑭᑦᑐᕆᐊᓚᐅᖅᓯᒪᓐᖏᑦᑐᑦ ᑕᐃᒪᓐᖓᓂᑦ 2021-

22 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᑐᒃᓯᕌᕆᔭᐅᔪᑦ 

2023-24 ᐊᑭᑐᔪᖅᑐᕈᑎᒃᓴᐃᑦ ᒥᑭᔫᑎᓄᑦ 

ᐊᑐᖅᑕᐅᓂᐊᖅᑐᑦ ᐃᓚᓕᐅᓪᓗᒋᑦ ᓱᓇᒃᑯᑖᑦ 

ᓄᑖᓐᖑᕆᐊᖅᑎᑕᐅᓂᖏᑦ ᐃᒡᓗᓯᐅᑏᓪᓗ 

ᐊᓯᔾᔨᕐᓗᒋᑦ ᒪᓕᒐᓕᐅᖅᑏᑦ ᑎᑎᕋᕐᕕᖏᓐᓃᑦᑐᖅ 

ᒪᓕᒐᓕᐅᕐᕕᐅᑉ ᑎᑎᕋᕐᕕᖏᓐᓃᑦᑐᑦ ᐊᒻᒪᓗ 

ᐃᒻᒥᒃᑰᖅᑐᑦ ᑲᒪᔩᑦ ᒪᓕᒐᓕᐅᕐᕕᖕᒧᑦ. 

 

ᑕᒪᑐᒪᓂ ᐊᕐᕌᒍᒥ ᐊᓂᒍᖅᓯᒪᔪᓂᒃ 

ᓄᑖᓐᖑᕆᐊᖅᑎᑕᐅᖃᑦᑕᖅᓯᒪᔪᑦ ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᒡᓗᖁᑖᓂ, ᐃᓚᓕᐅᓪᓗᒍ 

ᓴᐃᒻᒪᑎᓄᑦ ᖁᒻᒧᐊᒍᑦ ᓄᑖᖅ. ᑕᐃᓐᓇ ᑲᓇᑕᓕᒫᕐᒥ 

ᓱᓕᓂᕐᒧᑦ ᐅᓪᓗᖓᓂᒃ ᓇᓗᓇᐃᒃᑯᑦᑎᖅᓯᒪᕗᑦ.  

 

ᑕᕝᕙᐅᕗᑦ ᐅᖃᐅᓯᒃᓴᒃᑲ. ᖁᔭᓐᓇᒦᖅᐸᒋᑦ 

ᒪᓕᒐᓕᐅᖅᑏᓪᓗ ᐃᑲᔪᖅᓱᐃᓐᓇᖃᑦᑕᕋᔅᓯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐋᖁᐊᖅ. 

ᒪᓕᒐᓕᐅᖅᑏᑦ ᑭᓱᑐᐃᓐᓇᕐᓄᑦ ᑐᕌᖓᔪᓂᒃ 

ᐊᐱᖅᑯᑎᒃᓴᖃᖅᐹᑦ? (ᑐᓵᔨᑎᒎᕈᓐᓃᖅᑐᖅ) 

ᕿᒥᕐᕈᓂᐊᖅᑕᕗᑦ ᑖᒃᑯᐊ ᒪᑉᐱᒐᖅ A-3 

(ᑐᓵᔨᑎᒎᓕᑐᖅ) ᒪᓕᒐᓕᐅᕐᕕᐅᑉ ᐊᐅᓚᑕᖏᑦ 

ᑲᑎᓕᒫᖅᖢᒋᑦ $250,000. ᐊᐱᖅᑯᑎᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᑉᐱᖅᑐᒐᖅ 

A-2-ᒧᐊᕐᓗᑎᑦ. ᒪᓕᒐᓕᐅᕐᕕᐅᑉ ᑎᑎᕋᕐᕕᐊ. 

ᑲᑎᓕᒫᕐᓗᒋᑦ ᑮᓇᐅᔭᖅᑐᕈᑏᑦ $250,000. 

ᐊᖏᖅᐱᐅᓯᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ 

ᐃᓱᓕᓐᓇᖅᑎᒃᑯᑦ ᒪᓕᒐᓕᐅᕐᕕᐅᑉ ᑎᑎᕋᕐᕕᐊ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᖅᑏ ᐋᖁᐊᖅ, 

ᒪᑐᓯᔾᔪᑎᒃᓴᖃᑦᐲᑦ?  

 

ᐅᖃᖅᑎ: ᖁᔭᓐᓇᒦᖅᐸᓯ ᐃᓘᓐᓇᒋᑦ. ᑮᓇᐅᔭᑦ 

ᐊᑐᖅᑕᒃᓴᑦ ᐊᖏᖅᑕᐅᒻᒪᑕ. ᐊᒻᒪᓗ ᑎᑎᕋᖅᑎᖏᑦ 

ᐃᖅᑲᓇᐃᔭᖅᑏᓪᓗ ᑕᒪᕐᒥᒃ ᖁᔭᓐᓇᒦᖅᐸᒃᑲ 

ᐃᑲᔪᐃᓐᓇᕐᒪᑕ ᐅᕙᓐᓂᒃ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, 

ᐊᓂᑎᑲᐃᓐᓇᒃᑭᑦ.  

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2023-

2024 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᒪᓕᒐᒃᓴᖅ 10 ᐃᒃᑯᓇᓂ ᐃᔾᔪᔪᖁᑎᖕᓂ. ᒪᓕᒐᒃᓴᖅ 

10 2023-24 ᓈᓴᐅᑎᓕᒃ 1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2, 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):ᐅᐃᒍᖓᓄᐊᕐᓗᓯ 

ᒪᑉᐱᒐᖅ 2-ᒥ. ᓈᓴᐅᑎᓕᒃ 4?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᖅ 2, 

ᐅᐃᒍᖓ ᑲᑎᓕᒫᕐᓗᒋᑦ ᑮᓇᐅᔭᓕᕆᓐᓇᐅᑉ 

ᐃᓱᓕᖦᖢᒍ ᒫᑦᓯ 31, 2024. $337,950,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᒃᓴᖅ 

10 ᐃᓗᐃᒃᑲᐅᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᑖᓐᓇ 

ᑲᑎᒪᔾᔪᑎᒃᓴᓅᖅᑕᐅᔪᓐᓇᖅᓯᕙ ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᓂᔅᑕ. ᑕᕝᕙ 

ᐃᓱᓕᑉᐳᖅ ᒪᓕᒐᒃᓴᖅ 10. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᓄᖅᑲᖅᐸᓪᓕᐊᔪᒪᓕᖅᖢᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ 

ᐊᐃᕙᐅᑕᐅᔪᓐᓇᓐᖏᑦᑐᖅ. ᐱᖁᔨᕗᖔᕐᒧᑦ?  

 

ᐃᓚᖓᑦ ᑲᑎᒪᔨ: ᓂᕈᐊᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ 

ᓄᖅᑲᖅᐸᓪᓕᐊᔪᒪᓕᖅᖢᑎᒃ ᐊᖏᖅᑐᐃᓐᓇᐃᑦ? 

ᐃᓵᒃᑲᓐᓂᕐᓗᓯ. ᑲᔪᓯᕗᖅ. ᓇᖏᖅᓯᓂᐊᓕᕋᒪ 

ᐱᔭᕇᖅᐸᓪᓕᐊᓂᐊᓕᕋᑦᑕ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᓂᒃ 20. 

ᑲᑎᒪᔨᕋᓛᓄᑦ ᐅᓂᒃᑳᑦ. ᒥᔅᑕ ᒪᓕᑭ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

(ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᑎᑦ 

ᐃᓱᒪᔅᓴᖅᓯᐅᕈᑎᖃᖅᑲᐅᒻᒪᑕ ᒪᓕᒐᒃᓴᖅ 10ᒧᑦ 

ᐅᓂᒃᑳᓕᐅᕈᒪᓕᖅᐳᑦ. ᒪᓕᒐᒃᓴᖅ 10 ᐱᖓᔪᐊᓐᓂᒃ 

ᐅᖃᓕᒫᖅᑕᐅᒍᓐᓇᖅᓯᓂᖓᓂᒃ. ᐅᖃᖅᑎᑦᓯᔩ 

ᐱᒋᐊᖅᑎᑦᓯᕗᖓ ᐅᓂᒃᑳᖏᑦ ᑲᑎᒪᔨᕋᓛᑦ 

ᐊᖏᖅᑕᐅᖁᑉᓗᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔨ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᒪᑦ. 

ᒪᒥᐊᓇᖅ. ᐱᒋᐊᖅᑎᑕᐅᔪᖅ, ᐊᐃᑉᐱᖅᑕᐅᕙ? 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ. ᓈᒻᒪᒻᒪᑦ 

ᐱᒋᐊᖅᑎᑕᐅᔪᖅ. ᓈᒻᒪᓴᖅᑐᑦ. 

 

>>ᐃᒡᓚᖅᑐᑦ 

 

ᐱᖁᔨᕗᖔᖅᑕᖃᕐᒪᑦ. ᐊᖏᖅᑐᐃᑦ. ᐊᑭᕋᖅᑐᖅᑐᑦ. 

ᑲᔪᓯᕗᖅ ᐱᒋᐊᖅᑎᑕᐅᔪᖅ.  

 

21. ᑮᓇᐅᔭᓕᕆᓂᕐᒧᑦ ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2023-

2024 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᐱᒋᐊᖅᑎᑦᓯᕗᖓ 

ᐊᐃᑉᐱᖅᑕᐅᓪᓗᓂ ᖁᑦᓯᒃᑐᒧᑦ, ᒪᓕᒐᒃᓴᖅ 10, 

ᐃᓚᒋᐊᕈᑎ ᑮᓇᐅᔭᓂᒃ (ᐊᑭᑐᔪᖅᑐᕈᑏᑦ) ᒪᓕᒐᖅ 

2023-2024 ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᖕᒪᑦ. 

ᓈᒻᒪᓴᖅᑐᑦ. 

 

ᑲᑎᒪᔾᔪᑎᓂᒃ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑮᓇᐅᔭᓕᕆᓂᕐᒧᑦ 

ᒥᓂᔅᑕ. 

 

...(ᑐᓴᖅᓴᐅᓐᖏᑲᐃᓐᓇᖅᑐᖅ)...ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑲᑎᒪᔾᔪᑎᒃᓴᐃᑦ ᓄᕕᐱᕆ 8ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 4 

 ᒪᓕᒐᒃᓴᖅ 8 

 ᒪᓕᒐᒃᓴᖅ 11 

 ᒪᓕᒐᒃᓴᖅ 15 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᓪᓗᒋᑦ 

ᐱᔪᓐᓇᖃᖅᑎᑕᐅᓂᕋ ᐱᒋᐊᖅᑎᑕᐅᓯᒪᓂᒃᑯᑦ 11 - 

6(2), ᑖᓐᓇ ᐃᒡᓗ ᓄᖅᑲᖅᐳᖅ 

ᐊᐃᑉᐱᓐᖑᕋᓱᓐᓂᖓᓄᑦ, ᓄᕕᐱᕆ 8, 10-ᒧᐊᖅᐸᑦ.  

 

ᐃᖅᓱᖅᑎ. 

 

>>ᓄᖅᑲᖅᑐᑦ 16:02ᒧᐊᖅᑎᓪᓗᒍ



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


